
ᐱᒋᐊᕐᓂᖓ 

 

 ᑎᑎᕋᖅᓯᒪᔪᖅ ᖃᐅᔨᓴᑦᑎᐊᖅᓯᒪᔪᖅ ᑲᓇᑕᐅᑉ ᐊᑐᕆᐊᖃᖅᑕᖏᓐᓂᒃ ᐱᔾᔪᑎᒋᓪᓗᒋᑦ 

ᐃᓄᐃᑦ ᐱᔪᓐᓇᕐᓂᖏᑦ ᓄᓇᒥᖕᓂ, ᑕᐃᔭᐅᓲᖅ ᖃᐅᔨᒪᔭᐅᖅᓯᐊᖅᑐᖅ ᐃᓄᐃᑦ ᓄᓇᖓᑦ, 

ᑕᒫᓂ ᐅᓇ ᑲᓇᑕ ᐱᒋᓂᕋᖅᑕᖓ ᐊᕗᖔᓘᖓᔪᖅ ᓯᒡᔭᕆᒃᑐᖅ ᓄᓇᕐᔪᐊ ᖄᖓᓂ 

ᐊᐅᒍᓐᓇᓐᖏᑦᑐᖅ ᐅᑭᐅᖅᑕᖅᑐᖅ ᑕᕆᐅᖓᓂ. ᐅᑯᐊ ᐱᔪᓐᓇᕐᓂᖏᑦ ᐃᓄᐃᑦ ᐊᒻᒪᓗ 

ᐊᒃᑐᐊᑦᓯᐊᖅᑐᑦ ᐱᒋᒐᒥᔾᔪᒃ ᐅᑭᐅᖅᑕᖅᑐᖅ ᓄᓇᖏ, ᐅᒡᕙᓘᓐᓃᑦ ᔪᓇᐃᑎᑦ ᓯᑕᐃᑦᔅ, 

ᑕᒪᐅᖓ ᕿᕿᔪᓄᑦ ᓯᑯᓄᑦ ᖄᕋᓗᐋᓂᒃ ᓯᒡᔭᕆᒃᑐᖅ ᐅᑭᐅᖅᑕᖅᑐᖅ ᐃᒪᕕᖓᓂ ᐊᑖᓂ 

ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ 

ᑕᕆᐅᑉ ᒪᓕᒐᖏᓐᓄᑦ [UNCLOS] 1 ᒪᓕᒋᐊᖅᑎᑕᐅᓯᒪᔪᑦ ᒪᕐᕉᖕᓄᑦ ᑎᑎᕋᖅᓯᒪᔪᓄ 

ᑐᓂᓯᒪᔭᖏᑦ ᓵᓪᓕ ᒍᐊᑦ.2 ᐅᓇ ᑎᑎᕋᖅᓯᒪᔪᖅ ᓴᕿᓯᒪᔪᖅ ᑕᒃᑯᓇᖓᑦ 

ᐃᓕᓇᐅᓇᓱᒃᓯᒪᔪᓂᑦ ᑲᓇᑕᐅᑉ ᐊᑐᕆᐊᖃᖅᑕᖏᓐᓂᑦ ᐃᒃᐱᒋᑦᑎᐊᖅᖢᒋᑦ ᐃᓄᐃᑦ 

ᐱᔪᓐᓇᐅᑎᖏᑦ ᐅᑭᐅᖅᑕᖅᑐᖅ ᐃᒪᕕᖓᓄᑦ ᑕᐃᒪᓗ ᑲᓇᑕ ᑲᑎᖓᑦᓯᐊᕐᑎᑦᑎᓇᓱᐊᕐᓗᓂ 

ᓄᓇᖁᑎᑖᖅᓯᒪᓂᕐᒥᖕᓂᒃ ᐊᖏᓛᑦᑎᐊᒥ ᓄᓇᕐᔪᐊᒥ ᐅᑭᐅᖅᑕᖅᑐᖅ ᐃᒪᕕᖓᓂ ᑕᕆᐅᖅ 

ᓇᑎᖓᑕ ᐃᓚᖓ.     

 

 ᐊᕗᖔᓘᖓᔪᖅ ᓯᒡᔭᕆᒃᑐᖅ ᐊᐅᒍᓐᓇᓐᖏᑦᑐᖅ ᐃᒪᐅᑉ ᓇᑎᖅᑖᕆᒃᐸᒍ ᐅᓇᓗ ᐅᖓᑖᒍᑦ  

ᓯᒡᔭᕆᒃᑐᖅ ᐃᓗᐊᓂ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 200 ᒪᐃᓕ ᑖᓐᓇᑐᐊᑦᓯᐊᖅ 

ᑮᓇᐅᔭᓕᐅᕐᕕᐅᔪᓐᓇᖅᑐᖅ [EEZ], ᑕᐃᒪᓐᓇ ᑕᐃᔭᐅᒐᔪᒃᑐᖅ “ᐊᔪᖔᓘᖓᔪᖅ” 

ᓯᒡᔭᕆᒃᑐᖅ. ᑕᐃᒪᓗ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᓄᓇᖁᑎᑖᕈᓐᓇᕈᑎᒃ ᖄᖓᓄᑦ 

ᖁᓛᓄᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ, ᑐᓂᓯᓯᒪᕗᖅ ᐱᔪᓐᓇᐅᑎᖃᖅᖢᑎᒃ 

ᕿᓂᕈᓐᓇᖅᖢᑎᒃ ᐊᒻᒪᓗ  ᓴᕿᑦᑎᔪᓐᓇᖅᖢᑎᒃ ᓄᓇᒥᐅᑕᖏᑦ ᐊᖕᖏᓂᖅᓴᐅᔪᒥ ᑕᕆᐅᑉ 

ᓇᑎᖓᓂ.   

 

                                                 
1 ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᓐᓄᑦ, 

(1982), 1833 ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑖᑦ 3, 387 (1994) [UNCLOS] 
2 ᐲᑕ ᒍ. ᕼᐊᑦᓯᓐᔅ, ᒪᓃᒃ ᑲᕌᓐ ᐊᒻᒪᓗ ᐅᓛᐱᓐ ᑳᒻᐱᐅ, ᐃᓄᐃᑦ: ᑲᓇᑕᐅᑉ ᐊᖕᖏᖃᑎᒌᒍᑎᓂ ᐱᓇᓱᐊᖃᑎᖏᑦ 

ᐅᒡᕙᓘᓐᓃᑦ ᐃᒻᒥᖕᓂᖅᓱᖅᑐᑦ? ᐊᐃᕙᐅᑕᐅᔪᖅ ᐃᓄᐃᑦ-ᑲᓇᑕ ᑲᑐᔾᔨᓪᓗᑎᒃ ᐱᒋᐊᕈᑖ ᐅᖃᐅᓯᕆᓪᓗᒍ 

ᓄᓇᖁᑎᒋᒐᒥᔾᔪᒃ ᐊᐃᑕᐅᑕᐅᔪᖅ ᐅᑭᐅᖅᑕᖅᑐᖅ (2012), ᐊᐅᓚᑦᓯᔩᑦ ᑐᑭᓯᓇᖅᓯᑎᑦᑎᔾᔪᑖᑦ ᐊᑐᐃᓐᓇᐅᔪᖅ 

ᖃᕆᓴᐅᔭᒃᑯᑦ ᐅᕙᓂ: http://liberalsenateforum.ca/wp-content/uploads/2014/02/Hutchins-Executive-

Summary.pdf;  ᕼᐊᑦᓯᓐᔅ ᒪᓕᒐᓕᕆᔨᑦ ᑎᒥᖓ, ᑲᓇᑕᐅᑉ ᑐᓂᓯᒪᔭᖓ ᑲᑎᒪᔨᓄᑦ ᑖᒃᑯᓄᖓᑐᐊᖓᓂᖅᑐᖅ ᓄᓇᐅᑉ 

ᓯᑯᐋᓗᐊ ᓯᒡᔭᕆᒃᑐᖅ ᐊᒻᒪᓗ ᓴᐳᓐᓂᐊᕐᓂᖅ ᒪᓕᒐᕐᓂᒃ ᐃᓄᐃᑦ ᐱᔪᓐᓇᕐᓂᖃᕐᒪᑕ ᐅᑭᐅᖅᑕᖅᑐᖅ ᐃᒪᕕᖓᓂᒃ 

(2014), ᐊᑐᐃᓐᓇᐅᔪᖅ ᖃᕆᓴᐅᔭᒃᑯᖅ ᐅᕙᓂ: http://liberalsenateforum.ca/wp-

content/uploads/2014/07/Watt_Canadas-Claim-to-the-Continental-Shelf-2014.pdf.  

http://liberalsenateforum.ca/wp-content/uploads/2014/02/Hutchins-Executive-Summary.pdf
http://liberalsenateforum.ca/wp-content/uploads/2014/02/Hutchins-Executive-Summary.pdf
http://liberalsenateforum.ca/wp-content/uploads/2014/07/Watt_Canadas-Claim-to-the-Continental-Shelf-2014.pdf
http://liberalsenateforum.ca/wp-content/uploads/2014/07/Watt_Canadas-Claim-to-the-Continental-Shelf-2014.pdf

 ᐅᑯᐊ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᓅᑉᐸᓪᓕᐊᔪᑦ ᓱᑲᓕᔪᒥᒃ ᐋᕿᑦᑎᐊᕐᓂᐊᕐᒪᑕ 

ᐱᔪᓐᓇᕐᓂᕆᔭᑎᒃ ᑕᒪᐅᖓ ᐊᕗᖔᓘᖓᔪᖅ ᓯᒡᔭᕆᒃᑐᖅ, ᒪᓕᒃᑐᑦ ᐊᖕᖏᔪᒻᒪᕆᐋᓗᖕᓂ 

ᐅᔭᕋᒃᑕᕆᐊᒃᓴᓂᒃᐅᖅᓱᐊᓗᖕᒥ ᐊᒻᒪᓗ ᒑᓯᒥᒃ ᑕᒫᓂ ᐅᑭᐅᖅᑕᖅᑐᑉ ᐃᒪᕕᖓᓂ ᐊᒻᒪᓗ 

ᑕᐃᒪᓐᓇᐅᔪᓐᓇᕐᒪᑦ ᑕᐃᒪ ᐊᓯᑦᔨᖅᐸᓪᓕᐊᓗᓂ ᐅᑭᐅᖅᑕᖅᑐᖅ ᓯᓚᖓᑕ ᐅᖂᓂᖓ 

ᐊᒻᒪᓗ ᐱᕚᓪᓕᖅᓯᒪᓕᖅᑐᑦ ᖃᕆᓴᐅᔭᓕᕆᔾᔪᑕᐅᔪᓪᓗ ᓄᑖᑦ ᐱᓕᕆᔾᔪᑕᐅᓕᖅᑐᑦ 

ᐃᓕᓯᓯᒪᓂᐊᖅᑐᑦ ᑕᒪᒃᑯᓂᖓ ᐃᓯᖅᑕᐅᔪᓐᓇᓚᐅᓐᖏᑦᑐᓂᒃ ᐱᔾᔪᑎᒃᓴᑦ ᑎᑭᑕᒃᓴᐅᓕᖅᑐᑦ 

ᒫᓐᓇ ᓯᕗᓂᑦᑎᓂ.  

 

 ᑲᓇᑕ ᐱᓕᕆᕙᓪᓕᐊᕗᖅ ᐊᑐᕐᓂᐊᖅᖢᒋᑦ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ 

ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᓐᓄᑦ ᐱᓕᕆᔾᔪᑕᐅᔪᖅ 

ᓄᓇᕐᔪᐊᒥᑦ ᖃᐅᔨᑎᑕᐅᓂᐊᕐᒪᑕ ᑎᑭᐅᑎᓯᒪᔪᑑᓂᖓᓄᑦ ᑕᒪᓐᓇ ᓄᓇᐅᑉ ᓯᑯᐋᓗᐊ 

ᓯᒡᔭᕆᒃᑐᖅ ᐅᑭᐅᖅᑕᖅᑐᖅ ᐃᒪᕕᖓᓂ. ᑕᒪᕐᒥᒃ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᐊᖕᖏᖅᓯᒪᔪᑦ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  

ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᓐᓄᑦ ᑐᓂᓯᔭᕆᐊᓕᑦ ᓄᓇᖁᑎᑖᖅᓯᒪᔪᑦ ᐃᓗᐊᓃᑦᑐᑦ 

ᓇᒦᓂᖅ ᐊᕗᖔᓘᖓᔪᖅ ᓯᒡᔭᕆᒃᑐᖅ ᑖᒃᑯᓄᖓ ᓄᓇᕐᔪᐊᖅ ᑲᑐᔾᔨᖃᑎᒌᖏᓐᓄᑦ 

ᑎᑭᐅᑎᓯᒪᓂᖓ ᐱᔭᐅᔪᓐᓇᓐᖏᓪᓗᓂ ᓄᓇᐅᑉ ᓯᑯᐋᓗᐊ ᓯᒡᔭᕆᒃᑐᖅ (ᓄᓇᕐᔪᐊᑉ 

ᑲᑐᔾᔨᖃᑎᒌᖏᑦ). ᐅᓇ ᖃᓄᐃᓕᐅᕆᖃᖅᑐᓄᑦ ᐱᓕᕆᕙᒃᑐᖅ ᑎᒥᐅᔪᖅ 

ᖃᐅᔨᓇᓱᑦᑎᐊᕐᓂᐊᖅᑐᖅ ᐊᑐᓂ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᑐᓐᓂᖁᑎᒋᓯᒪᔭᖏᓐᓂᒃ, ᑕᑯᓐᓇᕐᓗᒋᑦ ᓄᓇᓐᖑᐊᑦ ᐃᒪᕕᐅᑉ ᓇᑎᐊᓂᒃ ᐊᒻᒪᓗ 

ᐊᓯᖏᓐᓂᒃ ᑭᓱᖁᑎᖏᓐᓂᒃ ᐅᑯᐊᓗ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᑐᓂᓯᒪᔭᖏᓐᓄᑦ ᐃᑲᔪᖅᓲᑎᒋᓪᓗᒋᑦ ᐱᖁᑎᑖᖅᓯᒪᓂᕐᒧᑦ ᓄᓇᖁᑎᑖᖅᓯᒪᓂᕐᒧᑦ, 

ᖃᐅᔨᓗᒋᑦ ᑭᒡᓕᖏᓐᓂ ᑖᒃᑯᐊᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐱᖁᑎᒋᔭᐅᔪᑦ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᑎᑭᐅᑎᓯᒪᖕᒪᖔᑕ ᒪᓕᖁᔭᖏᓐᓂᒃ ᐅᑭᐅᖅᑕᖅᑐᖅ ᐃᒪᕕᖓᑕ 

ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ. 3  

                                                 
3 ᓇᓗᓇᐃᔭᑦᑎᐊᖅᓯᒪᔪᑦ ᖃᓄᖅ ᓯᓚᑖᓂᑦ ᐱᔪᓐᓇᐅᑎᖏᓄᑦ ᑎᑭᐅᑎᓯᒪᔪᑦ ᓇᒧᑦ ᑎᑭᐅᑎᓯᒪᑎᒋᕙ ᐊᕗᖔᓘᖓᔪᖅ 

ᓯᒡᔭᕆᒃᑐᖅ ᐋᕿᒃᑕᐅᓲᖅ ᐊᑖᒍᑦ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  

ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ ᐱᓕᕆᔾᔪᑕᐅᔪᖅ ᒪᓕᒃᑕᐅᔭᕆᐊᓕᒃ ᓇᓗᓇᐃᔭᑦᑎᐊᖅᓯᒪᔪᖅ ᑎᑎᕋᖅᓯᒪᔪᓂ 

ᑖᑉᓱᒪᖓ ᓴᓇᑐ ᒍᐊᑦ. ᑕᑯᒍᒃ: ᐲᑕ ᒍ. ᕼᐊᑦᓯᓐᔅ, ᒪᓃᒃ ᖃᕆᓐ ᐊᒻᒪᓗ ᐅᓛᐱᓐ ᑳᒻᐳ, ᐃᓄᐃᑦ: ᑲᓇᑕᐅᑉ 

ᐊᖕᖏᖃᑎᒌᒍᑎᓂ ᐱᓇᓱᐊᖃᑎᖏᑦ ᐅᒡᕙᓘᓐᓃᑦ ᐃᒻᒥᖕᓂᖅᓱᖅᑐᑦ? ᐊᐃᕙᐅᑕᐅᔪᖅ ᐃᓄᐃᑦ-ᑲᓇᑕ ᑲᑐᔾᔨᓪᓗᑎᒃ 

ᐱᒋᐊᕈᑖ ᐅᖃᐅᓯᕆᓪᓗᒍ ᓄᓇᖁᑎᒋᒐᒥᔾᔪᒃ ᐊᐃᑕᐅᑕᐅᔪᖅ ᐅᑭᐅᖅᑕᖅᑐᖅ (2012), ᐊᐅᓚᑦᓯᔩᑦ 

ᑐᑭᓯᓇᖅᓯᑎᑦᑎᔾᔪᑖᑦ ᐊᑐᐃᓐᓇᐅᔪᖅ ᖃᕆᓴᐅᔭᒃᑯᑦ ᐅᕙᓂ: http://liberalsenateforum.ca/wp-

content/uploads/2014/02/Hutchins-Executive-Summary.pdf; ᕼᐊᑦᓯᓐᔅ ᒪᓕᒐᓕᕆᔨᑦ ᑎᒥᖓ, ᑲᓇᑕᐅᑉ 

ᑐᓂᓯᒪᔭᖓ ᑲᑎᒪᔨᓄᑦ ᑖᒃᑯᓄᖓᑐᐊᖓᓂᖅᑐᖅ ᓄᓇᐅᑉ ᓯᑯᐋᓗᐊ ᓯᒡᔭᕆᒃᑐᖅ ᐊᒻᒪᓗ ᓴᐳᓐᓂᐊᕐᓂᖅ ᒪᓕᒐᕐᓂᒃ 

ᐃᓄᐃᑦ ᐱᔪᓐᓇᕐᓂᖃᕐᒪᑕ ᐅᑭᐅᖅᑕᖅᑐᖅ ᐃᒪᕕᖓᓂᒃ (2014), ᐊᑐᐃᓐᓇᐅᔪᖅ ᖃᕆᓴᐅᔭᒃᑯᖅ ᐅᕙᓂ: 

http://liberalsenateforum.ca/wp-content/uploads/2014/07/Watt_Canadas-Claim-to-the-

Continental-Shelf-2014.pdf 

http://liberalsenateforum.ca/wp-content/uploads/2014/02/Hutchins-Executive-Summary.pdf
http://liberalsenateforum.ca/wp-content/uploads/2014/02/Hutchins-Executive-Summary.pdf
http://liberalsenateforum.ca/wp-content/uploads/2014/07/Watt_Canadas-Claim-to-the-Continental-Shelf-2014.pdf
http://liberalsenateforum.ca/wp-content/uploads/2014/07/Watt_Canadas-Claim-to-the-Continental-Shelf-2014.pdf

 ᐅᓇ ᐊᐅᓪᓗᑎᔭᖓᑦ ᐆᒪ ᑎᑎᕋᖅᓯᒪᔪᖅ ᑕᑯᓐᓇᖅᖢᒍ ᑲᓇᑕᐅᑉ ᐊᑐᕆᐊᖃᖅᑕᖓᑦ 

ᐃᓄᖕᓄᑦ, ᑕᒪᕐᒥᒃ ᓄᓇᖅᑲᖅᑳᖅᓯᒪᔪᓄᓪᓗ4 ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᐅᑉ 

ᐊᖕᖏᖃᑎᒌᖃᑎᒋᓯᒪᔭᖏᑦ ᐱᓇᓱᐊᖃᑎᑦᑎᒃ, ᑕᐃᑲᓂ ᑲᓇᑕ ᐱᓕᕆᒐᒥᒃ ᐅᑭᐅᖅᑕᖅᑐᖅ 

ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ 

ᒪᓕᒐᖏᑦ ᐱᓕᕆᔾᔪᑕᐅᔪᖅ ᐊᒻᒪᓗ ᐱᓕᕆᐊᕆᓕᖅᖢᒍ ᓄᓇᖁᑎᒋᒐᒥᐅᒃ ᑕᒪᓐᓇᓕᒫᖅ 

ᐊᕗᖔᓘᖓᔪᖅ ᓯᒡᔭᕆᒃᑐᖅ ᓯᓚᑖᓂ ᑲᓇᑕᐅᑉ ᐅᑭᐅᖅᑕᖅᑐᖅ ᓯᒡᔭᖏᓐᓂ. ᑲᓇᑕ 

ᐊᑐᕆᐊᖃᑦᑕᖓᒃ ᓄᓇᒥᒃᑎᒍᑦ, ᐊᒻᒪᓗ ᐊᑖᒍᑦ ᓄᓇᕐᔪᐊᖅ ᒪᓕᒐᖏᑦᑎᒍᑦ 

ᖃᐅᔨᔭᐅᓇᓱᑦᑎᐊᖅᓯᒪᓗᓂ ᐊᒻᒪᓗ ᖃᓄᕆᑦᑐᑐᐃᓐᓇᒃᑯᑦ ᐊᑐᖅᖢᑎᒃ ᐊᑐᐃᓐᓇᐅᔪᑦ 

ᐃᓄᖕᓄᑦ ᓴᐳᒻᒥᔭᐅᑦᑎᐊᖁᓪᓗᒋᑦ ᐱᔪᓐᓇᕐᓂᖏᑦ ᑕᒪᑐᒧᖓ ᐅᑭᐅᖅᑕᖅᑐᖅ ᐃᒪᕕᖓᓄᑦ 

ᐊᒻᒪᓗ ᐱᔾᔪᑎᒃᓴᖏᑦ ᐅᖃᖃᑎᒌᒍᑕᐅᓂᐊᖅᑐᑦ.   

 

 ᐊᖕᖏᔫᒻᒪᕆᐋᓗᐃᑦ ᐃᓚᖏᑦ ᐅᑭᐅᖅᑕᖅᑐᖅ ᐃᒪᕕᖓᓂ ᐃᓗᐊᓃᑦᑐᑦ ᐃᓄᐃᑦ ᓄᓇᖓᓂ, 

ᑕᒪᐃᓐᓂ - ᐃᓄᐃᑦ ᓄᓇᖁᑎᖏᓐᓂ ᐅᑯᐊ ᓄᓴᐃᑦ ᑎᑭᐅᑎᓯᒪᔪᑦ ᐅᓚᓯᐊᒧᑦ, ᔪᓇᐃᑎᑦ 

ᓯᑕᐃᑦᔅ (ᐊᓛᔅᑲ), ᑎᓐᒫᒃ (ᐊᑯᑭᑦᑐᖅ) ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᐊ, ᐊᒻᒪᓗ ᐃᒪᖏᑦ 

ᐊᒻᒪᓗ ᓯᑯᐊ ᐅᑭᐅᖅᑕᖅᑐᖅ ᐃᒪᕕᖓ ᕿᑎᐊᓃᑦᑐᖅ ᑖᒃᑯᐊ ᓄᓇᐃᑦ. ᐃᓄᐃᑦ 

ᖃᐅᔨᒪᑦᑎᐊᕐᒪᒍ ᑲᑎᖓᑦᑎᐊᖅᖢᑎᒃ ᐅᑭᐅᖅᑕᖅᑐᖅ ᓄᓇᖏᓐᓄᑦ, ᓯᑯᐊ, ᐃᒪᖏᑦ. 

ᐊᖕᖏᓂᖅᐹᖓ ᐅᑭᐅᖅᑕᖅᑐᖅ ᐃᒪᕕᖓᑕ ᐱᓯᒪᔭᖓᓂᒃ, ᑭᓯᐊᓂᓕ ᒫᓐᓇᓵᑦᑎᐊᖅ, 

ᓯᑯᓯᒪᐃᓐᓇᖅᑎᓪᓗᒍ ᐊᕐᕌᒍᓕᒫᒥᒃ, ᐃᒻᒪᑲᓪᓚᒃ ᐃᓄᐃᑦ ᐃᒪᕕᖕᓂ ᐊᖕᖏᕋᖃᓚᐅᖅᑐᑦ, 

ᐃᓅᕕᒋᓪᓗᒍ ᐊᒻᒪᓗ ᐃᖏᕐᕋᕕᒋᓪᓗᒍ ᐊᑐᖅᖢᒍ ᑯᐊᖅ ᕿᑭᔪᖅ ᓄᓇᑎᒃ. ᐃᓄᐃᑦ 

ᐆᒪᓯᒪᔪᑦ ᐃᒻᒪᑲᓪᓚᓂᑐᖃᒻᒪᕆᐋᓗᒃ ᐊᖑᓇᓱᒡᕕᒋᓪᖢᒍ ᐊᒻᒪᓗ ᐃᖃᓗᒐᓱᒡᕕᒋᓪᓗᒍ 

ᐅᑭᐅᖅᑕᖅᑐᖅ ᐃᒪᕕᖓᓃᑦᑐᑦ. ᑲᑎᖓᑦᑎᐊᖅᖢᒍ ᐅᑭᐅᖅᑕᖅᑐᖅ ᓄᓇᖓ, ᐃᒪᖓ, ᓯᑯᐊ, 

ᐊᒻᒪᓗ ᐃᓚᒋᑦᑎᐊᖅᖢᒍ ᐅᑭᐅᖅᑕᖅᑐᖅ ᐃᒪᕕᖓᓂ ᓂᕐᔪᑎᑦ ᐊᑕᓪᓚᕆᒃᑐᑦ ᐃᓄᖕᓄᑦ 

ᐊᒻᒪᓗ ᐱᒻᒪᕆᐅᔪᑦ ᐃᓄᐃᑦ ᐱᐅᓯᑐᖃᖏᓐᓄᑦ ᐊᒻᒪᓗ ᐃᓅᖃᑎᒌᓄᑦ ᓄᓇᖃᑎᒌᓄᑦ.      

 

 ᑕᒪᕐᒥᒃ ᓄᓇᖓᓂ ᐊᒻᒪᓗ ᓄᓇᕐᔪᐊᒥ ᒪᓕᒐᐃᑦ ᑐᓂᓯᓯᒪᔪᑦ ᐃᑲᔪᖅᖢᒋᑦ ᐃᓄᐃᑦ 

ᓄᓇᖁᑎᒋᖕᒪᒍ ᓄᓇᑐᐃᓐᓇᐅᓐᖏᑦᑐᖅ, ᐃᒪᑐᐃᓐᓇᐅᓐᖏᑦᑐᖅ, ᓯᑯᑐᐃᓐᓇᐅᓐᖏᑦᑐᖅ 

ᑕᒪᒃᑯᓇᓂ ᓄᓇᖏᓐᓂ ᐅᑭᐅᖅᑕᖅᑐᖅ ᐃᒪᕕᖓᓂ, ᑭᓯᐊᓂᓕᑦᑕᐅᖅ ᑕᒪᕐᒥᒃ 

                                                 
4 ᐅᕙᒥ ᑎᑎᕋᒥ ᑐᑭᖓ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ [Aboriginal Peoples] ᐱᔪᓐᓇᐅᑎᖏᑦ 

ᐊᒻᒪᓗ ᓇᓗᓇᐃᒃᑯᑕᑦ ᐱᔪᓐᓇᕐᓂᖃᕐᓂᖓᓄᑦ ᐱᔾᔪᑎᖃᖅᓯᒪᔪᖅ ᒪᕐᕉᔪᓐᓇᕐᒪᑎᒃ ᐃᒻᒥᖕᓄᑦ ᑖᒃᑯᓄᖓᓗ 

ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ [Indigenous peoples] ᐱᔪᓐᓇᐅᑎᖏᓐᓄᑦ ᐊᒻᒪᓗ  

ᓇᓗᓇᐃᒃᑯᑕᑦ ᐱᔪᓐᓇᕐᓂᖃᕐᓂᖓᓄᑦ. ᖃᐅᔨᒪᓂᐊᖅᐳᓯ ᐅᑯᐊ ᑲᓇᑕᐅᑉ ᐱᖁᔭᕐᔪᐊᖏᑦ ᐊᒻᒪᓗ ᐱᓕᕆᔭᐅᓯᒪᔪᓄᑦ 

ᒪᓕᒐᑦ ᐊᑐᖅᑕᐅᔪᑦ ᑐᑭᓖᑦ ᓄᓇᖅᑲᖅᑳᖅᓯᒪᔪᑦ [Aboriginal Peoples] ᐊᒻᒪᓗ ᓄᓇᖅᑲᖅᑳᖅᓯᒪᔪᑦ [Aboriginal 

Peoples] ᐱᔪᓐᓇᐅᑎᖏᑦ ᐊᒻᒪᓗ ᓇᓗᓇᐃᒃᑯᑕᑦ ᐱᔪᓐᓇᕐᓂᖃᕐᓂᖓᓄᑦ.  

ᐱᔾᔪᑎᓕᒫᑦᑎᐊᖏᑦ ᐃᓗᐊᓂ ᐅᑭᐅᖅᑕᖅᑐᖅ ᐃᒪᕕᖓᓂ. ᒪᓕᒐᕐᑎᒍᑦ ᓴᐳᒻᒥᔭᐅᓂᖅ 

ᑎᑭᐅᑎᓯᒪᔪᖅ ᐃᓄᐃᑦ ᐱᐅᓯᑐᖃᕐᒥᒍᑦ ᐃᓅᓯᕆᕕᒋᓗᒋᑦ ᐊᒻᒪᓗ ᐱᐅᓯᑐᖃᖃᕐᕕᒋᖕᒪᒋᑦ 

ᐱᖁᑎᑐᖃᕐᒥᒍᑦ. ᐅᓇ ᐃᓕᓴᖅᓯᓯᒪᓂᖓ ᓴᕿᑦᑎᓯᒪᔪᖅ ᑕᒡᕙᖓᑲᐅᑎᒋᑦ ᐊᑐᕆᐊᖃᖅᑕᑦ 

ᐃᓚᒋᓂᖓᓄᑦ ᑲᓇᑕᐅᑉ ᐃᒃᐱᒍᓱᑦᑎᐊᕆᐊᖃᕐᒪᑦ, ᓴᐳᒻᒥᓗᓂ ᐊᒻᒪᓗ ᐊᑐᖅᑕᐅᑎᓪᓗᒋᑦ 

ᐃᓄᐃᑦ ᐱᔪᓐᓇᕐᓂᖏᑦ ᐅᑭᐅᖅᑕᖅᑐᕐᒧᑦ.    

 

  ᓱᓕ, ᑲᓇᑕᑦᑕᐅᖅ ᐊᖕᖏᖃᑎᒌᒍᑎᖃᖅᑐᖅ ᐱᓇᓱᐊᖃᑎᒋᓗᒋᑦ ᐃᓄᐃᑦ, 

ᐱᓂᐊᕐᓂᕋᖅᓯᒪᓪᓗᑎᒃ ᐃᓕᓴᕆᔭᐅᓯᒪᑎᓪᓗᒋᑦ ᐃᓄᐃᑦ ᐱᔪᓐᓇᕐᓂᖏᑦ ᐅᑭᐅᖅᑕᖅᑐᒧᑦ. 

ᐃᓗᐊᓂ ᑲᓇᑕ, ᐃᓚᖓ ᐃᓄᐃᑦ ᓄᓇᖓᑦ ᐋᕿᒃᑕᐅᓯᒪᔾᔪᑎᖃᕇᖅᑐᖅ ᑖᒃᑯᓇᖓᑦ 

ᑕᒪᒃᑮᖓᑦᑎᐊᖅᑐᑦ ᓄᓇᑖᕈᑏᑦ ᐊᖕᖏᕈᑎᑦ, ᐅᑯᐊ ᐊᖕᖏᕈᑎᖏᑦ ᑲᓇᑕ ᐊᒻᒪᓗ ᐃᓄᐃᑦ. 

ᐃᓗᐊᓂ ᓄᓇᐃᑦ ᑲᓇᑕᒥ ᐱᒋᐊᖅᑕᖓᑦ ᑕᐃᒪᓗ ᐊᕗᖔᓘᖓᔪᖅ ᓯᒡᔭᕆᒃᑐᖅ 

ᐅᑭᐅᖅᑕᖅᑐᒥ, ᐃᓚᖃᖅᑐᖅ ᐅᑯᐊᖅᑕᐅᖅ ᐱᓯᒪᔪᑦ ᐊᖕᖏᖃᑎᒌᒍᑎᓂ ᐊᒻᒪᓗ ᐊᓯᖏᑦ 

ᓄᓴᐃᑦ ᐅᑯᐊ ᐃᓚᒋᔭᖏᑦᐃᓄᐃᑦ ᓄᓇᖓᑦ ᑭᓯᐊᓂᓕ ᐃᓚᓕᐅᑎᓯᒪᓇᑎᒃ 

ᐊᖕᖏᖃᑎᒌᒍᓯᑐᖃᓂ. ᐃᓗᐊᓂ ᓄᓇᐃᑦ ᐊᖕᖏᖃᑎᒌᒍᑎᓃᑦᑐᑦ, ᑲᓇᑕ 

ᐊᖕᖏᖃᑎᒌᒍᑎᑦᑎᒍᑦ ᐊᑐᕆᐊᖃᖅᑐᖅ ᒪᓕᒡᓗᒍ. ᓄᓇᐃᑦ ᐃᓄᐃᒃ ᓄᓇᖓ 

ᐃᓚᓕᐅᑎᓯᒪᓐᖏᑦᑐᑦ ᐊᖕᖏᖃᑎᒌᒍᑎᖏᓐᓂ ᑕᑯᔭᐅᔪᓐᓇᖅᑐᑦ ᒪᓕᒋᐊᓕᑦ ᐃᓄᐃᑦ 

ᐱᔪᓐᓇᕐᓂᖏᓐᓂᒃ, ᓲᕐᓗ ᓄᓇᖅᑲᖅᑳᖅᓯᒪᔪᑦ ᓇᓗᓇᐃᒃᑯᑕᖏᑦᑎᒍᑦ ᐊᒻᒪᓗ 

ᐱᔪᓐᓇᕐᓂᖃᕐᓂᖏᑦᑎᒍᑦ ᐊᒻᒪᓗ, ᒪᓕᑦᑎᐊᖅᓗᑎᒃ, ᑲᓇᑕ ᒪᓕᒋᐊᖃᕋᔭᖅᑐᖅ ᑕᒪᒃᑯᐊ 

ᐃᒃᐱᒋᑦᑎᐊᕐᓗᒋᑦ ᐱᔪᓐᓇᕐᓂᕆᔭᐅᔪᑦ.   

 

 ᓴᕿᑦᑎᐊᖅᖢᒍ ᐃᓄᐃᑦ ᐱᔪᓐᓇᐅᑎᖃᕐᓂᖓ ᐅᑭᐅᖅᑕᖅᑐᒧᑦ, ᑲᓇᑕ 

ᐱᕕᖃᕐᑎᑦᑎᓂᑐᐃᓐᓇᕐᒥ ᐱᓯᒪᓐᖏᑦᑐᖅ, ᑭᓯᐊᓂ ᐊᑐᕆᐊᖃᖅᑕᖓᑦ ᐱᓕᕆᖃᑕᐅᓗᑎᒃ 

ᑐᑭᖃᖅᑐᓄᑦ ᐃᓄᐃᑦ ᐱᕙᓪᓕᐊᔭᐅᔪᓂ ᐊᒻᒪᓗ ᓴᓇᖃᑎᒋᓗᒋᑦ ᐊᒻᒪᓗ ᐊᕕᒃᑐᖅᓯᒪᔪᑦ 

ᒐᕙᒪᒃᑯᖏᑦ ᓴᕿᑦᑎᓗᑎᒃ ᐋᕿᒃᓯᒪᔾᔪᑎᒃᓴᓂᒃ ᓴᐳᒻᒥᓂᐊᕐᒪᑕ ᐃᓄᐃᑦ ᓄᓇᖏᑦ ᐊᒻᒪᓗ 

ᐅᑭᐅᖅᑕᖅᑐᖅ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ.5 

 

ᐅᓇ ᐃᓚᒌᒍᓯᖓ ᐱᓇᓱᐊᖃᑎᒌᒡᖢᑎᒃ ᐱᑕᖃᕆᐊᖃᖅᑐᖅ ᐃᓄᖕᓂᒃ ᐊᖓᔪᖅᑳᓂᒃ 

ᐃᓕᓴᖅᓯᓯᒪᔪᑦ ᐱᔭᒃᓴᒥᖕᓂᒃ ᓴᓇᖃᑎᒋᓗᒋᑦ ᒐᕙᒪᒃᑯᑦ ᐊᒻᒪᓗ ᐱᓕᕆᖃᑎᒋᓗᒋᑦ ᓇᖕᒥᓂᖅ 

                                                 
5 ᑲᓇᑕ, ᑲᓇᑕᐅᑉ ᒪᓕᒐᓕᐅᕐᑎᕐᔪᐊᖏ, ᓴᓂᑦ. ᑲᑎᒪᔨᐅᖏᓐᓇᖅᑐᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᖕᓄᑦ. (2010). 

ᐅᓂᒃᑳᖅ ᑕᒪᑐᒥᖓ ᐊᐅᓚᑦᑎᔾᔪᑕᐅᔪᑦ ᐃᖃᓗᓕᕆᓂᖅ ᐊᒻᒪᓗ ᐃᒪᕖᑦ ᑲᓇᑕᐅᑉ ᐱᓇᖕᓇᖓᓂ ᐅᑭᐅᖅᑕᖅᑐᒥ, 40-

ᖓ ᑲᓇᑕᐅᑉ ᒪᓕᒐᓕᐅᕐᑎᕐᔪᐊᖏᑦ, ᑎᓴᒪᖓᓂ ᑲᑎᒪᔪᓂ, ᐱᔭᐅᔪᑦ ᐅᕙᖓᑦ www.parl.gc.ca, [ᑲᑎᒪᔨᕋᓛᑦ 

ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᖕᓄᑦ (2010)] 

http://www.parl.gc.ca/

ᓂᕈᐊᖅᑕᐅᓯᒪᔫᖃᑎᑦᑎᒃ ᐱᕚᓪᓕᑦᑎᐊᕐᓂᐊᕐᒪᑕ ᑕᒪᐃᓐᓂᑦ ᑐᕌᕆᔭᐅᔪᑦ ᐊᒻᒪᓗ ᐱᔭᐅᔪᒪᑦ 

ᐃᓄᖕᓂᑦ ᑖᒃᑯᓇᖓᑦ ᑭᒡᒐᖅᑐᖅᑕᖏᓐᓂᑦ.  

 

 ᓇᓪᓕᐊᖕᓂᒃ ᐊᑐᕆᐊᖃᑦᑕᖏᓐᓂᒃ ᐅᑯᐊ ᑲᓇᑕ ᐱᔨᑦᓯᕆᐊᓕᒃ ᐱᓕᕆᓂᐊᕐᓂᕋᖅᓯᒪᔭᑎᒃ 

ᐱᓕᕆᔭᕆᐊᓕᑎᒃ ᑖᒃᑯᓄᖓ ᐃᓄᖕᓄᑦ ᐱᕙᓪᓕᐊᑎᑦᑎᓗᑎᒃ ᒪᓕᒃᑕᐅᔭᕆᐊᖃᖅᑐᑦ 

ᐊᕗᖔᓘᖓᔪᖅ ᓯᒡᔭᕆᒃᑐᖅ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐃᓗᐊᓂ ᓄᓇᖓᓂ 

ᐅᑯᐊᖑᕗᑦ: 

 

A. ᑲᓇᑕᐅᑉ ᐊᑐᕆᐊᖃᖅᑕᖏᑦ ᐱᓪᓗᒋᑦ ᐃᒃᐱᒋᑦᑎᐊᖅᖢᖏᑦ ᐃᓄᐃᑦ ᑕᒪᑐᒧᖓ 

ᐅᑭᐅᖅᑕᖅᑐᖅ ᐃᒪᕕᖓᓄᑦ         

1. ᑲᓇᑕ ᐱᓕᕆᓗᓂ ᐊᒻᒪᓗ ᕿᒥᕐᕈᐊᖃᑎᖃᕐᓗᓂ ᐅᖃᓪᓚᖃᑎᖃᕐᓗᓂ 

ᐃᓄᖕᓂᒃ ᐱᓪᓗᒍ ᑕᒪᑐᒧᖓ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ 

ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖅ ᐱᕙᓪᓕᐊᔭᐅᓂᖓ.   

2. ᑲᓇᑕ ᓴᐳᒻᒥᓗᓂ ᐱᐅᓯᑐᖃᖏᓐᓂᒃ ᐃᓅᓯᑐᖃᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᒥ. 

3. ᑲᓇᑕ ᑐᓂᓯᓯᒪᔭᕆᐊᓕᒃ ᐅᑯᐊ ᐃᓄᐃᑦ ᐃᑲᔫᑎᒋᑦᑎᐊᕐᓗᒋᑦ ᓄᓇᒥᐅᑕᐃᑦ 

ᐱᔾᔪᑎᒃᓴᐃᑦ ᐃᓗᐊᓃᑦᑐᑦ ᐊᒻᒪᓗ ᖄᖓᓂ ᓄᓇᒥᖕᓃᑦᑐᑦ. 

4. ᑲᓇᑕ ᓴᐳᒻᒥᓗᓂ ᐃᓄᐃᑦ ᐱᔪᓐᓇᐅᑎᖏᓐᓂᒃ ᑕᒪᑐᒧᖓ ᑲᒪᑦᓯᐊᕈᓐᓇᕐᓂᖅ 

ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᓴᐳᒻᒥᓂᖅ ᐊᕙᑎᑦᑎᓂᒃ.     

 

B. ᑲᓇᑕ ᐊᑐᕆᐊᖃᖅᑕᖓ ᐊᑖᒍᑦ ᐊᖕᖏᕈᑎᑐᖃᐃᑦ ᐃᓄᖕᓄᑦ    

  

1.  ᑲᓇᑕ ᐃᒃᐱᒍᓱᑦᓯᐊᕐᓗᓂ ᐊᖕᖏᖃᑎᒌᒍᑎᓂ ᐱᔪᓐᓇᐅᖅᑖᖑᓯᒪᔪᓂᒃ.  

    

2. ᑲᓇᑕ ᐊᑐᓕᖅᑕᐅᑎᑦᑎᓯᒪᓗᓂ ᐊᖕᖏᕈᑎᓂᒃ ᐊᑐᕆᐊᖃᖅᑕᑎᒃ ᒪᓕᑦᑎᐊᕐᓗᒋᑦ 

ᐊᒻᒪᓗ ᕿᒥᕐᕈᐊᖃᑦᑎᒋᖃᑦᑕᕐᓗᒋᑦ ᐊᒻᒪᓗ ᐃᓂᖃᕐᑎᓪᓗᒋᑦ ᐃᓄᐃᑦ;  

   

3. ᑲᓇᑕ ᐊᑐᓕᖅᑕᐅᑎᑦᑎᔭᕆᐊᓕᒃ ᑐᖕᖓᔾᔪᑎᒃᓴᓂᒃ ᐊᐅᓚᑦᑎᖃᑎᒌᖕᓂᐊᕋᓂᒃ 

ᐊᒻᒪᓗ ᐃᓄᐃᑦ-ᑲᓇᑕᓗ ᐱᓇᓱᐊᖃᑎᒌᒡᓗᑎᒃ.      

 

ᑲᓇᑕᐅᑉ ᓄᓇᒥᖕᓄᑦ, ᖃᖕᖏᕈᑎᓄᑦ ᐊᒻᒪᓗ ᓄᓇᕐᔪᐊᒥ ᐊᑐᕆᐊᖃᖅᑕᖏᑦ: ᐊᑐᕆᐊᖃᖅᑕᖏᑦ 

ᐃᒃᐱᒍᓱᑦᑎᐊᕐᓗᑎᒃ, ᓴᐳᒻᒥᓗᑎᒃ, ᐊᒻᒪᓗ ᖃᔪᓯᑎᓪᓗᒋᑦ ᐱᔪᓐᓇᕐᓂᖏᑦ ᐃᓄᐃᑦ ᐅᑭᐅᖅᑕᖅᑐᒥ  

 

 ᐱᕙᓪᓕᐊᑎᑕᐅᔪᑦ ᑕᐃᒪᖓᓂ ᐊᓂᒍᖅᑐᑦ ᖁᓕᑦ ᐊᕐᕌᒍᐃᑦ ᑎᑭᐅᑎᓯᒪᑎᑦᑎᓕᖅᑐᑦ 

ᐱᔪᓐᓇᕐᓂᖏᑦ ᓄᓇᖅᑲᖅᑳᖅᓯᒪᔪᑦ ᓯᕗᓪᓕᐅᑎᑕᐅᓪᓗᑎᒃ ᐊᒻᒪᓗ ᓇᓗᓇᐃᑦᑎᐊᕈᑎᓯᒪᔪᑦ 

ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᐊᑐᕆᐊᖃᖅᑕᖏᑦ ᐱᔾᔪᑎᒋᓪᓗᒋᑦ 

ᓄᓇᖅᑲᖅᑳᖅᓯᒪᔪᑦ. ᑕᒪᐃᓐᓂᑦ ᐊᖕᖏᖅᑕᐅᓯᒪᔪᑦ ᐅᑯᐊ ᐱᔪᓐᓇᕐᓃᑦ ᐊᒻᒪᓗ 



7 
 
 

ᐊᑐᕆᐊᖃᖅᑕᑦ ᑖᒃᑯᓇᖓᑦ ᓄᓇᕐᔪᐊᒥ ᓄᓇᓕᖕᓂᑦ ᑕᒪᓐᓇ ᑐᑭᓯᔭᐅᓯᒪᐃᓐᓇᖅᑐᖅ 

ᐊᒥᓱᓄᑦ ᑕᐃᒪᓐᓇᐃᖏᓇᐅᔭᕋᓱᒋᔭᐅᓪᓗᓂ ᓄᓇᕐᔪᐊᒥ ᒪᓕᒐᐅᓪᓗᓂ, ᐅᑯᐊᓗ 

ᑲᑎᑦᑎᐋᖅᑎᑦᑎᓯᒪᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓕᖕᓂᒃ.6 

 

 ᓄᓇᕐᔪᐊᒥ ᒪᓕᒐᖅ, ᑲᓇᑕᐅᑉ ᒪᓕᒐᕐᔪᐊᖓ ᐊᔪᖏᑎᑦᑎᔪᖅ, ᐊᒻᒪᓗ ᐱᓯᒪᔪᓄᑦ ᐃᓄᐃᑦ- 

ᑲᓇᑕ ᐊᖕᖏᖃᑎᒌᒍᑎᖏᑦ ᐊᑐᕆᐊᖃᖅᑕᒥᖕᓄᑦ ᑕᐃᒪᓐᓇᐅᔭᕆᐊᖃᖅᑐᖅ ᑲᓇᑕ 

ᐃᒃᐱᒍᓱᑦᑎᐊᕐᓗᓂ, ᓴᐳᒻᒥᓗᓂ, ᐊᒻᒪᓗ ᐱᓕᕆᑦᑎᐊᕐᓗᒋᑦ ᐱᔪᓐᓇᕐᓂᖃᕐᒪᑕ ᐃᓄᐃᑦ 

ᐅᑭᐅᖅᑕᖅᑐᒧᑦ. ᐅᓇ ᑐᑭᖃᖅᑐᖅ ᐅᓇ ᑲᓇᑕ ᐸᒡᕕᓴᐃᓐᖏᓪᓗᓂ ᖁᕕᐊᒋᔭᖏᓐᓄᑦ 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᓄᓇᑐᖃᒥᖕᓄᑦ ᐱᔾᔪᑎᑐᖃᕐᒥᖕᓄᑦ, ᐅᓇᓗᑦᑕᐅᖅ ᓴᐳᒻᒥᔪᖅ 

ᐃᓄᖕᓂᒃ ᐸᒡᕕᔭᐅᖁᓇᒋᑦ ᓇᖕᒥᓂᑯᑎᖃᖅᑐᓂᑦ ᐃᒻᒥᒎᖅᑐᓂᑦ ᐅᒡᕙᓘᓐᓃᑦ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᐱᓕᕆᔭᖏᓐᓄᑦ, ᐊᒻᒪᓗ ᐊᑐᕐᓗᑎᒃ ᐆᒃᑑᑎᓂᒃ ᐅᑯᐊ ᐃᓄᐃᑦ 

ᐱᔪᓐᓇᐅᑎᖏᑦ ᐊᑐᖅᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᖁᕕᐊᓲᑎᖏᓐᓄᑦ.  

 

A. ᑲᓇᑕᐅᑉ ᑕᒪᐃᓐᓄᑦ ᐊᑐᕆᐊᖃᖅᑕᖏᑦ ᐱᓪᓗᒋᑦ ᐃᒃᐱᒋᑦᑎᐊᖅᖢᒋᑦ ᐃᓄᐃᑦ 

ᐅᑭᐅᖅᑕᖅᑐᖅ ᐃᒪᕕᖓᓂ    

 

1. ᑲᓇᑕ ᐱᓕᕆᖃᑎᖃᕐᓗᑎᒃ ᐊᒻᒪᓗ ᕿᒥᕐᕈᐊᖃᑎᖃᕐᓗᑎᒃ ᐃᓄᖕᓂᒃ ᐱᔾᔪᑎᒋᓪᓗᒍ 

ᑕᒪᑐᒧᖓ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  

ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᓕᐅᖅᐸᓪᓕᐊᑎᓪᓗᒋᑦ  

 

 ᒫᓐᓇᐅᔪᖅ ᐱᓕᕆᕙᓪᓕᐊᔭᖏᑦ ᑲᓇᑕᐅᑉ ᑎᑭᐅᑎᓯᒪᔪᖅ ᓄᓇᖃᑎᖃᕐᓂᖅ ᑕᒪᐃᓐᓂᒃ 

ᓯᒡᔭᕆᒃᑐᖅ ᐊᐅᒍᓐᓇᓐᖏᑦᑐᖅ ᓄᓇ ᐅᑭᐅᖅᑕᖅᑐᖅ ᐃᒪᕕᖓᓂ ᐊᑖᒍᑦ ᐅᑭᐅᖅᑕᖅᑐᖅ 

ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᐊᖕᖏᕈᑕᐅᓯᒪᔪᑦ ᑕᕆᐅᑉ 

ᒪᓕᒐᖏᑦ, ᐊᒻᒪᓗ ᐋᕿᐅᑎᔪᑦ ᑲᓇᑕᒥᐅᓄᑦ ᐃᓄᖏᓐᓄᑦ, ᑕᐃᒪᓗ ᕿᓂᖅᓯᒪᒐᒥ 

ᑎᑎᕋᓚᐅᖅᑐᓂᑦ ᐅᑯᐊ ᑲᓇᑕ ᕿᒥᕐᕈᐊᖃᑎᖃᕐᓗᓂ ᐅᖃᖃᑎᖃᕐᓗᓂ ᐃᓄᖕᓂ 

ᑐᑭᓕᐅᕈᑎᖃᕐᐸᓪᓕᐊᓗᑎᒃ ᐃᓱᒪᖅᓱᕈᓐᓇᕐᓂᖏᓐᓄᑦ, ᐊᖕᖏᓚᐅᓐᖏᑎᖏᓪᓗᒋᑦ ᐊᒻᒪᓗ 

ᐊᖕᖏᖅᓯᓯᒪᓕᖅᑎᓪᓗᒋᑦ.7 

                                                 
6 ᔭᐃᒻᔅ ᐊᓇᔭ ᐊᒻᒪᓗ ᐅᓛᐳᑦ ᒍᐃᓕᒻᔅ, ᓴᐳᒻᒥᓂᖅ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖏᓐᓂᒃ ᓄᓇᓄᑦ ᐊᒻᒪᓗ 

ᓄᓇᒥᐅᑕᓄᑦ ᐱᔾᔪᑎᖏᓐᓄᑦ, 14 Harv. Hum. Rts. J. 33 (2001) ᑕᐃᑲᓂ ᒪᒃᐱᒐᖅ 54; ᑎᐅᓚ ᒍᐊᑦ, 

ᐊᓂᐱᔪᓐᓇᐅᑎᖏᑦ ᐃᓱᒪᖅᓲᑎᒃᓴᒥᖕᓄᑦ ᐊᖕᖏᖅᑕᐅᐃᓚᐅᓐᖏᓂᖏᓂ ᐊᒻᒪᓗ ᐊᖕᖏᖅᑕᐅᓯᒪᓪᓗᑎᒃ, 10 Nw. U.J. 

Int’l Hum. Rts 54 (2011-2012), ᒪᒃᐱᒐᖅ 58; ᒪᔭᖕᓇ (ᓱᒧ) ᐊᕚᔅ ᑎᖕᓂ ᓄᓇᓖᑦ, ᐃᖃᖅᑐᖅᑕᐅᑎᑕᖓᑦ 

ᓇᒍᓛᒍᐊ, ᐋᕿᒃᓯᓇᓱᒃᑐᑦ, Inter-A. Ct. H.R. (ser. C) ᓈᓴᐅᑖ 79, ᑎᑎᖃᖓᓂ 140 (d).  
7 ᑲᓇᑕ ᐅᓇ ᑎᒥᐅᔪᖅ ᒪᓕᒋᐊᖃᖅᑐᖅ ᓄᓇᕐᔪᐊᒥ ᓴᓇᕐᕈᑎᓂᒃ ᐅᑯᐊᓗ ᐃᓕᓴᖅᓯᓯᒪᔪᑦ - ᐅᖃᐅᓯᕆᓗᒋᑦ ᑐᑭᖏ 

ᐅᒡᕙᓘᓐᓃᑦ ᓴᕿᑦᑎᐊᕐᓗᒋᑦ ᑕᒪᐅᓐᓇ ᑐᑭᓯᓇᖅᓯᑎᓪᓗᒋᑦ ᐊᑑᑎᖃᖅᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᑦ 

 ᑲᓇᑕ ᐃᒃᐱᒍᓱᑦᑎᐊᕐᓗᑎᒃ ᐊᑐᕆᐊᖃᖅᑕᒥᖕᓂᒃ ᐱᓪᓗᒋᑦ ᑖᒃᑯᓄᖓ ᐃᓄᖕᓄᑦ, 

ᐱᓕᕆᑎᓪᓗᒍ ᐱᖁᑎᑖᕆᓂᖓᓂᒃ ᓯᒡᔭᕆᒃᑐᖅ, ᑐᑭᓕᐅᕈᑎᖃᕐᐸᓪᓕᐊᓗᑎᒃ 

ᐃᓱᒪᖅᓱᕈᓐᓇᕐᓂᖏᓐᓄᑦ, ᐊᖕᖏᓚᐅᓐᖏᑎᖏᓪᓗᒋᑦ ᐊᒻᒪᓗ ᐊᖕᖏᖅᓯᓯᒪᓕᖅᑎᓪᓗᒋᑦ. 

ᑕᒪᑐᒧᖓ ᐱᓯᒪᔪᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᑕ ᑲᑎᒪᕕᒃᔪᐊᕐᑎᑦᑎᓂᖓ 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖃᕐᓂᖏᓄ, ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ  ᑕᒪᐃᓐᓄᑦ 

ᑲᒪᔨᐅᔪᑦ ᑎᒥᐅᓪᓗᑎᒃ ᐅᖃᐅᓯᒃᓴᓂᒃ ᐱᓯᒪᔪᑦ ᓄᓇᕐᔪᐊᒥ ᓄᓇᖅᑲᖅᑳᖅᓯᒪᔪᑦ, ᒫᓐᓇ 

ᐅᖃᐅᓯᐅᔪᖅ ᑐᐊᕕᕐᓇᖅᑑᓪᓗᓂ ᐃᒪᓐᓇ:    

 

ᑕᒪᕐᒥᒃ ᒐᕙᒪᒃᑯᑦ, ᐃᓚᒋᔭᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ ᑎᒥᖁᑎᖏᑦ 

ᓴᕿᑕᐅᓯᒪᔪᑦ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ 

ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ 

[ᐃᒪᓐᓇᐅᔭᕆᐊᓕᓪᓚᕇᑦ] ᐃᒃᐱᒋᔭᐅᑦᑎᐊᕐᓗᑎᒃ ᐊᒻᒪᓗ ᐃᓕᓴᕆᔭᐅᓯᒪᓗᑎᒃ 

ᒪᓕᒐᕐᓂ ᓄᓇᕐᔪᐊᑉ ᑲᑐᔾᔨᖃᑎᒌᖏᑦ ᓱᓕᓂᕋᐅᑎᖏᑦ ᐱᔪᓐᓇᐅᑎᖃᕐᓂᖏᓐᓄᑦ 

ᓄᓇᖅᑲᖅᑳᖅᓯᒪᔪᑦ […] ᐱᓗᐊᑦᑐᒥᒃ ᑖᒃᑯᐊ ᐅᑭᐅᖅᑕᖅᑐᒥ ᓄᓇᖅᑲᖅᑳᖅᓯᒪᔪᑦ. 

ᐱᓪᓗᒍ ᑕᒪᓐᓇ, ᐅᑯᐊ ᑎᒥᐅᔪᑦ ᒫᓐᓇ ᐊᐅᓪᓗᓯᑎᑦᑎᐊᕆᐊᓕᑦ ᐊᒻᒪᓗ 

ᑕᒪᒃᑯᓄᖓ ᐱᓗᐊᖅᑐᒥᒃ ᐱᔪᓐᓇᕐᓂᖃᕐᒪᑕ ᐃᓄᐃᑦ ᐃᓚᐅᔪᓐᓇᕐᓗᑎᒃ 

ᐃᓱᒪᓕᐊᖑᕙᓪᓕᐊᔪᓂ ᑕᒪᐃᓐᓂᒃ ᐊᒃᑐᐃᔪᓂᒃ ᐱᔪᓐᓇᕈᑎᖏᓐᓄᑦ; 

ᐱᔪᓐᓇᓂᖏᑦ ᓄᓇᖅᑲᖅᑳᖅᓯᒪᔪᑦ ᓄᓇᒥᖕᓄᑦ, ᐊᕕᒃᑐᖅᓯᒪᔪᓄᑦ ᐊᒻᒪᓗ 

ᐱᔾᔪᑎᒃᓴᓄᑦ; ᐊᒻᒪᓗ ᐱᔪᓐᓇᕐᓂᖓᑦ 

ᓄᓇᖅᑲᖅᑳᖅᓯᒪᔪᑦᐃᓱᒪᖅᓱᕈᓐᓇᕐᓂᖏᓐᓄᑦ, ᐊᖕᖏᓚᐅᓐᖏᑎᖏᓪᓗᒋᑦ ᐊᒻᒪᓗ 

ᐊᖕᖏᖅᓯᓯᒪᓕᖅᑎᓪᓗᒋᑦ. 8  

 

                                                                                                                                                             
ᐊᖕᖏᖃᑎᒌᒍᑎᖏᑦ ᑎᒥᔪᑦ ᐅᒡᕙᓘᓐᓃᑦ ᐃᒻᒥᒍᑦ - ᐊᒥᐊᓕᖓᓂᑦ ᑲᑎᒪᔩ ᐊᒻᒪᓗ ᐃᒻᒥᒍᑦ-ᐊᒥᐊᓕᒐ ᐃᖃᖅᑐᐃᕖᑦ 

ᐱᓪᓗᒋᑦ ᐃᓅᓯᕐᒧᑦ ᐱᔪᓐᓇᐅᑏᑦ - ᓄᓇᖅᑲᖅᑳᖅᓯᒪᔪᑦ ᐃᓚᐅᔪᓐᓇᕐᓂᖏᓐᓄᑦ ᐱᔪᓐᓇᕐᓂᖏᑦ: ᓄᓇᕐᔪᐊᒥ 

ᐊᖕᖏᖃᑎᒌᒍᑎᑦ ᐱᓪᓗᒋᑦ ᓄᓇᑦᑎᒍᑦ ᐊᒻᒪᓗ ᓂᕈᐊᖅᑕᐅᓯᒪᔪᑦ ᐱᔪᓐᓇᕐᓂᖏᑦ (1976); ᓄᓇᕐᔪᐊᒥ 

ᑲᑎᒪᕕᒃᔪᐊᕐᓂᖅ ᐱᓪᓗᒋᑦ ᐲᖅᑕᐅᓗᓂ ᐃᓅᖃᑎᒥᖕᓂᒃ ᐊᑭᕋᖅᑐᖅᓂᖅ (1969); ᓄᓇᕐᔪᐊᒥ ᑲᑎᒪᕕᒃᔪᐊᕐᓂᖓᑦ 

ᐱᓪᓗᒋᑦ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ, ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᔪᓐᓇᕐᓃᑦ (1976); 

ᒪᓕᒐᕐᔪᐊᖅ ᐊᐅᓚᑦᓯᔨᓄᑦ ᐊᒥᐊᓂᒐᓂ (1951); ᓄᓇᕐᔪᐊᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᑦ ᐱᔪᓐᓇᕐᓂᖃᕐᒪᑕ 

ᓄᓇᖅᑲᖅᑳᖅᓯᒪᔪᑦ (2007); ᐊᒥᐊᓕᒐᓂ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐱᔭᒃᓴᖏᓐᓄᑦ ᐊᖑᑎᓄᑦ (1948); 

ᑕᑯᓗᒍᓗᑦᑕᐅᖅ ᓄᓇᕐᔪᐊᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᑦ ᐱᔪᓐᓇᕐᓂᖃᕐᒪᑕ ᓄᓇᖅᑲᖅᑳᖅᓯᒪᔪᑦ, G.A. res. 61/295, 

ᓄᓇᕐᔪᐊᒥ ᑲᑐᔾᔨᖃᑎᒌᑦ ᑎᑎᕋᖁᑎᖏᑦ A/RES/47/1 (2007). ᐊᑐᕆᐊᖃᖅᑕᑦ ᕿᒥᕐᕈᐊᖃᑎᒋᓗᒋᑦ 

ᐅᖃᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᔪᒪᔭᖏᓐᓄᑦ ᐅᑯᐊᓗ ᓇᓗᓇᐃᖅᑕᐅᓯᒪᔪᑦ ᓴᕿᑕᐅᓯᒪᓪᓗᑎᒃ ᑲᓇᑕᒥ 

ᒪᓕᒐᕐᓂ, ᑕᑯᒍᒃ ᐆᒃᑑᑎᒋᓗᒍ ᑕᐃᑕ ᐃᖃᖅᑐᖅᑕᐅᑎᑦᑎᓪᓗᓂ ᐳᑎᓯ ᑲᓚᑉᐱᐊ (ᒥᓂᔅᑕ ᓇᐸᖅᑐᓕᕆᓂᕐᒧᑦ), 2004 

SCC 73. ᐅᕆᐅ ᑏᓄ ᐊᐃᑳᓐ ᐃᖃᖅᑐᖅᑕᐅᑎᑦᑎᔪᑦ ᑲᓕᐅᓕ ᓯᑲᓂ ᐊᓪᓚᐃᑦ ᑲᑎᒪᔨᖏᑦ, (2010) SCC 43; ᒥᑭᓱ 

ᑯᓖ ᐊᓪᓚᐃᑦ ᑲᑐᔾᔨᖃᑎᒌᖏᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕᒥᒃ, 2005 SCC 69. 
8 ᑲᑎᒪᕕᒃᔪᐊᕐᓂᖓ ᓄᓇᖅᑲᖅᑳᖅᓯᒪᔪᑦ ᐱᔾᔪᑎᖏᓐᓄᑦ, ᐅᓂᒃᑳᖅ 12-ᖓᓂ ᑲᑎᒪᕕᒃᔪᐊᕐᓂᖓᓂ. E/2013/43-

E/C.19/2013/25, (ᒪᐃ 2013), ᑎᑎᕋᖅᓯᒪᔪᓂ 51-ᖓ. 

 ᑲᓇᑕ ᐊᑖᒍᑦ ᓄᓇᕐᔪᐊᖅ ᐊᑐᕆᐊᖃᖅᑕᑦ ᕿᒥᕐᕈᐊᖃᑎᒋᓗᒋᑦ ᐅᖃᖃᓯᒋᓗᒋᑦ ᐃᓄᐃᑦ 

ᖃᖓᓕᒫᖅ ᐱᔪᓐᓇᐅᑎᖏᑦ ᑲᒪᒋᔭᐅᓕᕌᖓᑕ. ᐅᑯᐊᓗ ᐊᑐᕆᐊᖃᖅᑕᑦ ᓴᕿᑦᑐᑦ ᑲᓇᑕᐅᑉ 

ᒪᓕᔭᓐᓂᖏᓐᓄᑦ ᖃᓄᕆᑦᑐᑐᐃᓐᓇᓄᑦ ᓄᓇᕐᔪᐊᒥ ᐃᓅᓯᕐᒧᑦ ᐱᔪᓐᓇᐅᑎᒋᔭᐅᔪᓄᑦ 

ᐊᖕᖏᖃᑎᒌᒍᑎᑦ ᐊᒻᒪᓗ ᓱᓕᓂᕋᐅᑎᑦ.9 ᐅᑯᐊ ᐊᑐᕆᐊᖃᖅᑕᑦ ᐅᖃᖅᓯᒪᑦᑎᐊᖅᑐᑦ 

ᑕᒡᕙᓂ ᓄᓇᕐᔪᐊᖅ ᑲᑐᔾᔨᖃᑎᒌᖏᑕ ᓱᓕᓂᕋᐅᑎᖓᑦ ᐱᔪᓐᓇᐅᑎᖃᕐᓂᖏᓐᓄᑦ 

ᓄᓇᖅᑲᖅᑳᖅᓯᒪᔪᑦ10 (ᓱᓕᓂᕋᐅᑎ”) ᐊᒻᒪᓗ ᒪᓕᑦᑎᐊᖅᑐᖅ ᐊᑐᖅᑕᐅᑦᑎᐊᖅᖢᓂ 

ᑖᒃᑯᓇᖓᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐃᓗᐊᓂ - ᐊᒥᐊᓕᒐᑦ ᐃᓅᓯᕐᒧᑦ 

ᐱᔪᓐᓇᐅᔭᑎᓕᕆᔾᔪᑎᖏᓄᑦ11.  

 

 ᐃᓚᖓ 19 ᓱᓕᓂᕋᐅᑎᑦ ᐅᖃᖅᑕᐅᓯᒪᑦᑎᐊᖅᑐᖅ ᐳᖅᑐᓛᖓ ᐊᑐᕆᐊᖃᖅᑕᖏᑦ ᑖᒃᑯᐊ 

ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᐱᔭᕆᐊᖃᖅᑕᖏᑦ ᓄᓇᖅᑲᖅᑳᖅᓯᒪᔪᓄᑦ 

ᐃᓱᒪᖅᓱᕈᓐᓇᕐᓂᖏᓐᓄᑦ, ᐊᖕᖏᓚᐅᓐᖏᑎᖏᓪᓗᒋᑦ ᐊᒻᒪᓗ ᐊᖕᖏᖅᓯᓯᒪᓕᖅᑎᓪᓗᒋᑦ 

ᑕᐃᒪᓗ ᓇᓪᓕᖕᓂᒃ ᐱᔪᓐᓇᐅᑎᖏ ᐊᒃᑐᖅᑕᐅᒐᔭᖅᑐᑦ, ᐃᒪᓐᓇ: 

 

ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᕿᒥᕐᕈᐊᖃᑎᖃᕐᓗᑎᒃ ᐊᒻᒪᓗ 

ᐃᑲᔪᖃᑎᒌᒡᓗᑎᒃ ᓱᓕᑦᑎᐊᕐᓂᒃᑯᑦ ᓄᓇᖅᑲᖅᑳᖅᓯᒪᔪᓄᑦ ᐃᓱᒫᓘᑎᖏᑦ 

ᑕᒪᐅᓐᓇ ᓇᖕᒥᓂ ᑭᒡᖅᑐᖅᑎᐅᔪᓄᑦ ᐊᐅᓚᑦᓯᔨᓄ ᐱᓯᒪᓂᐊᕈᑎᒃ 

ᐃᓱᒪᖅᓱᕈᓐᓇᕐᓗᑎᒃ, ᓯᕗᓕᐅᓗᑎᒃ ᐊᒻᒪᓗ ᐊᖕᖏᖅᓯᒪᑦᑎᐊᕐᓗᑎᒃ 

ᐊᑐᖅᑕᐅᓕᓚᐅᓐᖏᓂᖏᓂ ᐊᒻᒪᓗ ᐊᑐᓕᖅᑎᑕᐅᓚᐅᓐᖏᓂᖏᓂ ᒪᓕᒐᒃᓴᐃᑦ 

                                                 
9 ᑲᓇᑕ ᐅᓇ ᑎᒥᐅᔪᖅ ᒪᓕᒋᐊᖃᖅᑐᖅ ᓄᓇᕐᔪᐊᒥ ᓴᓇᕐᕈᑎᓂᒃ ᐅᑯᐊᓗ ᐃᓕᓴᖅᓯᓯᒪᔪᑦ - ᐅᖃᐅᓯᕆᓗᒋᑦ ᑐᑭᖏ 

ᐅᒡᕙᓘᓐᓃᑦ ᓴᕿᑦᑎᐊᕐᓗᒋᑦ ᑕᒪᐅᓐᓇ ᑐᑭᓯᓇᖅᓯᑎᓪᓗᒋᑦ ᐊᑑᑎᖃᖅᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᑦ 

ᐊᖕᖏᖃᑎᒌᒍᑎᖏᑦ ᑎᒥᔪᑦ ᐅᒡᕙᓘᓐᓃᑦ ᐃᒻᒥᒍᑦ - ᐊᒥᐊᓕᖓᓂᑦ ᑲᑎᒪᔩ ᐊᒻᒪᓗ ᐃᒻᒥᒍᑦ-ᐊᒥᐊᓕᒐ ᐃᖃᖅᑐᐃᕖᑦ 

ᐱᓪᓗᒋᑦ ᐃᓅᓯᕐᒧᑦ ᐱᔪᓐᓇᐅᑏᑦ - ᓄᓇᖅᑲᖅᑳᖅᓯᒪᔪᑦ ᐃᓚᐅᔪᓐᓇᕐᓂᖏᓐᓄᑦ ᐱᔪᓐᓇᕐᓂᖏᑦ: ᓄᓇᕐᔪᐊᒥ 

ᐊᖕᖏᖃᑎᒌᒍᑎᑦ ᐱᓪᓗᒋᑦ ᓄᓇᑦᑎᒍᑦ ᐊᒻᒪᓗ ᓂᕈᐊᖅᑕᐅᓯᒪᔪᑦ ᐱᔪᓐᓇᕐᓂᖏᑦ (1976); ᓄᓇᕐᔪᐊᒥ 

ᑲᑎᒪᕕᒃᔪᐊᕐᓂᖅ ᐱᓪᓗᒋᑦ ᐲᖅᑕᐅᓗᓂ ᐃᓅᖃᑎᒥᖕᓂᒃ ᐊᑭᕋᖅᑐᖅᓂᖅ (1969); ᓄᓇᕐᔪᐊᒥ ᑲᑎᒪᕕᒃᔪᐊᕐᓂᖓᑦ 

ᐱᓪᓗᒋᑦ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ, ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᔪᓐᓇᕐᓃᑦ (1976); 

ᒪᓕᒐᕐᔪᐊᖅ ᐊᐅᓚᑦᓯᔨᓄᑦ ᐊᒥᐊᓕᒐᓂ (1951); ᓄᓇᕐᔪᐊᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᑦ ᐱᔪᓐᓇᕐᓂᖃᕐᒪᑕ 

ᓄᓇᖅᑲᖅᑳᖅᓯᒪᔪᑦ (2007); ᐊᒥᐊᓕᒐᓂ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐱᔭᒃᓴᖏᓐᓄᑦ ᐊᖑᑎᓄᑦ (1948). 
10 ᓄᓇᕐᔪᐊᖅ ᑲᑐᔾᔨᖃᑎᒌᖏᑕ ᓱᓕᓂᕋᐅᑎᖓᑦ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ, G.A. res. 61/295, 

U.N. Doc. A/RES/47/1 (2007) [ᓱᓕᓂᕋᐅᑎ]. 
11 ᓄᓇᕐᔪᐊᒥ ᑲᑐᔾᔨᖃᑎᒌᖏᑦᑕ ᑲᑎᒪᔨᕋᓛᖏᑦ ᓄᖑᑎᕆᓂᕐᒧᑦ ᐃᓅᖃᑎᒥᒃ ᐊᕿᕋᖅᑐᕐᓂᖅ ᑭᓇᐅᓂᖏᓄᑦ 

ᓇᕿᕐᒥᐅᑕᐅᓂᖏᓐᓄᓪᓗ,  ᓄᓇᕐᔪᐊᒥ ᑲᑐᔾᔨᖃᑎᒌᖏᑦ ᓄᖑᑎᕆᓂᖅ ᐃᓅᖃᑎᒥᒃ ᐊᕿᕋᖅᑐᕐᓂᖅ ᑭᓇᐅᓂᖏᓄᑦ 

ᓇᑭᕐᒥᐅᑕᐅᓂᖏᓐᓄᓪᓗ ᓇᕿᑐᓐᐃᓇᖅ ᐅᖃᐅᓯᑦ ᓈᓴᐅᑖ 23 (1977), ᑎᑎᕋᖅᓯᒪᔪᖅ 4(c) ᐊᒻᒪᓗ 5, A/52/18, 

ᐅᐃᒍᖅ V, ᒪᒃᐱᒐᖅ 122-123;ᓄᓇᕐᔪᐊᒥ ᑲᑐᔾᔨᖃᑎᒌᖏᑦᑕ ᐃᓅᓯᕐᒥ ᐱᔪᓐᓇᐅᑎᐊᕐᓂᖅ ᑲᑎᒪᔨᕋᓛᖏᑦ, CCPR 

ᑕᒪᐃᓐᓂᑦ ᐅᖃᐅᓯᒃᓴᐃᑦ ᓈᓴᐅᑖ 23; ᐃᓚᖓ 27 (ᐱᔪᓐᓇᕐᓂᖏᑦ ᐅᓄᓐᖏᓂᖅᓴᐅᔪᑦ), 8 ᐊᐃᕆᓕ 1994, 

CCPR/C/21/Rev.1/Add.5, ᐊᑐᐃᓐᓇᐅᔪᖅ ᐅᕙᓂ: http://www.refworld.org/docid/453883fc0.html, 

ᑭᒃᒍᐊ ᓄᓇᖅᑲᖅᑳᖅᓯᒪᔪᑦ ᑕᐃᑲᓂ ᓴᐃᓚᔭᑯ ᐃᖃᖅᑐᖅᑕᐅᑎᑦᑎᓪᓗᑎᒃ ᐃᒃᑯᐊᑐᐊ (2012), ᐃᒻᒥᒍ-ᐊᒥᐊᓕᒐᑦ 

ᐃᖃᓇᐃᔭᖅᑐᓕᕆᓂᕐᒧᑦ ᐅᓂᒃᑳᖓᑦ ᓈᓴᐅᑖ 245, ᓴᕿᔮᖅᑐᑦ C, ᑎᑎᖃᖓ 177; ᓯᐅᓚᒪᑲ ᐃᓄᖏᑦ 

ᐃᖃᖅᑐᖅᑕᐅᑎᑦᑎᓪᓗᑎᒃ ᓱᓕᓇᒥ, ᐃᒻᒥᒍᑦ-ᐊᒥᐊᓕᒐᑦ ᐃᖃᓇᐃᖅᑐᓕᕆᓂᕐᒧᑦ ᐅᓂᒃᑳᖓ (ᓴᕿᔮᖅᑐᖅ C) ᓈᓴᐅᑖ 

174 (2007) ᑎᑎᕋᖅ 134-ᒥ. 

http://www.refworld.org/docid/453883fc0.html

ᐅᒡᕙᓘᓐᓃᑦ ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐆᒃᑐᕋᖅᓯᒪᔪᑦ ᐃᒻᒥᖕᓄᑦ 

ᐊᒃᑐᐃᓂᐊᖅᑐᓄᑦ. 

 

 ᐃᒃᐱᒋᑦᑎᐊᖅᖢᒋᑦ ᓄᓇᒥᐅᑕᐃᑦ ᐱᔾᔪᑎᒃᓴᖏ, ᐃᓚᖓ 32(2) ᓱᓕᓂᕋᐅᑎᑦ 

ᑐᓂᓯᓯᒪᑲᓐᓂᖅᑐᖅ ᐅᑯᐊ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᐱᓯᒪᔭᕆᐊᖃᖅᑕᖏᓐᓂᒃ 

ᓄᓇᖅᑲᖅᑳᖅᓯᒪᔪᑦ “ᐃᓱᒪᖅᓱᕐᓗᑎᒃ ᐊᒻᒪᓗ ᑐᓴᐅᒪᑦᑎᐊᕐᓗᑎᒃ ᐊᖕᖏᖅᓯᓯᒪᓗᑎᒃ 

ᐊᖕᖏᖅᑕᐅᓚᐅᓐᖏᓂᖓᓂ ᓇᓪᓕᐊᑐᐃᓐᓇᖅ ᐱᓕᕆᓂᐊᖅᑐᖅ ᐊᒃᑐᐃᓂᐊᖅᑐᖅ 

ᓄᓇᖏᓐᓂᒃ ᐊᖅᒪᓗ ᐊᓯᖏᓐᓂᒃ ᐱᔾᔪᑎᒃᓴᓂᒃ, ᐱᓗᐊᖅᑐᒥᒃ ᑲᑎᖓᔪ 

ᐱᕙᓪᓕᐊᑎᑦᑎᓂᖅ, ᐊᑐᖅᑕᐅᓂᐊᖅᑐᓂᒃ ᐅᒡᕙᓘᓐᓃᑦ ᕿᓂᖅᑐᑦ ᐅᔭᕋᖕᓂᐊᒐᒃᓴᓂᒃ, 

ᐃᒪᕐᒥ ᐅᒡᕙᓘᓐᓃᑦ ᐊᓯᖏᓐᓂᒃ ᐱᔾᔪᑎᒃᓴᓂᑦ”.12 

 

 ᐅᖃᖅᑕᐅᓯᒪᔪᑦ ᑖᒃᑯᓇᖓᑦ ᓄᓇᕐᔪᐊᒥ ᑲᑐᔾᔨᖃᑎᒌᑦᑕ ᑎᒃᑯᐊᖅᓯᒪᔭᖓ ᐅᓂᒃᑳᕈᓐᓇᖅᑐᖅ 

ᐱᓪᓗᒋᑦ ᐱᔪᓐᓇᕐᐅᑎᖏᑦ ᓄᓇᖅᑲᖅᑳᖅᓯᒪᔪᑦ, ᓄᓇᖅᑲᖅᑳᖅᓯᒪᔪᑦ ᐃᓚᐅᔪᓐᓇᕐᓂᖏᓐᓄᑦ 

ᐱᔪᓐᓇᐅᑎᖏᑦ, ᐅᖃᖅᑕᐅᓯᒪᔪᑦ ᑕᒪᐅᓐᓇ ᑐᖕᖓᔾᔪᑎᖏᑦᑎᒍᑦ ᐃᓱᒪᖅᓱᕈᓐᓇᕐᓂᒻᒧᑦ 

ᐊᖕᖏᖅᑕᐅᓂᐊᓵᕐᓗᑎᒃ ᐊᒻᒪᓗ ᐊᖕᖏᖅᑎᑕᐅᓯᒪᓕᕐᓗᑎᒃ ᐅᑯᐊ “ᑐᕌᖅᑐᑦ ᓄᖑᑎᕆᓂᖅ 

ᐊᓯᕈᖅᑎᓪᓗᒋ ᐃᒻᒪᑲᓪᓚᓂᑦ ᐊᑐᖅᑕᐅᖃᑦᑕᖅᓯᒪᔪᖅ ᐃᓚᐅᑎᑕᐅᓇᑎᒃ ᐃᓱᒪᓕᐅᕆᔪᓂ 

ᐊᒻᒪᓗ ᓱᖁᑎᒃᓴᓐᖏᑦᑐᑦ ᓯᕗᓂᒃᓴᖏᓐᓂ ᐊᑐᖅᑕᐅᓂᐊᖅᑐᑦ ᑖᒃᑯᓇᖓᑦ ᐱᒻᒪᕆᐅᔪᑦ 

ᐃᓱᒪᓕᐊᕆᔭᕆᐊᓕᖏᑦ ᓄᓇᖅᑲᖅᑳᖅᓯᒪᔪᑦ .” 13  

 

 ᑕᐃᒫᒃᑕᐅᖅ, ᑲᓇᑕᒥ, ᐱᖁᔭᕐᔪᐊᑦ ᐃᓕᓴᖅᓯᓯᒪᔪᑦ ᓄᓇᖅᑲᖅᑳᖅᓯᒪᔪᓂᒃ 

ᐱᔪᓐᓇᐅᑎᖏᓐᓂᒃ ᑖᒃᑯᓄᖓ ᓄᓇᖁᑎᖏᓐᓄᑦ ᑭᓯᐊᓂᐅᔭᕆᐊᖃᓲᖅ 

ᕿᒥᕐᕈᐊᖃᑎᒋᑦᑎᐊᕐᓗᒋᑦ ᐊᑐᕆᐊᖃᖅᑕᖓᑦ ᐃᓚᖓ ᒐᕙᒪᒃᑯᑦ. ᑐᖕᖓᔾᔪᑖᑦ ᑲᓇᑕᐅᑉ 

ᓄᓇᖁᑎᖃᕐᓂᖓᑕ ᑕᐃᒪᓐᓇᐅᔭᕆᐊᖃᖅᑐᑦ ᐃᒃᐱᒋᑦᑎᐊᕐᓗᒋᑦ ᐱᓕᕆᑎᓪᓗᒋᑦ 

ᓄᓇᖅᑲᖅᑳᖅᓯᒪᔪᓂᒃ, ᑕᐅᑦᑐᕆᓗᒋ ᐱᕚᓪᓕᑦᑎᐊᕐᐸᓪᓕᐊᑎᑦᑎᓂᖅ ᐊᒻᒪᓗ 

ᑐᑭᓕᐅᕈᑕᐅᕙᓪᓕᐊᓂᐊᖅᑐᓗᑦ ᓴᐃᒪᖃᑎᒌ5ᑎᐊᕐᐸᓪᓕᐊᓂᕐᒧᑦ.14  ᐅᓇ ᐃᓚᖃᖅᑐᖅ 

ᐅᑯᐊ ᒐᕙᒪᒃᑯᑦ ᕿᒥᕐᕈᐊᖃᑎᖃᖃᑦᑕᕐᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐅᖃᖃᑎᖃᕐᓗᑎᒃ 

ᖃᖓᓕᒫᖅ ᒐᕙᒪᒃᑯᑦ ᐃᓱᒪᓕᐅᕆᔭᕆᐊᖃᓕᕌᖓᑕ ᐅᒡᕙᓘᓐᓃᑦ ᐱᓕᕆᔭᕆᐊᖃᓕᕌᖓᑕ 

ᐊᒃᑐᐃᓂᖃᑦᑎᐊᔮᓐᖏᑦᑐᒥᒃ ᓈᒻᒪᒃᑐᓂᒃ ᐱᔪᓐᓇᐅᑎᖏᓐᓄᑦ ᓄᓇᖅᑲᖅᑳᖅᓯᒪᔫᓪᓗᑎᒃ 

                                                 
12 ᑕᑯᒃᑭᑦᑕᐅᖅ ᐃᓚᖏᑦ 10, 11, 15, 17, 19, 28,29, 30, 36, 37 ᐊᒻᒪᓗ 38. 
13  ᔭᐃᒻᔅ ᐊᓇᔭ, ᐅᓂᒃᑳᖅ ᑎᒃᑯᐊᖅᑕᐅᓯᒪᔪᖅ ᐅᓂᒃᑳᕐᓗᓂ ᖃᓄᐃᓕᖓᓂᖓᓂ ᐃᓅᓯᕐᒥ ᐱᔪᓐᓇᐅᑎᓕᕆᓂᕐᒧᑦ 

ᐊᒻᒪᓗ ᐃᓱᒪᖅᑐᕈᓐᓇᐅᑏᑦ ᓄᓇᖅᑲᖅᑳᖅᓯᒪᔪᑦ, UN Doc. A/HRC/12/34 (2009),ᑎᑎᕋᖅᓯᒪᔪᖅ 41-ᒥ; ᕼᐃᑕ 

ᐊᔾᔨᖓ, ᑎᑎᕋᖅᓯᒪᔪᖅ 14; ᒥᑭᓱ ᐊᔾᔨᖓ ᑎᑎᕋᖅᓯᒪᔪᖅ 1-ᒥ. 
14 ᓱᓕᔅ ᒍ ᓴᓐᑐᓴᓐ, ᒐᕙᒪᒃᑯᑦ ᐱᔭᒃᓴᖓ ᐅᖃᐅᑎᓯᒪᓗᒋᑦ ᓄᓇᖅᑲᖅᑳᖅᓯᒪᔪᑦ: ᑐᑭᓯᕙᓪᓕᐊᓪᓗᒋᑦ ᐱᕕᐅᔪᑦ 

ᓇᑭᖔᖅᑐᑦ, ᐱᔾᔪᑖ ᐊᒻᒪᓗ ᐃᓱᓕᕕᖏ ᐱᔭᒃᓴᖓᑦᑕ”, (2012) 49:4 Alta L Rev 821-853, ᒪᒃᐱᒐᖅ 6. 



11 
 
 

ᐅᒡᕙᓘᓐᓃᑦ ᐊᖕᖏᖃᑎᒌᒍᓐᓇᐅᑎᖃᕐᓂᖏᓐᓄᑦ ᐱᔪᓐᓇᕐᓂᖏᑦ, ᐊᒻᒪᓗ, ᑕᐃᒪᖓᓂᑦ 

ᐃᓂᖃᕆᐊᖃᖅᑐᑦ ᑕᒪᒃᑯᐊ ᐱᔪᓐᓇᕐᓃᑦ. 

 

 ᑲᓇᑕᐅᑉ ᐃᖃᖅᑐᐃᕕᖏᑦ ᓇᓗᓇᐃᔭᑦᑎᐊᖅᓯᒪᔪᑦ ᐅᑯᐊ ᐊᑐᕆᐊᖃᖅᑕᑦ 

ᕿᒥᕐᕈᐊᖃᑎᖃᖃᑦᑕᕐᓗᑎᒃ ᓴᕿᑦᑐᖅ ᐱᔪᓐᓇᐅᑎᖓᓂᑐᐃᓐᓇᐅᓐᖏᑦᑐᖅ ᓴᕿᑕᐅᓯᒪᖕᒪᑦ 

ᐅᒡᕙᓘᓐᓃᑦ ᐊᖕᖏᖃᑎᒌᒍᑎᓃᑦᑐᓐᓇᖅᑐᖅ, ᑭᓯᐊᓂ ᑕᐃᒪᓐᓇᐅᔭᕆᐊᖃᖅᑎᑕᐅᑎᓪᓗᒋᑦ 

ᐅᒡᕙᓘᓐᓃᑦ ᓄᓇᑖᕆᔭᐅᓯᒪᓐᖏᐸᑦ.15 ᐅᓇ ᓴᐳᒻᒥᓂᖅ ᐊᑐᕆᐊᖃᖅᑐᖅ ᓴᐳᒻᒥᔾᔪᑎᒋᓗᒍ 

ᐋᓂᖅᓯᔭᑦᑐᓄᑦ, ᐱᔪᒪᔭᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐅᑯᐊᓗ ᓄᓇᑖᖅᓯᒪᔪᑦ ᑕᒪᐅᓐᓇ 

ᐃᖃᖅᑐᐃᔨᑎᒍᑦ, ᐊᖕᖏᖃᑎᒌᒍᑎᑦᑎᒍᑦ ᐊᒻᒪᓗ ᐊᖕᖏᕈᑎᑦᑎᒍᑦ. ᐅᓇ ᓇᓗᓇᐃᖅᑐᖅ 

ᑕᒪᓐᓇ ᐃᓚᖓ ᐃᓄᐃᑦ ᓄᓇᖓᑦ ᓯᓚᑖᓂᑦᑐᖅ ᐃᓱᒫᓘᑕᐅᔪᖅ ᒫᓐᓇᐅᔪᖅ 

ᐊᖏᖃᑎᒌᒍᑎᑦ ᐅᑯᐊᓗ ᐊᑐᕆᐊᖃᖅᑐᑦ ᑖᒃᑯᓄᖓ ᒐᕙᒪᒃᑯᑦ ᐱᔭᒃᓴᖃᕐᒪᑕ ᐅᖃᐅᔾᔨᓗᑎᒃ 

ᐊᒻᒪᓗ ᐃᓂᖃᕐᑎᑦᑎᓗᑎᒃ ᐃᓄᖕᓂᒃ.   

 

2. ᑲᓇᑕ ᐱᔭᒃᓴᖃᖅᑐᖅ ᐃᑲᔪᕆᐊᖃᖅᖢᓂ ᓴᐳᒻᒥᔪᓂᒃ ᐃᓅᓯᖃᕐᕕᑐᐊᖏᓐᓂᒃ ᐃᓄᐃᑦ 

ᐅᑭᐅᖅᑕᖅᑐᒥ  

 

 ᐱᖁᔭᕐᔪᐊᖅ ᓴᐳᒻᒥᔪᖅ ᑲᓇᑕᒥ ᑎᑭᐅᑎᓯᒪᔪᖅ ᐅᖓᑖᓄᓪᓗ ᓄᓇᖅᑲᖅᑳᖅᓯᒪᔪᑦ 

ᐱᖁᑎᖏᓐᓂᒃ ᑭᓯᐊᓂᑦᑕᐅᖅ ᐱᓕᕆᓲᖏᑦ, ᐱᖁᓯᑐᖃᖏᑦ ᐊᒻᒪᓗ ᐊᑕᔪᑐᖃᐃᑦ ᓄᓇᒧᑦ 

ᐃᓚᒋᓪᓗᒍ ᓄᓇᖅᑲᖅᑳᖅᓯᒪᔪᑦ ᐱᐅᓯᑐᖃᕆᖕᒪᒋᑦ.16 ᐅᓇ ᑎᑲᒨᒃ, ᐃᖃᖅᑐᐃᔨᕐᔪᐊᑦ 

ᐋᕿᒃᑕᖓᑦ ᐅᑯᐊ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖓᑦ ᐊᔾᔨᒋᓐᖏᑕᖓ ᓄᓇᒥ 

ᓇᖕᒥᓂᖁᑎᖃᕐᓂᖅ, ᐅᓇ ᒪᓕᒐᓕᒫᓂᒃ ᐱᔪᓐᓇᕐᓂᖓᑦ ᐊᑕᔪᖅ ᓄᓇᖅᑲᖅᑳᖅᓯᒪᔪᑦ 

ᐱᐅᓯᑐᖃᖓᓄᑦ.17 

 

 ᐃᓗᑐᔪᖅ ᑕᕐᓂᒃᑯᑦ ᐊᒻᒪᓗ ᐃᓱᒪᖏᑦᑎᒍᑦ ᐃᒃᐱᒋᔭᒥᒃᑎᒍᑦ ᐊᑕᔪᑦ ᐃᓚᒌᒍᓯᖓ 

ᓄᓇᖅᑲᖅᑳᖅᓯᒪᔪᑦ ᓄᓇᒥᖕᓄᑦ ᐊᒻᒪᓗ ᑭᓱᖏᑦ ᐃᓕᓴᕆᐅᓯᒪᔪᑦ ᐅᑯᐊ ᓇᑉᐸᖅᑕᐅᓯᒪᔪᑦ 

ᓴᕿᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᓄᑦ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᔾᔪᑎᒋᓗᒋᑦ, 

ᒐᕙᒪᓕᕆᔾᔪᑎᒋᓗᒋᑦ ᐊᒻᒪᓗ ᐃᓅᓯᓕᕆᓂᕐᒧᑦ ᓇᖕᒥᓂ-ᑲᔪᓯᑦᑎᐊᕈᓐᓇᕐᓂᖅ ᐊᒻᒪᓗ 

ᐋᕿᑦᑎᐊᖅᓯᒪᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᐅᓯᑐᖃᕐᒥᒍᑦ ᑭᓇᐅᓂᑎᒃ ᐊᒻᒪᓗ ᐃᓅᕕᑎᒃ.18   

                                                 
15 ᐅᓕᐅ ᑎᓄ ᐋᑲᓐ, ᐊᔾᔨᖓ, ᕼᐃᑕ, ᐊᔾᔨᖓ ( ᐃᓱᒪᓕᐊᕆᓯᒪᔭᖓᑦ ᓇᓗᓇᐃᑦᑎᐊᖅᑐᖅ ᒫᓐᓇᐅᔪᖅ). 
16 R. v. Van der Peet, [1996] 2 S.C.R. 507; ᑎᐅᒫᑯ ᐃᖃᖅᑐᖅᑕᐅᑎᑦᑎᔪᖅ ᐳᑎᓯ ᑲᓚᑉᐱᐊ, [1997] 3 SCR 

1010.  
17 ᑎᐅᑲᒨ, ᐊᔾᔨᐊ ᖁᓛᓂ., p. 7. 
18 ᓴᕋᒪᑲ ᐃᓄᖏ ᐃᖃᖅᑐᖅᑕᐅᑎᑦᑎᔪᑦ ᑲᓇᑕᐅᑉ ᐃᖃᖅᑐᐃᕕᕐᔪᐊᖓᒍᑦ, Inetr-Am. Ct. H.R. (set.C) ᓈᓴᐅᑖ 

174 (2007), ᑎᑎᕋᖅᓯᒪᔪᑦ 121-122-ᒥ 

 ᐃᓄᐃᑦ ᓄᓇᑐᖃᕆᖕᒪᒋ ᐊᒻᒪᓗ ᐊᑐᖅᖢᒋᑦ ᐅᑭᐅᖅᑕᖅᑐᒦᑦᑐᑦ ᐊᒥᓱᒻᒪᕆᐋᓗᖕᓄᑦ 

ᐊᕐᕌᒍᓄᑦ. ᐃᓄᐃᑦ ᓴᓇᖕᖑᐊᕈᓯᖓ, ᐃᖏᕐᐅᓯᖏᑦ, ᖁᕕᐊᓲᑎᖏᑦ ᐊᒻᒪᓗ 

ᐅᓂᒃᑳᖅᑐᐊᖏᑦ ᓇᓗᓇᐃᕈᑎᑦᑎᐊᖅᑐᑦ ᑕᒪᓐᓇ ᓄᓇ ᐃᓚᒋᑦᑎᐊᕐᒪᒍ ᐅᑯᐊ ᐃᓄᐃᑦ 

ᓴᕿᓯᒪᔭᖏᑦ ᐅᑭᐅᖅᑕᖅᑐᖅ ᓄᓇᖓᓂᑦ, ᐃᒪᖓᓂᑦ, ᓯᑯᐊᓂᑦ, ᐊᒻᒪᓗ ᐱᔾᔪᑎᒃᓴᑎᒍᑦ. 

ᓄᓇᕐᔪᐊᒥ ᒪᓕᒐᐃᑦ ᐳᒻᒥᕗᑦ ᓄᓇᖅᑲᖅᑳᖅᓯᒪᔪᑦ ᑕᕐᓂᖓᑦ ᐊᑕᔪᖅ ᓄᓇᒥᖕᓄᑦ ᐊᒻᒪᓗ 

ᐱᔪᓐᓇᐅᑎᖏᑦ ᓴᕿᑦᑐᓐᓇᖅᖢᑎᒃ ᐊᒻᒪᓗ ᑐᓂᓯᔪᓐᓇᖅᖢᑎᒃ ᐱᐅᓯᑐᖃᕐᒥᖕᓄᑦ 

ᐱᑐᖃᕐᒥᖕᓂᑦ ᕿᑐᕐᖓᒥᖕᓄᑦ.   

 

 ᐅᓇ ᓱᓕᓂᕋᐅᑎ ᑐᓂᓯᓯᒪᔪᖅ ᐅᕙᓂ ᐃᓚᖓ 25 ᐃᒪᓐᓇ: 

  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐋᕿᑦᑎᐊᖅᓯᒪᓗᒍ ᐊᒻᒪᓗ ᓴᖕᖏᒃᑎᓴᕐᓗᒋ 

ᑕᕐᓂᖓᑦ ᐊᑕᓂᕐᒥᖕᓄᑦ ᐱᐅᓯᑐᖃᕐᒥᖕᓄᑦ ᐱᑐᖃᑎᒃ ᐅᒡᕙᓘᓐᓃᑦ ᓄᓇᒋᕙᖓᑦ ᐊᒻᒪᓗ 

ᐊᑐᖅᖢᒋᑦ ᓄᓇᖏᑦ, ᐊᕕᒃᑐᖅᓯᒪᔪᑦ, ᐃᒪᖏᑦ ᐊᒻᒪᓗ ᓯᒡᔭᖏᑦ ᑕᕆᐅᑦ ᐊᒻᒪᓗ 

ᐊᓯᖏᑦ ᐱᔾᔪᑎᒃᓴᑦ ᐊᒻᒪᓗ ᐃᑲᔪᕐᓗᒋᑦ ᐋᕿᑦᑎᐊᖅᓯᒪᐃᓐᓇᕐᓂᐊᕐᒪᑕ ᐱᔭᒃᓴᖏᑦ 

ᓯᕗᓂᒃᓴᑦᑎᓂ ᐃᓅᓂᐊᖅᑐᓄᑦ ᑕᒪᓐᓇ ᐱᔾᔪᑎᒋᓪᓗᒍ.  

 

 ᑕᐃᒪᐃᒻᒪᑦ, ᓇᓕᐊᑐᐃᓐᓇᖅ ᑮᓇᐅᔭᓕᐅᕈᑕᐅᔪᖅ ᐅᒡᕙᓘᓐᓃᑦ ᐅᔭᕋᖕᓂᐊᕐᑎᑦ 

ᐃᓂᑖᖅᐸᑕ ᐃᓄᐃ ᓄᓇᖓᓂ, ᑕᒫᓂ ᑲᓇᑕ ᐊᖕᖏᒡᓕᒋᐊᕈᒪᔭᖓᓂ ᓄᓇᖁᑎᑖᕆᓗᒍ 

ᑕᒪᐅᓐᓇ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ 

ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖅ ᐱᕙᓪᓕᐊᓂᖓᒍᑦ, ᑕᐃᒪᓗ ᓯᕗᓂᖓᒍᑦ 

ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᕐᓗᑎᒃ ᐊᒻᒪᓗ ᐊᖕᖏᖅᑕᐅᒍᑎᒃ ᑭᓯᐊᓂ ᓄᓇᖃᖅᑐᑦ 

ᐊᒃᑐᖅᑕᐅᔪᓄᑦ, ᐱᓗᐊᖅᑐᒥᒃ ᑕᐃᑯᐊ ᐱᓕᕆᔪᑦ ᐅᓗᕆᐊᓇᖅᑐᓂᒃ ᐃᓅᓯᖏᓐᓄᑦ ᐃᓄᐃᑦ 

ᓄᓇᖏᑕ ᐊᒻᒪᓗ ᐱᐅᓯᑐᖃᖏᓐᓄᑦ ᐊᒻᒪᓗ ᑕᕐᓂᖏᓐᓄᑦ ᐊᑕᔪᑦ ᓄᓇᒧᑦ. 

 

 ᐅᔭᕋᖕᓂᐊᒐᒃᓴᐃᑦ ᐊᒻᒪᓗ ᐆᒪᖁᑎᓕᐅᕈᑕᐅᔪᑦᐅᓄᖅᑐᑦ  ᓇᓂᑐᐃᓐᓇᖅ ᐅᑭᐅᖅᑕᖅᑐᒥ. 

ᐅᓄᖅᓯᕙᓪᓕᐊᔪᑦ ᐱᔪᒪᔪᑦ ᐆᒻᒪᖁᑎᖃᕈᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᐱᔾᔪᑎᒃᓴᓂᒃ , 

ᓄᖑᓕᖅᑐᖅ ᐅᑭᐅᖅᑕᖅᑐᖅ ᓯᑯᐊ ᐊᒻᒪᓗ ᒪᑐᐃᖅᑐᖅ ᐅᓯᑲᖅᑕᕐᕕᒃᓴᑦ ᐅᒥᐊᕐᔪᐊᓄᑦ ᐅᓇ 

ᓄᓇᖓ ᐱᔪᒥᓇᖅᓯᔪᖅ ᐃᓄᓕᒫᓄᑦ ᐊᒻᒪᓗ ᓇᖕᒥᓂᖁᑎᖃᖅᑐᓄᑦ ᖃᑭᒐᓱᐊᖅᐸᒃᑐᓄᑦ. 

ᖃᐅᔨᓴᖅᑎᒻᒪᕇᑦ ᐱᓕᕆᓯᔭᖓᑦ ᐱᖃᑖᑦ ᐱᒋᐊᕈᑎᒋᓚᐅᖅᑕᑎᒃ ᓄᓇᓐᖑᐊᓕᐅᖅᖢᒍ 

ᑲᓇᑕᐅᑉ ᐅᑭᐅᖅᑕᖅᑐᐊ ᓇᓂᓯᓇᓱᒡᓗᑎᒃ ᓄᓇᒥ ᐊᒻᒪᓗ ᐃᒪᕕᖕᓂ ᐅᔭᕋᖕᓂᐊᒐᒃᓴᓂᒃ.19 

 

                                                 
19 ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᓄᓇᓐᖑᐊᓕᐅᖅᑐᑦ ᓄᓇᒥᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ (ᕕᕗᐊᕆ 2014), 

ᐊᑐᐃᓐᓇᐅᔪᑦ ᐅᕙᓂ : http://www.nrcan.gc.ca/science/story/15360 

http://www.nrcan.gc.ca/science/story/15360

 ᓴᕿᐸᓪᓕᐊᕗᑦ ᐱᕙᓪᓕᐊᑎᑦᑎᓂᕐᒧᑦ ᐱᕕᖃᕐᑎᑦᑎᔪᑦ ᖃᓄᐃᓕᖓᓕᕐᑎᑦᑎᓂᐊᖅᑐᑦ 

ᐊᒃᑐᐃᓗᑎᒃ ᐊᕙᑎᑦᑎᓄᑦ ᐊᒻᒪᓗ ᓄᓇᓕᖕᓄᑦ. ᐅᓇ ᐅᑭᐅᖅᑕᖅᑐᖅ ᐆᒪᔪᓕᒫᖏᓐᓄᑦ 

ᐊᕙᑎᓕᒫᖏᓐᓄᑦ ᐊᑦᑕᕐᓇᖅᑐᑦ ᓄᓇᖓ ᓱᑲᐃᑦᑐᒥᒃ ᐅᑎᖅᐸᓪᓕᐊᓇᔭᖅᑐᖅ ᐃᓂᑐᖃᒥᓄᑦ 

ᐊᒃᑐᖅᑕᐅᓚᐅᕐᓗᓂ ᑲᒻᐸᓂᕐᔪᐊᓂᑦ ᓴᓇᔪᓂᑦ ᐅᒡᕙᓘᓐᓃᑦ ᐃᓄᖕᓂᑦ 

ᖃᓄᐃᓕᐅᕐᕕᐅᔪᓂᑦ.20 ᖃᐅᔨᒪᔭᐅᕗᖅ ᓂᕆᐅᒋᔭᐅᕗᖅ ᐅᑯᐊ ᐃᓄᐃᑦ ᐊᖕᖏᓛᒥᒃ 

ᐊᒃᑐᖅᑕᐅᓂᐊᖅᑐᑦ ᐅᓄᖅᓯᒃᐸᑕ ᐃᒪᕕᒃᑰᖅᑐᑦ ᐊᒻᒪᓗ ᐱᔭᐃᕙᓪᓕᐊᔪᑦ ᓄᓇᒥᑦ, ᐅᑯᐊᓗ 

ᐊᖕᖏᓂᖅᐹᒥᒃ ᐊᒃᑐᐃᒐᔭᖅᑐᑦ ᖃᓄᐃᓕᖓᓕᕐᑎᑦᑎᒐᔭᖅᑐᑦ ᐱᐅᓯᑐᖃᕐᒥᖕᓄᑦ, 

ᖃᓄᐃᖏᑦᑎᐊᕈᓐᓇᕐᓂᕐᒥᖕᓄᑦ ᐊᒻᒪᓗ ᐱᖁᑎᓯᖃᖏᓐᓄᑦ.21 

 

 ᐃᓄᖕᓄᑦ, ᐅᑭᐅᖅᑕᖅᑐᖅ ᑕᕆᐅᖓᑕ ᐊᕙᑖ ᐊᒻᒪᓗ ᐊᑐᖅᑕᐅᓂᖓ ᓯᑯ ᐅᑯᐊ 

ᐊᑑᑎᓪᓚᕆᒃᑐᒥᒃ ᐃᓚᒋᖕᒪᒋᑦ ᑐᑭᖓᑕ ᓄᓇᒋᓪᓗᒍ, ᐃᓄᐃᑦ ᐱᐅᓯᑐᖃᖓᓄᑦ, 

ᑭᓇᐅᓂᕐᒥᖕᓄᑦ ᐊᒻᒪᓗ ᐆᒪᔾᔪᑎᒋᓪᓗᒍ ᐅᑯᐊ ᐃᓄᐃᑦ ᑕᐃᒪᓐᓇᐃᓕᕐᑎᑕᐅᓗᑎᒃ 

ᐊᑐᖅᑕᐅᓂᖏᑦᑎᒍᑦ ᓯᑯ ᐊᒻᒪᓗ ᐃᒪᕕᖕᒧᑦ ᐱᓯᒪᔪᑦ ᖃᓄᐃᓕᐅᕈᑕᐅᔪᑦ. ᐊᖕᖑᓇᓱᖕᓂᖅ 

ᒪᖃᐃᕐᓂᖅ ᐳᐃᔨᓂᒃ ᐃᒪᐅᑉ ᓂᕐᔪᑎᖏᓐᓂᒃ ᐊᒻᒪᓗ ᐃᖃᓗᒐᓱᖕᓂᖅ ᒪᓕᒃᑐᑦ ᐃᓄᐃᑦ 

ᑮᓇᐅᔭᓕᐅᕈᑎᒋᔪᓐᓇᖅᖢᒋᑦ ᐊᒻᒪᓗ ᐱᔾᔪᑎᑐᐊᖏᑦ ᑭᓱᑖᕐᕕᑐᐊᖏᑦ ᐃᓄᐃᑦ ᓄᓇᖏᑦᑕ, 

ᐃᓄᐃᑦ ᑮᓇᐅᖃᕈᑎᒋᕙᒃᑕᖓ, ᓂᕿᖃᕐᕕᒋᓪᓗᒍ, ᐊᓐᓄᕌᖃᕐᕕᒋᓪᓗᒍ, ᐅᖅᓱᖃᕐᕕᒋᓪᓗᒍ 

ᐊᒻᒪᓗ ᐃᒡᓗᖃᕐᕕᒋᓪᓗᒍ. ᐅᑯᐊ ᑎᒥᖏᓐᓄᑦ ᐃᑲᔫᑎᖕᒪᑕ ᐃᒫᓂ ᓂᕐᔪᑏᑦ ᐱᒻᒪᕆᐅᔪᑦ 

ᐃᓄᐃᑦ ᑎᒥᖏᓐᓄᑦ. ᑕᒪᐃᓐᓂᑦ ᐃᓕᓴᕆᔭᐅᓯᒪᕗᖅ ᐱᒻᒪᕆᐅᓂᖓᓂ ᐱᐅᓯᑐᖃᖓᑦ, 

ᐅᒡᕙᓘᓐᓃᑦ ᓂᕿᓪᓚᑖᑦ, ᑕᒡᕗᖓ ᓄᓇᖅᑲᖅᑳᖅᓯᒪᔪᓄᑦ ᐃᓘᓯᖏᓐᓄᑦ ᐊᒻᒪᓗ 

ᐱᐅᓯᑐᖃᖏᓐᓄᑦ.22 ᐃᓱᓕᔾᔪᑎᒋᓗᒍ, ᐃᒪᕐᒥ ᐱᓕᕆᐊᖑᔪᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖓ ᐊᑕᔪᑦ ᑕᒪᑐᒧᖓ, ᐅᑯᐊᓗ ᑲᔪᓯᑎᑕᐅᖏᓐᓇᖅᑐᑦ ᐃᓅᕙᓪᓕᐊᔪᓄᑦ 

ᑕᐃᒪᖓᓂᑐᖃᖅ, ᐅᓇ ᐊᖕᖏᓛᒥᒃ ᑕᐃᒪᓐᓇᐃᑎᑕᐅᔪᖅ ᑐᖕᖓᕕᒋᒪᒋᑦ ᐃᓄᐃᑦ 

ᐃᓅᓯᕐᒥᖕᓄᑦ ᐊᒻᒪᓗ ᐊᑐᖅᑕᐅᑦᑎᐊᖅᖢᓂ ᓄᖑᐸᓪᓕᐊᓇᒍ ᓄᓇ ᐊᒻᒪᓗ ᐃᒪᕕᒃ 

ᑭᓱᑐᐃᓐᓇᖏᑦ.23  

                                                 
20 ᐅᓂᒃᑳᖅ ᑲᑎᒪᔨᐅᖏᓐᓇᖅᑐᓄᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᓕᕆᓂᕐᒧᑦ (2010), ᐊᔾᔨᖓ, ᓚᒃᐱᒐᖅ viii. 
21  ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓ, ᓴᓂᑦ, ᑲᑎᒪᔨᐅᖏᓐᓇᖅᑐᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᓕᕆᓂᕐᒧᑦ (2009). 

ᖁᕙᕆᐊᕐᑎᓐᓂᖅ ᐅᑭᐅᖅᑕᖅᑐᖅ ᐱᔭᕐᓂᓐᖏᑦᑐᑦ: ᐅᓂᒃᑳᖓ ᑲᓇᑕᐅᑉ ᐱᖕᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᒃᑯᑦ, 40-ᖓ 

ᑲᓇᑕᐅᑉ ᒪᓕᒐᕐᔪᐊᓕᕆᔪᓂ, ᐱᔭᐅᔪᖅ ᐅᕙᖓ: 

http://www.parl.gc.ca/Content/SEN/Committee/402/fish/rep/rep02may09-e.pdf, ᒪᒃᐱᒐᖅ 4. 

[ᑲᑎᒪᔨᕋᓛᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᓕᕆᓂᕐᒧᑦ]; ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᖅᑐᖅᑕᐅᑎᑦᑎᔪᑦ 

ᑲᓇᑕᒥ (ᒥᓂᔅᑕ ᓄᓇᒥᐅᑕᓕᕆᔨᒃᑯᑦ), 2010 NUCJ 12, ᑎᑎᕋᖅᓯᒪᔪᖅ 48-ᒥ. 
22  ᑕᐃᕕᑦ ᕙᓐᑐᔾᒑᒃ ᐊᒻᒪᓗ ᑐᓈᑦ ᕙᕌᑦ, ᐃᓄᐃᑦ ᐊᒻᒪᓗ ᓯᑯ: ᖃᓄᐃᓕᖓᓕᕐᑎᑦᑎᔪᖅ ᑲᓇᑕᐅᑉ ᐅᑭᐅᖅᑕᖅᑐᐊᑕ 

ᐃᒪᖏᓐᓂᒃ, 21 Can Y.B. Int’l L. 53 1983, pp. 66, 68, 69. 
23 ᓈᑕᓕ ᓘᑲᓯᕙ, ᐃᓄᐃᑦ ᑕᐅᑦᑐᖏᑦ ᐅᑭᐅᖅᑕᖅᑐᒥ ᐃᒪᕕᒃ ᑐᑭᒧᐊᒃᑎᑕᐅᓂᖓᓄ: ᐱᓕᕆᔭᐅᔪᖅ ᓄᓇᕗᑦ, 

ᐃᒪᕕᖓ ᐊᕐᕌᒍᓂᒃ ᐅᓂᒃᑳᖅᓯᒪᔪᖅ 28 348-379, ᒪᒃᐱᒐᖅ 351. 

http://www.parl.gc.ca/Content/SEN/Committee/402/fish/rep/rep02may09-e.pdf

 ᐅᑯᐊ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐱᔪᓐᓇᐅᑎᓄᑦ ᑲᑎᒪᔨᕋᓛᑦ ᓴᕿᑕᐅᓯᒪᔪᑦ ᐱᓪᓗᒍ 

ᐃᓅᓯᖅ, ᐅᑯᐊᓗ ᐃᓚᖃᖅᑐᑦ ᐊᖑᓇᓱᖕᓂᖅ ᐊᒻᒪᓗ ᐃᖃᓗᒐᓱᖕᓂᖅ, ᐊᑐᖅᑕᐅᓂᖏᓪᓗ 

ᓄᓇᐅᑉ ᐱᔾᔪᑎᒃᓴᑦ, ᐱᓗᐊᖅᑐᒥᒃ ᓄᓇᖅᑲᖅᑳᖅᓯᒪᔪᓄᑦ, ᓴᐳᒻᒥᔭᐅᓗᑎᒃ ᐊᑖᒍᑦ 

ᐱᔪᓐᓇᐅᑎᖏᑦ ᐱᐅᓯᑐᖃᕐᒥᖕᓄᑦ ᐃᓚᖓ 27 ᑖᒃᑯᓇᓂ ᓇᕐᔪᐊᒥ ᐊᖕᖏᖃᑎᒌᒍᑎᑦ 

ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ.24  ᐅᓇ ᓇᕐᔪᐊᒥ 

ᐊᖕᖏᖃᑎᒌᒍᑎᑦ ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ 

ᑐᓂᓯᓯᒪᑲᓐᓂᖅᑐᖅ “ᖃᖓᑐᐃᓐᓇᓕᒫᖅ ᖃᓄᑐᐃᓐᓇᓕᒫᖅ ᐃᓄᐃᑦ 

ᐱᑎᑕᐅᑕᐃᓕᒪᓂᐊᓐᖏᑦᑐᑦ ᓇᖕᒥᓂ ᐆᒪᔾᔪᑎᒋᔪᓐᓇᖅᑕᖏᓐᓄᑦ”.25 ᐱᐅᓯᑐᖃᒥᖕᓄᑦ 

ᐱᔪᓐᓇᐅᑏᑦ ᐊᔪᖏᑎᑦᑎᔪᑦ ᐊᑖᒍᑦ ᐃᓚᖓ 27 ᑖᒃᑯᓇᓂ ᓇᕐᔪᐊᒥ ᐊᖕᖏᖃᑎᒌᒍᑎᑦ 

ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ ᑎᑭᐅᑎᓯᒪᔪᖅ 

ᐃᓅᓯᕐᒧᑑᓐᖏᑦᑐᖅ, ᑭᓯᐊᓂᑦᑕᐅᖅ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᖃᓄᐃᓕᐅᖅᑐᓄᑦ.26 

 

 ᖁᕕᐊᓇᕐᓂᐊᕈᑎᒃ ᐅᑯᐊ ᐱᔪᓐᓇᐅᑏᑦ ᖃᓄᐃᓕᐅᑦᑎᐊᕐᓗᑎᒃ ᓴᐳᒻᒥᓗᒋᑦ. ᐅᓇ 

ᐆᒃᑑᑎᒋᓗᒍ, ᑲᓇᑕ ᖃᐅᔨᒪᑦᑎᐊᕐᓗᑎᒃ ᐅᑯᐊ ᐃᓄᐃᑦ ᐱᕕᖃᕐᑎᑕᐅᓗᑎᒃ 

ᐃᓚᐅᑦᑎᐊᕐᓗᑎᒃ ᐃᓱᒪᓕᐊᕆᔭᕆᐊᖃᖅᑕᓕᒫᓂ ᐊᒃᑐᐃᓂᐊᖅᑐᓂᒃ ᐱᐅᓯᑐᖃᖏᓐᓄᑦ 

ᐱᔪᓐᓇᐅᑎᓖᑦ.27 ᐅᓇ ᐱᓕᕆᔭᕆᐊᖃᕋᔭᖅᑐᖅ ᐊᖕᖏᔪᒥᒃ ᓴᐃᑦᑎᓗᑎᒃ ᑐᓴᐅᒪᔾᔪᑎᒃᓴᓂᒃ 

ᐱᓪᓗᒍ ᑐᒃᓯᕋᖅᑕᐅᔪᑦ ᖃᓄᐃᓕᐅᖅᑕᐅᔪᒪᔪᑦ, ᑕᒪᐅᓐᓇ ᑐᑭᓯᔭᐅᑦᑎᐊᕐᓗᑎᒃ ᑖᒃᑯᓇᖓᑦ, 

ᑕᐃᒪᓗ ᐅᑯᐊ ᐃᓄᐃᑦ ᓄᓇᖏᑦ ᖃᐅᔨᓇᓱᑦᑎᐊᕐᓂᐊᕐᒪᑕ ᖃᓅᑎᒋᔪᖅ 

ᐊᑦᑕᕐᓇᖅᑐᖃᕐᒪᖔᑦ ᐊᒻᒪᓗ ᐃᓚᐅᓗᑎᒃ ᐅᖃᐅᔾᔨᑎᐊᕈᓐᓇᕐᓂᐊᕐᒪᑕ ᑕᒪᑐᒧᖓ.  

 

 ᓇᓕᐊᑐᐃᓐᓇᖅ ᒪᓕᒐᓕᕆᔨᒃᑯᑦ, ᑎᑎᕋᕆᓂᒃᑯᑦ, ᐅᒡᕙᓘᓐᓃᑦ ᑮᓇᐅᔭᓕᐅᕋᓱᐊᕐᓂᒃᑯᑦ 

ᐋᕿᒃᓱᐃᖃᑦᑕᕐᓗᑎᒃ ᑲᓇᑕ ᐅᑯᐊᓗ ᐅᓗᕆᐊᓇᕈᓐᓇᖅᑐᑦ ᐱᐅᓯᑐᖃᖏᓐᓄᑦ ᐃᓅᓯᖏᓐᓄᑦ 

                                                 
24ᓄᓇᕐᔪᐊᒥ ᐊᖕᖏᖃᑎᒌᒍᑎᑦ ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ, ᑎᓯᐱᕆ 16, 1966, G.A. 

Res. 2200 (XXI), 999 U.N.T.S. 171 (ᐊᑐᓕᖅᑕᐅᔪᖅ ᒫᑦᓯ 23, 1976 [ICCPR] 
25 ᓄᓇᕐᔪᐊᒥ ᐊᖕᖏᖃᑎᒌᒍᑎᑦ ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ, ᐊᔾᔨᐊ ᖁᓛᓂ. at Art. 

1(2).  
26 ᐳᓈᑦ ᐅᒥᓇᔭᒃ, ᓄᓇᓖᑦ ᐊᖓᔪᖅᑳᖓ ᓗᐱᑳᓐ ᑕᓯᖅ ᐊᓪᓚᐃᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᑐᓴᐅᑎᓕᕆᖅ 

167/1984), ᑕᐅᑦᑐᖏᑦ ᐊᑐᓕᑦᑕᐅᔪᑦ 26 ᒫᑦᓯ 1990, ᐅᓂᒃᑳ ᐃᓅᓯᕐᒥ ᐱᔪᓐᓇᐅᑎᑦ ᑲᑎᒪᔨᕋᓛᖏᑦ, GAOR, 38-

ᖓ ᑲᑎᒪᔪᑦ, Suppl. No. 40 (A/38/40). 
27 ᓄᓇᕐᔪᐊᖅ ᑲᑐᔾᔨᖃᑎᒌᖏᑦ ᐃᓅᓯᕐᒥ ᐱᔪᓐᓇᐅᑎᑦ ᑲᑎᒪᔨᕋᓛᖏᑦ,ᐊᖕᖏᖃᑎᒌᒍᑎᑦ ᐃᓄᑐᐃᓐᓇᓄᑦ ᐊᒻᒪᓗ 

ᓂᕈᖅᑕᐅᓯᒪᔪᓄᑦ ᐱᔪᓐᓇᐅᑎᖏᑦ ᐅᖃᐅᓯᐅᓯᒪᔪᑦ ᓈᓇᐅᑖ 23: ᐃᓚᖓ 27 (ᐃᓄᑭᑦᑐ ᐱᔪᓐᓇᕐᓂᖏᑦ), 8 ᐊᐃᕆᓕ 

1994, ᐊᖕᖏᖃᑎᒌᒍᑎᑦ ᐃᓄᑐᐃᓐᓇᓄᑦ ᐊᒻᒪᓗ ᓂᕈᖅᑕᐅᓯᒪᔪᓄᑦ 

ᐱᔪᓐᓇᐅᑎᖏᑦ/C/21/Rev.1/Add.5, ᐊᑐᐃᓐᓇᐅᔪᖅ ᐅᕙᓂ: 

http://www.refworld.org/docid/453883fc0.html. 

ᐊᒻᒪᓗ ᐃᓄᖕᓄᑦ ᐅᑭᐅᖅᑕᖅᑐᒥ ᑕᐃᒪᐃᒻᒪᑦ ᑕᐃᒪᓐᓇᐃᑎᑕᐅᓗᑎᒃ ᑖᒃᑯᑎᒍᑦ 

ᑐᖕᖓᔾᔪᑎᒋᔭᖏᑦᑎᒍᑦ.  

 

 ᑕᐃᒪᓕ ᐃᓄᓐᖏᑑᖕᒪᑕ ᖃᓄᐃᓕᖓᔪᓐᓇᖅᑐᑦ ᐊᑖᒍᑦ ᑲᓇᑕᐅᑉ ᒐᕙᒪᒃᑯᖏᑦ 

ᓱᕋᒍᓐᓇᖅᑕᖓ ᐃᓄᐃᑦ ᐱᔪᓐᓇᕐᓂᖓ ᐅᒡᕙᓘᓐᓃᑦ ᐱᔪᓐᓇᐅᑎᖏᑦ, ᐃᓚᒋᐅᓗᑎᒃ 

ᐱᔪᓐᓇᕐᓂᖏᑦ ᐱᐅᓯᑐᖃᖅᑎᒃ ᐃᓅᓯᑐᖃᖏᓐᓄᑦ ᐊᑕᔪ. ᑕᐃᒪᓐᓇᐅᒍᓂ, 

ᑕᑯᑎᑦᑎᔪᓐᓇᖅᑐᒍᑦ ᐱᔪᒪᔭᖏᑦ ᐊᒻᒪᓗ ᐊᖕᖏᔪᑦ ᐃᓄᓕᒫᑦ ᓇᓗᓇᐃᑦᑎᐊᖅᐸᑕ ᑕᒪᓐᓇ 

ᓱᕋᐃᓂᖅ ᒪᓕᒐᕐᓂᒃ ᐊᒻᒪᓗ ᒐᕙᒪᒃᑯᑦ ᐱᓕᕿᓗᑎᒃ ᑕᒪᓐᓇ ᒪᓕᒐᕐᓂᒃ ᓱᕋᐃᔪᖅ 

ᒥᑭᑦᑑᓗᓂ.28  

 

 ᐱᑕᖃᕆᐊᖃᖅᑐᖅ ᖃᓄᕆᑑᓚᐅᕐᓂᖓᓂᒃ ᓇᓗᓴᐃᖅᓯᒍᑎ ᐃᓕᑕᐅᓇᓱᒃᓯᒪᔪᓂᑦ 

ᖃᐅᔨᓇᓱᖕᓂᐊᕈᑎ ᓯᕗᓂᒃᓴᖏᓐᓂᒃ ᐃᓄᐃᑦ ᐃᓂᑐᖃᖓᓄᑦ ᐅᑎᖅᑎᑕᐅᑦᑎᐊᕐᓗᑎᒃ 

ᖃᓄᐃᓕᖓᒥᖏᑦᑎᒍᑦ ᓱᕋᓚᐅᓐᖏᓂᖏᓂ ᒪᓕᒃᑕᐅᔭᕆᐊᖃᖅᑐᑦ ᐱᔭᒃᓴᑎᒃ. 

jd 

 ᑕᐃᒪᓐᓇᐅᒐᓗᐊᕐᑎᓪᓗᒍ ᑎᐅᑲᒨᒃ ᐅᖃᖅᓯᒪᕗᖅ ᑕᒪᓐᓇ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ 

ᐊᖕᖏᔪᔪᖅ ᐱᔾᔪᑎᒋᓪᓗᒍ ᐋᕿᑎᐊᕆᐊᒃᓴᖓ ᒪᓕᒐᕐᓂᒃ ᓱᕋᐃᓂᖅ ᓄᓇᖅᑲᖅᑳᖅᓯᒪᔪᑦ 

ᐱᖁᑎᖏᓐᓂᒃ ᐅᒡᕙᓘᓐᓃᑦ ᐱᔪᓐᓇᕐᓂᖏᓐᓂᒃ ,29 ᖃᐅᔨᒪᑦᑎᐊᕐᓗᑎᒃ ᑕᒪᓐᓇ ᒪᓕᒐᕐᓂᒃ 

ᓱᕋᐃᓂᖅ ᑕᒪᒃᑯᓄᖓ ᐱᔪᓐᓇᐅᑎᓄᑦ ᒥᑭᔫᓗᓂ.30  ᑕᐃᒪᐃᒻᒪᑦ, ᐱᕙᓪᓕᐊᑎᑦᑎᔪᑦ 

ᐱᓕᕆᐊᖑᔪᑦ ᐃᓚᖃᕆᐊᖃᖅᑐᑦ ᑐᑭᖃᖅᑐᒥᒃ ᐃᓚᐅᑎᑦᑎᓂᖅ ᓄᓇᖅᑲᖅᑳᖅᓯᒪᔪᓂᒃ 

ᐊᒃᑐᖅᑕᐅᖕᒪᑕ ᐱᕙᓪᓕᐊᑎᑕᐅᔪᓄᑦ ᐊᒻᒪᓗ ᐃᓂᖃᕐᑎᓪᓗᒋ ᐃᔪᒪᔭᖏᑦ. ᐃᓂᖃᕐᑎᑦᑎᓂᖅ 

ᐊᑐᕋᔭᖅᑐᑦ ᐅᑯᐊ ᐃᓱᒫᓘᑎᑦ ᐊᒻᒪᓗ ᐱᔭᐅᔪᒪᔪᑦ ᐃᓄᐃᑦ ᓄᓇᖏᓐᓂᑦ ᑐᓴᖅᑕᐅᓗᑎᒃ 

ᐊᒻᒪᓗ ᐊᑐᖅᑕᐅᓗᑎᒃ ᐊᒻᒪᓗ ᐆᒃᑐᕋᐅᑕᐅᔪᑦ ᐊᑐᓕᖅᑎᑕᐅᓗᑎᒃ ᐅᒡᕙᓘᓐᓃᑦ 

ᐋᕿᒋᐊᖅᑕᐅᓗᑎᒃ ᒥᒡᖠᓯᒪᓂᐊᕐᒪᑦ ᐊᒃᑐᖅᓯᓂᖓ ᖃᓄᐃᓕᐅᖅᑕᐅᔪᒪᔪᓄᑦ ᐱᓪᓗᒋᑦ 

ᐱᔪᓐᓇᐅᑎᖏᑦ. ᐃᓚᖏᓐᓂ, ᐱᔭᕆᐊᖃᕋᔭᖅᑐᑦ ᐃᓄᐃᑦ ᐊᖕᖏᖅᑎᓪᓗᒋᑦ 

ᑲᔪᓯᓚᐅᓐᖏᓂᖓᓂ ᖃᓄᐃᓕᐅᕐᓂᐊᖅᑕᑎᒃ.31  

 

 ᐅᓇ ᐆᒃᑑᑎᒋᓗᒍ, ᓄᓇᕗᒻᒥ ᐃᓄᐃᑦ ᐊᖕᖏᖅᓯᒪᓐᖏᑦᑎᐊᖅᑐᖅ ᓄᓇᒥ 

ᖄᖅᑎᑦᑎᖃᑦᑕᕐᓂᖅ ᐊᐅᓚᔾᔭᐃᖃᑦᑕᕐᓂᖅ ᖃᐅᔨᓴᖅᖢᑎᒃ ᐃᒪᖏᓐᓂᒃ ᖁᑎᒃᑐᒥ. 

                                                 
28 ᕌ. ᐃᖃᖅᑐᖅᑕᐅᑎᑦᑎᔪᖅ ᓯᐱᐅᓗ, (1990)  1SCR 1075; ᑎᐅᑲᒨ, ᐊᔾᔨᖓ 
29 ᑎᐅᑲᒨ, ᐊᔾᔨᖓ. 
30 ᒥᑭᓲ, ᐊᔾᔨᖓ, ᑎᑎᕋᖅᓯᒪᔪᖅ 64-ᒥ 
31 ᕼᐊᐃᑕ, ᐊᔾᔨᖓ; ᑎᐅᑲᒨ, ᐊᔾᔨᖓ. 

ᑎᓕᓯᓯᒪᔪᑦ ᒪᓕᒐᖅᑎᒍᑦ ᐊᖕᖏᖅᑕᐅᓯᒪᓪᓗᑎᒃ ᖃᐅᔨᓴᖃᑦᑕᕆᐊᖃᓐᖏᓂᖏᓂ 

ᑕᐃᒪᐃᑦᑐᓄᑦ, ᓄᓇᕗᒻᒥ ᐃᖃᖅᑐᐃᔩᑦ ᐃᒪᓐᓇ ᐅᖃᖅᓯᒪᔪᑦ ᐱᔭᕇᕈᑎᒥᖕᓂ: 

 

ᑕᐃᒪᓗ ᖃᐅᔨᓴᖅᑐᑦ ᑕᒪᒃᑯᓂᖓ ᑲᔪᓯᒃᐸᑦ ᐸᕐᓇᑕᐅᓯᒪᔪᑦ ᐊᑐᖅᑕᐅᓗᑎᒃ ᐊᒻᒪᓗ 

ᐃᒪᕐᒥᐅᑕᐃᑦ ᐊᒃᑐᖅᑕᐅᓗᑎᒃ ᐃᓄᐃᑦ ᐅᖃᖅᓯᒪᔪᑦ ᑕᐃᒪᓐᓇᐅᓂᐊᖅᑐᑦ, 

ᐋᓐᓂᖅᓯᓂᐊᖅᑐᑦ ᐃᓄᖕᓂᒃ ᐊᒃᑐᖅᑕᐅᔪᓂ ᓄᓇᓕᖕᓂ ᐊᖕᖏᔫᓂᐊᖅᑐᖅ ᐊᒻᒪᓗ 

ᐃᓂᑐᖃᖓᓄᑦ ᐅᑎᕈᓐᓇᓐᖏᑦᑐᒥᒃ. ᐊᓯᐅᔪᖅ ᐊᖕᖏᔪᒻᒪᕆᐋᓗᓂᐊᖅᑐᖅ 

ᓂᕿᒃᓴᑐᐃᓐᓇᕆᓐᖏᑕᖏᑦ, ᑭᓯᐊᓂᑕᐅᖅ ᐱᐅᓯᑐᖃᖓᑦ. ᑮᓇᐅᔭᓄᑦ ᑕᒪᓐᓇ 

ᐊᓯᐅᔪᖅ ᐋᕿᒍᓐᓇᓐᖏᑦᑐᖅ.32 

  

 ᐅᖃᖅᑕᐅᔪᖅ ᑎᒃᑯᐊᖅᑕᐅᓯᒪᔪᒥᑦ ᐅᓂᒃᑳᖁᔭᐅᓪᓗᓂ ᐱᔪᓐᓇᐅᑎᖏᓐᓂᒃ 

ᓄᓇᖅᑲᖅᑳᖅᓯᒪᔪᑦ:  

 

ᐃᓅᓯᕐᒥᒃ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᓖᑦ ᐃᓱᒪᒋᔭᐅᔭᕆᐊᓕᑦ 

ᑭᑐᓐᐃᓇᓕᒫᓂᑦ ᓯᕗᓪᓕᖅᐸᐅᑎᔭᐅᓗᑎᒃ ᐱᕙᓪᓕᐊᑎᑦᑎᓂᐊᕌᖓᑕ 

ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂ.  ᒐᕙᒪᒃᑯᑦ ᐊᑑᑎᖃᖅᑎᓪᓗᒍ ᐃᓅᓯᕐᒥ 

ᐱᔪᓐᓇᐅᑎᖃᕐᓂᖅ ᓄᓇᖅᑲᖅᑳᖅᓯᒪᔪᓄᑦ ᐅᓇ ᐱᒻᒪᕆᐅᔪᖅ ᐃᓱᒪᒋᓂᐊᕐᓗᒋᑦ 

ᑐᑭᓕᐅᕈᑕᐅᕙᓪᓕᐊᖅᑐᑦ, ᐊᑮᑦ ᐊᒻᒪᓗ ᐃᑲᔫᑎᔪᑦ ᓇᓕᐊᖕᓂᑐᐃᓐᓇᖅ 

ᐱᕙᓪᓕᐊᑎᑦᑎᔪᓂ ᐅᔭᕋᖕᓂᐊᖅᑐᓂ ᓲᕐᓗ ᓄᓇᖏᓐᓂ, ᐱᓗᐊᖅᑐᒥᒃ ᐊᑯᓂᐅᔪᒃᑯᑦ 

ᑮᓇᐅᔭᒥᒃ ᐱᕙᓪᓕᐊᑎᑦᑎᓂᖅ, ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᓕᕆᓂᖅ 

ᐊᒃᑐᖅᑕᐅᔪᑦ ᐊᖕᖏᔪᒻᒪᕿᐋᓗᖕᓂᑦ ᐱᕙᓪᓕᐊᑎᑕᐅᔪᓂᑦ ᐱᓕᕆᐊᖑᔪᓂᒃ 

ᐃᓅᔾᔪᑎᒃᓴᖏᓐᓄᑦ, ᑭᓇᐅᓂᖏᓐᓄᑦ, ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 

ᖃᓄᐃᖏᑦᑎᐊᕋᓱᕐᓂᖅ ᐃᓅᓯᖓᓂ ᓄᓇᖅᑲᖅᑳᖅᓯᒪᔪᑦ ᓄᓇᓖᑦ ᐃᓱᒪᒋᔭᐅᖕᒥᓗᑎᒃ 

ᐱᓕᕆᔭᐅᖕᒥᓗᑎᒃ ᖃᐅᔨᓇᓱᑦᑎᐊᕐᑎᓪᓗᒋᑦ ᓂᕆᐅᒋᔭᐅᔪᑦ ᐋᕿᐅᑎᓂᐊᖅᑐᑦ, ᐊᒻᒪᓗ 

ᒥᐊᓂᕆᔭᐅᑦᑎᐊᕐᓗᑎᒃ ᖃᐅᔨᔭᐅᓇᓱᑦᑎᐊᖃᑦᑕᕐᓗᑎᒃ ᑲᔪᓯᔪᒥᒃ. ᑕᒪᒃᑯᐊ ᐊᒃᑐᖅᑕᐅᔪᑦ 

ᐃᓚᖃᖅᑐᑦ ᐃᓅᓯᖓ ᖃᓄᐃᖏᑦᑎᐊᕋᓱᐊᕐᓂᖓ ᐊᒻᒪᓗ ᓂᕿᑦᑎᐊᕙᖃᕆᐊᖃᕐᓂᖏᑦ, 

ᓄᒃᑕᖅᑐᑦ ᐊᒻᒪᓗ ᓄᕗᑖᖅᑐᑦ, ᐊᓯᑦᔨᖅᑐᑦ ᑮᓇᐅᔭᑎᒍᑦ ᐱᕙᓪᓕᐊᑎᑕᐅᔪᓄᑦ, 

ᖃᓅᑎᒋᓂᖓ ᐃᓅᓯᕆᓂᐊᖅᑕᖓ, ᐊᒻᒪᓗ ᐱᐅᓯᑐᖃᖏᑦ ᓴᕿᑦᑎᐊᑲᓐᓂᕐᓗᑎᒃ 

ᐊᒻᒪᓗ ᐃᓅᓯᓕᕆᓂᕐᒧᑦ-ᐃᓱᒪᓕᕆᓂᕐᒧᑦ ᖃᓄᐃᓕᖓᓂᖏᑦ, ᑲᒪᒋᔭᐅᑦᑎᐊᕐᓗᑎᒃ 

ᐊᕐᓇᐃᑦ ᐊᒻᒪᓗ ᓄᑕᖃᑦ.33 

 

3. ᑲᓇᑕ ᐱᔭᒃᓴᖃᖅᑐᖅ ᐃᓄᐃᑦ ᐃᑲᔫᓯᐊᑦᑎᐊᕐᓗᑎᒃ ᓄᓇᒥ ᐱᔾᔪᑎᒃᓴᑦ ᓄᓇᖏᓐᓃᑦᑐᑦ 

 

                                                 
32 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ, ᐊᔾᔨᖓ, ᑎᑎᕋᖅᓯᒪᔪᖅ 48 
33
 ᐅᓂᒃᑳᖅ ᑎᒃᑯᐊᖅᑕᐅᓯᒪᔪᖅ ᐅᓂᒃᑳᖁᔭᐅᓪᓗᓂ  ᖃᓄᐃᓕᖓᓕᕐᓂᖓ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ ᐊᒻᒪᓗ 

ᐃᓱᒪᖅᓱᕈᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ, ᐅᓘᑖᕗ ᓯᑖᕕᓐᕼᐃᔨᓐ, ᑐᓂᓯᔪᖅ ᒪᓕᒡᖢᒍ ᑲᑎᒪᔩᑦ 

ᐱᖁᔨᕗᖔᕈᑖᓂᒃ 2001/65, E/CN.4/2003/90 (2003), ᒪᒃᐱᒐᖅ 3. 

 ᓱᓕ, ᖃᓄᑐᐃᓐᓇᑦᑎᐊᖅ ᓯᕗᓂᒃᓴᑦᑎᓂ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ 

ᖃᓄᐃᓕᐅᖅᑕᐅᔪᑦ ᑲᓇᑕᒥ ᐱᓕᕆᔭᐅᓂᐊᕐᐸᑕ ᐃᓄᐃᑦ ᓄᓇᖁᑎᖏᓐᓂ ᐅᑭᐅᖅᑕᖅᑐᒥ, 

ᓴᓂᖅᕙᒃᑕᐅᔪᑦ ᐱᔾᔪᑎᒃᓴᑦ ᒪᓕᑦᑎᐊᕆᐊᖃᖅᑐᑦ ᓯᕗᓂᐊᓂ ᓄᓇᖅᑲᖅᑳᖅᓯᒪᔪᑦ ᐱᔪᒪᖏ 

ᐊᒻᒪᓗ ᐊᑭᓕᖅᑕᐅᓗᑎᒃ ᒪᓕᒐᕐᓂᒃ ᓱᕋᐃᔪᖃᖅᐸᑦ ᓄᓇᖅᑲᖅᑳᖅᓯᒪᔪᑦ ᐱᖏᓐᓂᒃ ᐊᒻᒪᓗ 

ᐱᔪᓐᓇᕐᓂᖏᓐᓂᒃ ᑕᐃᒪᓐᓇᐅᔭᕆᐊᖃᖅᑎᑕᐅᓗᑎᒃ.34 ᑲᓇᑕ ᖃᐅᔨᒪᑦᑎᐊᕐᓗᑎᒃ ᐃᓄᐃᑦ 

ᕿᒥᕐᕈᐊᖃᑕᐅᑦᑎᐊᕋᓗᐊᕐᒪᖔᑕ ᐅᖃᖃᑎᒋᔭᐅᓗᑎᒃ ᐊᒻᒪᓗ ᐱᕕᖃᕐᑎᑕᐅᓗᑎᒃ ᑐᑭᓕᖕᓂ 

ᑕᐃᒪᓐᓇᐃᓕᖓᑎᑦᑎᔪᓄ ᐃᓱᒪᓕᐅᕆᔭᕆᐊᓕᖕᓄᑦ ᐱᓪᓗᒋᑦ ᑮᓇᐅᔭᑎᒍᑦ 

ᐱᕙᓪᓕᐊᑎᑦᑎᓂᖅ ᓄᓇᖁᑎᑐᖃᖏᓐᓂ. ᑲᓇᑕᐅᑉ ᐃᖃᖅᑐᐃᕕᕐᔪᐊᖓ ᐅᖃᖅᓯᒪᔪᖅ 

ᓇᓗᓇᐃᑦᑎᐊᖅᖢᓂ ᐅᑯᐊ ᓄᓇᖅᑲᖅᑳᖅᓯᒪᔪᑦ ᐱᖁᑎᖏᑦ ᐃᓚᖃᖅᑐᑦ ᓄᓇᒥᐅᑕᐃᑦ 

ᐱᔾᔪᑎᒃᓴᐃᑦ ᐊᒻᒪᓗ ᑕᐃᒪᐃᒻᒪᑦ, ᐱᔪᓐᓇᕐᓂᐊᖅᑐᑦ ᐅᖅᓱᐊᓗᖕᓂᒃ, ᒑᓯᓂᒃ ᐊᒻᒪᓗ 

ᐅᔭᕋᖕᓂᐊᒐᒃᓴᓂᒃ ᐃᓂᖃᖅᑐᓂᒃ ᓄᓇᖅᑲᖅᑳᖅᓯᒪᔪᑦ ᓄᓇᖁᑎᑐᖃᖏᓐᓂ.35  

 

 ᐅᓇ ᒪᓕᑦᑎᐊᖅᑐᖅ ᓱᓕᓂᕋᐅᑎᒥᒃ ᐅᓇᓗ ᑐᓂᓯᓯᒪᔪᖅ  ᐃᒪᓐᓇ “ᓄᓇᖅᑲᖅᑳᖅᓯᒪᔪᑦ 

ᐱᔪᓐᓇᐅᑎᖃᖅᑐᑦ ᐱᒥᖕᓂᒃ, ᐊᑐᖅᑕᒥᖕᓂᒃ, ᐱᕙᓪᓕᐊᑎᑕᒥᖕᓂᒃ, ᐊᒻᒪᓗ ᐊᐅᓚᑕᒥᖕᓂᒃ 

ᓄᓇᒥᒃ, ᐊᕕᒃᑐᖅᓯᒪᔪᓂ ᐊᒻᒪᓗ ᐱᔾᔪᑎᒃᓴᓂᒃ”36 ᐊᒻᒪᓗ “ᐋᕿᒃᓯᒪᓗᑎᒃ ᐊᒻᒪᓗ 

ᓴᕿᑦᑎᓗᑎᒃ ᓯᕗᓪᓕᖅᐸᐅᑎᓂᐊᖅᑐᓂᒃ ᐊᒻᒪᓗ ᐋᕿᒃᓯᓯᒪᔾᔪᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ 

ᐅᒡᕙᓘᓐᓃᑦ ᐊᑐᕐᓂᕐᒧᑦ ᓄᓇᒥᖕᓂᒃ, ᐊᕕᒃᑐᖅᓯᒪᔪᓂᒃ ᐊᒻᒪᓗ ᐊᓯᖏᓐᓂᒃ 

ᐱᔾᔪᑎᒃᓴᓂᒃ ”37. 

 

 ᐅᑯᐊ ᐃᒻᒥᒍᑦ-ᐊᒥᐊᓕᒐᑦ ᐃᖃᖅᑐᐃᕕᖏᑦ ᐃᓅᓯᕐᒥ ᐱᔪᓐᓇᐅᑎᖃᕐᓂᕐᒧᑦ 

ᑐᑭᓯᓇᑦᑎᐊᖅᓯᒪᔪᑦ ᑲᔪᓯᑦᑎᐊᖅᑎᑕᖓᑦ ᐅᓇ ᓯᐅᓚᒫᑯ ᐱᓕᕆᔭᐅᓂᕕᓂᐊ 

ᐱᔪᓐᓇᓂᖃᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᑐᖅᑕᐅᑎᑦᑐᓐᓇᕐᓗᒋᑦᑕᐅᖅ ᐃᑲᔫᑎ 

ᐱᕙᓪᓕᐊᑎᑕᐅᔪᓂᑦ ᐅᒡᕙᓘᓐᓃᑦ ᓄᓇᒥᑦ ᐲᔭᐃᔪᑦ ᐱᓕᕆᔭᐅᔪᑦ ᓄᓇᑐᖃᖏᓐᓂ. 

ᐃᖃᖅᑐᐃᕕᒃ ᐃᒪᓐᓇ ᑐᑭᓕᐅᕆᓯᒪᔪᖅ: 

 

ᖃᓄᐃᓕᐅᕈᑎᖃᕐᓗᑎᒃ ᓴᐳᒻᒥᑎᐊᕐᓗᑎᒃ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓕᖕᓕᒃ 

ᐅᑯᐊᓗ ᐱᕙᓪᓕᐊᑎᑦᑎᔪᒪᒍᑎᒃ ᐅᒡᕙᓘᓐᓃᑦ ᖃᑭᒐᓱᐊᕈᑎᖃᕈᒪᒍᑎᒃ ᐸᕐᓇᐃᓯᒪᓗᑎᒃ 

                                                 
34 ᑎᐅᑲᒨ, ᐊᔾᔨᖓ, ᑎᑎᕋᖅᓯᒪᔪᑦ 165-ᒥᑦ 169-ᒧᑦ. 
35 ᑎᐅᑲᒨ, ᐊᔾᔨᖓ, ᑎᑎᕋᖅᓯᒪᔪᖅ 122-ᒥ. 
36 ᑎᐅᑲᒨ, ᐊᔾᔨᖓ, ᐃᓚᖓ 26(2). 
37 ᐊᔾᔨᐊ ᖁᓛᓂ, ᐃᓚᖓ 32(1) 

ᐃᓗᐊᓂ [ᓄᓇᖅᑲᖅᑳᖅᓯᒪᔪᑦ] ᓄᓇᖏᓐᓂ ᐃᑲᔫᓯᐊᕐᑎᑦᑎᐊᕐᓗᒋᑦᑕᐅᖅ ᑕᒪᑐᒧᖓᑦ 

ᐱᓕᕆᐊᖑᔪᒥᑦ [ᐃᒃᐱᒋᑦᑎᐊᕐᓗᒋᑦ] ᐃᓄᖏᑦ .38  

 

 ᐃᖃᖅᑐᐃᕕᑦ ᐊᑑᑎᖃᕐᓂᕋᐃᕗᑦ ᐅᑯᐊ ᐃᓚᐅᓗᑎᒃ ᐱᖃᑕᐅᓗᑎᒃ ᐃᑲᔫᓯᐊᖅᑐᓂ 

ᐱᔪᓐᓇᕐᓂᐊᕐᒪᑕ ᓈᒻᒪᒃᑐᒥᒃ ᐊᑭᓕᖅᑕᐅᓗᑎᒃ ᐅᑯᐊᓗ ᓇᓂᔭᐅᔪᓐᓇᖅᑐᖅ 

ᖃᓄᕆᑦᑐᑐᐃᓐᓇᓂ ᓄᓇᕐᔪᐊᒥ ᐱᓕᕆᔾᔪᑕᐅᔪᓂ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ 

ᐱᔪᓐᓇᕐᓂᖏᑦᑎᒍᑦ, ᐃᓚᒋᔭᐅᓪᓗᓂ ᐃᓚᖓ 32(2) ᓱᓕᓂᕋᐅᑎᒥ.39 

 

 ᑐᑭᓯᓯᒪᓕᖅᑐᒍᑦ, ᑲᓇᑕ ᐊᑐᕆᐊᖃᖅᑐᖅ ᑐᑭᖃᑦᑎᐊᖅᑐᓂᒃ ᐱᓕᕆᖃᑕᐅᑎᑦᑎᓗᓂ 

ᐃᓄᖕᓂᒃ ᐊᒻᒪᓗ ᐱᑕᖃᓪᓚᑖᕐᓗᑎᒃ ᑖᒃᑯᐊ ᓂᐱᖏᑦ ᐱᓪᓗᒋᑦ ᑮᓇᐅᔭᑎᒍᑦ 

ᐱᕙᓪᓕᐊᑎᑦᑎᓂᕐᒧᑦ ᐃᓱᒪᓕᐊᖑᔪᑦ ᐅᑯᐊᓗ ᐱᓕᕆᔭᐅᔪᑦ ᓄᓇᖓᓂ ᐅᑭᐅᖅᑕᖅᑐᒥ 

ᐊᒻᒪᓗ ᑎᑭᐅᑎᓪᓗᓂ ᕿᑭᔪᒧᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐅᓇᓗ ᑲᓇᑕ ᕿᓂᖅᑐᖅ 

ᓄᓇᖁᑎᑖᕆᑲᓐᓂᕐᓗᒍ, ᐊᒻᒪᓗ ᐃᑲᔫᑎᓂᐊᖅᑐᑦ ᑮᓇᐅᔭᖃᕐᑎᑕᐅᓗᑎᒃ 

ᐊᑐᖅᑕᐅᓂᖏᓐᓄᑦ ᐱᔾᔪᑎᒃᓴᖏᑦ ᓄᓇᖓᓂ ᐱᓇᓱᐊᖃᑎᒋᓗᒋᑦ. 

 

4. ᑲᓇᑕ ᓴᐳᒻᒥᔭᕆᐊᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ ᑕᒪᑐᒧᖓ 

ᓱᕋᐃᖏᑦᑎᐊᖅᑐᓂᒃ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᓴᐳᒻᒥᓗᒍ ᐊᕙᑎᖓᓂᒃ 

 

 ᓴᐳᒻᒥᓂᐊᕐᓗᒍ ᐅᑭᐅᖅᑕᖅᑐᖅ ᐊᕙᑎᖓ ᐊᒻᒪᓗ ᐅᑭᐅᖅᑕᖅᑐᖅ ᓄᓇᓕᖏᑦ, 

ᑮᓇᐅᔭᓕᐅᕈᑕᐅᔪᑦ ᖃᓄᐃᓕᐅᕈᑕᐅᔪᑦ ᐱᓕᕆᔭᐅᓗᑎᒃ ᓱᕋᑦᑎᓐᖏᓗᑎᒃ. 

ᑐᑭᓯᓇᑦᑎᐊᖅᑐᖅ ᐊᑑᑎᖃᓪᓚᕆᖕᓂᐊᖅᑐᖅ ᑲᓇᑕᒧᑦ ᓴᓇᖃᑎᒋᓗᒋᒃ ᐱᓇᓱᐊᖃᑎᒋᓗᒋᑦ 

ᓄᓇᖅᑲᖅᑳᖅᓯᒪᔪᑦ ᓄᓇᖏ ᐃᓚᐅᑎᓪᓗᒋᑦ ᐱᕙᓪᓕᐊᑎᑕᐅᔪᓂ ᐅᑭᐅᖅᑕᖅᑐᒥ 

ᖃᐃᔨᓴᐃᓂᒻᒪᕆᒃᑎᒍᑦ ᐊᑑᑎᖃᑦᑎᐊᖅᑐᓂᒃ ᐊᕙᑎᖓ ᐱᔨᑦᑎᕋᐅᖅᑕᐅᑦᑎᐊᕐᓂᐊᕐᒪᑦ 

ᐅᑭᐅᖅᑕᖅᑐᒥ, ᐊᒻᒪᓗᑦᑕᐅᖅ, ᐊᐅᓚᑦᑎᓂᖓᒍᑦ ᐊᒻᒪᓗ ᒥᐊᓂᕆᓂᖓᒍᑦ 

ᐱᕙᓪᓕᐊᑎᑕᐅᔪᓂᒃ ᐱᓕᕆᐊᖑᔪᓂᒃ. 

 

 ᓄᓇᖃᖅᖢᑎᒃ ᐅᑭᐅᖅᑕᖅᑐᒥ ᑕᐅᓴᓄᑦ ᐊᕐᕋᒍᓄᑦ, ᐃᓄᐃᑦ ᐋᕿᒃᓯᓯᒪᕗᑦ ᐊᔾᔨᐅᓐᖏᑦᑐᓂᒃ 

ᐱᔭᕐᓂᖏᓛᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᓕᕆᔾᔪᑎᖏᑦ 

ᑐᑭᒧᐊᒃᑎᑦᑎᔾᔪᑎᒋᔭᑎᒃ ᓱᓕ ᒫᓐᓇᐅᔪᖅ ᐱᓕᕆᔭᐅᔪᑦ ᐃᒪᕕᐅᑉ ᐊᕙᑎᖓᓂ ᐊᒻᒪᓗ 

ᐊᑐᖅᖢᒋᑦ ᐱᔾᔪᑎᒃᓴᑦ ᐃᒪᕕᖕᒥᑦ ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᓄᖑᑎᐸᓪᓕᐊᓇᒋᑦ. ᐅᓇ 

                                                 
38 ᓯᐅᓚᒪᑲ ᐃᓄᖏᑦ ᐃᖃᖅᑐᖅᑕᐅᑎᑦᑎᔪᑦ ᓱᓕᓈᒥ, ᐱᒋᐊᖅᐸᓪᓕᐊᔪᑎᒃᓴᖏᓐᓄᑦ ᐊᖕᖏᖅᑕᐅᓯᒪᓐᖏᑦᑐᑦ, 

ᐊᔪᖏᑦᑎᐊᖅᑕᖏᓄᑦ, ᑕᒪᖅᓯᒪᔭᒥᖕᓂ ᐋᕿᒃᓯᑎᐊᕐᓂᖅ ᐊᒻᒪᓗ ᐊᑭᖏ. ᐋᕿᒃᑕᐅᓚᐅᖅᑐᖅ ᓄᕕᐱᕆ 28, 

2007.  I/A Court H.R., Series C No. 172, ᑎᑎᕋᖅᓯᒪᔪᖅ 138-ᒥ. 
39 ᐊᔾᔨᐊ ᖁᓛᓂ. 

ᐆᒃᑑᑎᒋᓗᒍ, ᐃᖃᓗᓕᕆᔨᒃᑯᑦ ᐃᒪᕕᓕᕆᔨᒃᑯᑦ ᑲᓇᑕᒥ ᐃᓱᒪᒋᑦᑎᐊᖃᑦᑕᖅᑕᖓ 

ᐊᑐᖃᑦᑕᖅᑕᖓᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᐃᓐᓄᑦ ᐱᒻᒪᕆᐅᔪᑦ 

ᐊᐅᓚᑦᑎᑦᑎᐊᕐᓂᐊᕐᓗᓂ ᐃᖃᓗᕆᓂᕐᒥ ᐅᑭᐅᖅᑕᖅᑐᒥ.40 ᐱᒻᒪᕆᐅᔪᖅ 

ᑐᑭᓕᐅᕈᑕᐅᕙᓪᓕᐊᓂᐊᖅᑐᖅ ᐊᐅᓚᑦᑎᖃᑎᒌᓄᑦ ᑲᑎᒪᔨᓄᑦ ᐊᑖᒍᑦ ᒫᓐᓇᓕᓴᐅᓕᖅᑐᑦ 

ᐊᖕᖏᖃᑎᒌᒍᑎᑎᒍᑦ ᑲᑎᖓᑎᑦᑎᓂᐊᖅᑐᑦ ᐱᐅᓯᑐᖃᖓᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐊᑐᖅᓯᒪᔭᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᑲᑎᓪᓗᒋᑦ ᖃᓪᓗᓈᑦ 

ᖃᐅᔨᓴᖅᑎᒻᒪᕇᑦ ᖃᐅᔨᓴᖅᑕᖏᓐᓄᑦ.41  

 

 ᓄᓇᖅᑲᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᐊᔪᖏᓐᓂᖅᐹᑦ ᐊᒻᒪᓗ ᐱᓕᕆᑦᑎᐊᑲᐅᓂᖅᐹᑦ 

ᓄᖑᑦᑎᐸᓪᓕᐊᓇᑎᒃ ᐸᐅᕿᓐᖏᑦᑎᐊᖅᑐᓂᒃ ᐱᕙᓪᓕᐊᑎᑦᑎᓂᖅ, ᐆᒪᔪᓖᑦ ᑭᓱᑐᐃᓐᓇᑦ 

ᓴᐳᓐᓂᐊᕐᓂᖅ ᐊᒻᒪᓗ ᓯᓚᐅᑉ ᐅᖂᓂᖓᑕ ᐊᓯᑦᔨᕐᓂᖓ ᑐᓂᓯᓯᒪᔪᑦ 

ᑕᐃᒪᓐᓇᐅᓕᕐᑎᑦᑎᓯᒪᔪᖅ ᐱᒻᒪᕆᐅᔪᓂᒃ ᐱᑎᑦᑎᔨᐅᔪᑦ ᓄᓇᖅᑲᖅᑳᖅᓯᒪᔪᑦ 

ᓄᓇᑐᐊᕆᓐᖏᑕᖏᓐᓄᑦ, ᑭᓯᐊᓂᑦᑕᐅᖅ ᑲᓇᑕᒥᐅ ᐊᒻᒪᓗ ᓄᓇᕐᔪᐊᒥ ᓄᓇᓖᑦ ᑕᒪᕐᒥᒃ.42 

ᐅᖃᖅᓯᒪᕗᖅ ᑖᓐᓇ ᓄᓇᕐᔪᐊᖅ ᑲᑐᔾᔨᖃᑎᒌᖏᑦᑕ ᑎᒃᑯᐊᖅᑕᐅᓯᒪᔪᖅ ᐅᓂᒃᑳᖁᔭᐅᓪᓗᓂ 

ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ “ᓴᖕᖏᒃᑎᓴᕐᓗᒋ ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖅ 

ᐋᕿᒃᓯᒪᔾᔪᑎᖏᑦ ᓱᕈᖅᐸᓪᓕᐊᓂᐊᓐᖏᒪᑕ ᓄᖑᑉᐸᓪᓕᐊᓂᐊᓐᖏᒪᑕ 

ᐱᕙᓪᓕᑎᑕᐅᑦᑎᐊᕐᓗᑎᒃ ᐅᓇ ᑖᓐᓇᑑᓐᖏᑦᑐᖅ ᑲᔪᓯᑦᑎᐊᕐᑎᑦᑎᓂᐊᕐᓗᓂ 

ᑮᓇᐅᔭᓕᐅᕈᑎᒃᓴᓂᒃ, ᐃᓅᓯᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᓄᑦ, ᐅᓇᑦᑕᐅᖅ 

                                                 
40 ᑲᑎᒪᔨᕋᓛᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᖕᓄᑦ (2010), ᐊᔾᔨᖓ, p 15; see also Loukacheva, ᒪᒃᐱᒐᖅ 

15; ᑕᑯᒍᒃᑕᐅᖅ ᓘᑲᑦᓯᕙ, ᐊᔾᔨᖓ, ᒪᒃᐱᒐᑦ 351, 352. 
41 ᑲᑎᒪᔨᕋᓛᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᖕᓄᑦ (2010), ᐊᔾᔨᖓ, ᒪᒃᐱᒐᖅ 15; ᓘᑲᑦᓯᕙ, ᐊᔾᔨᖓ, ᒪᒃᐱᒐᖅ 

360; ᐱᒻᒪᕆᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓴᕆᔭᐅᓗᑎᒃ ᓇᐅᒃᑯᑐᐃᓐᓇᖅ ᒫᓐᓇᐅᓕᖅᑐᖅ ᐊᖕᖏᕈᑎᓂ, ᑕᑯᒍᒃ 

ᐆᒃᑑᑎ: ᐃᓚᖓ 5.13 (f) ᑕᒡᕙᓂ ᓄᓇᕕᒃ ᐃᓄᖏ ᓄᓇᑖᕈᑎᖏᑦ ᐅᑯᐊᓗ ᑐᓂᓯᓯᒪᔪᑦ ᐅᑯᐊ ᓂᕐᔪᑎᑦ 

ᐊᐅᓚᑕᐅᑦᑎᐊᕐᓗᑎᒃ ᓄᓇᕕᒻᒥ ᐃᒪᕕᖕᒧᑦ ᐊᕕᒃᑐᖅᓯᒪᔪᖏᓐᓂ ᐃᓚᓕᐅᑎᔭᐅᓯᒪᓗᑎᒃ ᓄᓇᕕᒻᒥ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᒪᒃᑯᓄᖓ ᓂᕐᔪᑎᓄᑦ ᐊᒻᒪᓗ ᓂᕐᔪᑎᑦ ᐃᓂᖏᓐᓄᑦ ᐱᖃᑎᖃᕐᓗᑎᒃ ᖃᐅᔨᒪᓂᖅᑖᕐᓗᑎᒃ ᑕᒪᐅᓐᓇ 

ᖃᐅᔨᓴᖅᑎᒻᒪᕇᑦ ᖃᐅᔨᓴᕈᓯᖏᓐᓂᑦ; ᐃᓚᖓ 8.7.1 (c) ᑖᒃᑯᓇᓂ ᓛᐸᑐᐊ ᐃᓄᐃᑦ ᓄᓇᑖᕈᑎᖏᓐᓂ 

ᐊᖕᖏᖃᑎᒌᒍᑏᑦ ᐅᑯᐊᓗ ᐅᖃᖅᓯᒪᔪᑦ ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ, ᖃᐅᔨᓴᖅᑎᒻᒪᕇᑦ ᖃᐅᔨᒪᑎᑦᑎᔾᔪᑎᒋᔭᖏᑦ 

ᐊᒻᒪᓗ ᐱᑦᑎᐊᓕᔭᐅᓗᑎᒃ ᑐᖕᖓᔾᔪᑎᖏᑦ ᐱᓕᕆᓂᐊᕐᓗᑎᒃ ᐊᕙᑎᑦᑎᓂᒃ ᐊᐅᓚᑦᑎᓂᐊᕈᑎᒃ ᕗᐃᓯ ᐸᐃ 

ᐱᓕᕆᐊᖑᔪᒥ; ᐃᓚᖓ 5 ᑕᒡᕙᓂ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᓐᓂ ᐅᓇ ᓇᓗᓇᐃᑦᑎᐊᖅᓯᒪᔪᖅ 

ᐱᒻᒪᕆᐅᓂᖓᓂ ᐃᓄᐃᑦ ᐊᕐᕙᒐᓱᖃᑦᑕᕐᓗᑎᒃ ᖃᐅᔨᒪᑦᑎᐊᕐᒪᑕ ᑕᐃᒪᓗ ᐅᓄᖅᓯᓗᐊᕐᓂᐊᓐᖏᒪᑕ ᐊᕐᕖᑦ; ᐃᓚᖓ 

6.4.3 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᓐᓂ ᐅᖃᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ ᓂᕐᔪᑎᓂᒃ ᐊᒻᒪᓗ 

ᐊᕙᑎᑦᑎᓂᒃ ᐊᑐᖅᑕᐅᑦᑎᐊᕐᓗᑎᒃ ᒪᓕᒃᑕᐅᑦᑎᐊᕐᓗᑎᒃ ᓈᓚᒃᑐᓂ ᓵᖏᓐᓂ ᓄᓇᐅᑉ ᖄᖓᓃᑦᑐᓂᒃ ᓄᓇᓕᕆᓂᕐᒧᑦ 

ᐋᕿᒋᐊᒃᑲᐃᔩᑦ (ᑕᒪᑐᒧᖓ, ᑕᑯᒍᒃᑕᐅᖅ ᐃᓚᖓ 14.12 ᑖᒃᑯᓇᓂ ᓄᓇᕕᒻᒥ ᐃᓄᐃᑦ ᓄᓇᑖᕈᑎᖏᓐᓄᑦ ᐊᖕᖏᕈᑏᑦ). 
42 ᐅᓂᒃᑳᖓ ᑎᒃᑯᐊᖅᑕᐅᓯᒪᔪᖅ ᐅᓂᒃᑳᖁᔭᐅᓪᓗᓂ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ  ᑲᑎᒪᔨᖏᑦ ᐱᓪᓗᒋᑦ 

ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ A/69/267 (2014), ᑎᑎᕋᖅᓯᒪᔪᖅ 38-ᒥ. 

ᓱᕈᕈᓐᓇᓐᖏᑦᑐᖅ ᐃᓚᖓ ᓄᓇᕐᔪᐊᒥ ᐱᓕᕆᔨᐅᔪᓄᑦ ᑲᔪᓯᑦᑎᐊᕐᑎᑦᑎᓗᑎᒃ 

ᓱᕈᖅᓴᐃᓐᖏᑦᑐᓂᒃ ᓄᖑᑎᕆᓂᖏᑦᑐᓂᒃ ᐱᕙᓪᓕᐊᑎᑦᑎᔾᔪᑎᖃᕐᓗᑎᒃ.”43 

  ᐅᓇ 1992 ᕆᐅ ᓱᓕᓂᕋᐅᑎᖓ ᑕᒪᑐᒧᖓ ᐊᕙᑎᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 

ᐃᓕᓴᖅᓯᓯᒪᔪᖅ ᓄᓇᖅᑲᖅᑳᖅᓯᒪᔪᑦ “ᐱᒻᒪᕆᐅᔪᓂᒃ ᐃᓂᖃᕐᓂᖓ ᐊᕙᑎᑦᑎᓂᒃ 

ᐊᐅᓚᑦᑎᔪᓂ ᐊᒻᒪᓗ ᐱᕙᓪᓕᐊᑎᑦᑎᔪᓂ ᐱᔾᔪᑎᒋᓪᓗᒍ ᖃᐅᔨᒪᖕᒪᒋᑦ ᐊᒻᒪᓗ 

ᐱᓕᕆᕕᑐᖃᕆᓪᓗᒋᑦ”44 ᐊᒻᒪᓗ ᐅᖃᐅᔾᔨᓯᒪᔪᖅ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓕᖕᓂᒃ 

ᐊᔪᕈᓐᓃᕐᓗᒋᑦ ᐊᑑᑎᔪᓂᒃ ᐃᓚᐅᔪᓐᓇᖅᓯᓗᑎᒃ ᑲᔪᓯᑦᑎᐊᕈᓪᓗᒍ ᓱᕈᖅᑕᐃᓐᖏᑦᑐᓂᒃ 

ᓱᕋᑦᑎᓐᖏᑦᑐᓂᒃ ᐱᕙᓪᓕᐊᑎᑦᑎᓂᖅ. ᑕᐃᒫᒃᑕᐅᖅ, ᐅᓇ ᓱᓕᓂᕋᐅᑎ ᐅᖃᖅᓯᒪᕗᖅ 

ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᓴᐳᓐᓂᕐᓂᕐᒥᒃ ᐊᒻᒪᓗ ᓱᕈᖅᓯᑕᐃᓕᓂᕐᒥᒃ 

ᐊᕙᑎᑦᑎᓂᒃ ᐊᒻᒪᓗ ᐱᔪᓐᓇᐅᑎᖏᑦ ᖃᐅᔨᔾᔪᑕᐅᓗᑎᒃ ᓇᖕᒥᓂᖅ 

ᓯᕗᓪᓕᖅᐸᐅᑎᑕᕆᐊᓕᖕᓄᑦ ᐊᒻᒪᓗ ᐋᕿᒃᓯᒪᔾᔪᑎᒃᓴᓄᑦ ᐱᕙᓪᓕᐊᑎᑕᐅᔪᓂ ᐊᖅᒪᓗ 

ᐊᑐᖅᑕᐅᔪᓂ ᓄᓇᖏᓐᓂ ᐊᒻᒪᓗ ᐱᔾᔪᑎᒃᓴᖏᓐᓂ.45 

 

 ᑎᒥᐅᔪᑦ ᓲᕐᓗ ᑕᒪᒃᑯᐊ ᐊᐅᓚᑦᑎᖃᑎᒌᑦ ᑲᑎᒪᔨᑦ ᐊᑖᒍᑦ ᖃᓄᕆᑦᑐᑐᐃᓐᓇᓄᑦ ᐃᓄᐃᑦ 

ᐊᖕᖏᖃᑎᒌᒍᑎᖏᓐᓄᑦ ᑐᓂᓯᓯᒪᕙᒌᖅᑐᑦ ᐃᓄᖕᓂᒃ ᐃᓚᐅᓪᓗᑎᒃ ᐃᓱᒪᓕᐊᕆᔨᐅᓪᓗᑎᒃ 

ᐊᒻᒪᓗ ᐃᓚᓕᐅᑎᓯᒪᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑭᐅᓯᑦᑎᐊᕐᓂᐊᕐᒪᑕ 

ᐋᕿᒃᓯᓯᒪᑦᑎᐊᕐᓂᐊᕐᒪᑕ ᖃᓄᕆᑦᑐᑐᐃᓐᓇᓂᒃ ᐅᑭᐅᖅᑕᖅᑐᒥ ᐱᔭᒃᓂᓐᖏᑦᑐᓂᒃ, ᓲᕐᓗ 

ᐱᕙᓪᓕᐊᑎᑕᐅᔪᑦ, ᐃᒫᒍᑦ ᐊᒻᒪᓗ ᓂᕐᔪᑎᓂ ᓴᐳᓐᓂᐊᕐᓂᖅ. ᑕᐃᒪᓐᓇᐅᒐᓗᐊᕐᑎᓪᓗᒍ, 

ᓯᓇᑦ ᑲᑎᒪᔨᐅᖏᓐᓇᖅᑐᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕕᖕᒧᑦ ᓇᓗᓇᐃᖅᓯᓯᒪᔪᑦ 

ᐃᓗᓕᒫᖓᓂ ᐋᕿᒃᓯᓯᒪᔾᔪᑎᖃᖅᖢᑎᒃ ᐊᒻᒪᓗ ᑲᒪᒋᔭᐅᑦᑎᐊᕐᓂᖅᓴᐅᓪᓗᑎᒃ 

ᐱᔭᕆᐊᖃᖅᑐᑦ ᐊᐅᓚᑦᑎᓂᐊᕐᓗᓂ ᐃᒪᕕᖕᒥ-ᐱᓯᒪᔪᑦ ᖃᓄᐃᓕᐅᖅᑕᐅᔪᑦ ᑲᓇᑕᐅᑉ 

ᐅᑭᐅᖅᑕᖅᑐᐊᓂ. ᒫᓐᓇᐅᔪᑦ ᑎᒥᐅᔪᑦ, ᓲᕐᓗ ᓄᓇᕗᒻᒥ ᐃᒪᕕᖕᒧᑦ ᑲᑎᒪᔨᑦ ᐆᒃᑑᑎᒋᓪᓗᒋᑦ, 

ᐱᓕᕆᔪᓐᓇᖅᑐᑦ ᐱᓕᕆᔨᐅᓗᑎᒃ ᓯᕗᓪᓕᖅᐸᐅᑎᑕᕆᐊᓕᖕᓄᑦ ᐋᕿᒃᓯᒪᔭᕆᐊᓕᖕᓄᑦ 

ᐊᒻᒪᓗ ᐸᕐᓇᒡᓗᒋᑦ ᐃᒪᕕᖕᒦᑦᑐᑦ,ᑲᒪᒋᖃᑕᐅᓗᑎᒃ ᐊᑎᓯᖏᑦ ᒐᕙᓚᑐᖃᒃᑯᑦ ᐊᐅᓚᑦᓯᔨᖏᑦ 

ᐊᒻᒪᓗ ᑎᒥᖁᑎᖏᑦ ᑎᓕᔭᐅᓯᒪᔪᑦ ᐅᑭᐅᖅᑕᖅᑐᒥ.46  

 

 ᐅᓇ ᖃᐅᔨᒪᓇᕋᔭᖅᑐᖅ ᐃᓄᐃᑦ ᐃᓚᐅᑎᑕᐅᓂᖏᓐᓂᒃ ᐱᓯᒪᔪᑦ ᑖᒃᑯᓄᖓ ᐊᒃᑐᐃᔪᓂᒃ 

ᐊᑑᑎᖃᖅᑐᓂᒃ ᐃᓅᓯᖏᓐᓄᑦ ᐃᓄᐃᑦ ᓄᓇᖓᑦ ᐊᒻᒪᓗ ᑎᑭᐅᑎᓗᒍ ᓄᓇᖁᑎᒥᖕᓄᑦ 

                                                 
43ᐊᔾᔨᐊ ᖁᓛᓂ, ᑎᑎᕋᖅᓯᒪᔪᖅ 38-ᒥ. 
44 ᕆᐅ ᓱᓕᓂᕋᐅᑎᖓ ᑕᒪᑐᒧᖓ ᐊᕙᑎᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ (1992), ᑐᖕᖓᔾᔪᑖ 22. 
45 ᓱᓕᓂᕋᐅᑎ, ᐊᔾᔨᖓ, ᐅᓂᒃᑳᓕᐊᕆᓯᒪᔪᖅ 29 ᐊᒻᒪᓗ 32. 
46 ᑲᑎᒪᔨᕋᓛᑦ ᐃᒪᕕᓕᕆᓂᕐᒧᑦ ᐊᒻᒪᓗ ᐃᖃᓗᓕᕆᓂᕐᒧᑦ (2010) 

ᓯᓚᑖᓂ ᑖᒃᑯᐊ ᐃᓚᒋᔭᐅᔪᑦ ᒫᓐᓇᐅᔪᖅ ᐊᖏᖃᑎᒌᒍᑎᓂ. ᐅᖃᖅᓯᒪᔪᖅ ᒥᐊᓕ ᓴᐃᒪᓐ, 

ᐊᖓᔪᖅᑳᖑᓚᐅᖅᑐᖅ ᐃᓄᐃᑦ ᓄᓇᕐᔪᐊᒥ ᑲᔾᔨᐊᓂ ᑲᑐᔾᔨᖃᑎᒌᖏᓄᑦ “ᓇᓕᐊᑐᐃᓐᓇᖅ 

ᐅᑭᐅᖅᑕᖅᑐᒥ ᐋᕿᒃᓯᒪᔾᔪᑎᒃᓴᐃᑦ ᐱᓕᕆᔪᒥᓇᖅᑐᑦ ᐃᓕᓯᔭᕆᐊᖃᖅᑐᑦ ᐃᓄᖕᓂᒃ 

ᓴᓇᖃᑎᖃᕐᓗᑎᒃ ᑕᒪᓐᓇ ᐆᒻᒪᑎᒋᖕᒪᔾᔪᒃ, ᐊᕙᑖᓃᐅᓐᖏᑦᑐᖅ”.47 

 

 ᐅᓇ ᐋᕿᒃᓯᓯᒪᑎᑦᑎᒐᔭᖅᑐᖅ ᐱᐅᓯᕚᓪᓕᕐᑎᑦᑎᔾᔪᑎᒃᓴᓂᒃ ᐅᑭᐅᖅᑕᖅᑐᑦ ᓄᓇᖃᑖᓂ 

ᐃᒪᕕᖕᓂ.48 ᐃᓄᐃᑦ ᑲᔪᓯᔪᒥᒃ ᐊᑐᖅᑕᖓᑦ ᐊᒻᒪᓗ ᐱᔨᑦᓯᕋᖅᖢᒍ ᐅᑭᐅᖅᑕᖅᑐᖅ 

ᐱᔾᔪᑎᒃᓴᖏᑦ ᐃᑲᔪᖅᓯᓯᒪᔪᑦ ᐊᒻᒪᓗ ᐃᑲᔪᕈᓐᓇᖅᑐᑦ ᑲᓇᑕ ᐱᑖᕆᓗᒍ ᐅᑭᐅᖅᑕᖅᑐᖅ. 

ᑕᐃᒪᓐᓇᐅᒐᓗᐊᕐᑎᓪᓗᒍ ᓄᓇᕐᔪᐊᒥ ᐊᖕᖏᖅᑕᐅᓯᒪᔪᖅ ᐅᑯᐊ ᕿᑭᖅᑕᐃᑦ ᐅᑭᐅᖅᑕᖅᑐᖅ 

ᕿᑭᖅᑕᒐᓴᖏᑦ ᑲᓇᑕᐅᑉ ᓄᓇᖁᑎᖏᔭᖏᑦ, ᑕᐃᒪᓗ ᑕᐃᒪᓐᓇᐅᓇᓂ ᐱᓪᓗᒋᑦ 

ᐊᕙᑖᓃᑦᑐ ᐃᒪᐃᑦ.49 ᐃᓄᐃᑦ ᐊᖓᔪᖅᑳᖏᑦ ᐃᑲᔪᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᐊ 

ᓄᓇᖁᑎᒋᔭᐅᓪᓗᓂ,50 ᑲᓇᑕ ᐊᐅᓪᓗᑎᑦᑎᐊᕐᓗᒋᑦ ᐊᑐᕆᐊᖃᖅᑕᒥᖕᓂᒃ ᐃᓄᖕᓄᑦ, ᐊᒻᒪᓗ 

ᑕᐃᒫᒃᑕᐅᖅ ᐃᑲᔫᓯᐊᑦᑎᐊᕐᓗᑎᒃ ᐊᒻᒪᓗ ᐱᕕᖃᕐᑎᑕᐅᓗᑎᒃ ᑕᒪᐅᓐᓇ 

ᐃᓚᓕᐅᑎᔭᐅᑦᑎᐊᕐᓗᑎᒃ ᐃᒃᐱᒋᕙᐅᑦᑎᐊᕐᓗᑎᒃ ᑕᒪᑐᒧᖓ ᐃᓱᒪᓕᐅᕆᑎᑦᓪᓗᒋᑦ 

ᑭᒡᓕᒃᓴᖏᓐᓂᒃ ᑲᓇᑕᐅᑉ ᕿᑭᔪᖅ ᓄᓇᒥ ᓯᒡᔭᕆᒃᑐᖅ ᐅᑭᖅᑕᖅᑐᒥ.   

B. ᑲᓇᑕᐅᑉ ᐊᑐᕆᐊᖃᖅᑕᖏᑦ ᐊᖕᖏᕈᑎᑦᑎᒍᒃ ᐃᓄᖏᓐᓄᑦ   

 

 ᐃᓄᐃᑦ ᐊᒻᒪᓗ ᑲᓇᑕ ᐃᓱᓕᑦᑎᔾᔪᑎᖃᕐᒪᑕ ᐊᖕᖏᕈᑎᑦᑎᒍᑦ ᐅᑯᐊᓗ ᐱᓯᒪᔪᑦ ᑕᒪᐃᓐᓂᒃ 

ᑎᓴᒪᓂᒃ (4) ᐃᓄᐃᑦ ᐊᕕᒃᑐᖅᓯᒪᔪᖏᓐᓂᒃ ᐅᑭᐅᖅᑕᖅᑐᐊᓂ ᑲᓇᑕᐅᑉ, ᐊᑎᖃᖅᑐᑦ: 

ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᖃᑎᒌᒍᑎᖏᑦ (1975), ᐃᓅᕕᐊᓗᐃᑦ 

ᐊᖕᖏᖃᑎᒌᒍᑎᖏᑦ (1984), ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ (1993), ᓛᐸᑐᐊ 

ᐃᓄᐃᑦ ᓄᓇᑖᕈᑎᑦ ᐊᖕᖏᕈᑎᖏᑦ (2005), ᐊᒻᒪᓗ ᓄᓇᕕᒃ ᐃᓄᐃᑦ ᓄᓇᑖᕈᑎᑦ 

ᐊᖕᖏᕈᑎᖏᑦ (2006).    

 

                                                 
47 ᒥᐊᓕ ᓴᐃᒪᓐ, ᑲᓇᑕᐅᑉ ᐃᓄᖏᑦ: ᓇᓃᓚᐅᕈᓯᕗᑦ ᐊᒻᒪᓗ ᓇᒧᖓᐅᓂᕗᑦ, 66 Int’l J. 879 2010-2011, 

ᒪᒃᐱᒐᖅ 887. 
48 ᑲᑎᒪᔨᕋᓛᑦ ᐃᒪᕕᓕᕆᓂᕐᒧᑦ ᐊᒻᒪᓗ ᐃᖃᓗᓕᕆᓂᕐᒧᑦ (2009), ᐊᔾᔨᖓ, ᐊᑐᓕᖁᔭᐅᔪᖅ ᓈᓴᐅᑖ 4, ᒪᒃᐱᒐᑦ iv, 

36 ᐊᒻᒪᓗ 44. 
49 ᐊᔾᔨᐊ ᖁᓛᓂ, at 42. 
50 ᑎᐅᓕ ᕕᓐᔾ, ᐃᓄᐃᑦ ᐊᒻᒪᓗ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ: ᐃᑲᔪᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 

ᓄᓇᑖᖅᓯᒪᓪᓗᑎᒃ, (ᑎᓯᐱᕆ 2007 - ᔮᓄᐊᕆ 2008): ᐊᑐᐊᒐᕆᔭᐅᔪᓐᓇᖅᑐᖅ 85, ᐱᔭᐅᔪᓐᓇᖅᑐᖅ ᖃᕆᓴᐅᔭᒃᑯᑦ 

ᐅᕙᓂ:  http://www.irpp.org/po/archive/dec07/fenge.pdf. 

http://www.irpp.org/po/archive/dec07/fenge.pdf

 ᐅᑯᐊ ᐊᖕᖏᕈᑏᑦ ᐱᖁᔭᕐᔪᐊᒥᑦ ᐃᓕᓴᕆᔭᐅᓯᒪᔪᑦ ᐊᒻᒪᓗ ᐱᔪᓐᓇᐅᑏᑦ ᑖᒃᑯᐊ ᐃᓄᖕᓄᑦ, 

ᑕᐃᒪᐃᒻᒪᑦ, ᐱᖁᔭᕐᔪᐊᖅ ᓴᐳᒻᒥᔪᖅ ᐊᑖᒍᑦ ᐃᓚᖓ 35 ᑲᓇᑕᐅᑉ ᐱᖁᔭᕐᔪᐊᖓ, 1982, 

ᐃᒪᓐᓇ ᑐᓂᓯᓯᒪᔪᖅ: 

 

35. (1) ᒫᓐᓇ ᐊᑐᖅᑕᐅᔪᖅ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐊᖕᖏᕈᑏᑦᑎᒍᑦ 

ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ ᑲᓇᑕᒥ ᐃᓕᑕᕆᔭᐅᕗᑦ ᐊᒻᒪᓗ ᒪᓕᒐᐅᓗᑎᒃ.   

[…] 

(3) ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᒪᓕᒋᐊᓕᑦ (1) “ᐊᖕᖏᕈᑏᑦ ᐱᔪᓐᓇᐅᑎᑦ” 

ᐃᓚᖃᖅᑐᑦ ᐱᔪᓐᓇᐅᑎᖏᑦ ᒫᓐᓇ ᐊᑐᖅᑕᐅᔪᑦ ᓄᓇᑖᕈᑎᑦ ᐊᖕᖏᕈᑎᑦᑎᒍᑦ 

ᐅᒡᕙᓘᓐᓃᑦ ᐱᒋᓂᐊᖅᑕᖏᑦ 

 

 ᐅᑯᐊ ᐊᖕᖕᖏᕈᑎᑦ ᒪᓕᒐᐅᔪᑦ ᑲᓇᑕ ᐅᖃᕈᓐᓇᕐᓗᑎᒃ ᐃᓕᓴᕆᓯᒪᓗᒋᑦ ᐃᓄᐃᑦ 

ᐱᔪᓐᓇᐅᑎᖏᑦ ᓄᓇᒥᖕᓄᑦ, ᐃᒪᕕᖕᒧᑦ, ᐊᒻᒪᓗ ᐱᔾᔪᑎᒃᓴᑦ ᐅᑭᐅᖅᑕᖅᑐᒥ, ᐊᒻᒪᓗ 

ᐊᕕᒍᓐᓇᓐᖏᑕᖏᑦ ᐱᔪᓐᓇᕐᓂᑎᒃ ᐱᐅᓯᑐᖃᕐᒥᒃᓄ ᐃᒻᒥᖕᓄᑦ ᐊᑕᖕᒪᑕ.   

 

1. ᑲᓇᑕ ᐃᒃᐱᒋᑦᑎᐊᕆᐊᖃᖅᑕᖏᑦ ᐊᖕᖏᕈᑏᑦ ᐱᔪᓐᓇᐅᑎᖏᑦ    

   

 

 ᐅᖃᕈᓐᓇᖅᑐᒍᑦ, ᐊᑖᒍᑦ ᐊᖕᖏᕈᑎᑦ, ᐃᓄᐃᑦ ᐊᖕᖏᖅᓯᓯᒪᔪᑦ ᐊᔪᖏᑎᓪᓗᒋᑦ ᐃᓅᓐᖏᑦᑐᑦ 

ᐃᓯᕈᓐᓇᕐᓗᑎᒃ ᓄᓇᖁᑎᖏᓐᓄᑦ ᐊᒻᒪᓗ ᖃᓄᑐᐃᓐᓇᖅ ᐃᓅᓐᖏᑦᑐᑦ 

ᖃᓄᐃᓕᐅᕈᓐᓇᖅᑐᑦ, ᑭᓯᐊᓂ ᒪᓕᒋᐊᖃᖅᖢᑎᒃ ᐊᖕᖏᕈᑎᓂᒃ, ᑕᐃᒪᓗ ᑲᔪᓯᔪᒥᒃ ᑕᒪᓐᓇ 

ᐊᑐᖅᑕᐅᓗᓂ ᑕᒪᑐᒧᖓ ᐱᔾᔪᑕᐅᓂᖓ ᐱᓯᒪᔭᖓᑦ ᓄᓇᖅᑲᖅᑳᖅᓯᒪᔪᑦ. ᐅᑯᐊ ᐊᖕᖏᕈᑎᑦ 

ᐃᓚᖃᖅᑐᖅ ᐊᖕᖏᔪᒻᒪᕆᐋᓗᖕᒥᒃ ᓄᓇᒥᒃ ᐃᓗᐊᓂ ᐃᓄᐃᑦ ᓄᓇᑐᖃᖏᓐᓂ 

(ᑕᒪᐃᓐᓄᓪᓗᐊᑕᖅ ᓄᓇᐅᑉ ᖄᖓᑐᐊᖅ ᑭᓯᐊᓂ ᒥᑭᓐᓂᖅᓴᐃᑦ ᓄᓇᐅᑉ ᐃᑭᐊᖓᓄᑦ) 

ᐅᑯᐊ ᐃᓄᐃᑦ ᑎᒍᒥᐊᖅᑕᖏᑦ ᐃᓱᒪᖅᓲᑎᒋᓪᓗᒋᑦ, ᑮᓇᐅᔭᓕᐅᕈᑎᒋᓪᓗᒍ, ᑕᒪᒃᑯᐊᓗ, 

ᐱᔾᔪᑎᒃᓴᑦ ᑮᓇᐅᔭᓕᐅᕐᑎᑦᑎᔪᓐᓇᖅᑐᑦ, ᐊᒻᒪᓗ ᐱᔪᓐᓇᖅᑐᑐᐊᑦ ᐊᒻᒪᓗ 

ᐊᖑᓇᓱᒍᓐᓇᖅᑐᑐᐊᑦ ᐱᔪᓐᓇᕐᓂᓖᑦ ᐃᖃᓗᒐᓱᒡᓗᑎᒡᓗ ᐊᒻᒪᓗ ᓂᕐᔪᑎᓄᑦ .51  

 

 ᐊᖕᖏᕈᑏᑦ ᐋᕿᒃᓱᖅᓯᒪᔭᖏᑦ ᓴᓇᓯᒪᓂᐊᕐᓂᖏᑦ ᑐᑭᒧᐊᒍᑎᒋᓂᐊᖅᑕᑎᒃ ᐊᐅᓚᑦᑎᓂᕐᒧᑦ 

ᓄᓇᓂᒃ ᐊᒻᒪᓗ ᐱᔾᔪᑎᒃᓴᖏᓐᓂᒃ. ᑲᑎᓪᖢᒋᑦ, ᐅᑯᐊ ᐊᖕᖏᕈᑏᑦ ᐃᓄᖕᓂᒃ ᐊᖕᖏᓂᖅᐹᖅ 

ᒐᕙᒪᒃᑯᑦ ᓄᓇᖁᑎᒋᓐᖏᑕᖓ ᑲᓇᑕᒥ.52   ᐃᓄᐃᑦ ᐃᕐᖐᓐᓇᖅ ᖃᓄᐃᓕᓂᐊᖅᑐᓄᑦ 

ᐃᓱᒪᓕᐅᕆᔪᓐᓇᖅᑐᑦ, ᐃᓚᐅᓗᑎᒃ ᐊᐅᓪᓚᑦᑎᖃᑎᒌᑦ ᑮᓇᐅᔭᓕᐅᕈᑕᐅᔪᓄᑦ ᐊᒻᒪᓗ 

ᐊᕙᑎᑦᑎᓄᑦ ᐱᓕᕆᔭᐅᔪᑦ ᓄᓇᑦᑎᓄ, ᐃᒪᑦᑎᓄᑦ, ᓂᕐᔪᑎᓄᑦ, ᐊᒻᒪᓗ 

                                                 
51 ᑲᑎᒪᔨᕋᓛᑦ ᐃᒪᕕᓕᕆᓂᕐᒧᑦ ᐊᒻᒪᓗ ᐃᖃᓗᓕᕆᓂᕐᒧᑦ (2010), ᐊᔾᔨᖓ, p 7. 
52 ᓴᐃᒪᓐ, ᐊᔾᔨᖓ, p 882. 

ᖃᐅᔨᔭᐅᓇᑐᑦᑎᐊᖅᑎᓪᓗᒋᑦ ᐱᓕᕆᐊᒃᓴᓄᑦ ᑐᒃᓯᕋᐅᑕᐅᔪᑦ ᓄᓇᒥ ᐊᒻᒪᓗ ᐃᒪᕕᖕᒥ. 53 

ᐃᓄᐃᑦ ᐃᓚᐅᔪᓐᓇᕐᓂᖏᓐᓄᑦ ᐱᔪᓐᓇᐅᑎᖏᑦ ᐊᒻᒪᓗ ᕿᒥᕐᕈᐊᖃᑕᐅᔪᓐᓇᕐᓗᑎᒃ 

ᖃᐅᔨᒪᑎᑕᐅᓗᑎᒃ ᐊᒻᒪᓗ ᑕᐃᒪᐃᒻᒪᑦ ᐅᖃᖅᓯᒪᑦᑎᐊᖅᑐᑦ ᓇᓗᓇᐃᖅᓯᒪᑦᑎᐊᖅᖢᑎᒃ 

ᑖᒃᑯᓇᓂ ᐊᖕᖏᕈᑎᓂ. ᐊᑑᑎᖃᑦᑎᐊᕐᓂᖓᓄ ᓄᓇᖁᑎᒋᓐᖏᑕᖏᓐᓄᑦ ᐊᒻᒪᓗ 

ᓇᖕᒥᓂᖃᕐᓂᕐᒧᑦ ᓴᕿᔮᖅᑐᑦ ᒫᓐᓇᐅᔪᖅ ᐊᖕᖏᖃᑎᒌᒍᑎᓂ ᓇᓕᖃᕇᓐᖏᑦᑐᖅ 

ᑐᑭᒧᐊᒃᑎᑦᑎᓂᖓ ᐊᒻᒪᓗ ᐊᑐᖅᑕᐅᓂᖓ ᓴᖕᖐᓂᖓᑦᑕ ᐊᕙᑖᓂᑦ ᐃᓄᐃᑦ ᐊᒻᒪᓗ ᑲᓇᑕ 

ᐃᑲᔪᖃᑎᒌᑦᑎᐊᕈᓐᓇᕈᑎᒃᓴᖏᑦ ᐃᓚᒌᒍᓯᒃᓴᖏᓐᓄᑦ.54  

 

 ᐅᑯᐊ ᐊᖕᖏᖃᑎᒌᒍᑎᑦ ᐃᓚᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐃᒪᕕᖕᓂ ᐃᑎᔪᓂ. 

ᐅᑯᐊ ᐊᕕᒃᑐᖅᓯᒪᔪᑦ ᐃᓚᓕᐅᑎᓯᒪᔪᑦ ᐃᓗᐊᓂ ᐊᖕᖏᖃᑎᒌᒍᑎᑦ ᑕᒪᒃᑮᓯᒪᔪᖅ ᑕᕆᐅᕐᒥ 

ᐊᒻᒪᓗ ᓇᓗᓇᐃᑦᑎᐊᖅᓯᒪᔪᑦ ᐱᔪᓐᓇᐅᑎᖏᑦ ᐊᒻᒪᓗ ᐊᑐᕆᐊᖃᖅᑕᖏᑦ ᐱᓇᓱᐊᖃᑎᒌᑦ 

ᐱᓪᓗᒍ ᑖᒃᑯᐊ ᓄᓇᐃᑦ.55 ᓇᓗᓇᐃᔭᑦᑎᐊᖅᓯᒪᔪᖅ ᕿᒥᕐᕈᐊᖅᑕᐅᓯᒪᓂᖓ 

ᐅᖃᖃᑎᒌᒍᑕᐅᓪᓗᑎᒃ ᐱᔪᓐᓇᐅᑎᖏᑦ ᐃᓗᐊᓃᑦᑐᑦ ᐊᑐᓕ ᐊᖕᖏᖃᑎᒌᒍᑏᑦ 

ᐅᖓᑖᓅᖓᔪᖅ ᑐᕌᕆᕙᓪᓕᐊᓂᐊᖅᑕᖏᓐᓄᑦ ᓄᐃᑦᑎᓂᖅ ᑕᒪᑐᒥᖓ ᑎᑎᖃᒥᒃ. 

ᐅᖃᖃᑎᒌᒍᑏᑦ ᐊᑖᓂ ᐅᖃᖅᓯᒪᔪᑦ ᑐᓂᓯᓯᒪᕗᑦ ᕿᒥᕐᕈᐊᕐᓗᒋᑦ ᐅᖃᐅᓯᕆᓗᒋᑦ 

ᖃᓄᕆᑑᓂᖏᑦ ᐱᔪᓐᓇᐅᑏᑦ ᐅᑯᐊᓗ ᐋᕿᒃᑕᐅᓯᒪᔪᑦ ᐃᓗᐊᓂ ᐊᖕᖏᖃᑎᒌᒍᑏᑦ.  

 

o ᐅᓇ ᓛᐸᑐᐊ ᐃᓄᐃᑦ ᓄᓇᑖᕈᑎᖏᓄᑦ ᐊᖕᖏᖃᑎᒌᒍᑎ ᓴᐳᒻᒥᔾᔪᑕᐅᔪᖅ ᐃᓄᐃᑦ 

ᐱᔪᓐᓇᐅᑎᖏᓐᓂᒃ 18,800 ᐊᕙᑎᓕᒫᖓᓄᑦ ᒪᐃᓕ ᒪᓪᓕᖅᐸᒃᑐᓄ ᐃᒪᖏᓐᓄᑦ 

ᐊᒻᒪᓗ 6,100 ᐊᕙᓗᓕᒫᖓᓄᑦ ᒪᐃᓕ ᑕᕆᐅᑉ ᓇᑎᖓ ᐊᖕᖏᕈᑎᓃᑦᑐᓂ.56 

ᒪᓪᓕᖅᐸᑕᖏᑦ ᐃᒪᐃᑦ ᐃᓂᖃᖅᑐᑦ ᑕᒫᓂ ᑎᐅᓕᑐᐊᓕ ᑕᕆᐅᖓᓂ ᐊᒻᒪᓗ 

ᑕᐃᔭᐅᓲᖅ ᐊᖕᖏᖃᑎᒌᒍᑎᑦ ᑭᒡᓕᖓ.57 ᐅᓇ ᑕᕆᐅᑉ ᓇᑎᖓ ᑭᒡᓕᖓᓐᓂ 

ᒐᕙᒪᒃᑯᑦ ᐱᖁᑎᖏᓐᓂ, ᑭᓯᐊᓂ ᐃᓄᐃᑦ ᐊᑐᕈᓐᓇᖅᑕᖓ ᐃᑲᔫᓯᐊᕐᕕᒋᓗᒍ 

ᐃᑭᐊᖓᓂ ᐱᔾᔪᑎᒃᓴᐃᑦ.58 

 

                                                 
53 ᐃᓄᓕᕆᔨᑐᖃᒃᑯᑦ ᑲᓇᑕ,  adnc-aandc.gc.ca/eng/1100100014187/1100100014191. 
54 ᓴᐃᒪᓐ, ᐊᔾᔨᖓ, p 882. 
55ᓄᓇᕕᒃ ᐃᓄᐃᑦ ᓄᓇᑖᕈᑎᖏᓐᓄᑦ ᐊᖕᖏᕈᑏᑦ ᐱᓯᒪᔪᑦ ᐃᒪᕕᖏᓐᓂᒃ ᓄᓇᕕᒃ, ᐃᓚᓕᐅᑎᓯᒪᓇᓂ ᔭᐃᒻᔅ ᐸᐃ 

ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᖃᑎᒌᒍᑎᖏᑦ ᐅᑯᐊ ᐃᓄᖏᑦ ᓄᓇᕕᒻᒥᐅᑦ ᐊᑎᓕᐅᖅᓯᒪᔭᖏᑦ 1975-ᒥ. 
56 ᐅᓇ ᐃᓚᓕᐅᔾᔨᓯᒪᓐᖏᑦᑐᖅ ᐃᑭᐊᖓᓂ ᐱᔾᔪᑎᒃᓴᓂᒃ: ᓛᐸᑐᐊ ᐃᓄᐃᑦ ᓄᓇᑖᕈᑎᖏᓄᑦ ᐊᖕᖏᕈᑏᑦ (2005), 

ᓵᑉᑕ 4, ᐃᓚᖓ 4.4.  
57 ᐃᒪᖏᑦ ᒪᓪᓕᓲᖏᓐᓄᑦ ᐃᒪᐃᑦ ᐃᓂᖃᖅᑐᖅ ᐃᓗᐊᓂ ᑎᐅᓕᑐᐊᓕ ᑕᕿᐅᖏᓐᓂ, ᑕᑯᒍᒃ ᑐᕼᐊᐃᒥ 

ᒪᓕᒐᓕᕆᒥᕐᒧᑦ ᑕᐃᒎᓯᐊ ᑐᑭᖏᑦ ᐊᑐᐃᓐᓇᐅᔪᖅ ᐅᕙᓂ: 

http://www.duhaime.org/LegalDictionary/T/TidalWaters.aspx 
58 ᐃᓚᖓ 6.6 ᓛᐸᑐᐊ ᐃᓄᐃᑦ ᓄᓇᑖᕈᑎᓄᑦ ᐊᖕᖏᖃᑎᒌᒍᑎᖏᑦ (2005); ᐊᑐᓂ ᐃᓚᖓ 4.4.3 ᓛᐸᑐᐊ ᐃᓄᐃᑦ 

ᓄᓇᑖᕈᑎᓄᑦ ᐊᖕᖏᖃᑎᒌᒍᑎᖏᓂ, ᐃᓄᐃᑦ ᐱᖁᑎᖏᑦ ᑎᑭᐅᑎᓯᒪᔪᑐᐊᖅ ᑕᕆᐅᖓᑕ ᓇᑎᖓᓄᑦ ᐃᓗᐊᓂ 

ᑭᒡᓕᖏᓐᓂᑦ ᐃᒪᐃᑦ, ᓴᕿᔮᖅᑐᖅ ᐅᐃᒍᖅ 4D—ᒥ. 

http://www.duhaime.org/LegalDictionary/T/TidalWaters.aspx

o ᐃᓄᐃᑦ ᖁᕕᐊᒋᔭᖓᑦ ᕿᒥᕐᕈᐊᖃᑎᖃᕐᓂᖅ ᐅᖃᓪᓚᒡᕕᐅᓂᖅ ᐱᔾᔪᓇᐅᑎᖏᓐᓂᒃ 

ᐱᓪᓗᒍ ᐱᕙᓪᓕᐊᑎᑦᑎᓂᕐᒧᑦ ᐃᒪᕕᖕᒥ ᓴᐳᓐᓂᐊᕐᓂᕐᒧᑦ ᐋᕿᒃᓯᓯᒪᔾᔪᑎᒃᓴᓄᑦ, 

ᐃᒪᕕᖕᒥ ᐅᓯᑲᖅᑕᖅᑐᑦ, ᐊᒻᒪᓗ, ᐱᕙᓪᓕᐊᑎᑦᑎᔪᑦ ᐊᒻᒪᓗ ᕿᓂᖅᑐᑦ ᐃᒪᕖᒃ 

ᑭᒡᓕᖏᓂ ᑖᒃᑯᓇᖓᑦ ᓛᐸᑐᐊ ᐃᓄᐃᑦ ᓄᓇᑖᕈᑏᑦ ᐊᖕᖏᕈᑎᖏᑦ.59 

ᐱᕙᓪᓕᐊᑎᑦᑎᔪᑦ ᐅᒡᕙᓘᓐᓃᑦ ᑕᒪᒃᑯᐊᓗ ᐃᒪᕕᖕᒥ ᐅᒥᐊᖅᑐᖅᑐᑦ ᑭᒡᓕᖏᓐᓂ 

ᒪᓕᒋᐊᖃᖅᑎᑕᐅᔪᑦ ᑎᑭᐅᑎᓲᑦ ᐊᒃᑐᐃᓗᓪᓕᑎᒃ ᐅᒡᕙᓘᓐᓃᑦ ᐃᑲᔫᑎᓪᓗᑎᒃ - 

ᐃᑲᔫᓯᐊᖃᑎᒌᓄᑦ ᐊᖕᖏᕈᑏᑦ ᐊᒃᑐᓗᐊᖅᑕᐃᓕᒪᑎᑦᑎᔾᔪᑕᐅᔪᑦ ᐆᒃᑑᑕᐅᔪᓄᑦ 

ᐊᒻᒪᓗ ᐊᒃᓕᖅᓱᖅᑕᐅᔪᓄ ᓇᓕᐊᑐᐃᓐᓇᖅ ᐱᐅᓐᖏᑦᑐᓂᒃ ᐊᒃᑐᐃᔪᖅ 

ᐊᕙᑎᑦᑎᓂᒃ, ᐃᓄᖕᓂᒃ ᐅᒡᕙᓘᓐᓃᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ 

ᐊᖕᖏᕈᑎᖏᓐᓂ.60    

 

o ᑕᐃᒫᒃᑕᐅᖅ, ᐃᓄᐃᑦ ᖁᕕᐊᒋᔭᖓ ᐃᒪᕕᖕᓂ ᐊᑕᔪᖏᑦ ᓄᓇᓖᑦ ᐊᕕᒃᑐᖅᓯᒪᔪᓂ 

ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, ᐊᖑᓇᓱᖕᓂᖅ ᐊᒻᒪᓗ ᐃᖃᓗᒐᓱᖕᓂᖅ 

ᐱᔪᓐᓇᑦᑎᐊᕐᓗᒋᑦ, ᐱᔪᓐᓇᐅᑎᑦ ᐊᐅᓚᑦᑎᓂᕐᒧᑦ ᖃᓄᕆᑦᑐᑐᐃᓐᓇᓂᒃ 

ᐊᐅᓚᑦᑎᖃᑎᒌᓂ ᑲᑎᒪᔩᑦ, ᐱᔪᓐᓇᐅᑎᖏᑦ ᐃᑲᔫᑎᒃᓴᓂᑦ ᐃᑲᔫᓯᒃᐊᒃᓴᐃᑦ. ᐅᑯᐊ 

ᐱᔪᓐᓇᐅᑎᖏᑦ ᒪᓕᐊᑦᑎᐊᖅᑐᑦ ᓄᓇᖓᓐᓂᒃ ᑕᕆᐅᓕᐊᖓᔪᑦ ᑲᓇᑕᐅᑉ 12-ᒪᐃᓕ 

(ᐅᖓᓯᖕᓂᖓ ᑎᑭᓐᓂᖓ ᑎᐅᓕᑐᐊᓕ ᑕᕆᐅᖁᑖ).61 ᐅᓄᖅᑐᑦ ᐅᑯᐊ ᐱᔪᓐᓇᐅᑏᑦ 

ᑎᑭᐅᑎᓯᒪᔪᓐᓇᖅᑐ ᐅᖓᕙᕆᐊᕐᓗᒋᑦ ᓄᓇᒧᑦ ᓯᑯᐃᖃᑦᑕᖅᑐᑦ ᑭᒡᓕᖓ 

ᑲᓇᖕᓇᖓᓂ ᕿᑭᖅᑖᓗᒃ ᓯᒡᔭᖏᑦ. ᐊᒻᒪᓗᑦᑕᐅᖅ, ᐊᖕᖏᖃᑎᒌᒍᑎᑦ 

ᐃᓕᓴᖅᓯᓯᒪᔪᑦ ᑐᖕᖓᔾᔪᑎᓂᒃ ᐊᑕᔭᑎᒃ ᓄᓇᒥᖕᓄᑦ ᐊᒻᒪᓗ ᐃᓄᐃᑦ 

ᑲᔪᓯᔭᕆᐊᖃᖅᑐᑦ ᐊᑐᕐᓗᒋᑦ ᐊᒻᒪᓗ ᐃᑲᔫᓯᐊᕐᕕᒋᓗᒋᑦ ᐃᒪᕖᑦ ᑕᒫᓃᑦᑐᑦ ᓄᓇᕗᑦ 

ᓄᓇᖏᓐᓂ ᐊᒻᒪᓗ ᓂᐱᖃᕐᓗᑎᒃ ᖃᓄᐃᓕᔭᐅᔪᓐᓇᕐᓂᖓᓄᑦ ᑕᐅᕙᓂ.62 

 

o ᐅᓇ ᓄᓇᕕᒃ ᓄᓇᑖᕈᑏᑦ ᐊᖕᖏᖃᑎᒌᒍᑎᖏᑦ ᑎᑭᐅᑎᓯᒪᔪᑦ ᐃᒪᕕᖏᓐᓄᑦ 

ᓄᓇᕕᒃ, ᖃᓂᒋᔭᖓᓃᑦᑐᑦ ᑯᐸᐃᒃᒧᑦ ᐊᒻᒪᓗ ᓛᐸᑐᐊᒧᑦ, ᐅᑯᐊᓗ 

ᐃᓚᓕᐅᑎᓯᒪᓐᖏᑦᑐᑦ ᓯᕗᓪᓕᕐᒥᒃ ᐊᖕᖏᖃᑎᒌᒍᑎᓕ ᐅᑯᐊ ᐃᓄᐃᑦ ᓄᓇᕕᒻᒥᐅᑦ 

ᐊᑎᓕᐅᖅᓯᒪᔭᖏᑦ 1975-ᒥ ᐅᓇ ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓ 

ᐊᖕᖏᖃᑎᒌᒍᑎᖏᑦ). ᐅᑯᐊ ᐊᖐᖃᑎᒌᒍᑏᑦ ᑐᓂᓯᓯᒪᔪᑦ ᐃᓄᖕᓂᒃ ᓄᓇᕕᒻᒥ 

ᓇᖃᑎᓪᓗᒋᑦ ᐃᒪᕕᖕᓂ ᕿᑭᖅᑕᓂ, ᐊᖑᓇᓱᒍᓐᓇᖅᑐᑦ, ᐃᖃᓗᒐᓱᒍᓐᓇᖅᑐᑦ 

ᐊᒻᒪᓗ ᑮᔭᖃᑦᑏᓗᑎᒃ, ᐊᒻᒪᓗ ᐱᔾᔪᑎᒃᓴᓂᒃ ᐱᕙᓪᓕᐊᑎᑦᑎᓗᑎᒃ, ᐊᒻᒪᓗ 

ᑮᓇᐅᔭᖃᕐᑎᑕᐅᓗᑎᒃ.63  

 

                                                 
59 ᓛᐸᑐᐊ ᐃᓄᐃᑦ ᓄᓇᑖᕈᑎᖏᓄᑦ ᐊᖕᖏᕈᑏᑦ (2005), ᓵᑉᑕ 6. 
60 ᐊᔾᔨᐊ ᖁᓛᓂ., Part 6.7. 
61 ᑲᑎᒪᔨᕋᓛᑦ ᐃᒪᕕᓕᕆᓂᕐᒧᑦ ᐊᒻᒪᓗ ᐃᖃᓗᓕᕆᓂᕐᒧᑦ (2009), ᐊᔾᔨᖓ, p.33. 
62 ᓄᓇᕗᒻᒥᒃ ᓄᓇᑖᕈᑏᑦ ᐊᖕᖏᕈᑎᖏᑦ (1993), ᐃᓚᖓ 15.3.7. 
63 ᑐᓴᒐᒃᓴᓂᑦ, ᐃᓄᐃᑦ ᑕᐱᕇᑦ ᑲᓇᑕᒥ, 1 ᑎᓯᐱᕆ 2006 ᐊᑐᐃᓐᓇᐅᔪᖅ ᐅᕙᓂ  

https://www.itk.ca/media/media-release/nunavik-inuit-sign-offshore-claims-agreement . 

https://www.itk.ca/media/media-release/nunavik-inuit-sign-offshore-claims-agreement

o ᐅᓇ ᐃᓅᕕᐊᓗᐃᑦ ᐊᖕᖏᖃᑎᒌᒍᑎᖓ, ᐅᓇᓗ ᓴᐳᒻᒥᔪᖅᑕᐅᖅ 

ᑕᐃᒪᓐᓇᑦᓴᐃᓐᓇᖅ ᐱᔪᓐᓇᐅᑎᒥᖕᓂᒃ, ᑎᑭᐅᑎᓯᒪᓪᓗᒍ ᐅᖓᓯᒃᑐᓄᑦ ᑕᕆᐅᕐᒧᑦ. 

ᓱᓕᕗᖅ, ᐃᓅᕕᐊᓗᐃᑦ ᓄᓇᖁᑎᖓᑦ ᑎᑭᐅᑎᓯᒪᔪᖅ ᑕᐅᕗᖓᓕᒫᖅ ᑲᓇᑕᐅᑉ 

ᑮᓇᐅᔭᑎᒍᑦ ᐱᕙᓪᓕᐊᑎᑦᑎᔾᔪᑎᒋᔭᖓᓂ ᑭᒡᓕᖓᓂ ᐊᒻᒪᓗ ᖃᓕᕇᓕᖅᓯᒪᔪᖅ 

ᐃᓚᖓ ᑎᑭᐅᓪᓗᒍ ᕿᑭᔪᖅ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐅᑯᐊ ᑲᓇᑕ 

ᑎᑭᐅᑎᓯᒪᔭᖓ ᓄᓇᑖᕆᓗᒍ ᐅᑭᐅᖅᑕᖅᑐᒥ. 

 

 ᐱᒻᒪᕆᐅᕗᖅ, ᐅᑯᐊ ᐊᖕᖏᖃᑎᒌᒍᑏᑦ ᐃᓕᓴᖅᓯᓯᒪᔪᑦᑕᐅᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᐱᐅᑎᑐᖃᕐᒥᖕᓄᑦ ᒪᓕᑦᑎᐊᖅᑕᐅᔭᕆᐊᖃᕐᓂᖏᓐᓄᑦ, ᓱᓕᕗᖅ, ᑐᖕᖓᔾᔪᑎᑐᐃᓐᓇᐅᒐᓗᐊᑦ 

ᑕᒪᒃᑯᓄᖓ ᐊᖕᖏᖃᑎᒌᒍᑎᓄ ᐱᓂᐊᕐᓂᕋᖅᑕᐅᓯᒪᔪᑦ ᐃᓚᖃᕐᓗᑎᒃ ᓗᖑᑎᑦᑎᑕᐃᓕᓂᖅ 

ᐊᒻᒪᓗ ᓴᐳᓐᓂᐊᕐᓂᖅ ᐃᓅᔾᔪᓯᖏᓐᓂᒃ ᐊᒻᒪᓗ ᐊᓐᓂᕐᓇᖅᑐᓂᒃ ᐃᓄᖕᓂᖔᖅᑐᓂᒃ.64 

ᐃᓄᐃᑦ ᐱᔪᓐᓇᐅᑎᖃᑦᑎᐊᖅᑐᓗᑎᒃ ᐱᐅᓯᑐᖃᖏᑦ ᐊᑕᑦᑎᐊᖅᑐᑦ ᐊᑐᕈᓯᖏᓐᓄᑦ ᓄᓇᓂᒃ 

ᐊᒻᒪᓗ ᐱᔾᔪᑎᒃᓴᖏᓐᓂᒃ. ᖃᓄᕆᑦᑐᑐᐃᓐᓇᐃᑦ ᒪᓕᒋᐊᓖᑦ ᑐᖕᖓᔾᔪᑕᐅᔪᑦ ᑕᒪᐃᓐᓂ 

ᐊᖕᖏᖃᑎᒌᒍᑎᓂ ᑕᐃᒪᓐᓇᐃᓕᖓᔾᔪᑎᖃᖅᑐᑦ ᓴᐳᒻᒥᓗᒋᑦ ᐃᓄᐃᑦ ᐱᐅᓯᑐᖃᖏ, ᓲᕐᓗ 

ᐃᓚᐅᓪᓗᑎᒃ ᐊᖑᓇᓱᒍᓰᑦ, ᐱᕙᓪᓕᐊᑎᑦᑎᓂᖅ ᓄᓇᐊᑦᐊᑐᖅᑕᐅᓂᐊᕐᓂᖏᓄᑦ 

ᐸᕐᓇᐃᓂᕐᒧᑦ ᐊᑐᐊᒐᐃᑦ ᐊᒻᒪᓗ ᓯᕗᓪᓕᐅᑎᔭᕆᐊᓕᑦ, ᐊᐅᓚᑦᑎᔾᔪᑕᐅᔪᑦ ᓂᕐᔪᑎᓄᑦ, 

ᓴᐳᒻᒥᓂᖅ ᐊᕙᑎᑦᑎᓂᒃ, ᐋᔩᖃᑎᒌᒍᑎᑦ ᐃᑲᔫᓯᐊᒃᓴᓂᑦ ᐊᖕᖏᖃᑎᒌᒍᑎᓂᑦ, ᐊᒻᒪᓗ 

ᐱᕙᓪᓕᐊᑎᑦᑎᓂᖅ ᐃᓕᓐᓂᐊᕐᑎᑦᑎᔾᔪᑎᒃᓴᓂᒃ.65 

 

 

2. ᑲᓇᑕ ᐊᑐᓕᖅᑕᐅᑎᑦᑎᓯᒪᓗᓂ ᐊᖕᖏᖃᑎᒌᒍᑎᓄᑦ ᐊᑐᕆᐊᖃᖅᑕᒥᓄᑦ 

ᓱᓕᑦᑎᐊᕐᓗᑎᒃ ᐊᒻᒪᓗ ᕿᒥᕐᕈᐊᖃᑎᒋᓗᒋᑦ ᐅᖃᖃᑎᒋᓗᒋᑦ ᐊᒻᒪᓗ ᐃᓂᖃᕐᑎᓪᓗᒋᑦ 

ᐃᓄᐃᑦ 

 

 ᖁᓛᓂ ᐅᖃᖅᓯᒪᕗᖅ, ᐅᑯᐊ ᐊᖕᖏᖃᑎᒌᒍᑏᑦ ᓴᕿᑦᑎᓯᒪᔪᑦ ᖃᓄᕆᑦᑐᑐᐃᓐᓇᓂᒃ 

ᒪᓕᒐᓕᕆᓂᒃᒧᑦ ᐊᕙᓗᒋᔭᐅᓪᓗᑎᒃ ᑐᑭᒧᐊᒃᑎᑦᑎᔪᑦ ᓄᓇᒥ ᐊᒻᒪᓗ ᐃᒪᕐᓂᒃ, 

ᐱᔪᓐᓇᐅᑦᑎᖏᓐᓄᑦ ᐊᒻᒪᓗ ᐱᔭᒃᓴᖏᓄᑦ ᐃᑲᔫᑎᓂᐊᖅᑐᓂᒃ ᐱᖁᔭᕐᔪᐊᒥᑦ 

ᓴᐳᒻᒥᔭᐅᓪᓗᑎᒃ. 

 

                                                 
64 ᑕᑯᒍᒃ ᐆᒃᑑᑎ ᒪᓕᒐᖅ 1.1a) ᑖᒃᑯᓇᓂ ᐃᓅᕕᐊᓗᐃᑦ ᐊᖕᖏᕈᑎᖏ: ᐱᒋᐊᕈᑎ ᓄᓇᕗᒻᒥᒃ ᓄᓇᑖᕈᑎ˙ᑦ 

ᐊᖕᖏᕈᑎᖏᑦ ᐊᒻᒪᓗ ᐃᓚᖓ 23.1b) ᑖᒃᑯᓇᓂ ᓄᓇᕕᒻᒥᒃ ᓄᓇᑖᕈᑎᑦ ᐊᖕᖏᕈᑎᖏ; ᐊᒻᒪᓗ ᐃᓕᑕᐅᓇᓱᒃᓯᒪᓂᖓ 

ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᕈᑎᖏᑦ, 5 ᓄᕕᐱᕆ, 1975 ᑖᔅᓱᒪ ᔮᓐ ᓯᐊᒃᓯᐊ ᐋᕿᒃᑕᐅᓯᒪᓂᖏᑦ 

ᑕᒪᒃᑮᑦᑎᐊᖅᓯᒪᔪᑦ ᑐᖕᖓᔾᔪᑎᖏᑦ ᐊᒻᒪᓗ ᑐᕌᕆᔭᖏᑦ ᑎᑎᕋᖅᓯᒪᔪᑦ ᐊᖕᖏᖃᑎᒌᒍᑎᓂ.    
65 ᑕᑯᒍᒃ ᐆᒃᑐᑎᒋᓪᓗᒍ ᓄᓇᕕᒻᒥᐅᑦ ᓄᓇᑖᕈᑎᖏᓐᓄᑦ ᐊᖕᖏᕈᑎ, ᐃᓚᖏᓐᓂ 5.1.3, 5.3.1, 6.2.3c); ᓛᐸᑐᐊ 

ᐃᓄᐃᑦ ᓄᓇᑖᕈᑎᖏᓄᑦ ᐊᖕᖏᕈᑎᑦ (2005), ᒪᓕᒐᖅ 1.1.1; 2.4.1, 5.6.5d). 6.7.4; ᓄᓇᕕᒻᒥᒃ ᓄᓇᑖᕈᑎᑦ 

ᐊᖕᖏᕈᑎᑦ, ᐃᓚᖓ 5.13b)iii, 5.6.1, 5.6.7, 11.2.1a), 11.2.3c; ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᕈᑎᑦ 

17.0.64, 23.2.2 d), 24.1.5, 24.3.14, 24.6.5f). 

 ᑲᓇᑕ ᐊᑐᕆᐊᖃᖅᑐᖅ ᐊᑐᓕᖅᑕᐅᑎᓪᓗᒋᑦ ᑕᒪᒃᑯᐊ ᐊᖕᖏᕈᑏᑦ ᐱᑦᑎᐊᓕᓗᒋᑦ ᐊᒻᒪᓗ 

ᓱᓕᑦᑎᐊᕐᓗᑎᒃ. ᑕᐃᒪᓗ ᑲᓇᑕᐅᑉ ᐃᖃᖅᑐᑉᕕᕐᔪᐊᖓ ᐅᖃᖅᓯᒪᔪᖅ ᑕᐃᑲᓂ ᒥᑭᓯᐅ 

(2005), “ᐊᑐᑦᑎᐊᕐᓗᒋᑦ ᒐᕙᒪᒃᑯᑦ ᐊᔪᖏᑎᑦᑎᓗᑎᒃ ᑕᒪᐃᓐᓂᒃ ᐊᖕᖏᖃᑎᒌᒍᑎᓂ 

ᐊᒻᒪᓗ ᐱᓕᕆᓂᕐᒥᖕᓂᒃ ᑕᒪᐃᓐᓂᒃ ᐊᖕᖏᖃᑎᒌᒍᑎᓂ ᐊᑐᕆᐊᖃᖅᑕᑎᒃ”.66 ᐅᓇ 

ᑐᑭᖃᖅᑐᖅ ᒐᕙᒪᒃᑯᑦ ᐃᓱᒪᓕᐅᕆᓚᐅᓐᖏᓂᕐᒥᖕᓂ ᖃᐅᔨᒪᓪᓗᑎᒃ ᐱᐅᓐᖏᑦᑐᓂᒃ 

ᐊᒃᑐᐃᓂᐊᖅᑐᓕᒃ ᐃᓄᐃᑦ ᐊᖕᖏᖃᑎᒌᒍᑎᖏᓐᓄᑦ ᐱᔪᓐᓇᐅᑎᖏᓄ ᓄᓇᒥᒃ ᐊᒻᒪᓗ 

ᐃᒪᕕᖕᒥ, ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᕐᓗᑎᒃ ᐊᒻᒪᓗ ᐃᓂᖃᕐᑎᑕᐅᔪᒪᓗᑎᒃ ᑕᒪᒃᑯᐊ 

ᐱᔪᓐᓇᕐᓂᖏᑦ ᐊᖕᖏᖅᓯᓚᐅᓐᖏᓂᖏᓂᑦ ᐅᖃᖅᓯᒪᕗᑦ ᐃᓗᐊᓂ ᐊᖕᖏᖃᑎᒌᒍᑎᑦ.67  

 

 ᐱᔭᒃᓴᕆᓪᓗᒍ ᕿᒥᕐᕈᐊᖃᑎᖃᕐᓂᖅ ᐅᖃᓪᓚᖃᑎᖃᕐᓂᖅ ᐊᒻᒪᓗ ᐃᓂᖃᕐᑎᑦᑎᓂᖅ 

ᐃᖃᖅᑐᐃᕕᒃᑰᖅᑎᑕᐅᑐᐃᓐᓇᕆᐊᖃᖅᓯᒪᕙᒃᑐᖅ ᐅᓇᓗ ᐃᑲᔪᖅᓯᒪᔪᖅ  

ᓴᕿᑦᑎᑦᑎᐊᖅᓯᒪᓗᓂ ᖃᓄᐃᓕᖓᒥᖓᒍ ᐃᓗᓕᖏᑦ ᑕᒪᑐᒧᖓ ᐊᑐᕆᐊᖃᖅᑕᑦ.68 ᐅᓇ 

ᐱᔭᒃᓴᖓᑦ ᓴᕿᓯᒪᔪᖅ ᐱᒋᐊᖅᓯᒪᓪᓗᓂ ᐃᓂᖃᕐᑎᑦᑎᐊᖅᖢᒋᑦ ᐃᒃᐱᒋᑦᑎᐊᖅᖢᒋᑦ 

ᒐᕙᒪᒃᑯᑦ ᑯᐃᖕ ᓄᓇᖁᑎᖏᑦ ᐊᒻᒪᓗ ᑯᐃᖕ ᓄᓇᖁᑎᖏᑦ ᐊᔾᔨᐅᓐᖏᑦᑐᓂᒃ 

ᐃᓚᒌᒍᓯᖃᖅᑐᑦ ᓄᓇᖅᑲᖅᑳᖅᓯᒪᔪᓪᓗ.    

 

  ᑲᓇᑕᐅᑉ ᐃᖃᖅᑐᐃᔨᕐᔪᐊᖏᑦ ᓇᓗᓇᐃᔭᖅᓯᒪᔪᑦ ᑕᒪᓐᓇ ᐱᔭᒃᓴᕆᔭᓂ 

ᕿᒥᕐᕈᐊᖃᑎᖃᕐᓗᓂ ᐅᖃᖃᑎᖃᕐᓗᓂ ᐊᒻᒪᓗ ᐃᓂᖃᕐᑎᑦᑎᓗᓂ ᐱᖁᔭᕐᔪᐊᑎᒍᑦ 

ᐱᔭᒃᓴᕆᔭᓂ ᐊᑑᑎᔪᖅ ᐃᓗᓕᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖏᑦᑎᒍᑦ, ᐊᒻᒪᓗ, 

ᐊᖕᖏᖃᑎᒌᖏᑦᑎᒍᑦ ᐱᔪᓐᓇᕐᓂᖏᓐᓄᑦ. ᐅᑯᐊ ᐊᖕᖏᖃᑎᒌᒍᑎᑦ ᐱᑕᖃᖅᑐᑦ, 

ᐊᖕᖓᔪᖅᑳᖑᔪᑦ ᑕᑯᓐᓇᖄᕆᐊᖃᖅᑐᑦ ᐊᖕᖏᖃᑎᒌᒍᑎᓂᒃ. ᑕᐃᑲᓂ ᐊᖕᖏᖃᑎᒌᒍᑎᑦ 

ᕿᒥᕐᕈᐊᖅᑕᐅᓗᑎᒃ ᐅᖃᖃᑎᒌᒍᑕᐅᓗᑎᒃ ᒪᓕᒐᖏᑦ ᐊᑑᑎᖃᕋᔭᓐᖏᑦᑐᑦ ᑐᒃᓯᕋᖅᑕᐅᔪᓄᑦ 

ᖃᓄᐃᓕᐅᖅᑕᐅᔪᒪᔪᓄᑦ, ᐅᓇ “ᐊᔾᔨᒌᒃᐸᑕ” ᐱᔭᒃᓴᒥᖕᓄᑦ ᕿᒥᕐᕈᐊᖃᑎᒌᓚᐅᕐᓂᖏᑦ 

ᐱᑕᖃᕈᑎᒃ.69 ᑕᐃᒪᐃᒻᒪᑦ, ᒐᕙᒪᒃᑯᑦ ᕿᒥᕐᕈᐊᖃᑎᖃᕐᓗᑎᒃ ᐃᓄᖕᓂᒃ, 

                                                 
66 ᒥᑭᓲ, ᐊᔾᔨᖓ, ᑕᐃᑲᓂ ᑎᑎᕋᖅᓯᒪᔪᖅ 57-ᒥ. 
67 ᐅᑯᐊ ᒐᕙᒪᒃᑯᑦ ᐊᑐᕆᐊᖃᖅᑕᖏᑦ ᕿᒥᕐᕈᐊᖃᑎᖃᕐᓗᑎᒃ ᐊᖕᖏᖃᑎᒋᓯᒪᔭᒥᖕᓄᑦ ᐱᓇᓱᐊᖃᑎᒥᖕᓄᑦ 

ᖃᖓᑐᐃᓐᓇᖅ ᑕᐃᒪᓐᓇᐅᔭᕆᐊᖃᓕᕈᑎᒃ ᐋᕿᒃᓯᓗᑎᒃ ᐃᐸᖅᓯᒪᔪᓂᒃ ᒫᓐᓇᐅᓕᖅᑐᖅ ᐅᒡᕙᓘᓐᓃᑦ ᐃᑕᕐᓂᑕᓂ 

ᐊᖕᖏᖃᑎᒌᒍᒥᖕᓂᒃ, ᑭᓯᐊᓂ ᑕᒪᓐᓇ ᐊᑐᕆᐊᖃᖅᑕᑎᒃ ᐅᖃᖅᑕᐅᓯᒪᒍᓂ ᓂᑭᔫᓗᓂ ᐅᒡᕙᓘᓐᓃᑦ 

ᐊᑐᖅᑕᐅᓐᖏᓪᓗᓂ ᑐᑭᖏᓐᓄᑦ ᐊᖕᖏᖃᑎᒌᒍᑎᑦ. ᑕᒪᑐᒧᖓ ᐅᖃᖅᓯᒪᔪᖅ ᑕᑯᒍᒃ: ᒥᑭᓲ ᑯᓖ ᐊᓪᓚᐃᑦ, ᐊᔾᔨᖓ; 

ᐱᒃᒪᓐ ᐃᖃᖅᑐᖅᑕᐅᑎᑦᑎᔪᖅ ᓕᓗ ᓵᒪᓐ / ᑳᒫᒃ ᐊᓪᓚᐃᑦ, 2010 SCC 53, ᑎᑎᕋᖅᓯᒪᔪᖅ 45-ᒥ. 
68 ᑕᑯᒍᒃ ᐆᒃᑑᑎ ᕼᐃᑕ ᐊᔾᔨᖓ;  ᑕᒃᑑ ᑰᖓ ᓕᖕᖏ ᐊᓪᒪᐃᑦ ᐃᖃᖅᑐᖅᑕᐅᑎᑦᑎᔪᑦ ᐳᑎᓯ ᑲᓚᑉᐱᐊ (ᐱᓕᕆᐊᒃᓴᓄᑦ 

ᖃᐅᔨᓇᓱᐊᖅᑎ ᑐᑭᒧᐊᒃᑎᖓ), 2004 SCC74; ᓕᓗ ᓵᒪᓐ / ᑲᒫᒃ ᐊᓪᓚᐃᑦ, ᐊᔾᔨᖓ; ᓄᓇᑦᓯᐊᕗᑦ 

ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ), 2015 FCJ ᓈᓴᐅᑖ 597; ᐅᓕᐅ ᑎᓄ 

ᐊᐃᑲᒻ, ᐊᔾᔨᖓ; ᒥᑭᓲ, ᐊᔾᔨᖓ. 
69 ᓕᓗ ᓵᒪᓐ / ᑲᒫᒃ ᐊᓪᓚᐃᑦ, ᐊᔾᔨᖓ; ᓄᓇᑦᓯᐊᕗᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕕᓕᕆᔨᒃᑯᑦ), 2015 FCJ ᓈᓴᐅᑖ 592    

ᐱᑕᖃᓐᖏᑲᓗᐊᕈᓂ ᓇᓗᓇᐃᑦᑎᐊᖅᓯᒪᔪᖅ ᑭᒡᓕᒋᔭᖓ ᐱᔭᒃᓴᒥᖕᓄᑦ ᐊᖕᖏᖃᑎᒌᒍᑎᓂ, 

ᑕᐃᒪᓗ ᖃᓄᐃᓕᐅᖅᑕᓄᑦ ᐊᑦᑕᕐᓇᖅᑐᒦᐸᑕ ᐱᐅᓐᖏᑦᑐᒥᒃ ᐊᒃᑐᖅᑕᐅᔪᓐᓇᕐᓗᑎᒃ ᐃᓄᐃᑦ 

ᐊᖕᖏᖃᑎᒌᒍᑎᖏᓐᓄᑦ ᐱᔪᓐᓇᐅᑎᑖᖏᑦ, ᐱᔾᔪᑎᒋᓪᓗᒍ ᐱᔭᒃᓴᖓ 

ᕿᒥᕐᕈᐊᖃᓂᖃᕆᐊᖃᕐᓂᕐᒧᑦ “ᐊᑑᑎᔪᖅ ᐃᒻᒥᒍᑦ ᐅᖃᖅᓯᒪᔪᖅ ᐅᒡᕙᓘᓐᓃᑦ 

ᑕᐃᒪᓐᓇᐃᓕᖓᔪᖅ ᑎᒥᐅᔪᓄᑦ” ᐊᖕᖏᖃᑎᒌᒍᑎᓂ.70 

 

 ᐃᓗᓕᖏᑦ ᐊᑐᕆᐊᖃᖅᑕᑦ ᕿᒥᕐᕈᐊᖃᑎᒋᓗᒋᑦ ᐊᒻᒪᓗ ᐃᓂᖃᕐᑎᓪᓗᒋᑦ 

ᖃᓄᕆᑦᑐᑐᐃᓐᓇᓄᑦ ᑲᔪᓯᓂᐊᖅᑐᒥᒃ, ᒪᓕᒃᑐᖅ ᓴᖕᖏᓂᖃᑦᑎᐊᕐᓗᑎᒃ ᐃᔪᓐᓇᕐᓂᕐᒥᒍᑦ 

ᓄᓇᑖᕆᓯᒪᔭᒥᓄ ᐊᒻᒪᓗ ᖃᓅᑎᒋᔪᖅ ᐊᖕᖏᔫᖕᒪᖔᑦ ᑐᒃᓯᕋᖅᑕᐅᔪᖅ ᐱᓕᕆᔭᐅᔪᒪᔪᖅ 

ᐊᒃᑐᐃᓂᐊᖅᑐᖅ ᐱᔪᓐᓇᐅᑎᖓᓄᑦ. ᑕᐃᑲᓂ ᖁᓛᓂ ᐃᓱᖓᓂ ᖃᓅᑎᒋᓪᓚᕆᖕᓂᖓ 

ᑕᒪᐅᓐᓇ ᐃᖃᖅᑐᐃᔨᑎᒍᑦ ᐅᒡᕙᓘᓐᓃᑦ ᐃᓗᓕᖃᕐᓗᓂ ᐊᖕᖏᖃᑎᒌᒍᑎᓂ ᑕᒪᐅᓐᓇ 

ᐃᓂᖃᕐᑎᑦᑎᓗᓂ ᐆᒃᑐᕋᐅᑎᓂᒃ ᐱᔾᔪᑎᓖᑦ ᐃᓱᒫᓘᑎᖏᓐᓂᒃ ᐊᒻᒪᓗ ᐱᔪᒪᔭᖏᓐᓂᒃ 

ᓄᓇᖅᑲᖅᑳᖅᓯᒪᔪᑦ.71 

 

 ᑕᑯᓪᓗᒍ ᐃᒻᒥᖕᓄᑦ ᑲᑎᖓᖃᑎᒌᖕᓂᖏᑦ ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᐊᒻᒪᓗ 

ᐱᓗᐊᖅᑐᒥᒃ ᐊᑦᑕᕐᓇᖅᑐᑦ ᐅᑭᐅᖅᑕᖅᑐᖅ ᐆᒪᔪᓖᑦ ᐱᕈᖅᑐᓪᓗ ᑭᓱᑐᐃᓐᓇᖏᑦ, 

ᐱᔭᕐᓂᖅᑐᖅ ᐃᓱᒪᒋᓪᓗᒋᑦ ᑕᒪᒃᑯᐊ ᐱᕙᓪᓕᐊᑎᑦᑎᕕᐅᔪᓐᓇᖅᑐᑦ ᐊᒻᒪᓗ 

ᑮᓇᐅᔭᓕᐅᕐᕕᐅᔪᓐᓇᖅᑐᑦ ᐅᑭᐅᖅᑕᖅᑐᒥ ᐃᒪᕕᖓᓂ ᐊᑦᑕᕐᓇᖅᑐᒦᓕᕐᑎᑦᑎᔪᓐᓇᖅᑐᑦ 

ᖃᓄᕆᑦᑐᑐᐃᓐᓇᑎᐊᓄᑦ ᐃᓄᐃᑦ ᐱᔪᓐᓇᐅᑎᖏ ᓴᐳᒻᒥᔭᐅᔭᕆᐊᒃᓴᖅ ᐊᑖᒍᑦ ᒫᓐᓇᐅᔪᖅ 

ᐊᖕᖏᖃᑎᒌᒍᑕᐅᓯᒪᔪᑎᒍᑦ. ᑲᓇᑕ  ᑐᑭᓯᐅᒪᑦᑎᐊᕆᐊᖃᕋᔭᖅᑐᖅ ᑕᒪᓐᓇ 

ᐅᖕᖓᕙᕆᐊᕐᓂᖓ ᓄᓇᖁᑎᖓ ᑕᒪᐃᓐᓄᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐊᒻᒪᓗ 

ᐃᓚᐅᑎᓪᓗᒋᑦ ᐃᓄᐃᑦ ᓄᓇᖏᑦ ᐱᕙᓪᓕᐊᑎᑦᑎᓗᑎᒃ ᐊᐅᓚᑦᑎᓂᒃᑯᑦ ᐊᒻᒪᓗ 

ᑐᑭᒧᐊᒃᑎᑦᑎᓂᒃᑯᑦ ᐋᕿᒃᓯᓯᒪᔾᔪᑎᒃᓴᑎᒍᑦ ᐅᑯᐊᓗ ᐊᒃᑐᐃᔪᓐᓇᖅᑐᑦ ᑖᒃᑯᓄᖓᑲᐅᑎᒋ 

ᐊᒻᒪᓗ ᐊᑑᑎᓕᖕᓄᑦ ᐃᓅᓇᓱᐊᕈᑎᖏᓐᓄᑦ ᐃᓄᐃᑦ.   

 

 ᐊᒥᓱᑦ ᐊᖕᖏᖃᑎᒌᒍᑏᑦ ᐃᓗᓕᖃᖅᑐᑦ ᓇᓪᓕᐊᖕᓄᑦ ᐊᑐᕆᐊᖃᖅᑕᖏᓐᓂᒃ ᑲᓇᑕ 

ᕿᒥᕐᕈᐊᖃᑎᖃᕐᓄᑎᒃ ᐅᒡᕙᓘᓐᓃᑦ ᐃᓚᓕᐅᔾᔨᓯᒪᓗᑎᒃ ᐃᓄᐃᑦ ᐊᖕᖏᖃᑎᒌᒃᓯᒪᔪᑦ 

ᐱᓇᓱᐊᖃᑎᒥᖕᓂᒃ ᐱᕙᓪᓕᐊᑎᑦᑎᓗᑎᒃ ᑲᓇᑕᐅᑉ ᐃᓂᖓᓂ ᐱᓪᓗᒍ ᓄᓇᕐᔪᐊᖅ 

ᐊᖕᖏᖃᑎᒌᒍᑎᑦ ᐱᔾᔪᑎᖃᖅᑐᑦ ᐃᓄᐃᑦ ᐱᔪᓐᓇᐅᑎᖏᑦ ᓂᕐᔪᑎᓄᑦ, ᓂᕐᔪᑎᓂᒃ 

ᐊᐅᓚᑦᑎᓂᕐᒧᑦ ᐊᒻᒪᓗ ᐊᖑᓇᓱᖕᓂᕐᒧᑦ ᐃᓗᐊᓂ ᐊᖕᖏᖃᑎᒌᒍᑕᐅᓯᒪᔪᑦ ᓄᓇᓂ.  

 

                                                 
70 ᓕᓗ ᓵᒪᓐ/ ᑳᒫᒃ ᐊᓪᓚᐃᑦ, ᓱᐳᓗ, ᑎᑎᕋᖅᓯᒪᔪᖅ 61-ᒥ; 
71 ᕼᐊᐃᑕ, ᐊᔾᔨᖓ; ᑎᐅᑲᒨ, ᐊᔾᔨᖓ. 

o ᐅᓇ 1975 ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᕈᑎᖏᑦ ᓴᕿᑦᑎᓯᒪᔪᖅ 

ᕿᒥᕐᕈᐊᖃᑎᒌᒃᑎᑦᑎᔪᓐᓇᖅᖢᓂ ᐅᖃᖃᑎᖃᕐᓗᑎᒃ ᐱᕙᓪᓕᐊᖑᔭᕐᓗᑎᒃ ᑲᒪᔩᑦ 

ᑲᑎᒪᔨᕋᓛᑦ ᑖᒃᑯᐊᖑᔪᑦ ᐃᓄᐃᑦ, ᑯᓖ, ᑲᓇᑕ ᐊᒻᒪᓗ ᑯᐸᐃᒃ ᑲᑎᒪᔨᐅᓗᑎᒃ, 

ᐊᑐᓕᖅᑕᐅᖁᔨᓗᑎᒃ ᒐᕙᒪᑐᖃᒃᑯᑦ ᒥᓂᔅᑕᖓᓄ ᐃᓂᖓᓂ ᐊᑐᖅᑕᐅᓂᐊᖅᑐᓂᒃ 

ᓄᓇᕐᔪᐊᒥ ᐋᔩᖃᑎᒌᒍᑕᐅᓗᑎᒃ ᐱᔾᔪᑎᒋᓪᓗᒋᑦ ᓂᕐᔪᑎᓂᒃ ᐊᐅᓚᑦᑎᓂᖅ 

ᐊᖕᖏᖃᑎᒌᒃᓯᒪᔪᑦ ᓄᓇᖓᓂ.72 

 

o ᑕᐃᑲᓂ 1984 ᐃᓅᕕᐊᓗᐃᑦ ᐊᖕᖏᕈᑎᖏ, ᑲᓇᑕ ᐱᓕᕆᓯᒪᕗᖅ 

“ᐱᓕᕆᑦᑎᐊᖅᖢᒋᑦ ᐊᓯᑦᔩᔪᑏᑦ ᐊᓯᖏᓐᓄᑦ ᓄᓇᕐᔪᐊᒥ ᑲᑎᒪᕕᒃᔪᐊᖅᑐᓂ ᐊᒻᒪᓗ 

ᐋᕿᐸᓪᓕᐊᓂᐊᖅᑐᓂᒃ ᐊᒻᒪᓗ ᕿᓂᕐᓗᑎᒃ ᐊᓯᐊᒎᕈᑎᒋᔪᓐᓇᖅᑕᖏᓐᓂᒃ 

ᑎᑭᐅᑎᑦᑎᐊᕐᓂᐊᕋᒥ ᐱᓇᓱᒃᑕᒥᖕᓄ ᐊᓯᑦᔨᖅᑕᕐᕕᖃᕐᓂᖅᓴᐅᓗᒋᑦ ᐊᑐᖅᑕᐅᓂᖏᑦ 

ᓂᕐᔪᑎᓄᑦ ᐱᔾᔪᑎᒃᓴᑦ ᑖᒃᑯᓇᖓᑦ ᐃᓅᕕᐊᓗᐃᑦ” ᐊᒻᒪᓗ ᐱᓕᕆᖃᓐᓂᕐᓗᑎᒃ 

“ᕿᒥᕐᕈᐊᖃᑎᖃᕐᓗᑎᒃ ᐃᓅᕕᐊᓗᐃᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᒋᐊᓚᐅᓐᖏᓂᖏᓂ ᓇᓕᐊᑐᐃᓐᓇᖅ ᓄᑖᖅ ᓄᓇᕐᔪᐊᒥ ᐊᖕᖏᖃᑎᒌᒍᑏᑦ 

ᐊᒃᑐᐃᓂᐊᕈᑎᒃ ᐊᖕᖑᓇᓱᒍᓯᖕᓐᓄᑦ ᓂᕐᔪᑎᓂᒃ ᐃᓗᐊᓂ ᐃᓅᕕᐊᓗᐃᑦ 

ᐊᖕᖏᕈᑎᖏ.”73 

 

o  “ᑖᒃᑯᐊ ᑭᖑᓂᑦᑎᓂ ᐊᖕᖏᖃᑎᒌᒍᑕᐅᓚᐅᖅᑐᑦ ᑕᐃᒫᑦᑎᐊᖅ ᐅᖃᐅᓯᖃᖅᑐᑦ. 

ᐅᓇ ᓄᓇᕕᒻᒥᒃ ᓄᓇᑖᕈᑎᑦ ᐊᖕᖏᕈᑎᖏ ᐅᖃᖅᓯᒪᔪᖅ ᐃᒪᓐᓇ: “ᐅᑯᐊ ᑲᓇᑕᐅᑉ 

ᒐᕙᒪᒃᑯᖏᒃ ᐃᓚᓕᐅᔾᔨᓯᒪᓂᐊᖅᑐᑦ ᓄᓇᕕᒃ ᐃᓄᖏᓐᓂᒃ ᑭᒡᒐᖅᑐᖅᓗᑎᒃ 

ᐅᖃᖃᑎᒌᒡᑎᓪᓗᒋᑦ ᑎᑭᐅᑎᕙᓪᓕᐊᓂᐊᖅᑐᓄᑦ ᓴᕿᑕᐅᕙᓪᓕᐊᓂᐊᖅᑐᓂᒃ 

ᒐᕙᒪᒃᑯᑦ ᐃᓂᖓ ᐱᓪᓗᒍ ᓄᓇᕐᔪᐊᒥ ᐊᖕᖏᖃᑎᒌᒍᑎᑦ ᐱᓕᕆᑎᓪᓗᒋᑦ ᓂᕐᔪᑎᓂᒃ 

ᐊᖑᓇᓱᖕᓂᖅ ᓄᓇᕕᒃ ᐃᒪᕕᖓᓂ, ᐅᑯᐊᓗ ᐅᖃᖃᑎᒌᖕᓂᖏᑦ ᑎᑭᐅᑎᓯᒪᓗᑎᒃ 

ᐅᖓᑖᓄᑦ ᐅᑯᐊ ᐅᖃᖃᑎᒌᒍᑕᐅᓂᐊᖅᑐᓄᑦ ᐊᑐᐃᓐᓇᐅᔪᓄᑦ ᒐᕙᒪᐅᓐᖏᑦᑐᓄᑦ 

ᐊᐅᓚᑦᓯᔨᓄᑦ.”74 

 

 ᑕᑯᔭᐅᓯᒪᔪᖅ ᐊᖕᖏᓂᖅᓴᐅᓪᓗᓂ, ᐅᑯᐊ ᐊᖕᖏᖃᑎᒌᒍᑎᓂᑦ ᐊᑐᕆᐊᖃᖅᑕᑦ ᐊᑑᑎᔪᑦ 

ᐃᓗᓕᖏᓐᓄᑦ ᑲᓇᑕ ᐱᕙᓪᓕᐊᑎᑦᑎᓂᕐᒧᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ ᑐᓂᔭᐅᓯᒪᔪᓂᑦ 

ᐊᒻᒪᓗ ᓄᓇᕐᔪᐊᒥ ᐊᑐᐊᒐᐃᑦ ᐊᑐᖅᑕᐅᔪᓐᓇᕐᓂᖓᓄᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ. ᐅᓇ 

                                                 
72 ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖕᖏᕈᑎᖏᑦ (1975), ᑎᑎᕋᖅᓯᒪᔪᖅ 24.4.27(i). 
73 ᐃᓅᕕᐊᓗᐃᑦ ᐊᖕᖏᕈᑎᖏ, (1984), ᐃᓚᖓ 14.(38). 
74 ᓄᓇᕕᒻᒥᒃ ᓄᓇᑖᕈᑎᑦ ᐊᖕᖏᕈᑎᖏ (2006), ᒪᓕᒐᖅ 5.8.2; ᑕᑯᒍᒃᑕᐅᖅ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, 

(1993) ᐃᓚᖓ 5.9.2 ᐊᒻᒪᓗ ᓛᐸᑐᐊ ᐃᓄᐃᑦ ᓄᓇᑖᕈᑎᖏᓄᑦ ᐊᖕᖏᕈᑎᑦ (2005), ᒪᓕᒐᖅ 12.14. 

ᐱᔾᔪᑎᒋᓪᓗᒍ ᓇᓕᐊᑐᐃᓐᓇᖅ ᐱᔾᔪᑎᒃᓴᓄᑦ ᐲᖅᓯᔪᑦ ᐅᔭᕋᖕᓂᐊᒐᒃᓴᓄᑦ ᑕᐃᒪᓐᓇᐅᒍᑎᒃ 

ᐊᕗᖔᓘᖓᔪᖅ ᓯᒡᔭᕆᒃᑐᖅ ᐊᒃᑐᐃᔪᓐᓇᖅᑐᑦ ᐃᒪᕐᒥᐅᑕᓂᒃ ᓂᕐᔪᑎᓂᒃ ᐅᑭᐅᖅᑕᖅᑐᖅ 

ᐃᒪᕕᖓᓂ, ᖃᓂᒋᔭᑐᐊᕆᓐᖏᑕᖓ ᑭᓯᐊᓂ ᑕᒪᕐᒥᒃ ᐅᑭᐅᖅᑕᖅᑐᖅ ᐃᒪᕕᖓ 

ᐱᔾᔪᑎᒋᓪᓗᒍ ᓄᒃᑕᕐᒪᑕ ᖃᓄᕆᑦᑐᑐᐃᓐᓇᐃᑦ ᐆᒪᔪᑦ ᓇᓂᑐᐃᓐᓇᖅ ᐅᑭᐅᖅᑕᖅᑐᖅ 

ᐃᒪᕕᖓᓂ ᐊᒻᒪᓗ ᐱᔾᔪᑎᒋᓪᓗᒍᑦᑕᐅᖅ ᐃᒪᕕᒃ ᒪᓪᓕᓲᖑᖕᒪᑦ ᐃᖏᕐᕋᓂᖃᐅᖅᖢᓂ 

ᐊᒻᒪᓗ ᐆᒪᖁᑎᖃᐅᓯᖏᑦ ᐅᑎᖃᑦᑕᖅᖢᑎᒃ ᓇᒧᑐᐃᓐᓈᖅᑎᑦᑎᔪᓐᓇᖅᑐᑦ 

ᓇᓕᐊᖕᓂᑐᐃᓐᓇᖅ ᐅᖅᓱᐊᓗᒃ ᑯᕕᔭᐅᒍᓂ, ᐅᒡᕙᓘᓐᓃᑦ ᐊᕙᑎᖓ ᓱᕈᖅᑕᐅᓗᓂ 

ᖃᓂᒋᔭᑐᐊᕆᓂᖏᑕᖓ ᐲᖅᓯᕕᐅᔪᖅ ᐱᔾᔪᑎᒃᓴᓂᑦ.    

 

 ᐅᔭᕋᖕᓂᐊᖅᑐᑦ ᐲᔭᐃᔪᑦ ᓄᓇᖓᑕ ᓯᓚᑖᓂ ᐊᖕᖏᖃᑎᒌᒃᓯᒪᔪᑦ ᓄᓇᓖᑦ ᐊᒻᒪᓗ 

ᓇᓕᐊᑐᐃᓐᓇᖅ ᐊᕙᑎᒥᒃ ᐊᒃᑐᐃᔪᑦ ᑕᐃᒪ ᑕᒪᒃᑯᐊ ᓄᓇᒥᑦ ᐲᔭᐃᔪᑦ 

ᑕᐃᒪᓐᓇᐃᑎᑦᑎᓗᑎᒃ ᐱᐅᓐᖏᑦᑐᓂᒡᓗ ᐊᒃᑐᐃᔪᓐᓇᕐᓗᑎᒃ ᓂᕐᔪᑎᓄᑦ ᓄᓇᖃᖅᑐᑦ 

ᑕᐃᑲᓂ ᐊᒻᒪᓗ ᓯᓚᑖᓂᑦ ᑎᑭᐸᒃᑐᑦ ᑕᒪᑐᒧᖓ ᐊᖕᖏᖃᑎᒌᒍᑕᐅᓯᒪᔪᒧᑦ ᓄᓇᓄᑦ. 

ᑕᐃᒪᓐᓇᐅᒍᓂ, ᐃᓄᐃᑦ ᐱᑎᑕᐅᔪᓐᓇᖅᑐᑦ ᒪᓕᒐᕐᑎᒍᑦ ᐋᕿᒃᓯᔾᔪᑎᒃᓴᓂᒃ 

ᐃᓗᐊᖅᓯᓕᕈᑎᒃᓴᓂᒃ.75 

 

 ᐅᑯᐊ ᐊᖕᖏᖃᑎᒌᒍᑎᑦ ᑐᑭᖏᑦ ᑕᐃᒪᐃᒻᒪᑦ ᐃᓄᒃᑎᑑᓕᖅᑕᐅᓗᑎᒃ ᑲᓇᑕ 

ᐃᓚᐅᑎᑦᑎᓂᐊᕐᒪᑦ ᐃᓄᖕᓂᒃ ᐱᕙᓪᓕᐊᑎᑦᑎᓗᑎᒃ ᐃᓂᒥᖕᓂᒃ ᐱᓪᓗᒍ ᐊᕙᑎᒥᒃ 

ᐊᐅᓚᑦᑎᓂᖅ ᑖᒃᑯᓄᖓ ᕿᑭᔪᓄᑦ ᐊᕗᖔᓘᖓᔪᖅ ᓯᒡᔭᕆᒃᑐᓄᑦ.   

 

 

 

3. ᑲᓇᑕ ᐊᑐᓕᖅᑕᐅᑎᑦᑎᓗᓂ ᑐᖕᖓᔾᔪᑎᒃᓴᖏᓐᓂᒃ ᐊᐅᓚᑦᑎᖃᑎᒌᖕᓂᐊᖅᑐᑦ ᐊᒻᒪᓗ 

ᐃᓄᐃᑦ-ᑲᓇᑕ ᐱᓇᓱᐊᖃᑎᒌᒍᑎᒃᓴᖏᓐᓄᑦ 

 

 ᕿᑎᖏᓐᓂ, ᐊᖕᖏᖃᑎᒌᒍᑏᑦ ᓴᕿᑕᐅᓯᒪᔪᑦ ᐊᖕᖕᖏᖃᑎᒌᒃᑐᑦ ᐱᓇᓱᐊᖃᑎᒌᑦ ᐊᕙᑖᓂ 

ᑲᓇᑕ ᐊᒻᒪᓗ ᐃᓄᐃᑦ. ᐅᑯᐊ ᐊᖕᖏᖃᑎᒌᒍᑏᑦ ᐊᐅᓚᔾᔭᐃᒋᐊᖅᓯᒪᔪᑦ ᐱᔪᒪᔭᖏᓐᓂᒃ 

ᑕᒪᐃᓂᑦ ᑲᓇᑕ ᐊᒻᒪᓗ ᐃᓄᐃᑦ ᓴᓇᖃᑎᒌᒡᓗᑎᒃ ᐃᓗᐊᓂ ᐊᖕᖏᖃᑎᒌᒃᓯᒪᔭᒥ 

ᓄᓇᖏᓐᓂ. ᑲᓇᑕᒧᑦ, ᐊᖕᖏᖃᑎᒌᒍᑏᑦ ᐱᓕᕆᔾᔪᑕᐅᕗᑦ ᑐᑭᓕᐅᕈᑕᐅᓪᓗᑎᒃ 

ᐋᕿᖕᓂᐊᕐᒪᑕ ᑲᓇᑕᐅᑉ ᓄᓇᖁᑎᒃᓴᖏᑦ ᑕᒫᓂ ᐅᑭᐅᖅᑕᖅᑐᒥ ᑕᐃᒫᒃᑕᐅᖅ ᑖᒃᑯᓄᖓ 

                                                 
75 ᑲᖏᖅᖢᒑᐱᒃ (ᕼᐊᒻᒪᒃᑯᑦ) ᐃᖃᖅᑐᖅᑕᐅᑎᑦᑎᔪᑦ TGS-NOPEC Geophysical Co. ASA (TGS), [2015] F.C.J. 

No. 991, ᑐᑭᓯᓇᖅᓯᑎᑦᑎᔪᖅ ᐊᑐᕆᐊᖃᖅᑕᖏᓐᓂᒃ ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᕐᓗᑎᒃ ᑕᐃᑲᓂ 

ᐱᓕᕆᐊᖑᔪᖅ ᐱᓕᕆᔭᐅᑎᓪᓗᒍ ᓯᓚᑖᓂ ᐊᖕᖏᖅᑕᐅᓯᒪᔪᑦ ᓄᓇᖓᓂ ᐊᒃᑐᐃᓂᐊᖅᑎᓪᓗᒍ ᐊᖕᖏᖃᑎᒌᒍᑎᓄᑦ 

ᐱᔪᓐᓇᐅᑎᖏᓐᓂᒃ. 

ᐊᓯᒥᖕᓄᑦ ᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ, ᐃᓕᓗᒍ ᓄᓇᖁᑎᑦ ᐃᓄᐃᑦ ᐃᒻᒪᑲᓪᓚᖕᓂᑦ 

ᐊᑐᖅᑕᖓ ᐊᒻᒪᓗ ᐅᐸᒃᓯᒪᔭᖓᑦ ᐅᑯᐊ ᓄᓇᐃᑦ ᓇᖕᒥᓂᖅ ᓄᓇᒥᖕᓂ. ᐃᓄᖕᓄᑦ, 

ᐊᖕᖏᖃᑎᒌᒍᑏᑦ ᐱᓕᕆᔾᔪᑕᐅᕗᑦ ᑲᓇᑕ ᐃᒃᐱᒍᓱᑦᑎᐊᖁᓪᓗᒍ ᐱᔪᓐᓇᕐᓂᖏᓐᓂᒃ  

ᐊᒻᒪᓗ ᐃᓕᓗᒋᑦ ᑎᒥᐅᔪᓄᑦ ᖃᐅᔨᓂᐊᕐᒪᑕ ᐃᓂᖓ ᑐᑭᒧᐊᒃᑎᑦᑎᔨᐅᓪᓗᑎᒃ 

ᐅᑭᐅᖅᑕᖅᑐᒥᒃ.   

 

 ᐊᑎᓕᐅᖅᖢᒋᑦ ᐊᖕᖏᖃᑎᒌᒍᑏᑦ ᐱᒋᐊᕈᑕᐅᕗᑦ ᐃᓗᐊᓂ ᑲᔪᓯᖁᓪᓗᒋᑦ ᐃᓚᒌᒍᓯᖏᑦ, 

ᐊᑐᓂ ᐊᖕᖏᖃᑎᒍᑦ ᐋᕿᒃᓯᓯᒪᔪᖅ ᐊᕙᓗᒃᓴᖏᓐᓂᒃ ᓯᕗᓂᒃᓴᑦᑎᓂ 

ᕿᒥᕐᕈᐊᖃᑎᒌᖕᓂᐊᖅᑐᓄᑦ ᐃᑲᔪᖃᑎᒌᖕᓂᐊᖅᑐᓄᑦ ᐊᕙᑖᓂ ᐊᖕᖏᖃᑎᒋᓯᒪᔭᓂ 

ᐱᓇᓱᐊᖃᑎᒥᖕᓄᑦ. ᐃᓱᓕᑎᑦᑎᔾᔪᑕᐅᓇᑎᒃ ᐃᓄᐃᑦ ᑐᑭᒧᐊᒃᑎᑦᑎᔾᔪᑎᒃᓴᖏᓐᓄᑦ 

ᐱᔪᓐᓇᐅᑎᖏ ᐅᑭᐅᖅᑕᖅᑐᒧᑦ, ᐊᖕᖏᖃᑎᒌᒍᑏᑦ ᐱᒋᐊᕈᑕᐅᓯᒪᔪᑦ ᑲᑐᔾᔨᓗᑎᒃ 

ᑐᑭᒧᐊᒃᑎᑦᑎᖃᑎᒌᒡᓗᑎᒃ ᐋᕿᒃᓯᓯᒪᔾᔪᑏᑦ. ᐅᑯᐊ ᐊᖕᖏᖃᑎᒌᒍᑏᑦ 

ᐊᖕᖏᖅᑕᐅᓯᒪᑦᑎᐊᖅᑐᑦ ᐅᑯᐊ ᑲᓇᑕ ᐊᒻᒪᓗ ᐃᓄᐃᑦ ᐱᓕᕆᖃᑎᒌᖕᓂᐊᕐᒪᑕ ᑲᔪᓯᔪᒥᒃ 

ᐃᓚᒌᒍᓯᖃᕐᓗᑎᒃ ᐊᒻᒪᓗ ᐃᑲᔪᖃᑎᒌᖃᑦᑕᕐᓗᑎᒃ ᑐᑭᒧᐊᒃᑎᑦᑎᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᐊᓂᒃ. ᐅᓇ ᐱᓇᓱᐊᖃᑎᒌᖕᓂᖅ ᐱᒻᒪᕆᐅᔪᒥᒃ ᑐᖕᖓᔾᔪᑖᑦ ᐊᖕᖏᖃᑎᒌᒍᑏᑦ 

ᐊᒻᒪᓗ ᖃᐅᔨᒪᔭᐅᓂᐊᖅᐳᖅ ᖃᖓᑐᐃᓐᓇᑦ ᐊᖕᖏᖃᑎᒌᒍᑏᑦ 

ᑐᑭᓯᓇᖅᓯᑎᑦᑎᔾᔪᑕᐅᓕᕌᖓᑕ.  

 

 ᐅᑯᐊ ᐊᐅᓚᑦᑎᖃᑎᒌᒍᑕᐅᓇᓱᐊᖅᑐᑦ ᐋᕿᒃᑕᐅᓯᒪᕗ ᐊᖕᖏᖃᑎᒌᒍᑎᑦᑎᒍᑦ 

ᐱᓇᓱᐊᖃᑎᒌᒍᑎᒋᓗᒋᑦ. ᑕᒪᐅᓐᓇ ᐊᐅᓚᑦᑎᖃᑎᒌᖕᓂᒃᑯᑦ, ᐃᓄᐃᑦ ᒪᓕᒃᓴᕐᑎᑦᑎᔪᓐᓇᖅᑐᑦ 

ᐃᓱᒪᓕᐅᕆᓂᒃᑯᑦ ᐃᒃᐱᒋᑦᑎᐊᖅᖢᒋᑦ ᐊᖕᖏᕈᑏᑦ ᓄᓇᐃᑦ ᐊᒻᒪᓗ ᐃᒪᐃᑦ, ᐊᒻᒪᓗ ᓂᕐᔪᑎᑦ 

ᓄᓇᖃᖅᑐᑦ ᓄᓇᖏᓐᓂ.    

 

a. ᐃᓗᐊᓂ ᐊᖕᖏᖃᑎᒌᒍᑏᑦ ᐊᐅᓚᑦᑎᖃᑎᒌᒍᑕᐅᓂᐊᖅᑐᑦ ᓂᕐᔪᑎᓂᒃ 

ᐊᐅᓚᑦᑎᔾᔪᑕᐅᓂᐊᖅᑐᓄᑦ. ᑖᓐᓇ 1975 ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ 

ᐊᖕᖏᕈᑎᖏᑦ ᓴᕿᑎᖄᖅᓯᒪᔭᖏᑦ ᐃᖃᓗᖕᓄᑦ ᐊᒻᒪᓗ ᓂᕐᔪᑎᓄᑦ 

ᐊᐅᓚᑦᑎᖃᑎᒋᒍᑕᐅᓂᐊᖅᑐᑦ ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ 

ᓄᓇᖅᑲᖅᑳᖅᓯᒪᔫᓐᖏᑦᑐᑦ ᒐᕙᒪᒃᑯᑦ ᑲᓇᑕᒥ. ᑕᐃᒪᖓᓂᑦ ᓴᕿᓚᐅᖅᑎᓪᓗᒋᑦ, 

ᑕᒪᕐᒥᐸᓗᒃ ᐊᐅᓚᑦᑎᖃᑎᒌᒍᑕᐅᔪᑦ ᐱᓕᕆᔾᔪᑎᖏᑦ ᖃᓄᐃᓕᖓᓂᖓᓂᒃ 

ᒪᓕᒃᓯᒪᔪᑦ ᔭᐃᒻᔅ ᐸᐃᒥᒃ ᐋᕿᒃᓯᒪᔾᔪᓯᖓᓂᒃ ᐅᒡᕙᓘᓐᓃᑦ ᐊᑐᓕᖅᓯᒪᔪᑦ 

ᐊᔾᔨᐸᓗᖏᓐᓂᒃ ᑕᐅᑦᑐᖃᖅᖢᑎᒃ.76 

 

                                                 
76 ᐅᓂᒃᑲᖓ ᒐᕙᒪᒃᑯᑦ ᑲᑎᒪᔨᖏᑦ ᓄᓇᖅᑲᖅᑳᖅᓯᒪᔪᑦ ᐱᓪᓗᒋᑦ, ᐋᑐᕚ, 1996, ᐃᔾᔪᔪᑦ 2, ᒪᒃᐱᒐᖅ 825. 

b. ᐅᓇ ᐆᒃᑐᑎᒋᓗᒍ, ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, ᓂᕐᔪᑎᓄᑦ 

ᐊᐅᓚᑦᑎᔾᔪᑎᖏᑦ ᓴᕿᑕᐅᓯᒪᔪᑦ ᒪᓕᒡᖢᑎᒃ ᐃᓕᓴᕆᔭᐅᓂᖓ ᑲᓇᑕᒥ ᐊᒻᒪᓗ 

ᐃᓄᐃᑦ “ᐱᑕᖃᕆᐊᖃᖅᑐᖅ ᐃᓂᖃᖅᑐᒥᒃ ᐃᓄᖕᓄᑦ ᖃᓄᑐᐃᓐᓇᑦᑎᐊᖅ 

ᐱᓪᓗᒋᑦ ᓂᕐᔪᑎᑦ ᐊᐅᓚᑦᑎᔾᔪᑕᐅᔪᑦ.”77 ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᓴᕿᑕᐅᓯᒪᔪᑦ ᐊᐅᓚᑦᑎᖁᓪᓗᒋᑦ ᓂᕐᔪᑎᓕᕆᔾᔪᑕᐅᔪᓂᒃ ᐅᑯᐊᓗ 

ᐊᑐᕐᓂᐊᕐᒪᑕ ᐃᓂᖃᕐᓗᑎᒃ ᐃᓄᖕᓄᑦ ᐃᓗᐊᓂ ᓂᕐᕗᑎᓂᒃ 

ᐊᖑᓇᓱᒍᓐᓇᕐᓗᑎᒃ ᐊᒻᒪᓗ ᖃᐅᔨᒪᑎᑦᑎᓗᑎᒃ ᐊᑯᓂᐅᔪᒃᑯᑦ ᑮᓇᐅᔭᑎᒍᑦ 

ᐱᕙᓪᓕᐊᑎᑦᑎᓂᕐᒧᑦ, ᐃᓅᓯᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᔭᐅᔪᒪᔪᑦ 

ᐃᓄᖕᓂᑦ ᐊᖑᓇᓱᒃᑎᓂᑦ. ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᓴᒪᓂᒃ (4) ᑲᑎᒪᔨᖃᖅᑐᑦ ᑎᒃᑯᐊᖅᑕᐅᓯᒪᔪᓂᑦ ᐃᓄᐃᑦ ᐊᐅᓚᑦᓯᔨᖏᓐᓂᑦ 

ᐊᒻᒪᓗ ᑎᓴᒪᑦ (4) ᑎᒃᑯᐊᖅᑕᐅᓯᒪᔪᑦ ᒐᕗᓄ ᑲᑎᒪᔨᖏᓐᓂᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᓂᑦ, ᑭᖑᓪᓕᖅᐹᖅ ᑲᑎᒪᔨᐅᖃᑕᐅᔪᖅ ᐃᒡᓯᕙᐅᑕᖓᑦ ᐅᓇᓗ 

ᑎᒃᑯᐊᖅᑕᐅᓯᒪᔪᖅ ᒐᕗᓄ ᑲᑎᒪᔨᖏᓐᓂᑦ ᓂᕈᐊᒐᒃᓴᖑᖅᑎᓯᒪᔭᖓᓂᒃ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.78 

 

c. ᐊᒻᒪᓗᑦᑕᐅᖅ, ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, ᑲᓇᑕ ᐊᖕᖏᖅᓯᒪᔪᖅ 

ᐊᑐᓕᖅᑕᐅᑎᑦᑎᓗᓂ ᓴᕿᑕᐅᖁᓪᓗᒍ ᓄᓇᕗᑦ ᐊᒻᒪᓗ ᐋᔩᖃᑎᒌᒍᑎᒋᓪᓗᒋᑦ 

ᒐᕙᒪᓕᕆᓂᕐᒧᑦ ᐊᖕᖏᕈᑏᑦ ᐃᓄᖕᓄᑦ ᓴᕿᑕᐅᖁᓪᓗᒍ ᓄᓇᕗᑦ ᒐᕙᒪᖓ.79 

ᐅᓇ ᑎᑭᐅᑎᓯᒪᔪᖅ ᓴᕿᑕᐅᓪᓗᓂ ᓄᓇᕗᑦ ᑐᑭᒧᐊᒃᑎᑕᐅᓪᓗᓂ ᐃᓄᖏᓐᓂᑦ. 

ᐊᐃᕙᔪᓐᓇᖅᑐᒍᑦ, ᓄᓇᕗᑦ ᒐᕙᒪᒃᑯᑦ ᐊᖕᖏᓛᒥᒃ ᐊᐅᓚᑦᑎᖃᑕᐅᕕᖃᖅᑐᑦ 

ᑲᓇᑕᐅᑉ ᐅᑭᐅᖅᑕᖅᑐᐊᓂ. 

 

 ᐅᑯᐊ ᐊᐅᓚᑦᑎᖃᑎᒌᒍᑕᐅᔪᑦ ᓴᕿᑕᐅᓯᒪᔪᑦ ᒫᓐᓇᐅᔪᖅ ᐊᖕᖏᖃᑎᒌᒍᑕᐅᔪᓂᑦ 

ᑐᑭᒧᐊᒃᑎᑕᐅᔭᕆᐊᖃᖅᑐᑦ ᐱᔭᕇᕐᓂᐊᕐᓗᑎᒃ ᐱᔭᒃᓴᖏᑦ ᐊᖕᖏᖃᑎᒌᒍᑎᖃᖅᑐᓂᑦ 

ᐱᓇᓱᐊᖃᑎᑐᐊᕆᓐᖏᑕᖓᑦ, ᑭᓯᐊᓂᑦᑕᐅᖅ ᐃᓚᐅᔪᑦ ᐱᓪᓗᒍ ᑯᐃᖕ, ᐱᓗᐊᖅᑐᒥᒃ 

ᐱᔭᒃᓴᑎᒃ ᕿᒥᕐᕈᐊᖃᑎᒌᒋᐊᖃᕐᒪᑕ. ᐅᓇ ᐱᖁᔭᕐᔪᐊᖅ ᐊᑐᕆᐊᖃᖅᑎᑦᑎᔪᖅ 

ᑕᐃᒪᓐᓇᐅᔭᕆᐊᖃᕐᓂᒥᒍᑐᐃᓐᓇᓐᖏᑦᑐᖅ. ᑕᐃᒪᖓᓂᑦ ᐊᑐᓕᖅᑎᑕᐅᖃᑦᑕᕐᓂᐊᖅᑐᖅ 

ᓱᓕᓗᑎᒃ ᐊᒻᒪᓗ ᑐᑭᖃᑦᑎᐊᖅᑐᓂᒃ ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᑐᓂᓯᕙᒃᑐᖅ 

ᐃᓱᒫᓘᑎᒋᔭᖏᓐᓄᑦ ᐱᔾᔪᑎᖃᖅᖢᑎᒃ. ᐊᐃᑖᖑᒐᓗᐊᖅ, ᑕᐃᒪᓐᓇᐅᓐᖏᓇᖅᐸᓐᖏᑦᑐᖅ 

ᐱᓕᕆᔾᔪᓯᖏᑦ ᖃᓄᐃᓕᖓᔪᓄᑦ ᐊᒻᒪᓗ ᐃᖃᖅᑐᐃᔨᑦ ᐊᑐᖅᓯᕙᓪᓕᐊᖏᓐᓇᖅᑐᑦ 

                                                 
77 ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏ, ᐃᓚᖓ 5.1.6. 
78ᐊᔾᔨᐊ ᖁᓛᓂ. , ᐃᓚᖓ 5.1.2-5.2.11. 
79 ᐊᔾᔨᐊ ᖁᓛᓂ., ᐃᓚᖓ 4. 

ᐊᐃᕙᐅᑕᐅᔪᓂᒃ ᑐᑭᓯᓇᖅᓯᑎᑦᑎᓗᑎᒃ ᒐᕙᒪᒃᑯᑦ ᐊᑐᕆᐊᖃᖅᑕᖏᓐᓂᒃ ᐊᑖᒍᑦ 

ᖃᓄᕆᑦᑐᑐᐃᓐᓇᐃᑦ ᐊᐅᓚᑦᑎᖃᑎᒌᒍᑕᐅᔪᑦ ᑎᒥᖏᓄᑦ.80 

 

 ᒫᓐᓇᐅᔪ ᐃᓱᒪᓕᐊᖑᓯᒪᔪᖅ, ᒥᓂᔅᑕᑦ ᐱᐊᕆ ᔩ. ᑎᐅᕚᓐᑦ ᐅᖃᓚᐅᖅᑐᖅ ᐃᓗᓕᖓᓂ 

ᐆᒪᔪᓄᑦ ᐊᐅᓚᑦᑎᖃᑎᒌᒍᑕᐅᔪᑦ ᐊᑖᒍᑦ ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ 

ᐊᖕᖏᕈᑎᖏᑦ: 

 

ᑲᑐᑎᔭᐅᖃᑦᑕᖅᑐᑦ ᓄᓇᖅᑲᖅᑳᖅᓯᒪᔪᓂᑦ ᐊᒻᒪᓗ ᒐᕙᒪᒃᑯᓂᑦ ᑎᒥᐅᔪᑦ 

ᐅᖃᖃᑎᒌᒍᑎᒋᓕᖅᖢᒋᑦ, ᐋᕿᒃᓯᖃᑎᒌᑦᑎᐊᕐᓗᑎᒃ ᐊᒻᒪᓗ ᓈᒻᒪᒃᓴᕐᓗᑎᒃ. 

ᐊᒻᒪᓗᑦᑕᐅᖅ, ᐊᑐᕆᐊᖃᖅᑕᑦ ᕿᒥᕐᕈᐊᖃᑎᖃᕆᐊᖃᑲᓐᓂᕐᓗᑎᒃ ᑕᐃᒪᓗ ᒥᓂᔅᑕ 

ᐃᓱᒪᓕᖅᓯᒍᓂ ᒪᓕᒍᒪᓐᖏᓪᓗᓂ ᐅᖃᐅᔾᔪᓯᐊᒥᓂᒃ ᑲᒪᔨᐅᔪᑦ ᑲᑎᒪᔨᕋᓛᖏᓐᓂᑦ 

ᓴᕿᑦᑎᐊᖅᑐᖅ ᐱᔭᒃᓴᓂ ᐃᓱᒪᒋᔭᕆᐊᖃᕐᑕᓂ ᐱᔪᒪᔭᖏᓐᓄᑦ ᓄᓇᖅᑲᖅᑳᖅᓯᒪᔪᑦ 

ᐊᒻᒪᓗ ᑭᐅᓗᓂᒋᑦ ᑖᒃᑯᐊ, ᒥᓂᔅᑕᒨᓐᖏᑦᑐᖅ ᓴᕿᔮᕐᑎᓪᓗᒋᑦ ᑕᐅᑦᑐᕆᔭᓂ 

ᑭᓱᑐᐃᓐᓇᓂᒃ.     … 

 

[…] 

 

ᓯᕗᓂᒃᓴᑦᑎᓂ, ᐱᔭᒃᓴᖃᖅᑐᖅ ᕿᒥᕐᕈᐊᖃᑎᖃᒋᓗᒋᑦ ᖃᓄᐃᔨᖓᔪᓂᒃ 

ᓄᓇᖅᑲᖅᑳᖅᓯᒪᔪᑦ [ᐊᖕᖏᖃᑎᒌᒍᑎᑦ] ᐱᔪᓐᓇᐅᑎᖏᑦ…ᐋᕿᒍᓐᓇᓐᖏᑦᑐᑦ 

ᐱᐅᓯᖅᓲᑎᒃᓴᐅᓗᑎᒃ ᒪᓕᒡᓗᑎᒃ; ᐊᑑᑎᖃᑦᑎᐊᖅᑐᓂᒃ ᐃᓱᒪᖃᑦᑎᐊᕆᐊᓕᖕᓂᑦ 

ᑐᑭᓕᐅᕆᓂᐊᕐᓗᑎᒃ ᐱᑕᖃᕆᐊᖃᖅᑐᖅ.81 

 

 ᑕᐃᒪᓗ ᖃᓄᕆᑦᑐᐃᓐᓇᐃᑦ ᐊᖕᖏᖃᑎᒌᒍᑏᑦ ᑐᖕᖓᔾᔪᑎᖏᓐᓄᑦ ᐱᔾᔪᑎᒋᓪᓗᒋᑦ 

ᐊᐅᓚᑦᑎᖃᓂᒌᖕᓂᖕᒧᑦ ᑎᓕᓯᔪᓐᓇᖅᑐᑦ ᐱᔭᕇᖅᓯᔾᔪᑎᒥᖕᓄᑦ ᐃᓱᒪᓕᐊᕆᔭᒥᖕᓄᑦ 

ᐱᔾᔪᑕᐅᔪᓂᒃ ᑖᒃᑯᓄᖓ ᒐᕙᒪᒃᑯᓄᑦ, ᐃᖃᖅᑐᐃᔩᑦ ᑐᑭᓯᓇᖅᓯᑦᑎᑎᐊᓯᒪᔭᖏᑦ ᑖᒃᑯᐊ 

ᑕᒪᕐᒥᒃ ᑕᐃᒪᓐᓇᐅᔭᕆᐊᖃᕐᑎᑦᑎᔾᔪᑏᑦ ᐊᒻᒪᓗ ᐊᖕᖏᔪᖅ ᐊᑐᕆᐊᖃᖅᑕᖓᑦ ᐅᓇᓗ 

ᐊᒃᑐᐃᔪᓐᓇᖅᑐᖅ ᖃᓄᐃᓕᖓᓂᖓᓂ ᐃᓱᒪᓕᐊᕆᔭᐅᕙᓪᓕᐊᔪᓄᑦ ᐱᕙᓪᓕᐊᓂᖓᓂᑦ 

                                                 
80 ᑕᑯᒍᒃ ᐆᒃᑑᑖ, ᒪᑭᕕᒃ ᑯᐊᐳᕇᓴᑦ ᐃᖃᖅᑐᖅᑕᐅᑎᑦᑎᔪᑦ ᐊᑐᓕ ᔨᓄᓗ ᑯᐸᐃᒃ, [2014] Q.J. No. 7944; 

ᕿᑭᖅᑕᓂ ᐃᓄᐃᑦ, ᐊᔾᔨᖓ; ᑲ’ᐊ’ᒌ ᑑ ᐊᓪᓚᐃᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᐃᓄᓕᕆᔨᑐᖃᒃᑯᑦ ᑲᓇᑕᒥ), [2008] 

2 FCR 473; ᓄᓇᕗᑦ ᑐᖓᕕᒃ ᑎᒥᖓ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᒥᓂᔅᑕ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕕᓕᕆᔨᒃᑯᑦ), [1998]4 F.C. 405 (FCA), ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ 

(ᒥᓂᔅᑕ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ) [2009] 4 F.C.R. 544.  
81 ᒥᒃᕕᒃ ᑯᐊᐳᕇᓴᓐ, ᐊᔾᔨᖓ 

ᐱᓕᕆᔭᐅᓂᐊᕐᓗᓂ ᒐᕙᒪᒃᑯᓂᑦ. 82  ᐃᓚᖏᓐᓂ ᑕᐃᑲᓂ ᑲᓇᑕ ᒪᓕᓐᖏᑎᓪᓗᒍ 

ᑖᒃᑯᓂᖓ ᐊᑐᕆᐊᖃᖅᑕᒥᖕᓂᒃ ᐊᑖᒍᑦ ᐊᐅᓚᑦᑎᖃᑎᒌᒍᑕᐅᔪᑦ ᐊᒻᒪᓗ ᓱᖁᑎᒋᓐᖏᐸᒋᑦ 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᑐᑭᖃᑦᑎᐊᖅᑐᓄᑦ ᐃᓚᐅᑎᑦᑎᓂᖅ ᑲᑐᑎᓗᒋᑦ 

ᐃᓱᒪᓕᐊᕆᓂᐊᖅᑕᖏᓐᓄᑦ, ᐊᑦᑕᕐᓇᖅᑐᑰᖅᑐᑦ ᐃᖃᖅᑐᐃᕕᒃᑯᑦ ᐱᓕᕆᔭᐅᓇᔭᕐᒪᑕ 

ᒪᓕᒐᖏᑦ, ᐱᖁᔭᕋᓛᖏᑦ ᐅᒡᕙᓘᓐᓃᑦ ᒐᕙᒪᒃᑯᑦ ᐊᑐᐊᒐᖏᑦ ᐊᑐᖅᑕᐅᓗᑎᒃ ᓱᕋᐃᑎᓪᓗᒋᑦ 

ᐊᖕᖏᖃᑎᒌᒍᑎᓂᒃ ᐱᔪᓐᓇᐅᑎᖏᓐᓂᒃ ᐊᑑᑎᖃᓐᖏᑎᓪᓗᒋᑦ; ᓚᐃᓴᓯᑖᕐᑎᑦᑎᓗᑎᒃ, 

ᐱᔪᓐᓇᐅᑎᖃᕋᑎᒃ ᐅᒡᕙᓘᓐᓃᑦ ᐊᖕᖏᖅᑕᐅᓯᒪᓇᑎᒃ ᐱᕙᓪᓕᐊᑎᑦᑎᔪᒪᔪᓄᑦ 

ᓴᓂᖅᕙᒃᑕᐅᓗᓂ; ᐊᒻᒪᓗ ᐊᑭᓕᒃᓴᓂᒃᑎᑕᐅᒐᔭᖅᑐᑦ ᐊᑭᕋᖅᑐᕐᓂᖅ ᐱᓪᓗᒍ 

ᐊᒃᑐᕈᕐᑎᑦᑎᓂᖏᓐᓄᑦ ᐃᓱᒫᓘᑎᖃᖅᑐᓂᒃ ᐃᓄᖏᓂᒃ ᒪᓕᒐᕐᓂᒃ ᓱᕋᐃᒍᑎᒃ.83 

 

 ᑲᓇᑕ ᐊᑐᕆᐊᖃᖅᑐᖅ ᐃᒃᐱᒋᑦᑎᐊᕐᓗᒋᑦ ᐊᖕᖏᖃᑎᒌᒍᑎᓂ ᐱᓇᓱᐊᖃᑎᒌᖕᓂᖅ ᐊᒻᒪᓗ 

ᐊᖕᖏᖃᑎᒌᒍᑎᓂ ᐱᓇᓱᐊᖃᑎᒋᔭᓂ ᑕᒪᐃᓐᓄᑦ ᖃᓄᐃᓕᐅᕆᐊᖃᖅᑐᓄᑦ 

ᐊᖕᖏᖃᑎᒌᒍᑎᒋᓯᒪᔭᒥ ᓄᓇᖏᓐᓂ, ᐃᓚᒋᔭᐅᓪᓗᑎᒃ ᓄᓇᑖᕆᔭᐅᓯᒪᔪᑦ ᑕᒡᕙᓂ ᕿᑭᔪᖅ 

ᐊᕗᖔᓘᖓᔪᖅ ᓯᒡᔭᕆᒃᑐᖅ ᐊᖕᖏᖃᑎᒌᒍᑎᓃᑦᑐᑦ ᐃᓄᖕᓄᑦ. ᑐᖕᖓᔾᔪᑎᖏᑦ 

ᑎᑭᐅᑎᓯᒪᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᐊᑖᒍᑦ ᒫᓐᓇᐅᔪᖅ ᐊᖕᖏᖃᑎᒌᒍᑎᓂ 

ᑐᑭᒧᐊᒃᑎᑦᑎᔭᕆᐊᓕᑦ ᑲᓇᑕᒥᒃ ᐱᓕᕆᖃᑎᖃᕐᓗᑎᒃ ᐊᖕᖏᖃᑎᒌᒍᑎᓂ 

ᐱᓇᓱᐊᖃᑎᒋᔭᒥᓂᒃ, ᑕᐃᒪᓗ ᐅᑯᐊ ᐃᓄᐃᑦ ᐱᕕᖃᕐᑎᑕᐅᓗᑎᒃ ᐃᓚᐅᖃᑦᑕᕐᓗᑎᒃ 

ᐃᓱᒪᓕᐊᕆᔭᐅᔪᓄᑦ ᐅᑯᐊᓗ ᐊᒃᑐᐃᓯᒪᔪᑦ ᓄᓇᖏᓐᓂᑦ ᑎᑎᕋᖅᓯᒪᔪᓂ 

ᐊᖕᖏᖃᑎᒌᒍᑎᓂ. ᐃᓚᒋᓪᓗᒍ ᑕᒪᑐᒧᖓ ᐱᓇᓱᐊᖃᑎᖃᕐᓂᒃᑯᑦ, ᑲᓇᑕ 

ᐱᓕᕆᑦᑎᐊᕐᓗᓂᒃ ᑕᒪᐃᓐᓂᒃ ᕿᒥᕐᕈᐊᖃᑎᖃᕐᓗᓂ ᐅᖃᖃᑎᖃᕐᓗᓂ ᑖᒃᑯᓄᖓ ᐃᓄᐃᑦ 

ᐊᖕᖏᖃᑎᒌᒍᑎᓄᑦ ᐱᓇᓱᐊᖃᑎᒋᔭᒥᓄᑦ ᐱᓪᓗᒋᑦ ᓄᓇᑖᕆᓯᒪᔭᖏᑦ ᐅᑭᐅᖅᑕᖅᑐᖅ 

ᐃᒪᕕᖓᖓᑕ ᓇᑎᖓᓂ ᐊᒻᒪᓗ ᕿᑭᔪᖅ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐃᓗᐊᓂ 

ᐊᖕᖏᖃᑎᒌᒍᑕᐅᓯᒪᔪᓄᑦ ᓄᓇᐃᑦ. 

 

 ᐱᓇᓱᐊᖃᑎᒌᑦ ᐊᕙᑖᓂ ᑲᓇᑕ ᐊᒻᒪᓗ ᐃᓄᐃᑦ ᑕᒪᑐᒧᖓ ᐊᕗᖔᓘᖓᔪᖅ ᓯᒡᔭᕆᒃᑐᖅ 

ᑕᒪᐃᓐᓄᑦ ᐃᑲᔫᑎᓯᒪᑦᑎᐊᕋᔭᖅᑐᖅ. ᑲᓇᑕᒧᑦ, ᐱᒋᐊᕈᑖᑦ ᓄᓇᑖᕆᓪᓗᒍ ᐊᐅᓚᐅᑕᐅᔪᑦ 

ᓄᓇᐃᑦ ᐅᑭᐅᖅᑕᖅᑐᖅ ᐃᒪᕕᖓᓂ ᐊᕗᖔᓘᖓᔪᖅ ᓯᒡᔭᕆᒃᑐᖅ ᐃᓄᐃᑦ ᐃᒻᒪᑲᓪᓚᖕᓂᑦ 

ᐱᖁᑎᒋᔭᖏᑦ ᑕᒪᑐᒧᖓ ᐅᑭᐅᖅᑕᖅᑐᒥ ᐃᒪᕕᒃ ᓯᑯᖏᓐᓂ ᐊᒻᒪᓗ ᐃᒪᖏᓐᓄᑦ ᐊᒻᒪᓗ 

ᐊᖕᖏᖃᑎᒌᒍᑕᐅᓯᒪᔪᑦ ᐋᕿᒃᓱᖅᓯᒪᔪᑦ. ᐅᓇ ᓴᖕᖏᒃᑎᑦᒋᐊᕐᑎᑦᑎᔪᖅ ᓄᓇᑖᕈᑎᒥᖕᓄᑦ 

ᐱᓪᓗᒋᑦ ᐊᓯᑎᒃ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᐅᑯᐊᑦᑕᐅᖅ ᓄᓇᑖᕋᓱᖕᒪᑕ 

ᑕᒪᑐᒥᖓ. ᑕᐃᒪᓐᓇᐅᕙᒌᖅᑐᖅ ᑐᒃᑑᔮᖅᑑᑉ ᐅᒡᕙᓘᓐᓃᑦ ᐅᐊᓕᓂᐅᑉ ᑕᕆᐅᖓ, 

                                                 
82 ᑕᑯᒍᒃ ᐆᒃᑐᑎᒋᓗᒍ ᓄᓇᕗᑦ ᑐᖓᕕᒃ ᑎᒥᖓ, ᐊᔾᔨᖓ, ᑎᑎᕋᖅᓯᒪᔪᑦ 16-ᒥ, 17; ᒪᑭᕕᒃ ᑯᐊᐳᕇᓴᓐ, ᐊᔾᔨᖓ. 
83 ᑕᑯᒍᒃ ᒪᑭᕕᒃ ᑯᐊᐳᕇᓴᓐ ᐊᔾᔨᖓ; ᑳᒌ ᑐ ᐊᓪᓚᐃᑦ, ᐊᔾᔨᖓ, ᐊᒻᒪᓗ ᕿᑭᖅᑕᓂ ᐃᓄᐃᑦ, ᐊᔾᔨᖓ 

ᑕᐃᑲᓂᓗ ᑲᓇᑕ ᐊᒻᒪᓗ ᔪᓇᐃᑎᑦ ᓯᑕᐃᑦᔅ ᖃᓕᕇᓕᖕᒥᒃ ᓄᓇᑖᖅᓯᒪᔪᑦ. ᑲᓇᑕ 

ᓴᐳᒻᒥᔭᖓ ᓄᓇᑖᕆᓯᒪᔭᓂ ᑖᒃᑯᓇᖓᑦ ᔪᓇᐃᑎᑦ ᓯᑕᐃᑦᔅ ᐃᓚᒋᓪᓗᒍ ᐊᐃᕙᐅᑎᓂ 

ᓄᓇᒥᒃ ᑕᐃᑲᓂ 1984 ᐃᓅᕕᐊᓗᐃᑦ ᐊᖕᖏᕈᑎᖏᑦ. ᑕᐃᒪᓗ ᐃᓅᕕᐊᓗᐃᑦ ᐃᓄᖏᑦᑕ 

ᐃᒻᒪᑲᓪᓚᓂᑦ ᐊᑐᖅᑕᖓ ᑕᕆᐅᑉ ᓯᑯᐊ ᐊᒻᒪᓗ ᐃᒪᖏᑦ ᑐᒃᑑᔮᖅᑑᑉ ᐅᒡᕙᓘᓐᓃᑦ 

ᐅᐊᓕᓂᐅᑉ ᑕᕆᐅᓂ, ᐊᖕᖏᖃᑎᒌᒍᑎ ᐊᔪᖏᑎᑦᑎᔪᖅ ᑲᓇᑕ ᐋᕿᐅᑎᓗᒋᑦ 

ᐱᔪᓐᓇᕐᓂᑎᒃ ᑕᒪᑐᒧᖓ ᐃᓄᐃᑦ ᐃᒻᒪᑲᓪᓚᖕᓂᑦ ᐱᖓᓂᑦ (ᐅᒡᕙᓘᓐᓃᑦ 

ᓄᓇᖅᑲᖅᑳᖅᓯᒪᔪᑦ ᐱᖓᓂᒃ) ᑕᒪᒃᑯᐊ ᐃᓚᖓᓂ ᑐᒃᑑᔮᖅᑑᑉ ᐅᒡᕙᓘᓐᓃᑦ ᐅᐊᓕᓂᐅᑉ 

ᑕᕆᐅᖓᓂ. 

 

C. ᐊᑐᕆᐊᖃᖅᑕᑦ ᓄᓇᐃᑦ ᐃᓗᐊᖕᓂᓐᖏᑦᑐᑦ ᐊᖕᖏᖃᑎᒌᒍᑎᓂ   

 

 ᐅᓇ ᐊᑑᑎᓕᒻᒪᕆᒃ ᐊᐱᖁᑎ ᐅᓇᓗ ᓴᕿᖃᑦᑕᖅᑐᖅ ᖃᓄᖅ ᐃᓄᐃᑦ ᐱᔪᓐᓇᐅᑎᖃᖅᐸᑕ 

ᖁᕕᐊᒋᓂᐊᕐᓗᒍ ᑲᓇᑕᐅᑉ ᐅᑭᐅᖅᑕᖅᑐᐊ, ᓯᓚᑖᓃᑦᑐᑦ ᐃᓱᒫᓘᑎᒃᓴᑦ ᐊᖕᖏᖃᑎᒌᒍᑎᓂ 

ᐋᔩᖃᑎᒌᒍᑎᒋᓯᒪᔭᖏᓐᓂ, ᐊᒻᒪᓗ ᖃᓄᖅ ᑲᓇᑕ ᐊᑐᕆᐊᖃᖅᐸ ᑕᒪᒃᑯᓄᖓ 

ᐱᔪᓐᓇᐅᑎᓄᑦ?   

 

 ᓄᓇᕐᔪᐊᖅ ᒪᓕᒐᖏᑦ ᐃᑲᔪᖅᑐᑦ ᑕᑯᓐᓇᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐊᒻᒪᓗ 

ᐊᔪᖏᑕᖏᒃ ᓄᓇᑐᖃᕐᒥᖕᓄᑦ, ᐃᒪᖏᓐᓄᑦ ᐊᒻᒪᓗ ᐱᔾᔪᑎᒃᓴᓄᑦ ᑲᔪᓯᔪᒥᒃ ᐱᑕᖃᖅᑐᑦ 

ᓄᓇᖓᒥ ᓯᓚᑖᓂ ᐊᖕᖏᖃᑎᒌᒍᑕᐅᓯᒪᔪᑦ ᓄᓇᐃᑦ. ᐅᓇ ᑐᑭᖃᖅᑐᖅ ᐅᓇ ᑲᓇᑕ 

ᐃᒃᐱᒍᓱᑦᑎᐊᕆᐊᖃᖅᑐᖅ ᑕᒪᐃᓐᓄᑦ ᐊᑐᕆᐊᖃᖅᑕᒥᖕᓄᑦ ᐱᓪᓗᒋᑦ ᐃᓄᐃᑦ ᑕᒪᒃᑯᓄᖓ 

ᐃᓚᖓᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐃᒪᕕᖏᓐᓂ, ᐋᕿᒃᑕᐅᓯᒪᔪᑦ ᒪᓕᒐᖅ A ᐅᕙᓂ 

ᑎᑎᕋᖅᓯᒪᔪᓂ. 

 

 ᓱᓕ ᐱᓕᕆᔭᐅᓚᐅᖅᓯᒪᓐᖏᑦᑐᖅ ᑕᑯᓚᐅᖅᓯᒪᓐᖏᑦᑐᒍᑦ ᖃᓄᖅ ᑲᓇᑕᐅᑉ ᐃᖃᖅᑐᐃᔨᖏᑦ 

ᑐᑭᓯᓇᖅᓯᑎᑦᑎᓂᐊᕐᒪᖔᑕ ᐊᒃᑐᐃᓂᖓᓂ ᐊᖕᖏᖃᑎᒌᒍᑎᑦ ᐱᓪᓗᒋᑦ 

ᒪᓕᒃᑕᐅᔭᕆᐊᖃᖅᑐᑦ ᐃᓄᐃᑦ ᐱᔪᓐᓇᕐᓂᖏᑦ ᐅᑭᐅᖅᑕᖅᑐᖅ ᐃᒪᕕᖓᓄᑦ ᐅᑯᐊᓗ 

ᐃᓗᐊᓃᓐᖏᑦᑐᑦ ᒫᓐᓇᐅᔪᖅ ᐊᖕᖏᖃᑎᒌᒍᑎᓂ. ᒪᕐᕉᒃ ᓇᓗᓇᖏᑦᑎᐊᖅᖢᑎᒃ, ᐃᓄᐃᑦ 

ᐃᓱᒪᒋᔭᖓ ᐅᑭᐅᖅᑕᖅᑐᖅ ᐃᒪᖏᑦ, ᓄᓇᖓ ᐊᒻᒪᓗ ᓯᑯᐊ ᐊᖕᖏᕋᕆᖕᒪᔾᔪᒃ ᐊᒻᒪᓗ 

ᑕᒪᓐᓇ ᐅᑭᐅᖅᑕᖅᑐᖅ ᐃᒪᕕᖓ ᑐᑭᒧᐊᒃᑎᑕᐅᓪᓗᓕ ᐃᓚᖃᖅᑐᖅ ᐃᓕᓴᕆᓯᒪᓪᓗᒋᑦ 

ᐃᒪᕕᖕᒥ ᐱᔪᓐᓇᕐᓂᖏᑦ ᐊᒻᒪᓗ ᑕᒪᐃᓐᓄᑦ ᐃᓚᐅᓗᑎᒃ ᐃᒪᕕᓕᕆᔪᓄᑦ 

ᐱᕙᓪᓕᐊᑎᑦᑎᔪᓂ, ᐃᒪᕕᖕᒥ ᐊᒻᒪᓗ ᓂᔪᑎᓂᒃ ᐊᐅᓚᑦᑎᓪᓗᑎᒃ ᐊᒻᒪᓗ ᓴᐳᒻᒥᓗᒍ ᐊᕙᑎ. 

ᐅᑯᐊ ᑕᖁᑦᓱᖏᑦ ᐅᖃᖅᑕᐅᓯᒪᔪᑦ ᐃᓄᖕᓂᑦ ᑕᒪᐅᓐᓇ ᓄᓇᕐᔪᐊᒥ ᓱᓕᓂᕋᐅᑎᑦᑎᒍᑦ 

ᐊᒻᒪᓗ ᐋᕿᒃᑕᐅᓯᒪᔪᑎᒍᑦ, ᐃᓚᒋᔭᐅᓪᓗᑎᒃ ᒪᓕᒋᐊᖃᖅᑐᓂᒃ-ᐋᕿᒃᓯᓯᒪᑎᓪᓗᒋᑦ 

ᓄᓇᕐᔪᐊᒥ ᑲᔾᔨᐊᓂ ᐃᓄᐃᑦ ᓱᓕᓂᕋᐅᑎᖓᑦ ᓄᓇᑖᕈᑎᒥᖕᓄᑦ ᐅᑭᐅᖅᑕᖅᑐᒥ ᐊᒻᒪᓗ 

ᓄᓇᕐᔪᐊᒥ ᑲᔾᔨᐊᓂ ᐃᓄᐃᑦ ᓱᓕᓂᕋᐅᓯᖏᑦ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥ.84  

 

 ᐃᓄᐃᑦ ᐊᖓᔪᖅᑳᖑᔪᑦ ᑕᑯᓯᒪᔭᖓ ᓄᓇᑖᕈᑎᒥᖕᓄᑦ ᐋᔩᖃᑎᒌᒍᑎᓂᖅ 

ᑐᑭᓯᓇᖅᓯᑎᑦᑎᔾᔪᑕᐅᓗᓂ ᐱᑕᖃᕐᓂᐊᕐᒪᑕ ᑭᓯᐊᓂᓕ ᓇᓗᓇᐃᖅᓯᒪᓇᑎᒃ ᒪᓕᒐᕐᑎᒍᑦ 

ᐱᔪᓐᓇᐅᑏᑦ ᒫᓐᓇᓕᓴᐅᔪᓄᑦ ᐃᓗᓕᖏᓐᓄᑦ. ᐃᓄᖕᓄᑦ, ᑕᒪᓐᓇ ᐱᕙᓪᓕᐊᓂᖓ 

ᓄᖑᑎᕆᕙᓪᓕᐊᓂᓐᖏᑦᑐᖅ ᐅᒡᕙᓘᓐᓃᑦ ᐲᔭᐅᓐᖏᑦᑐᖅ ᐱᓇᓱᐊᖃᑎᒌᑦ 

ᐱᔪᓐᓇᐅᑎᖏᓐᓂᒃ, ᐊᓯᐊᓂ ᓇᓗᓇᐃᑦᑎᐊᖅᖢᒋᑦ ᑖᒃᑯᐊ ᐊᒻᒪᓗ ᓴᕿᑦᑎᓪᓗᑎᒃ 

ᐊᕙᓗᒃᑕᖏᓐᓂᒃ ᑲᔪᓯᔪᒥᒃ ᐃᓚᒌᒍᓯᕆᓂᐊᖅᑕᒥᖕᓄᑦ.  

 

 ᐅᑯᐊ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, ᐆᒃᑑᑎᒋᓪᓗᒋᑦ, ᖃᐅᔨᑎᑦᑎᔪᖅ ᑕᒪᑐᒧᖓ 

ᑲᔪᓯᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᓯᓚᑖᓂ ᓄᓇᖓᑕ ᐅᖃᖅᓯᒪᔪᑦ ᐊᑖᓂ ᓇᓪᓕᐊᖕᓄᑦ 

ᐊᖕᖏᖃᑎᒌᒍᑎᒧᑦ. ᐃᓚᖓ 2.7.2 ᐊᖕᖏᖃᑎᒌᒍᑎ ᐃᒪᓐᓇ ᐅᖃᖅᓯᒪᕗᖅ:  

ᐱᑕᖃᓐᖏᑦᑐᖅ ᐊᖕᖏᖃᑎᒌᒍᑎᒥ ᐃᓚᒋᔭᐅᓗᑎᒃ ᒪᓕᑦᑎᐊᕐᓗᑎᒃ ᐃᓯᕈᓐᓇᕐᓗᑎᒃ 

ᐅᒡᕙᓘᓐᓃᑦ ᐊᖕᖏᖅᑕᐅᓯᒪᓐᖏᓗᑎᒡᓗ ᑲᓇᑕᒥ ᐅᑯᐊ ᐃᓄᐃᑦ ᓇᓪᓕᐊᖕᓂᒃ 

ᓄᓇᖅᑲᖅᑳᖅᓯᒪᔪᑦ ᓄᓇᑖᕈᑎᖏᓐᓂᒃ, ᐱᖏᓐᓂᒃ ᐅᒡᕙᓘᓐᓃᑦ ᐱᔪᒪᔭᖏᓐᓂᒃ ᐊᒻᒪᓗ 

ᓄᓇᓄᑦ ᐊᒻᒪᓗ ᐃᒪᕐᓄᑦ ᐅᖃᖅᓯᒪᕗᑦ ᐅᕙᓂ ᒪᓕᒐᖅ 2.7.1(a) ᓯᓚᑖᓂ ᓄᓇᕗᑦ 

ᐃᓄᐃᑦ ᓄᓇᖁᑎᖏᑦᑕ. 

 

 ᐅᓇ ᐊᑐᐊᒐᖓᑦ ᒐᕙᒪᑐᖃᒃᑯᑦ ᐃᓚᖃᖅᑐᖅᑕᐅᖅ ᐱᒋᐊᕈᑎᖓᓂ ᐃᓚᖃᖅᑐᖅ 

ᐊᖕᖏᖃᑎᒌᒍᑏᑦ “ᑐᓂᓯᒪᔭᖓ”, ᐱᓯᒪᔪᓐᓃᖅᖢᒍ ᐊᒻᒪᓗ ᓄᖃᖅᓯᒪᔪᑦ” ᑎᑎᕋᖅᓯᒪᓂᖓ 

“ᓇᓗᓇᖏᑦᑎᐊᕐᓗᑎᒃ” ᐱᒋᐊᕈᑎᑦ ᐅᑯᐊ ᐊᔪᖏᑎᑦᑎᔪᑦ ᑲᔪᓯᓗᓂ ᓇᓪᓕᐊᖕᓂᑐᐃᓐᓇᖅ 

ᐱᑕᖃᐃᓐᓇᖅᑐᖅ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᓄᓇᒧᑦ ᐊᒻᒪᓗ ᐱᔾᔪᑎᒃᓴᓄᑦ, 

ᐊᖕᖏᖃᑎᒌᒍᑕᐅᔭᕆᐊᖃᖅᖢᓂ ᓄᓇᖅᑲᖅᑳᖅᓯᒪᔪᓄᑦ ᑕᒪᑐᒧᖓ ᐱᔪᓐᓇᕐᓂᓪᓚᑖᕆᖕᒪᒋᑦ 

ᐋᕿᒃᓯᒪᓪᓗᑎᒃ ᐊᖕᖏᖃᑎᒌᒍᑎᓂ.85 ᑕᐃᒪᓐᓇᐅᒐᓗᐊᕐᑎᓪᓗᒍ, ᐊᑭᕋᖅᑐᕐᓂᖅ 

                                                 
84 ᐃᓄᐃᑦ ᓄᓇᕐᔪᐊᑉ ᑲᔾᔨᐊᓂ ᑲᑐᔾᔨᖃᑎᒌᑦ. ᓄᓇᕐᔪᐊᒥ ᑲᔾᔨᐊᓂ ᐃᓄᐃᑦ ᓱᓕᓂᕋᐅᑎᖓᑦ ᓄᓇᑖᕈᑎᒥᖕᓄᑦ 

ᐅᑭᐅᖅᑕᖅᑐᒥ, ᐊᑐᓕᖅᑕᐅᓯᒪᔪᖅ ᐊᐃᕆᓕ 28, 2009, ᐱᔭᐅᔪᖅ ᐅᕙᖓᑦ: 

http://www.inuitcircumpolar.com/sovereignty-in-the-arctic.html; ᐃᓄᐃᑦ ᓄᓇᕐᔪᐊᑉ ᑲᔾᔨᐊᓂ ᑲᑐᔾᔨᖃᑎᒌᑦ. 

ᓄᓇᕐᔪᐊᒥ ᑲᔾᔨᐊᓂ ᐃᓄᐃᑦ ᓱᓕᓂᕋᐅᓯᖏᑦ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥ ᑐᖕᖓᔾᔪᑎᖏᑦ ᐃᓄᐃᑦ ᓄᓈᑦ, 

ᐊᑐᓕᖅᑕᐅᔪᖅ ᒪᐃ 11, 2011, ᐱᔭᐅᔪᖅ ᐅᕙᖓᖅ: http://www.inuitcircumpolar.com/resource-

development-principles-in-inuit-nunaat.html; ᓘᑲᓰᕙ, ᐊᔾᔨᖓ, p 349. 
85  ᑕᒡᓚᔅ ᕋ. ᐄᕗᐊᑦ (2015). ᓄᑖᖅ ᑐᑭᒧᐊᒍᑖᑦ: ᐱᕚᓪᓕᖁᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ 

ᐊᖕᖏᖃᑎᒌᒍᓐᓇᕐᓂᖏᓐᓄᑦ ᐱᔪᓐᓇᐅᑎᖏᑦ, ᒪᒃᐱᒐᖅ 70, 74 ᐱᔭᐅᔪᖅ ᐅᕙᖓᑦ: http://www.aadnc-

 

http://www.inuitcircumpolar.com/sovereignty-in-the-arctic.html
http://www.inuitcircumpolar.com/resource-development-principles-in-inuit-nunaat.html
http://www.inuitcircumpolar.com/resource-development-principles-in-inuit-nunaat.html
http://www.aadnc-aandc.gc.ca/DAM/DAM-INTER-HQ-LDC/STAGING/texte-text/eyford_newDirection-report_april2015_1427810490332_eng.pdf

ᐱᑕᖃᖅᑐᖅ ᓱᓕ ᑐᑭᖃᑦᑎᐊᓐᖏᓗᐊᕐᓂᖏᓐᓄᑦ ᐊᔾᔨᒌᒍᓐᓇᓐᖏᓂᖏᑦ ᐊᕙᑖᓂᑦ 

“ᓄᖃᕐᓂᖅ, ᐱᓯᒪᔪᓐᓃᖅᖢᑎᒃ ᐊᒻᒪᓗ  ᐃᒻᒥᓂᒃ ᒪᓕᒃᓴᑐᐃᓐᓇᕐᓂᖅ” ᐊᒻᒪᓗ ᑲᓇᑕ 

ᒫᓐᓇᐅᒧᖅ ᐱᒋᐊᕈᑖ, ᓴᕿᑎᑕᐅᓯᒪᔪᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᑕ ᐃᓅᓯᕐᒥ 

ᐱᔪᓐᓇᐅᑎᖃᕐᓂᖅ ᑲᑎᒪᔨᕋᓛᖏᑦ ᐅᑯᐊᓗ ᑲᓇᑕᒥᒃ ᐅᖃᐅᔾᔨᓯᒪᔪᖅ ᒪᓕᑦᑎᐊᓕᕐᓂᐊᕐᒪᑕ 

ᒫᓐᓇᐅᔪᖅ ᐊᑐᐊᒐᕐᒥᖕᓄᑦ ᐱᓪᓗᒋᑦ ᓄᓇᕐᔪᐊᓕᒫᒥ ᐃᓅᓯᕐᒥ ᐱᔪᓐᓇᐅᑎᖃᕐᓂᕐᒧᑦ 

ᐱᔪᓐᓇᐅᑎᖏᓐᓄᑦ ᐊᑐᕆᐊᖃᖅᑕᑎᒃ, ᑕᐃᒪᓗ ᐊᖓᔪᖅᑳᖑᓇᓱᐊᕐᕕᒋᔭᖏᑦ ᓄᓇᕐᔪᐊᒥ 

ᒪᓕᒐᕐᑎᒍᑦ.86 

 ᑕᐃᑲᓂ ᓯᓚᑖᓂ ᐅᓂᒃᑳᖓ ᐱᔾᔪᑎᖃᖅᑐᖅ ᑲᓇᑕ ᐃᓛᓐᓂᒃᑯᑦ ᐅᓂᒃᑳᖃᑦᑕᕐᓂᖓᓂ 

ᓄᓇᕐᔪᐊᒥ ᑲᑐᔾᔨᖃᑎᒌᑦ ᑲᑎᒪᔨᒋᓛᒋᓐᓄᑦ ᓄᖑᑎᑕᖅᑕᐅᖁᓪᓗᒋ ᐃᓅᖃᑎᒋᓐᖏᑕᒥᖕᓂᒃ 

ᐊᕿᕋᖅᑐᕐᓂᖅ, ᐅᓄᖅᑐᑦ ᓄᓇᖅᑲᖅᑳᖅᓯᒪᔪᑦ ᑭᒡᒐᖅᑐᖅᑕᐅᔪ ᐅᖃᖅᓯᒪᔪᑦ 

ᐃᓱᒫᓘᑎᒥᖕᓂᒃ ᐱᓪᓗᒍ ᑲᔪᓯᔪᖅ ᐊᑐᒐᖅ ᐲᖅᓯᓯᒪᔪᖅ ᖃᒥᑦᑎᓯᒪᔪᖅ ᓄᓇᖅᑲᖅᑳᖅᓯᒪᔪᑦ 

ᐱᔪᓐᓇᐅᑎᖏᓐᓂᒃ ᐱᓕᕆᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᐅᓐᓇ 

ᐊᖕᖏᖃᑎᒌᒍᑎᑦᑎᒍᑦ ᐃᒪᓐᓇᐅᓕᖓᔪᖅ: “ᓄᓇᖅᑲᖅᑳᖅᓯᒪᔪᑦ ᓇᓪᓕᐊᖕᓂᑐᐃᓐᓇᖅ 

ᐊᔭᐅᖅᑕᐅᓯᒪᓪᓗᓂᓗ ᐋᔩᖃᑎᒌᒍᑕᐅᖁᓪᓗᒋᑦ ᐊᑖᒍᑦ ᒫᓐᓇᐅᔪᖅ ᐊᑐᐊᒐᖅ ᑕᒪᕐᒥᒃ 

ᓄᖃᖓᑎᑦᑎᓪᓗᑎᒃ ᑕᒪᒃᑯᓄᖓ ᓱᕋᐃᔪᑦ ᐃᓅᓯᕐᒥ ᐱᔪᓐᓇᐅᑎᖃᕐᓂᕐᒧᑦ ᐅᒡᕙᓘᓐᓃᑦ 

ᐃᓚᐅᓐᖏᓪᓗᑎᒃ ᐱᕙᓪᓕᐊᔭᐅᔪᓂ, ᐊᓯᐊᒎᕐᕕᖃᕋᑎᒃ ᒪᑐᐃᖓᔪᓂ ᐱᓕᕆᓂᐊᕐᓗᒋᑦ 

ᓄᓇᒥ ᐱᔾᔪᑎᖏᑦ.”87 ᐅᑯᐊ ᐊᑲᐅᓐᖏᓕᐅᕆᔪᑦ ᐃᔾᔪᐊᖅᓯᔪᑦ “ᑕᒪᕐᒥᒃ ᐱᑕᖃᕐᒪᑎᒃ 

ᐊᑕᐅᓯᕐᒧᑦ ᑖᑉᓱᒥᖓᑦᑕᐃᓐᓇᖅ ᐱᔪᓐᓇᐅᑎᓂᒃ” ᐱᒋᐊᕈᑎᖏᑦ, ᐊᐅᓚᑦᑎᔾᔪᑕᐅᓇᓱᒃᑐᖅ 

ᓄᓇᕐᔪᐊᒥ ᒪᓕᒐᕐᓂᑦ ᐊᒻᒪᓗ ᑐᑭᓕᐅᕆᓪᓗᒋᑦ ᓄᓇᕐᔪᐊᒥᒻ ᑲᑐᔾᔨᖃᑎᒌᑦ 

                                                                                                                                                             
aandc.gc.ca/DAM/DAM-INTER-HQ-LDC/STAGING/texte-text/eyford_newDirection-

report_april2015_1427810490332_eng.pdf [ᐄᕗᐊᑦ ᐅᓂᒃᑳᖓ] 
86 ᐃᓱᓕᑦᑎᔾᔪᑖᑦ ᑕᐅᑦᑐᖏᓐᓂᒃ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ ᑲᑎᒪᔨᕋᓛᖏᑦ - ᑲᓇᑕ , CCPR/C/CAN/CO/5, 

ᐊᐃᕆᓕ 2006, ᑎᑎᕋᖅᓯᒪᔪᖅ 8-ᒥ; ᐃᓱᓕᑦᑎᔾᔪᑖᑦ ᑕᐅᑦᑐᖏᓐᓂᒃ 6-ᖓᑦ ᐅᓂᒃᑳᖓᑦ ᑲᓇᑕ, ᐃᓅᓯᕐᒥ 

ᐱᔪᓐᓇᐅᑎᖃᕐᓂᖅ ᑲᑎᒪᔨᕋᓛᖏᑦ, CCPR/C/CAN/CO, ᐃᓱᓕᑦᑎᔾᔪᑖᑦ ᑕᐅᑦᑐᖏᓐᓂᒃ  ᑮᓇᐅᔭᑎᒍᑦ 

ᐱᕙᓪᓕᐊᑎᑦᑎᓂᖅ ᐊᒻᒪᓗ ᐃᓅᓯᓕᕆᓂᖅ ᑲᑎᒪᔨᖏᑦ - ᑲᓇᑕ, ᐋᒍᓯ 2015 ᑎᑎᕋᖅᓯᒪᔪᖅ 16-ᒥ; 

E/C.12/CAN/CO/5, ᒪᐃ 2006, ᑎᙱᕋᖅᓯᒪᔪᖅ 16-ᒥ; ᐄᕗᐊᑦ ᐅᓂᒃᑳᖓ, ᒪᒃᐱᒐᖅ 74. 
87 ᑕᕐᕋᖏ ᐅᓂᒃᑳᖅ ᑭᐅᓯᓪᓗᑎᒃ ᑲᓇᑕ 19-ᖓ ᐊᒻᒪᓗ 20-ᖓ ᐅᓂᒃᑳᖓᓂᒃ ᓄᓇᕐᔪᐊᖅ ᑲᓱᔾᔨᖃᑎᒌᖏᓄᑦ 

ᑲᑎᒪᔨᕋᓛᑦ ᓄᖑᑎᓪᓗᒋᑦ ᐊᒻᒪᓗ ᐱᑕᖃᕈᓐᓃᖅᑎᓪᖢᒋᑦ ᐃᓅᖃᑎᒋᓐᖏᑕᒥ ᐊᖕᑭᕋᖅᑐᕐᓂᖅ, ᔮᓄᐊᕆ 20, 2012, 

ᑎᑎᕋᖅᓯᒪᔪᖅ 8-ᒥ, ᐱᔭᐅᔪᖅ ᐅᕙᖓᑦ: 

http://www.google.ca/url?sa=t&rct=j&q=&esrc=s&source=web&cd=1&ved=0CB0QFjAAahUKEwijqoXl

64rIAhUMOj4KHfQPBbY&url=http%3A%2F%2Ftbinternet.ohchr.org%2FTreaties%2FCERD%2FShared%

2520Documents%2FCAN%2FINT_CERD_NGO_CAN_80_8299_E.pdf&usg=AFQjCNE7e0Wmu723qN2X8l

b9p9mYZvnMVg.   

http://www.aadnc-aandc.gc.ca/DAM/DAM-INTER-HQ-LDC/STAGING/texte-text/eyford_newDirection-report_april2015_1427810490332_eng.pdf
http://www.aadnc-aandc.gc.ca/DAM/DAM-INTER-HQ-LDC/STAGING/texte-text/eyford_newDirection-report_april2015_1427810490332_eng.pdf
http://www.google.ca/url?sa=t&rct=j&q=&esrc=s&source=web&cd=1&ved=0CB0QFjAAahUKEwijqoXl64rIAhUMOj4KHfQPBbY&url=http%253A%252F%252Ftbinternet.ohchr.org%252FTreaties%252FCERD%252FShared%252520Documents%252FCAN%252FINT_CERD_NGO_CAN_80_8299_E.pdf&usg=AFQjCNE7e0Wmu723qN2X8lb9p9mYZvnMVg
http://www.google.ca/url?sa=t&rct=j&q=&esrc=s&source=web&cd=1&ved=0CB0QFjAAahUKEwijqoXl64rIAhUMOj4KHfQPBbY&url=http%253A%252F%252Ftbinternet.ohchr.org%252FTreaties%252FCERD%252FShared%252520Documents%252FCAN%252FINT_CERD_NGO_CAN_80_8299_E.pdf&usg=AFQjCNE7e0Wmu723qN2X8lb9p9mYZvnMVg
http://www.google.ca/url?sa=t&rct=j&q=&esrc=s&source=web&cd=1&ved=0CB0QFjAAahUKEwijqoXl64rIAhUMOj4KHfQPBbY&url=http%253A%252F%252Ftbinternet.ohchr.org%252FTreaties%252FCERD%252FShared%252520Documents%252FCAN%252FINT_CERD_NGO_CAN_80_8299_E.pdf&usg=AFQjCNE7e0Wmu723qN2X8lb9p9mYZvnMVg
http://www.google.ca/url?sa=t&rct=j&q=&esrc=s&source=web&cd=1&ved=0CB0QFjAAahUKEwijqoXl64rIAhUMOj4KHfQPBbY&url=http%253A%252F%252Ftbinternet.ohchr.org%252FTreaties%252FCERD%252FShared%252520Documents%252FCAN%252FINT_CERD_NGO_CAN_80_8299_E.pdf&usg=AFQjCNE7e0Wmu723qN2X8lb9p9mYZvnMVg

ᐊᖕᖏᖃᑎᒌᒍᑎᓂᒃ ᑎᒥᐅᔪᑦ ᖃᓄᑐᐃᓐᓇᖅ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ 

ᑲᑎᒪᕕᒃᔪᐊᕐᑎᑦᑎᓂᖅ ᐱᔪᓐᓇᐅᑎᖃᕐᒥᖏᓐᓄᑦ ᓄᓇᖅᑲᖅᑳᖅᓯᒪᔪᑦ.88  

 

 ᓱᑲᓕᔪᒥᒃ ᐊᓯᑦᔨᖅᐸᓪᓕᐊᔪᑦ ᖃᓄᐃᓕᖓᓂᖏᑦ ᓄᓇᕐᔪᐊᑉ ᑲᔾᔨᐊᓂ ᐊᕕᒃᑐᖅᓯᒪᔪᑦ, 

ᐃᓚᒋᔭᐅᓪᓗᑎᒃ ᐅᐊᒃᑐᖅ ᑕᕆᐅᖓᑕ ᓯᑯᐊ ᐊᒻᒪᓗ ᖃᕆᓴᐅᔭᑎᒍᑦ ᐱᕚᓪᓕᖅᓯᒪᓕᖅᑐᑦ, 

ᐅᑯᐊ ᐅᑭᐅᖅᑕᖅᑐᒥᒃ ᐊᑐᕈᓐᓇᖅᑐᑦ ᐅᓄᖅᓯᕙᓪᓕᐊᔪᑦ ᐅᔭᕋᖕᓂᐊᖅᑐᑦ, ᑮᓇᐅᔭᓕᐅᖅᑐᑦ 

ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᒻᒪᓗ ᐳᓚᖃᑦᑐᓕᕆᓂᖅ. ᐅᑯᐊ ᓴᕿᑦᑎᓂᐊᖅᑐᑦ ᑲᓇᑕᒥ 

ᐅᓄᖅᓯᓗᑎᒃ ᐃᒫᓄᑦ ᐊᔪᓄᑦ ᐊᐅᓚᑦᑎᓂᖅ ᐊᒻᒪᓗ ᐃᒪᕐᒥ ᓱᕈᒃᓴᐃᔪᑦ ᐅᓗᕆᐊᖅᓵᕆᔪᑦ, 

ᐊᒻᒪᓗ ᑎᒡᓕᖏᓐᓂ ᐊᐃᕙᐅᑎᔪᑦ ᐱᓪᓗᒋᑦ ᐅᑭᐅᖅᑕᖅᑐᖅ ᑲᔾᔨᐊᓂ ᓄᓇᓕᖕᓂᒃ.  

 

 ᐊᒃᑐᐃᓂᖓ ᑕᒪᒃᑯᓇᖓᑦ ᐊᖕᖏᔪᑦ ᐊᓯᑦᔩᔪᑦ ᐱᓕᕆᔭᕆᐊᖃᕐᓂᐊᖅᑐᒃᓴᐅᕗᖅ ᑲᓇᑕᐅᑉ 

ᐅᐸᑲᓐᓂᕐᓗᒋ ᐊᒻᒪᓗ ᕿᓂᒃᑲᓐᓂᕐᓗᑎᒃ ᒫᓐᓇᐅᔪᖅ ᐊᖕᖏᖃᑎᒌᖑᑎᓂᒃ ᐅᒡᕙᓘᓐᓃᑦ 

ᐃᓱᓕᑦᑎᔾᔪᑏᑦ ᓄᑖᓄᑦ ᐊᖕᖏᕈᑎᓄᑦ ᐅᒡᕙᓘᓐᓃᑦ ᐊᓯᖏᑦ ᐊᖕᖏᕈᑏᑦ. 

ᐱᔾᔪᑎᒋᒐᔭᖅᑕᖓᑦ ᑕᒪᒃᑯᓂᖓ ᐊᖕᖏᕈᑎᓄᑦ ᑐᑭᓯᓇᑦᑎᐊᕐᓂᐊᕐᒪᑕ ᓇᓗᓇᐃᑦᑎᐊᕐᓗᒋᑦ 

ᐃᓄᐃᑦ ᐱᔪᓐᓇᕐᓂᖏᑦ ᐊᒻᒪᓗ ᑐᑭᒧᐊᒃᑎᑦᑎᔪᓐᓇᕐᓂᖏᑦ, ᐃᓚᒋᔭᐅᓪᓗᑎᒃ ᐱᔪᓐᓇᕐᓂᖏᑦ 

ᐱᔾᔪᑎᒃᓴᓄᑦ, ᐅᑭᐅᖅᑕᖅᑐᖅ ᐃᒪᕕᖓᓂ ᐊᑖᒍᑦ ᑲᓇᑕ ᓄᓇᖁᑖᒍᑦ ᐅᑯᐊᓗ 

ᑎᑎᕋᖅᓯᒪᓐᖏᑦᑐᑦ ᐊᑖᓃᓐᖏᑦᑐᑦ ᒫᓐᓇᐅᔪᖅ ᐊᖕᖏᕈᑎᓂ ᐊᒻᒪᓗ ᐊᔾᔨᒋᔭᕆᐊᖃᖅᑕᖓ 

ᓱᑲᓕᔪᒥᒃ ᐊᓯᕈᕐᐸᓪᓕᐊᖕᒪᑕ ᓄᓇᖓᓂ ᐊᒻᒪᓗ ᓄᓇᕐᔪᐊᒥ ᒪᓕᒐᖅ. 89  

 

 ᑲᓇᑕ ᐊᑕᓚᐅᑲᓐᓂᖓᓂᑦ ᑕᒪᑮᖓᑦᑎᐊᖅᑐᑦ ᓄᓇᑖᕈᑎᓄᑦ ᐊᑐᐊᒐᖅ  ᐊᑯᓂ 

ᑕᑯᓐᓇᖅᓯᒪᕙᖓᑦ ᐋᔩᖃᑎᒌᒍᑎᒋᔭᕆᐊᖃᕐᒪᖔᑦ ᐊᖕᖏᖃᑎᒌᒍᑎᓃᓐᖏᑦᑐᑦ 

ᐊᖕᖏᖃᑎᒌᒍᑕᐅᓗᑎᒃ ᑕᒪᒃᑯᓄᖓ ᒐᕙᒪᒃᑯᑦ ᓄᓇᖁᑎᖏᓐᓄᑦ. ᐅᓇ ᐊᑐᐊᒐᖅ 

ᓇᓗᓇᐃᖅᓯᔪᖅ ᐅᓄᖅᑐᓂᒃ ᐅᖃᐅᓯᒃᓴᓂᒃ ᐅᑯᐊᓗ ᐱᓕᕆᔭᐅᔪᓐᓇᖅᑐᑦ ᐅᖃᐅᓯᐅᓗᑎᒃ 

ᑕᒪᓐᓇ “ᐃᓚᒋᔭᐅᓗᓂ ᐃᖃᓗᒐᓱᖕᓂᖅ”, ᐃᒫᓂ ᐱᔾᔪᑕᐅᔪᑦ ᐊᒻᒪᓗ ᐃᒪᕕᖕᒥ 

                                                 
88 ᐃᓱᓕᑦᑎᔾᔪᑎᒋᓗᒍ ᑕᑯᓯᒪᔭᖏᓂ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ ᑲᑎᒪᔨᕋᓛᖏᑦ - ᑲᓇᑕ, CCPR/C/CAN/CO/5, 

ᐊᐃᕆᓕ 2006, ᑎᑎᕋᖅᓯᒪᔪᖅ 8-ᒥ;  ᐃᓱᓕᑦᑎᔾᔪᑖᑦ ᑕᐅᑦᑐᖏᓐᓂᒃ 6-ᖓᑦ ᐅᓂᒃᑳᖓᑦ ᑲᓇᑕ, ᐃᓅᓯᕐᒥ 

ᐱᔪᓐᓇᐅᑎᖃᕐᓂᖅ ᑲᑎᒪᔨᕋᓛᖏᑦ, CCPR/C/CAN/CO, ᐋᒍᓯ 15, 2015 ᑎᑎᕋᖅᓯᒪᔪᖅ 6-ᒥ; ᐃᓱᓕᑦᑎᔾᔪᑖᑦ 

ᑕᐅᑦᑐᖏᓐᓂᒃ  ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐃᓅᓯᓕᕆᓂᖅ ᑲᑎᒪᔨᖏᑦ - ᑲᓇᑕ, 

E/C.12/CAN/CO/5, ᒪᐃ 2006, ᑎᑎᕋᖅᓯᒪᔪᖅ 16-ᒥ.  
89  ᒫᓐᓇᐅᔪᖅ ᐊᑐᖅᑕᐅᔪᑦ ᐃᓄᐃᑦ ᐊᖕᖏᖃᑎᒌᒍᑎᖏᑦ ᑐᓂᓯᓯᒪᔪᑦ ᐋᕿᒋᐊᖅᓯᒪᓪᓗᒍ ᑐᑭᖏᑦ ᑖᒃᑯᐊ 

ᐊᖕᖏᖃᑎᒌᒍᑎᑦ ᐊᖕᖏᖅᑕᐅᓪᓗᑎᒃ ᑕᒪᐃᓐᓂᑦ ᐱᓇᓱᐊᖃᑎᒌᓂᑦ, ᑕᑯᒍᒃ ᐆᒃᑑᑎᒋᓗᒍ ᓄᓇᕗᒻᒥᒃ ᓄᓇᑖᕈᑎᑦ 

ᐊᖕᖏᕈᑎᖏᑦ, ᐃᓚᖓ 13, ᓚᐳᑐᐊ ᐃᓄᐃᑦ ᓄᓇᑖᕈᑎᖏᑦ ᐊᖏᕈᑎᖏ (2005), ᐃᓚᖓ 2:16; ᐃᓅᕕᐊᓗᐃᑦ 

ᐊᖕᖏᖃᑎᒌᒍᑎᖏᑦ 3(13); ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓ ᐊᖕᖏᕈᑎᖏᑦ (1975), ᐃᓚᖓ 2.15; ᐄᕗᐊᑦ 

ᐅᓂᒃᑳᖓ, ᓱᐳᓚ, ᒪᒃᐱᒐᖅ 74. 

ᐱᕙᓪᓕᐊᑎᑦᑎᔪᑦ” ᐊᓯᖏᓪᓗ.90 ᐅᓇ ᐆᒃᑑᑎᒋᓗᒍ, ᐊᐅᓚᑦᑎᔾᔪᑕᐅᔪᑦ ᐊᒻᒪᓗ 

ᐱᕙᓪᓕᐊᑎᑦᑎᓂᖅ ᐅᖅᓱᐊᓗᒃᓴᓄᑦ ᐊᒻᒪᓗ ᒑᓯ ᐅᔭᕋᖕᓂᐊᕐᑕᑦ ᑲᓇᑕᒥ ᒐᕙᒪᒃᑯᑦ 

ᓄᓇᖁᑖᓂ ᐅᑭᐅᖅᑕᖅᑐᖅ ᐃᒪᕕᖏᓐᓂ ᐅᓇ ᒐᕙᒪᒃᑯᑦ ᐱᔭᒃᓴᖓ, ᑕᑯᓐᓇᑦᑎᐊᕐᓗᑦ 

ᐱᓕᕆᓗᒋᑦ ᐅᑭᐅᖅᑕᖅᑐᒥ ᐅᖅᓱᐊᓗᒃ ᐊᒻᒪᓗ ᒑᓯ ᑐᑭᒧᐊᒃᑎᑕᑦ ᐃᓄᓕᕆᔨᑐᖃᒃᑯᓂᑦ 

ᑲᓇᑕ.91  

 

  ᓄᑖᖅ ᐊᖕᖏᕈᑎ ᑐᓂᓯᓯᒪᔪᓐᓇᖅᑐᖅ ᓇᓪᓕᐊᖕᓂᒃ ᐃᓄᖕᓂ ᐃᓚᐅᑎᑦᑎᓗᑎᒃ 

ᐱᕙᓪᓕᐊᑎᑕᐅᓂᐊᖅᑐᑦ ᐃᖏᕐᕋᓂᖓᓂ ᐊᒻᒪᓗ ᐱᔾᔪᑎᒃᓴᑦ ᐃᑲᔫᓯᐊᖃᑕᐅᓗᑎᒃ, 

ᐅᖓᕙᕆᐊᕐᓗᒋᑦ ᐊᖕᖏᒡᓕᒋᐊᕐᓗᒋᑦ ᐱᔪᓐᓇᐅᑏᑦ ᐅᑯᐊᓗ ᐋᔩᖃᑎᒌᒍᑕᐅᔭᕇᖅᓯᒪᔪᑦ 

ᐊᑖᒍᑦ ᐊᖕᖏᕈᑎᑦ. ᐊᖕᖏᖃᑎᒌᒍᑎᑦ ᐊᕙᑖᓂᑦ ᑲᓇᑕ ᐊᒻᒪᓗ ᑕᒪᕐᒥᒃ ᑲᓇᑕᒥᐅᑦ ᐃᓄᐃᑦ 

ᑐᓂᓯᓯᒪᓗᑎᒃ ᐱᕕᖃᕐᑎᑦᑎᓗᑎᒃ ᑲᓇᑕ ᐊᑐᓕᖅᑕᐅᑎᑦᑎᓯᒪᓗᓂ ᐊᑐᕆᐊᖃᖅᑕᒥᓂᒃ 

ᐱᓪᓗᒋᑦ ᐃᓄᐃᑦ ᑕᒪᒃᑮᖓᑦᑎᐊᕐᓗᑎᒃ ᓄᓇᖓᓂ ᐅᑭᐅᖅᑕᖅᑐᖅ ᐃᒪᕕᖓ ᐅᖓᑖᒍᑦ 

ᒫᓐᓇᐅᔪᖅ ᐊᖕᖏᖃᑎᒌᒍᑎᑦ. ᑕᒪᒃᑯᐊ ᐊᖕᖏᖃᑎᒌᒍᑎᑦ ᐱᓯᒪᓂᖃᕋᔭᖅᑐᑦ 

ᐃᓕᓴᕆᔭᐅᓗᑎᒃ ᐃᓄᐃᑦ ᐱᔪᓐᓇᕐᓂᖏᑦ ᐅᑭᐅᖅᑕᖅᑐᖅ ᐃᒪᕕᖓᓂ ᐊᒻᒪᓗ 

ᑐᑭᓯᓇᑦᑎᐊᕐᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᐊᑐᕆᐊᖃᖅᑕᖏᑦ ᑕᒪᕐᒥᒃ ᑎᒥᐅᔪᑦ ᐃᓗᐊᓂ 

ᕿᑭᔪᖅ ᐊᕗᖔᓘᖓᔪᖅ ᓯᒡᔭᕆᒃᑐᖅ. 

 

 ᑕᒪᒃᑯᐊ ᐱᒋᐊᕈᑎᑦ ᐊᓯᑦᔨᖃᑦᑕᓐᖏᑦᑎᐊᕐᓗᑎᒃ ᓄᓴᕐᔪᐊᒥ ᐃᓕᓴᕆᔭᐅᓯᒪᓗᑎᒃ 

ᐱᔪᓐᓇᕐᓂᖏᑦ ᐃᓄᐃᑦ ᑕᒪᑐᒧᖓ ᓄᓇᑐᖃᒥᖕᓄᑦ ᐊᒻᒪᓗ ᐱᔾᔪᑎᒃᓴᓄᑦ ᐅᑭᐅᖅᑕᖅᑐᒥ 

ᐊᒻᒪᓗᓗ ᑲᓇᑕᐅᑉ ᐊᑐᕆᐊᖃᖅᑕᖓ ᐱᓯᒪᓗᒋᑦ ᐃᓄᐃᑦ ᐃᓱᒪᖅᓱᖅᑐᑦ, 

ᐊᖕᖏᖅᑎᑕᐅᖄᖃᑦᑕᕐᓗᑎᒃ ᐊᒻᒪᓗ ᑐᑭᓯᐅᒪᑎᑕᐅᑦᑎᐊᕐᓗᑎᒃ ᑐᓴᐅᒪᑎᑕᐅᓗᑎᒃ ᐱᓪᓗᒋᑦ 

ᐅᑭᐅᖅᑕᖅᑐᒥ-ᐱᓯᒪᔪᑦ ᖃᓄᑐᐃᓐᓇᖅ ᐅᑯᐊᓗ ᐃᓗᐊᓃᓐᖏᑦᑐᑦ ᒫᓐᓇᐅᔪᖅ 

ᐊᖕᖏᖃᑎᒌᒍᑎᓂ. 

 

 

D.  ᐋᕿᒃᑕᐅᓯᒪᔪᖅ ᑐᑭᒧᐊᒃᑎᑦᑎᔾᔪᑎᑎᒍ “ᓄᓇ”  

 

 ᐅᓇ ᐃᓚᖓ ᐃᓄᐃᑦ ᓄᓇᖓᑦ ᐃᓗᐊᓃᑦᑐᖅ ᑖᒃᑯᓇᓂ ᐅᑭᐅᖅᑕᖅᑐᖅ ᐃᒪᕕᖓᑕ 

ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ  

                                                 
90 ᐃᓄᓕᕆᔨᑐᖃᒃᑯᑦ ᑲᓇᑕᒥ (2014). ᓄᑖᖑᕆᐊᕐᓂᖓ ᑕᒪᒃᑭᖅᓯᓯᒪᔪᖅ ᓄᓇᑖᕈᑎᑦ ᐊᑐᐊᒐᖅ: ᑐᕌᖅᑐᖅ 

ᐊᕙᓗᓕᐅᕐᓗᓂ ᐅᖃᐅᓯᕆᓗᒍ ᒪᓕᒐᖅ 35 ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖓ, ᒪᒃᐱᒐᖅ 17. 
91  ᑕᑯᒍᒃ ᐃᓄᓕᕆᔨᑐᖃᒃᑯᑦ ᑲᓇᑕᒥ ᖃᕆᓴᐅᔭᖃᕐᕕᖓᓂ: http://www.aadnc-

aandc.gc.ca/eng/1427468219975/1427469139930. 

ᐅᖃᖅᓯᒪᔪᖅ ᐅᓇ “ᓄᓇ”92 ᐅᓇ ᓄᓇᖓ ᓇᓗᓇᐃᖅᓯᒪᔪᖅ ᐃᓚᖓᓂ ᐅᑭᐅᖅᑕᖅᑐᖅ 

ᐃᒪᕕᖓᓂ ᐅᓇᓗ ᐊᔾᔨᒋᓐᖏᑦᑎᐊᖅᑕᖓ ᓇᓕᐊᑐᐃᓐᓇᖅ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ 

ᕿᕿᔪᖅ ᓯᒡᔭᕆᒃᑐᖅ ᐊᒻᒪᓗ ᓄᓇᖁᑖᑦ. ᐊᑖᒍᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ 

ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ, ᐃᒪᐃᑦ, ᓯᑯ ᐊᒻᒪᓗ ᐱᔪᑎᒃᓴᐃᑦ ᐅᑯᐊᓗ ᐃᓚᒋᔭᖏᑦ 

ᑕᒫᓂ ᓄᓇᒥ ᐱᑖᕆᔭᐅᓯᒪᓐᖏᑦᑐᑦ ᓇᓪᓕᐊᖕᓂᑦ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᐊᒻᒪᓗ ᐃᓱᒪᒋᔭᐅᔪᑦ ᐱᓯᒪᔭᐅᔪᖅ ᐃᓅᓯᑐᐃᓐᓇᒥᑦ ᑕᒪᐃᓐᓂᑦ, ᑐᑭᒧᐊᒃᑎᑕᐅᔭᕆᐊᓕᒃ 

ᑕᒪᓐᓇ ᓄᓇᕐᔪᐊᒥ ᑕᕆᐅᑉ ᐃᖃᖓ ᓇᑎᖓ ᐊᖕᖏᖅᓯᔨᐅᓗᑎᒃ .93 ᓄᓇᕐᔪᐊᒥ ᑕᕆᐅᑉ 

ᐃᖃᖓ ᓇᑎᖓ ᐊᖕᖏᖅᓯᔨᐅᓂᖅ ᐅᑯᐊ ᐱᖁᔭᕐᔪᐊᖑᔭᕆᐊᓕᒃ ᑭᒡᒐᖅᑐᖅᓗᒍ ᐃᓅᓯᓕᒫᑦ 

ᑐᑭᒧᐊᒃᑎᑕᐅᓗᑎᒃ ᐊᑐᖅᑕᐅᓂᖏ ᐱᔾᔪᑎᒃᓴᖏᑦ ᓄᓇᖓᓂ ᐊᒻᒪᓗ ᑮᓇᐅᔭᓕᐊᖏᑦ 

ᐊᑐᖅᑕᐅᖕᒥᓗᑎᒃ ᐊᒻᒪᓗ ᐊᓯᖏᑦ ᐃᑲᔫᑎᒃᓴᐃᑦ ᑕᒫᖔᖅᑐᑦ. 

 

 ᒪᓕᒡᓗᑎᒃ ᐊᑐᖅᑕᖏᓐᓄᑦ ᓯᑯᖏᓐᓂᒃ ᐊᒻᒪᓗ ᐃᒪᖏᓐᓂᒃ ᐃᓗᐊᓂ ᓄᓇ, ᐃᓄᐃᑦ 

ᓄᓇᑖᕆᔪᓐᓇᖅᑕᖓ ᐱᔪᓐᓇᕐᓂᖃᕐᕕᒋᓗᒍ ᐃᓚᖓ ᐅᑭᐅᖅᑕᖅᑐᖅ ᐃᒪᖏᑦ 

ᐊᑑᑎᓐᖏᑦᑐᑦ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᓄᓇᖁᑎᖏᓐᓂᑦ. ᓴᕿᑦᑎᓗᑎᒃ 

ᐃᓄᐃᑦ ᓄᓇᖁᑎᖓ ᓄᓇᖓᓂ ᑐᓂᓯᓯᒪᔪᓐᓇᖅᑐᖅ ᐃᓄᖕᓂᒃ ᓴᖕᖏᔫᓗᑎᒃ ᐱᓯᒪᔨᐅᒐᒥᒃ 

ᐱᔪᓐᓇᕐᓂᕆᓪᓗᒍ ᓴᐳᒻᒥᓗᒍ ᐊᕙᑎᖓ ᐊᒻᒪᓗ ᐃᓄᐃᑦ ᐱᖁᓯᑐᖃᑎᒃ ᐃᓅᓯᕐᒥᖕᓂ 

ᐊᒻᒪᓗ ᐃᑲᔫᓯᐊᕐᓗᑎᒃ ᓄᓇᒥᑦ ᐱᔾᔪᑎᒃᓴᓂᑦ ᓄᓇᖓᓂ ᐃᒃᐱᒋᔭᐅᑦᑎᐊᖅᑐᓂ. ᐃᓄᐃᑦ 

ᓂᐱᖃᕈᓐᓇᖅᑐᑦ ᑕᒪᑐᒥᖓ ᐊᐅᓚᑕᐅᓂᖓᓄᑦ ᓄᓇᖓ ᐊᒻᒪᓗ ᐃᓱᒪᓕᐅᕆᔨᐅᓗᑎᒃ 

ᐱᓪᓗᒋᑦ ᐱᔾᔪᑎᒃᓴᑦ ᐊᑐᖅᑕᐅᔪᓐᓇᕐᓂᖏᓐᓄᑦ. 

 

 ᐅᓇ ᐃᓚᓕᐅᔾᔨᒐᔭᖅᑐᖅ ᐊᔪᖏᑎᓪᓗᒋᑦ ᐃᓄᐃᑦ ᐃᓚᐅᔪᓐᓇᕐᓗᑎᒃ ᐊᒻᒪᓗ 

ᐱᓕᕆᖃᑕᐅᓄᑎᒃ ᐃᓗᐊᓂ ᓄᓇᕐᔪᐊᒥ ᑕᕆᐅᑉ ᓇᑎᖓᑕ ᐊᖕᖏᖅᓯᔨᐅᓗᑎᒃ, ᑎᒥᐅᔪᑦ 

ᐱᖁᔭᕋᓛᓕᐅᖅᑐᑦ ᖃᓄᐃᓕᐅᖅᑕᐅᔪᓄᑦ ᐃᓗᐊᓂ ᓄᓇ. ᐅᓇ ᐋᕿᐅᑎᑦᑎᒐᔭᖅᑐᖅ 

ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ 

ᑕᕆᐅᑉ ᒪᓕᒐᖏᑦ ᒪᓕᑦᑎᐊᓕᕐᓗᑎᒃ ᓄᓇᕐᔪᐊᒥ ᐃᓕᓴᕆᔭᐅᓯᒪᔪᑦ ᐱᔪᓐᓇᐅᑏᑦ 

                                                 
92 ᐃᓚᖓ XI ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ 

ᑐᑭᒧᐊᒃᑎᑦᑎᓂᖅ ᓄᓇᒥ. 
93  ᐃᓚᖓ 140 ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ 

ᒪᓕᒐᖏᑦ: “ᖃᓄᐃᓕᐅᕐᕕᐅᔪᓐᓇᖅᑐᖅ ᓄᓇ ᐃᒪᓐᓇ, ᑭᓯᐊᓂ ᑐᓂᔭᐅᑦᑎᐊᕈᑎᒃ ᑕᒪᐅᓐᓇ ᐃᓚᖓᒍᑦ, ᐱᓕᕆᔭᐅᓗᓂ 

ᐃᑲᔫᓯᐊᕐᑎᑦᑎᓂᐊᕐᓗᓂ ᐃᓅᓯᓕᒫᖅ ᐱᓪᓗᒍ ᑕᒪᕐᒥᒃ, ᐃᒃᐱᒋᓱᑦᑎᐊᓐᖏᑦᑐᑦ ᓄᓇᖓᑕ ᖃᓃᓐᓂᖓᓂ ᑖᒃᑯᐊ 

ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ, ᖃᓄᑐᐃᓐᓇᖅ ᓯᒡᔭᖓᓄ ᐅᒡᕙᓘᓐᓃᑦ ᓄᓇᖓᓄ, ᐊᒻᒪᓗ ᐃᓱᒪᒋᑦᑎᐊᕐᓗᒋᑦ 

ᐱᔪᓚᔭᖏᑦ ᐊᒻᒪᓗ ᑭᖕᖑᒪᒋᔭᖏᑦ ᐱᕙᓪᓕᐊᑎᑦᑎᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ ᐊᒻᒪᓗ ᐃᓄᖏᑦ ᐅᑯᐊᓗ 

ᐃᒻᒥᒎᓕᓛᑖᖅᓯᒪᓐᖏᑦᑐᑦ ᐅᒡᕙᓘᓐᓃᑦ ᓇᖕᒥᓂᖅ ᐊᐅᓚᑦᑎᓂᖃᓐᖏᑦᑐᑦ ᐃᓕᓴᕆᔭᐅᓯᒪᔪᓂᒃ ᓄᓇᕐᔪᐊᒥ 

ᑲᑐᔾᔨᖃᑎᒌᓂᑦ ᒪᓕᒡᖢᒍ ᐊᕐᕌᒍᒥ ᑲᑎᒪᕕᒃᔪᐊᖅᑐᑦ ᐱᖁᔭᕕᖔᕈᑖ 1514 (XV) ᐊᒻᒪᓗ ᐊᓯᖏᑦ ᐊᑑᑎᔪᑦ ᐊᕐᕌᒍᒥ 

ᑲᑎᒪᕕᒃᔪᐊᕐᓂᑦ ᐱᖁᔨᕗᖔᕈᑎᑦ.” 

ᓄᓇᖅᑲᖅᑳᖅᓯᒪᔪᓄᑦ ᐱᓪᓗᒍ ᐃᓂᖓᑦ ᓄᓇᖓ, ᑕᐃᒪᓗ ᑎᓕᐅᕆᕗᑦ ᑖᒃᑯᐊ ᓄᓇᕐᔪᐊᒥ 

ᑲᑎᒪᔨᐅᖏᓐᓇᖅᑐᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ.94  ᑲᓇᑕ 

ᐱᓕᕆᖃᑕᐅᑦᑎᐊᖏᓐᓇᖅᑐᖅ ᐃᓂᖃᖅᖢᓂ ᐋᔩᖃᑎᒌᒍᑎᒋᓪᓗᒋᑦ ᐊᒻᒪᓗ 

ᐊᐃᕙᐅᑎᒋᓪᓗᒋᑦ ᒪᓕᒃᑕᐅᔪᓚᓪᓗᓂ ᐃᑲᔪᖅᑕᐅᓗᓂ ᐊᓯᖏᓐᓂᑦ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᐋᕿᒋᐊᕐᓗᒍ ᒪᓕᒐ ᐃᓚᓕᐅᑎᓯᒪᖁᓪᓗᒋᑦ ᐱᔪᒪᔭᖏᑦ 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑐᖕᖓᔾᔪᑎᖏᓐᓄᑦ ᓄᓇᕐᔪᐊᖅ ᑲᑐᔾᔨᖃᑎᒌᖏᑕ 

ᓱᓕᓂᕋᐅᑎᖓᑦ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐃᓗᐊᓂ ᓴᓇᓯᒪᓂᖓᒍᑦ 

ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ 

ᑕᕆᐅᑉ ᒪᓕᒐᖏᑦ. 

 

 

ᑲᓇᑕ-ᐃᓄᐃᑦ ᐃᑲᔪᖃᑎᒌᒡᓗᑎᒃ ᓄᓇᕐᔪᐊᑎᒍᑦ ᐱᓯᒪᔪᓄᑦ 

 

 ᑭᖑᓪᓕᖅᐹᒥᒃ, ᓇᓗᓇᖏᑦᑎᐊᖅᑐᖅ ᐅᑯᐊ ᐃᓄᐃᑦ ᐱᔪᓐᓇᐅᑎᖏᑦ ᐆᒪᑦᑎᐊᕐᓗᑕ 

ᐊᑐᖅᑕᐅᑦᑎᐊᖅᖢᑎᒃ ᓄᓄᓇᑐᖃᕐᒥᖕᓂ ᐅᑭᐅᖅᑕᖅᑐᖅ ᓄᓇᖏᓐᓂ ᐅᑯᐊᓗ ᐃᓱᒪᒋᔭᐅᔪᑦ 

ᓯᓚᑖᓃᓐᓂᖏᓐᓂ ᑲᓇᑕᐅᑉ ᑭᒡᓕᖓᓇ ᓄᓇᕐᔪᐊᒧᑦ. ᑕᑯᒃᓴᐅᓛᖅ ᓇᓗᓇᕋᓂ ᑕᒫᖓᑦ 

ᐅᖃᐅᓯᖓᓂᑦ ᐃᓚᖃᖅᑐᖅ ᖃᓄᕆᑦᑐᑐᐃᓐᓇᓂ ᐊᔾᔨᒌᓐᖏᑦᑐᓂ ᐊᖕᖏᖃᑎᒌᖑᑎᓂ, 

ᐅᑯᐊᓗ ᐊᔪᕐᑎᑦᑎᔪᑦ ᓄᖃᕐᑎᑦᑎᔭᕆᐊᒃᓴᖅ “ᓄᖃᕐᓂᖅ, ᐱᓯᒪᔪᓐᓃᖅᖢᑎᒃ ᐊᒻᒪᓗ  

ᐃᒻᒥᓂᒃ ᒪᓕᒃᓴᑐᐃᓐᓇᕐᓂᖅ” ᑎᑎᕋᖅᓯᒪᔪᖅ ᓄᓇᓄᑦ ᐊᒻᒪᓗ ᐃᒪᕐᓄᑦ ᐃᓗᐊᓂ ᑲᓇᑕ 

ᐅᒡᕙᓘᓐᓃᑦ ᐃᓗᐊᓂ ᓄᓇᑖᕆᓯᒪᔭᖏᑦᑕ ᑲᓇᑕ.95  

 

 ᐊᒻᒪᓗᑦᑕᐅᖅ, ᐅᖃᖅᓯᒪᔪᖅ ᑎᑎᕋᖅᑕᐅᓯᒪᓚᐅᖅᑐᓂ, ᐃᓄᐃᑦ ᓄᓇᕐᔪᐊᒥ 

ᐱᓕᕆᔨᓪᓗᐊᑕᐃᑦ ᓇᖕᒥᓂᖅ ᐱᔪᓐᓇᕐᓂᖃᖅᑐᑦ, ᐱᔪᓐᓇᐅᑎᖃᖅᑐᑦ 

ᓇᖕᒥᓂᖅᓱᕈᓐᓇᖅᓗᑎᒃ. ᑕᐃᒪᓐᓇ, ᐃᓄᐃᑦ ᐃᓚᓕᐅᑎᔭᐅᓯᒪᑐᐃᓐᓇᓐᖏᓪᓗᑎᒃ 

ᑲᑎᒪᓴᔪᓂ, ᑭᓯᐊᓂᑦᑕᐅᖅ ᐃᓂᖃᕐᑎᑦᑎᓗᑎᒃ ᑲᑎᒪᑎᑦᑎᓗᑎᒃ, ᑕᐃᑲᓂ ᓄᓇᕐᔪᐊᒥ 

ᓄᓇᓖᑦ, ᐃᓚᒋᔭᐅᓗᑎᒃ ᓄᓇᕐᔪᐊᒥ ᑲᑐᔾᔨᖃᑎᒌᑦ ᑎᒥᖁᑎᖏᒃ ᓲᕐᓗ ᐅᑭᐅᖅᑕᖅᑐᖅ 

ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ 

ᒪᓕᒐᓕᕆᔨᖏᑦ, ᐊᑐᖅᑕᐅᓕᕐᓗᑎᒃ ᐆᒃᑑᑎᒃᓴᐃᑦ ᐊᒃᑐᐃᒐᔭᖅᑐᑦ ᐱᔪᓐᓇᐅᑎᖓᓂᒃ ᐃᓄᐃᑦ 

ᑲᓇᑕᒥ ᐊᒻᒪᓗ ᓄᓇᕐᔪᐊᕐᑎᒍᑦ. ᑕᐃᒫᑦᑕᐃᓐᓇᖅ ᐅᖃᕈᓐᓇᖅᑐᖓ, ᐃᓄᐃᑦ 

                                                 
94 ᑲᑎᒪᔨᐅᖏᓐᓇᖅᑐᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ, ᐅᓂᒃᑳᖓ 12-ᖓᓂ ᑲᑎᒪᓪᓗᑎᒃ, 

E/2013/43-E/C.19/2013/25, (ᒪᐃ 2013), ᑎᑎᕋᖅᓯᒪᔪᖅ 51-ᒥ. 
95 ᑕᑯᒍᒃ ᐆᒃᑑᑎ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᑦ, ᐃᓚᖓ 2.7.1. a; ᓛᐸᑐᐊ ᐃᓄᐃᑦ ᓄᓇᑖᕈᑎᖏᓐᓄᑦ 

ᐊᖕᖏᕈᑏᑦ (2005), ᒪᓕᒐᖅ 2.11.2. 

ᐱᓕᕆᖃᑕᐅᔪᒪᔪᖅ ᐃᓚᐃᓐᓇᖓᒎᓐᖏᑦᑐᖅ ᐃᓱᒪᓕᐊᕆᔭᕆᐊᖃᖅᑕᓄᑦ, ᑕᐃᒪᓐᓇᐅᒍᓂ, 

ᓵᖓᓂ ᓄᓇᕐᔪᐊᖅ ᑎᒥᖏᑦ. ᐃᓕᓯᒪᔭᐅᔭᕆᐊᓕᑦ ᕿᑎᐊᓂ ᓇᓪᓕᐊᑐᐃᓐᓇᖅ 

ᐃᓱᒪᒃᓴᖅᓯᐊᖑᕙᓪᓕᐊᔪᓂ ᑕᐃᑲᓂ ᐃᓄᐃᑦ ᐱᓯᒪᑲᐅᑎᒋᖕᒪᒋᑦ, ᐊᒻᒪᓗ ᐃᓄᐃᑦ 

ᐱᔪᓐᓇᖅᑕᖓ ᓱᓕᔪᑦ ᐊᒻᒪᓗ ᑐᑭᖃᖅᑐᑦ ᐋᕿᒃᓯᕙᓪᓕᐊᔾᔪᑎᒃᓴᐃᑦ ᐊᒻᒪᓗ 

ᒪᓕᒃᓴᕐᑎᑦᑎᓂᖅ ᐃᓱᒪᓕᐊᒃᓴᓄᑦ ᐃᓱᒫᓘᑎᒥᖕᓄᑦ ᐃᓅᓪᓗᑎᒃ.   

 

 ᑕᒪᑐᒧᖓ, ᐊᑐᓕᕐᓗᑎᒃ ᔪᓚᐃᒥ ᑕᒪᑐᒪᓂ ᐊᕐᕌᒍᒥ ᑖᒃᑯᓇᖓᑦ ᑕᓪᓕᒪᑦ (5) 

ᐅᑭᐅᖅᑕᖅᑐᒥ ᓯᒡᔭᖏᓐᓂ ᓄᓇᕐᔪᐊᑉ ᓄᓇᓕᖏᑦ (ᑲᓇᑕ, ᐅᓚᓯᐊ, ᔪᓇᐃᑎᑦ ᓯᑕᐃᑦᔅ, 

ᑎᓐᒫᒃ ᐊᒻᒪᓗ ᓄᕕᐄ) ᓱᓕᓂᕋᐅᑎ ᓴᕿᑦᑎᐊᕐᓗᑎᒃ ᐱᓕᕆᓚᐅᑲᓐᖏᓂᕆᔭᕆᐊᖃᖅᑕᖏᑦ 

ᑮᓇᐅᔭᓕᐅᕈᑎᒃᓴᓄᑦ ᐃᖃᓗᒐᓱᒃᑐᓄᑦ ᕿᑎᐊᓂ ᐅᑭᐅᖅᑕᖅᑐᖅ ᐃᒪᕕᖓᓂ ᐅᓇ 

ᐱᒋᐊᕈᑎᑦᑎᐊᕙᒃ ᓱᕗᒻᒧᐊᒃᐸᓪᓕᐊᓂᐊᖅᑐᓄᑦ.96 ᐃᓄᐃᑦ ᐱᕕᖃᕐᑎᑕᐅᔪᑦ ᑐᓂᓯᓯᒪᓗᑎᒃ 

ᑕᐅᑦᑐᕐᒥᖕᓂᒃ ᐱᓕᕆᐊᒃᓴᓄᑦ ᐊᒻᒪᓗ ᑭᒡᒐᖅᑐᕐᓗᒋᑦ ᐃᓄᐃᑦ ᓄᓇᕐᔪᐊᒥ ᑲᑐᔾᔨᖃᑎᒌᑦ 

ᐅᖃᖃᑎᒌᒍᑕᐅᕙᓪᓕᐊᑎᓪᓗᒋ ᐊᑐᓕᖅᑕᐅᓂᒃᓴᖏᑦ 

ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᖏᓄᑦ.97  

 

 ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᖏᓄᑦ ᐃᓱᒫᓘᑎᑦ ᑮᓇᐅᔭᓕᐅᖅᑐᓄᑦ ᐃᖃᓗᒐᓱᒃᑐᓄᑦ 

ᓄᓇᕐᔪᐊᑉ ᐃᒪᖏᓐᓂ ᐅᖓᑖᓃᑦᑐᖅ ᓯᒡᔭᖏᑦᑕ ᓄᓇᓖᑦ 200-ᒪᐃᓕ ᑖᓐᓇᑐᐊᑦᓯᐊᖅ 

ᑮᓇᐅᔭᓕᐅᕐᕕᐅᔪᓐᓇᖅᑐᑦ. ᐅᓇ ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᖏᓄᑦ 

ᓴᕿᑕᐅᔪᒪᓚᐅᖅᑐᖅ ᑭᓯᐊᓂ ᖃᐅᔨᓴᖅᑎᒻᒪᕇᑦ ᖃᐅᔨᓴᓚᐅᕐᓗᑎᒃ ᑕᑯᑎᑦᑎᓂᐊᕐᒪᑕ 

ᓇᓗᓇᐃᑦᑎᐊᕐᓗᑎᒃ ᓄᖑᑕᐅᕙᓪᓕᐊᓂᖏᓂᖏᓂ ᐊᕕᒃᑐᖅᓯᒪᔪᖏᓐᓂ ᐊᒻᒪᓗ 

ᐊᐅᓚᑦᑎᔾᔪᑕᐅᓇᓱᐊᖅᑐᑦ ᐅᑯᐊ ᐃᓚᓕᐅᔾᔨᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᓴᕿᑕᐅᓗᑎᒃ. ᐊᑐᓕᖅᑎᑕᐅᓗᑎᒃ ᐅᑯᐊ ᐱᒋᐊᕈᑎᒃᓴᑦ ᐆᒃᑑᑎᑦ, ᑕᓪᓕᒪᑦ (5) ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᐃᓱᒫᓘᑎᖏᑦ ᐊᖕᖏᖅᓯᓯᒪᕗᑦ ᑕᒪᑐᒧᖓ “ᑲᔪᓯᔪᒥᒃ 

ᐱᓕᕆᖃᑎᒋᓗᒋᑦ ᐅᑭᐅᖅᑕᖅᑐᖅ ᑲᔾᔨᐊᓂ ᐅᑭᐅᖅᑕᖅᑐᒥ ᓄᓇᖃᖅᑐᑦ, ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥ ᓄᓇᖅᑲᖅᑳᖅᓯᒪᔪᑦ  ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᕐᒧᑦ.”98  

                                                 
96
 ᓱᓕᓂᕋᐅᑎ ᐱᔾᔪᑎᒋᓪᓗᒋᑦ ᒪᓕᒐᖃᓐᖏᑐᑦ ᐅᓄᖅᑐᓂᒃ ᑕᕆᐅᑉᒥᒃ ᐃᖃᓗᒐᓱᒃᑕᐃᓕᑎᑦᑎᓂᖅ ᕿᑎᐊᓂ 

ᐅᑭᐅᖅᑕᖅᑐᖅ ᐃᒪᕕᖓᓂ, ᐊᑐᓕᖅᑕᐅᓗᓂ ᑕᐃᑲᓂ ᐋᔅᓱ, 16 ᔪᓚᐃ 2015. ᐅᓇ 
ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᖏᓄᑦ ᐊᑑᑎᖃᖅᑐᖅ ᑕᓪᓕᒪᑦ ᐊᑎᓕᐅᕆᔪᑦ ᐊᒻᒪᓗ ᐱᓯᒪᓐᖏᑦᑐᖅ ᐊᔪᕐᑎᑦᑎᓇ 

ᐊᓯᖏᓐᓂᒃ ᓄᓇᕐᔪᐊᒥ ᐃᖃᓗᒐᓱᒋᐊᒃᓴᖅ ᐅᑭᐅᖅᑕᖅᑐᖅ ᓄᓇᕐᔪᐊᑉ ᐃᒪᖏᓐᓂ. 
97 ᐃᓄᐃᑦ ᓄᓇᕐᔪᐊᑉ ᑲᔾᔨᐊᓂ ᑲᑐᔾᔨᖃᑎᒌᖏᑦ (2015). ᐃᓄᐃᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᑦ ᐊᑐᓕᖅᑕᐅᑎᑦᑎᓯᒪᔪᑦ 

ᐃᖃᓗᒐᓱᒃᑐᓂᒃ ᐱᓕᕆᓚᐅᑲᓐᖏᓂᖅᓴᐅᔭᕆᐊᖃᕐᓂᖏᓄᑦ. [ᑐᓴᒐᒃᓴᖅ], ᐱᔭᐅᔪᖅ ᐅᕙᖓᑦ: 

http://www.inuitcircumpolar.com/uploads/3/0/5/4/30542564/cao_fisheries_press_release_july_17

_2015_ver_2.pdf.  
98 ᓱᓕᓂᕋᐅᑎ ᐱᓪᓗᒍ ᓴᐳᓐᓂᐊᕐᓂᖅ ᓴᐳᓐᓂᐊᕐᓂᖅ ᐱᖁᔭᕋᓛᖃᓐᖏᑦᑐᑦ ᐅᓄᖅᑐᓂᒃ ᑕᕆᐅᕐᒥ ᐃᖃᓗᒐᓱᒃᑐᑦ 

ᕿᑎᐊᓂ ᐅᑭᐅᖅᑕᖅᑐᖅ ᐃᒪᕕᖓᓂ, ᐊᑐᓕᖅᑕᐅᔪᖅ ᐋᔅᓘ, ᑕᐃᑲᓂ 16 ᔪᓚᐃ 2015, ᑎᑎᕋᖅᓯᒪᔪᖅ 8-ᒥ. 

http://www.inuitcircumpolar.com/uploads/3/0/5/4/30542564/cao_fisheries_press_release_july_17_2015_ver_2.pdf
http://www.inuitcircumpolar.com/uploads/3/0/5/4/30542564/cao_fisheries_press_release_july_17_2015_ver_2.pdf

 ᐃᑲᔪᖃᑎᒌᖕᓂᖅ ᐊᒻᒪᓗ ᐱᓕᕆᖃᑎᒌᖕᓂᖅ ᐃᓄᐃᑦ ᓄᓇᕐᔪᐊᒥ ᐃᓱᒪᓕᐅᕆᓗᑎᒃ ᐅᑯᐊ 

ᐊᒃᑐᐃᓯᒪᔪᑦ ᐱᔪᓐᓇᕐᓂᖏᓐᓂᒃ ᐱᒻᒪᕆᐅᔪᓂᒃ ᑲᔪᓯᑦᑎᐊᖁᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ 

ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐅᑯᐊ ᑐᓂᓯᓯᒪᓱᑦ ᐃᓱᒪᒋᖁᓪᓗᒋᑦ ᐃᓄᐃᑦ 

ᐱᔪᒪᖕᒪᖔᒋᑦ ᐊᒻᒪᓗ ᓯᕗᓪᓕᖅᐸᐅᑎᓗᒋ ᐅᑭᐅᖅᑕᖅᑐᒥ ᐊᑐᖅᑕᐅᑦᑎᐊᕐᓗᑎᒃ 

ᐱᔪᓐᓇᕐᓂᖏᑦ ᓄᓇᖅᑲᖅᑳᖅᓯᒪᔪᑦ, ᐃᓚᒋᔭᐅᓗᑎᒃ ᐱᔪᓐᓇᕐᓂᖏᑦ ᐃᓅᓯᑐᖃᕐᒥᒃᑎᒍᑦ 

ᐃᓅᓯᐊᑦᑎᐊᕈᓐᓇᕐᓂᖏᑦ, ᐊᒻᒪᓗ ᓴᐳᒻᒥᔭᐅᑦᑎᐊᕐᓗᑎᒃ.  

 

 ᑕᒪᑐᒧᖓ ᐱᓪᓗᒍ, ᐃᑲᔪᖃᑎᒌᖕᓂᖅ ᑕᒪᐅᓐᓇ ᓄᓇᕐᔪᐊᑎᒍᑦ ᐊᕙᑖᓂ ᑲᓇᑕ ᐊᒻᒪᓗ 

ᓄᓇᖅᑲᖅᑳᖅᓯᒪᔪᑦ ᐋᖏᒋᐊᕐᓗᓂ 1916 ᑎᖕᒥᐊᓄᑦ ᑎᑭᐸᒃᑐᓄᑦ ᑲᑎᒪᕕᒡᔪᐊᕐᓂᖅ 

ᐱᓯᒪᑦᑎᐊᖅᑐᖅ. ᑕᐃᑲᓂᓕ, ᑲᓇᑕ ᐱᓇᓱᐊᖃᑎᖃᕐᓗᓂ ᐃᓄᖕᓂᒃ, ᑯᓖ ᐊᒻᒪᓗ 

ᐊᓪᓚᐃᖓᔪᑦ ᐋᔩᖃᑎᒌᒍᑕᐅᖁᓪᓗᒋᑦ ᔪᓇᐃᑎᑦ ᓯᑕᐃᑦᔅ ᐋᕿᒋᐊᕐᓗᒍ ᒪᓕᒐᕐᑎᒍᑦ 

ᐅᖃᖅᓯᒪᓕᕐᓗᒍ ᐊᑑᑎᖃᓕᕐᓗᒍ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖓ ᐊᖑᓇᓱᒍᓐᓇᖅᓗᑎᒃ 

ᑎᑭᐸᒃᑐᓂᒃ ᑎᖕᒥᐊᓂᒃ ᐊᕐᕌᒍᓕᒫᒥ ᐊᒻᒪᓗ ᐲᕐᓗᒋᑦ ᑖᒪᒃᑯᐊ ᑐᓗᖅᑕᐅᑏᑦ ᑕᒪᒃᑯᓄᖓ 

ᐱᔪᓐᓇᐅᑎᖏᓐᓄᑦ ᒪᓕᒐᕐᑎᒍᑦ.  

 

ᐅᓇ ᑲᓇᑕ ᑎᑭᐅᑎᓯᒪᔪᖅ ᐊᑐᕆᐊᖃᖅᑕᒥᓂᒃ? 

 

 ᓴᕿᔮᖅᑐᖅ ᖁᓛᓂ, ᐃᓄᐃᑦ ᐃᔪᓐᓇᕐᓂᖃᖅᑐᑦ ᐊᖕᖏᔪᒥᒃ ᐊᑑᑎᖃᖅᑐᓂᒃ ᑲᓇᑕᐅᑉ 

ᒫᓐᓇᐅᔪᖅ ᐃᓱᒪᓕᐊᕆᕙᓪᓕᐊᖓᔭᖏᓐᓂ ᑭᒡᓕᒃᓴᖏᓐᓄᑦ ᓄᓇᑖᖏᑦᑕ ᑕᒪᑐᒧᖓ 

ᕿᕿᔪᒧᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ, ᐊᒻᒪᓗ ᓴᕿᑦᑎᓗᑎᒃ ᓄᓇᕐᔪᐊᒃᑯᑦ 

ᐅᓇᑕᐅᑕᐅᓂᐊᖅᑐᑦ ᓴᐳᒻᒥᓗᒍ ᐅᑭᐅᖅᑕᖅᑐᖅ ᐱᔾᔪᑎᒃᓴᖏᑦ ᐊᒻᒪᓗ 

ᐊᒃᑐᓗᐊᖅᑕᐃᓕᑎᑦᑎᓗᑎᒃ ᓱᕋᒃᑕᐅᔪᓄᑦ ᑕᒪᑐᒧᖓ ᐊᑦᑕᕐᓇᖅᑐᖅ ᐊᒻᒪᓗ ᐊᓯᑦᔨᖅᑐᖅ 

ᐅᑭᐅᖅᑕᖅᑐᖅ ᐊᕙᑎᖓ. ᑲᓇᑕ ᒫᓐᓇᐅᔪᖅ ᓱᖁᑎᒃᓴᓐᖏᑦᑐᖅ ᓄᓇᒥᖕᓂ ᐊᒻᒪᓗ 

ᓄᓇᕐᔪᐊᒥ ᐊᑐᕆᐊᖃᖅᑕᒥᖕᓂᒃ ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᕐᓗᑎᒃ ᐃᓄᐃᑦ 

ᓄᓇᖏᓐᓂᒃ ᑐᑭᓕᐅᕈᑎᒋᕙᓪᓕᐊᓗᒋᒃ ᐱᓯᒪᓂᐊᕐᒪᑕ ᐃᓱᒪᖅᑐᕐᓗᑎᒃ, 

ᐊᖕᖏᖅᑎᑕᐅᖄᕐᓗᑎᒃ ᐊᒻᒪᓗ ᐊᖕᖏᖅᑎᑦᑕᐅᓯᒪᑦᑎᐊᕐᓗᑎᒃ, ᖃᖓᑐᐃᓐᓇᖅ 

ᐱᔪᓐᓇᐅᑎᖏᑦ ᐱᔭᐅᓇᓱᐊᓕᕌᖓᑕ.    

 

 ᐊᒻᒪᓗᑦᑕᐅᖅ, ᑕᒪᔾᔭᐅᒐᓗᐊᕐᑎᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᑦ ᐱᔪᓐᓇᕐᓂᖏᒃ ᓴᐳᒻᒥᔭᐅᔪᑦ 

ᐊᑖᒍᑦ ᐊᖕᖏᖃᑎᒌᒍᑎᑦ, ᓇᓗᓇᕈᓐᓃᕈᑖ ᐅᑯᐊ ᑲᓇᑕ ᑭᖑᕙᖅᓯᒪᔪᖅ ᐊᖕᖏᖃᑎᒌᒍᑎᓂ 

ᐊᑐᕆᐊᖃᖅᑕᒥᖕᓂᒃ ᐱᓪᓗᒋᑦ ᐃᓄᐃᑦ. ᓈᒻᒪᒃᓴᓐᖏᑦᑐᑦ ᐅᖃᖅᓯᒪᔪᑦ ᐃᓗᓕᖓᓂᒃ 

ᓄᓇᕐᔪᐊᖅ ᑲᑐᔾᔨᖃᑎᒌᖏᑕ ᕿᒥᕐᕈᐊᓚᐅᖃᑦᑕᕐᓂᖓᓂ ᑲᓇᑕᒥ ᐊᒻᒪᓗ 

ᐃᖃᖅᑐᖅᑕᐅᑎᑦᑎᔾᔪᑏᑦ ᓴᕿᑎᑦᑎᔪᑦ ᐊᕕᒃᓯᒪᓕᖅᖢᑎᒃ ᐃᑲᔪᖃᑎᒌᖃᑦᑕᕈᑎᒃᓴᖏᓐᓂᒃ 

ᐃᓚᒌᒍᓯᖏᓐᓂᒃ ᐊᕙᑖᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᐃᓄᐃᑦ ᒫᓐᓇᐅᔪᖅ 

ᐊᖕᖏᖃᑎᒌᒍᑎᖏᑦ ᐋᕿᒃᑕᐅᓂᐊᕐᓂᕋᖅᓯᒪᔪᑦ.99 ᑲᓇᑕ ᐃᒡᓯᓇᑯᒋᔪᓐᓇᓐᖏᑕᖏ 

ᐱᔭᒃᓴᑎᒃ ᑖᒃᑯᓄᖓ ᐊᖕᖏᖃᑎᒌᒃᓯᒪᔭᓂ ᐱᓇᓱᐊᖃᑎᓂ ᐊᑐᓕᖅᑎᑕᐅᓗᑎᒃ 

ᐊᖕᖏᖃᑎᒌᒍᑎᓄᑦ ᐊᑐᕆᐊᖃᖅᑕᑎᒃ ᓱᓗᑎᒃ ᐊᒻᒪᓗ ᓴᐃᒻᒪᖃᑎᒌᒃᐸᓪᓕᐊᔾᔪᑎᒃᓴᓄᑦ. 

 

 

 

 

 

ᑕᐃᒪᓐᓇᐃᓕᖓᓕᖅᑐᑦ ᑲᓇᑕ ᑭᖑᕙᖅᓯᒪᓂᖓᓄᑦ ᐱᔭᕇᑦᑎᐊᕐᓂᐊᕐᓗᒋᑦ ᐊᑐᕆᐊᖃᖅᑕᑎᒃ  

 

A. ᑲᓇᑕ ᐋᕿᒃᓯᔪᓐᓇᖅᑐᖅ ᖃᓕᕇᓕᖅᓯᒪᔪᓂᒃ ᓄᓇᑖᕈᑎᓂᒃ 

 

 ᓄᓇᕐᔪᐊᑎᒍᑦ, ᑲᓇᑕ ᐃᒃᐱᒋᓱᑦᑎᐊᖅᓯᒪᓐᖏᑦᑐᖅ ᐱᔪᓐᓇᐅᑎᖏᓐᓂᒃ ᐃᓄᐃᑦ 

ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᐃᓗᐊᓂ ᐊᕙᓗᖓᑦ ᐅᖓᕙᕆᐊᕐᓗᒍ ᓄᓇᑖᕈᑎᓄᑦ 

ᑕᒪᑐᒥᖓ ᐊᖏᓂᖅᐹᒥᒃ ᐅᑭᐅᖅᑕᖅᑐᖅ ᑕᕆᐅᖓᑕ ᓇᑎᖓᓂᒃ ᓇᓗᓇᐃᖅᓯᒪᔪᖅ 

ᐃᓗᐊᖏᔾᔪᑎᑕᖃᖅᑐᖅ ᖃᓄᑐᐃᓐᓇᑦᑎᐊᖅ. ᐅᓇ ᐆᒃᑑᑎᒋᓗᒍ, ᐱᓗᐊᖅᑐᒥᒃ ᐱᒻᒪᕆᐅᔪᖅ 

ᑲᓇᑕᐅᑉ ᐅᓗᕆᐊᓇᖅᑐᑰᖅᑕᐃᓕᑎᑦᑎᓂᖓ ᐊᒻᒪᓗ ᑮᓇᐅᔭᑎᒍᑦ ᐱᔭᓪᓕᐊᑎᑦᑎᔪᒪᔪᓄᑦ 

ᑲᓇᑕᒥ ᐋᕿᒃᓯᔪᓐᓇᖅᑐᑦ ᑭᒡᓕᖓᓂ ᓄᓇᕐᔪᐊᒧᑦ ᐊᐃᕙᐅᑕᐅᔪᖅ ᔪᓇᐃᑎᑦ ᓯᑕᐃᑦᔅ 

ᖃᓕᕇᖕᓂᖏᓐᓄᑦ ᓄᓇᐃᑦ ᐃᓗᐊᓂ ᑐᒃᑑᔮᖅᑑᑉ ᐅᒡᕙᓘᓐᓃᑦ ᐅᐊᓕᓂᐅᑉ ᑕᕆᐅᖓ 

ᐊᒻᒪᓗ ᓄᓇᑖᕆᓗᒍ ᓱᓪᓗᐊᓗᒃ ᐅᐊᓕᓂᕐᒧᑦ ᕿᑭᖅᑖᓗᖕᒧᑦ ᐅᓇ ᑲᓇᑕᐅᑉ ᐃᓗᐊᓂ 

ᐃᒪᖏᑦ.  

 

 ᑲᓇᑕᐊᑐᖅᓯᓪᓗᓂ ᑭᓯᐊᓂᐅᕙᒃᑐᖅ ᐃᓄᖕᓂ ᐊᒻᒪᓗ ᐃᒻᒪᑲᓪᓚᓂᑦ ᐱᕚᓪᓕᕈᑎᒋᓯᒪᔭᖓ 

ᓄᓇᑖᕈᑎᒋᓇᓱᐊᖅᑕᒥᖕᓄᑦ ᑕᒪᒃᑯᓂᖓ ᐃᓚᖏᓐᓂᒃ ᐅᑭᐅᖅᑕᖅᑐᖅ. ᐅᑯᐊ 

ᐊᖕᖏᖃᑎᒌᒍᑎᑦ ᑖᓐᓇ ᑲᓇᑕ ᐊᑎᓕᐅᖅᓯᒪᔪᖅ ᐱᖃᑎᒋᓪᓗᒋᑦ ᐃᓄᐃᑦ ᐅᓇᓗ 

ᐊᑐᖅᑕᐅᓗᓂ ᐊᓯᑦᔨᕈᓐᓇᓐᖏᓪᓗᓂ ᑲᓇᑕᐅᑉ ᐃᓂᖓ ᐃᒃᐱᒍᓱᑦᑎᐊᕐᓗᓂ. ᑲᓇᑕ 

ᑕᐃᒪᐃᒻᒪᑦ ᓅᐸᓪᓕᐊᒋᐊᓕᒃ ᓯᕗᒻᒧᑦ ᐃᒃᐱᒋᑦᑎᐊᕐᓗᒋᑦ ᐃᓄᐃᑦ ᐃᒻᒪᑲᓪᓚᓂᑦ ᐅᐸᒃᓯᒪᔭᖓ 

ᐊᒻᒪᓗ ᐱᔪᓐᓇᕐᓂᖏᑦ ᐅᑭᐅᖅᑕᖅᑐᒥ, ᐊᒻᒪᓗ ᖃᓄᐃᓕᖓᓂᖓ ᒫᓐᓇᐅᔪᖅ 

ᐊᖕᖏᖃᑎᒌᒍᑎᑦᑎᒍᑦ ᐱᓇᓱᐊᖃᑎᖏᒃ ᑲᓇᑕᓗ, ᑕᐃᒪᓗ ᐋᕿᒋᐊᖃᖅᑐᑦ 

                                                 
99 ᑕᓖ ᓵᒻᐳ ᑐᓘ (2011), “ᓴᕿᑎᑦᑎᓯᒪᔪᖅ ᐅᖃᐅᓯᕆᓪᓗᒍ ᓄᓇᕐᔪᐊᖅ ᑲᑐᔾᔨᖃᑎᒌᖏᑕ ᓱᓕᓂᕋᐅᑎᖓᑦ 

ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ: ᐅᑭᐅᖅᑕᖅᑐᖅᒥ ᑕᐃᑦᑐᖏᑦ”, ᑕᐃᑲᓂ ᓯᑕᕚᓐ ᐋᓕᓐ ᐊᒻᒪᓗ 

ᐊᓕᒃᓵᓐᑐᓚ ᓵᑕᑭ (ᐃᓕᓴᐃᓕᑦ), ᓴᕿᑎᑦᑎᓯᒪᔪᑦ ᐅᖃᐅᓯᕆᓪᓗᒍ ᓄᓇᕐᔪᐊᖅ ᑲᑐᔾᔨᖃᑎᒌᖏᑕ ᓱᓕᓂᕋᐅᑎᖓᑦ 

ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ. ᐊᒃᓯᕗᑦ ᐊᒻᒪᓗ ᐳᐊᑦᓚᓐ, ᒪᒃᐱᒐᖅ 522. 

ᐊᔪᕐᓇᑦᑎᐊᒻᒪᕆᒃᑐᒥᒃ ᑲᑎᖓᔪ ᐋᕿᒃᓯᔭᕆᐊᒃᓴᖅ ᒫᓐᓇᐅᔪᖅ ᐱᑕᖃᖅᑐᓂᒃ ᐊᒻᒪᓗ 

ᓯᔪᓂᒃᓴᒥᖕᓂ ᓄᓇᑖᕆᓇᓱᒃᑕᖏᑦ ᐅᑭᐅᖅᑕᖅᑐᒥ.   

 

 

B. ᐊᑐᐃᓐᓇᐅᔪᑦ ᐃᓄᖕᓄᑦ ᐃᒃᐱᒋᔭᐅᑦᑎᐊᕐᓂᐊᕐᒪᑕ ᐱᔪᓐᓇᕐᓂᖏᑦ   

 

1. ᐃᖃᖅᑐᐃᕕᒃᑯᑦ ᐋᕿᒃᓯᔾᔪᑏᑦ 

 

 ᓄᓇᒥᖕᓂ, ᐃᓄᐃᑦ ᒪᓕᒃᑕᐅᑎᑦᑎᔪᓐᓇᖅᑐᑦ ᐱᔪᓐᓇᐅᑎᒋᓪᓗᒍ ᑕᒪᐅᓐᓇ ᐃᖃᖅᑐᐃᔨᒃᑯᑦ 

ᑕᐃᒪᓗ ᒐᕙᒪᒃᑯᑦ ᐊᑐᓕᖅᑎᑦᑎᓯᒪᓐᖏᑉᐸᑕ ᐊᖕᖏᖃᑎᒌᒍᑎᑦᑎᒍᑦ ᐊᑐᕆᐊᖅᑕᒥᖕᓂᒃ.  

 

 ᐆᒃᑑᑎᒋᓪᓗᒍ, ᓄᓇᕗᑦ ᑐᖓᕕᒃ ᑎᒥᖓ ᐃᖃᖅᑐᖅᑕᐅᑎᑦᑎᔪᖅ ᑲᓇᑕᒥ (ᐊᑑᓂ 

ᔨᓄᓗ),100 ᐃᖃᖅᑐᐃᔩᑦ ᓇᓂᓯᓚᐅᖅᑐᑦ ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓱᕋᐃᔪ 

ᐊᖕᖏᖃᑎᒌᒍᑎᓄᑦ ᐊᑐᕆᐊᖃᖅᑕᒥᖕᓂᒃ ᐱᔾᔪᑎᒋᓪᓗᒍ ᐊᑐᓕᖅᑎᑦᑎᓯᒪᓐᖏᒻᒪᑕ 

ᐱᓂᐊᕐᓂᕋᖅᖢᑎᒃ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᓂ ᑭᖑᕙᖅᓯᒪᓐᖏᓪᓗᑎᒃ, 

ᐱᓯᒪᔪᖅ ᐱᓂᐊᕐᓂᕋᖅᖢᑎᒃ ᓴᕿᑦᑎᓗᑎᒃ ᐊᕙᑎᑦᑎᓂᒃ ᒥᐊᓂᕆᔾᔪᑎᒃᓴᓂᒃ ᐃᓄᐃᑦ 

ᓄᓇᖁᑎᖏᓐᓂ.  

 

 ᐃᓄᐃᑦ ᐱᔪᓐᓇᖅᑐᑦ ᐋᕿᒃᓯᔾᔪᑎᒃᓴᓂᒃ ᐃᒃᐱᒋᑦᑎᐊᖅᖢᒋᑦ ᐱᓪᓗᒋᑦ ᐱᕙᓪᓕᐊᑎᑕᐅᔪᑦ 

ᐱᓕᕆᐊᖑᔪᑦ ᐅᑯᐊᓗ ᐅᓗᕆᐊᖅᓵᕆᔪᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᐃᓕᓴᖅᓯᓯᒪᔭᕆᐊᒃᓴᖅ ᐊᒻᒪᓗ ᐅᖃᖅᓯᒪᑦᑎᐊᖅᑐᑦ ᐊᖕᖏᖃᑎᒌᒍᑎᓕ, ᑕᐃᒪᓗ 

ᐱᓕᕆᐊᖑᔪᖅ ᑲᔪᓯᑎᑕᐅᒍᓂ ᓯᓚᑖᓂ ᐃᓄᐃᑦ ᓄᓇᖁᑎᖏᓐᓂᑦ ᐅᖃᖅᓯᒪᔪᖅ ᐊᑖᓂ 

ᐊᑑᑎᔪᑦ ᐊᖕᖏᖃᑎᒌᒍᑎᑦ. 

 

 ᑕᐃᑲᓂ ᑲᖏᖅᖢᒑᐱᒃ (ᕼᐋᒻᒪᒃᑯᑦ) ᐃᖃᖅᑐᖅᑕᐅᑎᑦᑎᔪᑦ ᓄᓇᓕᕆᔨᑦ ᑲᒻᐸᓂᐅᔪᑦ TGS-

NOPEC Geophysical Co. ASA (TGS), ᑕᑯᑎᑕᐅᓯᒪᔪᑦ ᓴᕿᑎᑦᑎᓯᒪᔪᑦ ᐅᑯᐊ ᐃᒪᕕᖕᒥ 

ᓴᔪᒃᐸᓪᓚᒃᑎᑦᑎᓂᖅ ᖄᖅᑎᑦᑎᔪᓄᑦ ᖃᐅᔨᓴᖅᑐᑦ ᐱᓕᕆᑎᑦᑎᔾᔪᑕᐅᔪᖅ ᓴᓐᓂᕈᑎᐅᑉ 

ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᐱᐅᓐᖏᑦᑐᓂᒃ ᐊᒃᑐᐃᓇᔭᖅᑐᖅ ᐊᕙᑎᑦᑎᓂᒃ 

ᐊᒻᒪᓗ ᐸᒡᕕᓗᓂ ᑎᑭᐸᒃᑐᓂᒃ ᐊᖁᑎᒋᔭᐅᔪᓂᑦ ᐳᐃᔨᓂᑦ ᐃᒫᓂ ᓂᕐᔪᑎᓂᒃ ᐅᒡᕙᓘᓐᓃᑦ 

ᐃᖃᓗᖕᓂᒃ ᓂᕿᒋᔭᐅᔪᑦ ᐃᓄᖕᓂᑦ ᓄᓇᕗᒻᒥ ᐃᓄᐃᑦ ᓄᓇᖁᑎᖏᓐᓂ. 

ᑕᒪᔾᔭᐅᒐᓗᐊᕐᑎᓪᓗᒍ ᓱᓕᕗᖅ ᓴᔪᒃᐸᓪᓚᒃᑎᑦᑎᓂᖅ ᖄᖅᑎᑦᑎᔪᓄᑦ ᖃᐅᔨᓴᖅᑐᑦ ᓯᓚᑖᓂ 

ᑖᒃᑯᐊ ᑭᒡᓕᖏᑦᑕ ᓄᓇᖓᓂ ᓄᓇᕗᒻᒥᒃ ᓄᓇᑖᕈᑎᑦ ᐊᖕᖏᕈᑎᖏᓐᓂ, ᐃᖃᖅᑐᐃᔨ 

                                                 
100

  ᓄᓇᕗᑦ ᑐᖓᕕᒃ ᑎᒥᖓ ᐃᖃᖅᑐᖅᑕᐅᑎᑦᑎᔪᖅ ᑲᓇᑕᒥ (ᐊᑐᓂ ᔨᓄᓗ), 2014 NUCA 02 

ᐋᕿᒃᓯᓚᐅᖅᑐᑦ ᐅᑯᐊ ᐱᔭᒃᓴᖏᑦ ᕿᒥᕐᕈᐊᖃᑎᖃᕆᐊᖃᖅᖢᑎᒃ ᐅᖃᖃᑎᖃᕐᓗᑎᒃ 

ᑕᐃᒪᓐᓇᐅᓕᖅᑐᑦ (ᐊᒻᒪᓗ ᑕᒪᑐᒧᖓ, ᐊᖕᖏᓛᒍᔭᕆᐊᖃᓕᖅᑎᓪᓗᒍ 

ᕿᒥᕐᕈᐊᖃᑎᖃᕆᐊᖃᕐᓂᖅ ᐅᖃᖃᑎᒌᒡᓗᑎᒃ), ᐊᒃᑐᖅᑕᐅᓂᖓᓄ ᐱᓕᕆᐊᖑᔪᓂᑦ 

ᑖᒃᑯᓄᖓ ᐃᓄᐃᑦ ᐊᖕᖏᖃᑎᒌᒍᑎᒋᓯᒪᔭᖏᓐᓂ ᐱᔪᓐᓇᐅᑎᖏᓐᓂᒃ.101  

 

 ᐊᒻᒪᓗᑦᑕᐅᖅ, ᐃᓄᐃᑦ ᕿᓂᕈᓐᓇᖅᑐᑦ ᒪᓕᒐᓕᕆᓂᒃᑯᑦ ᕿᒥᕐᕈᐊᖅᑕᐅᑎᓪᓗᒋᑦ 

ᒐᕙᒪᑐᖃᒃᑯᑦ ᐃᖃᖅᑐᐃᕕᖏᑦᑎᒍᑦ ᑲᑎᖓᔪᖅ ᑲᓇᑕ ᑐᓂᓯᓯᒪᓂᖓᓄᑦ ᓄᓇᕐᔪᐊᖅ 

ᑲᑐᔾᔨᖃᑎᒌᖏᑕ ᑲᑎᒪᔨᖏᓄᑦ ᑭᒡᓕᓕᐅᕐᓗᒋᑦ ᓯᒡᔭᕆᒃᑐᖅ ᕿᑭᔪᖅ ᐅᑭᐅᖅᑕᖅᑐᒥ. ᐅᑯᐊ 

ᒪᓕᒐᓕᕆᓂᕐᒧᑦ ᕿᒥᕐᕈᐊᖅᓯᒪᔪᑦ ᐱᒋᐊᓚᐅᖅᑐᑦ ᐅᑯᐊᓗ ᐃᖃᖅᑐᐃᕖᑦ ᐊᐅᓚᑦᑎᓂᒃᑯᑦ 

ᐃᓱᒪᓕᐊᕆᓗᒋᑦ ᒪᓕᒐᕐᓂᒃ ᐊᑐᖅᓯᖕᒪᖔᑕ ᐊᒻᒪᓗ ᐱᓕᕆᕕᐅᓗᑎᒃ ᑖᒃᑯᑎᒍᑦ 

ᐱᑎᑕᐅᓗᑎᒃ ᓴᖕᖏᓂᖃᖅᑐᑎᒍᑦ.    

 

 ᑕᐃᒪᓐᓇᐅᔪᓐᓇᔾᔮᓐᖏᑦᑐᑦ ᓇᓗᓇᖏᑦᑐᐊᖅ ᑐᕌᕆᔭᖓ ᐅᑯᐊ ᒪᓕᒐᓕᕆᓂᕐᒧᑦ 

ᕿᒥᕐᕈᐊᖅᑐᑦ ᓄᖃᖅᑎᑕᐅᔪᓐᓇᖅᑐᑦ ᑲᓇᑕᐅᑉ ᑐᓐᓂᖁᑎᒋᓂᐊᖅᑕᖓᓂᒃ ᐅᒡᕙᓘᓐᓃᑦ 

ᐊᔪᕐᑎᑦᑎᓗᑎᒃ ᑲᓇᑕᒥ ᓄᓇᑖᕋᓱᒋᐊᒃᓴᖅ ᑕᐃᒫᒃᑕᐅᖅ ᑖᒃᑯᐊ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᑖᒃᑯᓂᖓ ᓄᓇᓂᒃ ᐱᔭᐅᔪᒪᔪᓂᒃ. ᐃᖃᖅᑐᐃᔩᑦ ᐃᓕᓴᖅᓯᓯᒪᔪᑦ 

ᐅᑯᐊ ᐊᖕᖏᔫᔪᑦ ᐊᒻᒪᓗ ᐃᓄᓕᒫᓂᑦ ᑐᑭᓕᐅᕈᑕᐅᔭᕆᐊᓕᑦ ᑐᓂᓯᓯᒪᔪᓐᓇᖅᑐᑦ 

ᐊᑑᑎᔪᓂᒃ ᑐᑭᓯᓇᖅᓯᓗᑎᒃ ᐊᔪᖕᑎᑦᑎᔪᑦ ᐱᓕᕆᔭᕆᐊᒃᓴᖅ ᓄᓇᖅᑲᖅᑳᖅᓯᒪᔪᑦ 

ᐱᔪᓇᕐᓂᖏᓐᓂᒃ, ᑭᓯᐊᓂ ᑎᑭᐅᑎᓯᒪᔪᖅ ᑕᐃᒪᓐᓇᐅᔭᕆᐊᖃᓪᓚᕆᓕᖅᓯᒪᓪᓗᓂ. 102 

ᑲᓇᑕ ᐅᖃᖅᓯᒪᔭᕇᖅᑐᖅ ᐅᑯᐊ ᒫᓐᓇᐅᔪᖅ ᓄᓇᑖᕆᓇᓱᒃᑕᖏᑦ ᐅᑭᐅᖅᑕᖅᑐᒥ, ᑖᒃᑯᐊ 

ᓄᓇᑦᑕ ᐊᑭᐊᓂᑦ ᐊᒻᒪᓗ ᑲᓇᑕᒥ ᑲᑉᐱᐊᓇᖅᑐᑰᖅᑕᐃᓕᑎᑦᑎᓂᕐᒧᑦ ᐱᓕᕆᔭᐅᔪᒪᔪᑦ.103 

 

 ᐱᔪᒪᓪᓗᒋᑦ ᒪᓕᒐᓕᕆᓂᕐᒧᑦ ᕿᒥᕐᕈᐊᖅᑕᐅᓗᑎᒃ ᕿᓂᕈᓐᓇᖅᑐᑦ ᑲᓇᑕ ᐃᓕᓴᕆᔭᐅᓗᓂ 

ᐅᑯᐊ ᐃᓄᐃᑦ ᐱᔪᓐᓇᕐᓂᐊᖅᑐᑦ ᑖᒃᑯᐊᖑᒐᒥᒃ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᑦᑎᑐᑦ 

                                                 
101 ᑕᐃᑲᓂ ᑲᖏᖅᖢᒑᐱᒃ (ᕼᐋᒻᒪᒃᑯᑦ) ᐃᖃᖅᑐᖅᑕᐅᑎᑦᑎᔪᑦ ᓄᓇᓕᕆᔨᑦ ᑲᒻᐸᓂᐅᔪᑦ TGS-NOPEC Geophysical 

Co. ASA (TGS), [2005] F.C.J. No. 991, ᑎᑎᕋᖅᓯᒪᔪᖅ 74-ᒥ. ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓄᐃᑦ ᓵᓚᐅᓯᒪᔪᑦ 

ᖁᕙᓯᖕᓂᖅᓴᒧᐊᕈᑎᖏᑦ ᐃᖃᖅᑐᐃᕕᖕᓄᑦ, ᑕᒪᓐᓇ ᖃᓄᐃᓂᖓᓂᑦ ᓴᕿᑦᑎᐊᖅᓯᒪᔪᖅ ᐊᑐᕆᐊᖃᖅᑕᑦ 

ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᕐᓗᑎᒃ ᓯᓚᑖᓂᑦ ᐊᖕᖏᖃᑎᒌᒃᓯᒪᔪᑦ ᓄᓇᖓᓂ.  
102 ᑎᐅᒐᒨᒃ, ᐊᔾᔨᖓ ᑎᑎᕋᖅᓯᒪᔪᖅ 161-ᒥ; ᓯᐸᐅᓗ, ᐊᔾᔨᖓ, ᒥᑭᓱ, ᐊᔾᔨᖓ 
103 ᑕᒪᐃᓐᓄᑦ ᐅᖃᖃᑎᒌᒍᑕᐅᓂᐊᖅᑐᖅ ᐅᑭᐅᖅᑕᖅᑐᒥᒃ ᓄᓴᑖᕐᓂᖅ ᐊᒻᒪᓗ ᑲᓇᑕ 

ᐅᓗᕆᐊᓇᖅᑐᖃᓐᖏᑐᑰᕐᑎᑦᑎᓂᖓ ᐱᓕᕆᔪᒪᔭᖓᑦ ᑕᑯᒍᒃ: ᑲᓇᑕ ᒪᓕᒐᓕᐅᕐᕕᒃᔪᐊᖓ, ᓯᓇᑦ. ᑲᑎᒪᔨᐅᖏᓐᓇᖅᑐᑦ 

ᑲᓇᑕᒥ ᐅᓗᕆᐊᓇᖅᑐᑰᖅᑐᖃᓕᖁᓇᒍ ᐃᓄᖏᓐᓂᒃ. (2010). ᑲᓇᑕᐅᑉ ᐅᑭᐅᖅᑕᖅᑐᐊᓂᒃ ᓄᓇᑖᕐᓂᖅ, 40-ᖓ 

ᒪᓕᒐᓕᐅᕐᑯᒃᔪᐊᒥ, ᐱᖓᔪᖓ ᑲᑎᒪᐅᑕᐅᔪᖅ ᐱᔭᐅᔪᖅ ᐅᕙᖓᑦ:  

http://www.parl.gc.ca/HousePublications/Publication.aspx?Mode=1&Parl=40&Ses=3&DocId=448664

4&File=0 

http://www.parl.gc.ca/HousePublications/Publication.aspx?Mode=1&Parl=40&Ses=3&DocId=4486644&File=0
http://www.parl.gc.ca/HousePublications/Publication.aspx?Mode=1&Parl=40&Ses=3&DocId=4486644&File=0

ᐊᒻᒪᓗ ᐊᖕᖏᖃᑎᒌᒍᑎᒋᓯᒪᔭᒥᒃ ᐱᔪᓐᓇᐅᑎᖏᓐᓂᒃ ᓄᓇᖏᓐᓄᑦ 

ᕿᒪᒐᐅᓕᕋᓗᐊᖅᑎᓪᓗᒋᑦ ᐃᓗᐊᓂ ᑭᒡᓕᖏᓄᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ. 

ᕿᓂᕈᓐᓇᖅᑐᖅ ᓱᓕᓂᕋᐅᑎᓂ ᐃᖃᖅᑐᐃᔨᒃᑯᑦ ᐅᑯᐊᓗ, ᐱᓕᕆᔪᑦ ᓄᓇᖁᑎᒥᖕᑎᒍᑦ 

ᑖᒃᑯᓄᖓ ᐃᓚᒋᓪᓗᒍ ᐅᑭᐅᖅᑕᖅᑐᖅ, ᑲᓇᑕ ᕿᒥᕐᕈᐊᖃᑎᖃᕆᐊᖃᖅᑐᖅ 

ᐅᖃᖃᑎᖃᕐᓗᓂ ᐃᓄᖕᓂᒃ ᐊᒻᒪᓗ ᐃᓚᓕᐅᑎᓯᒪᓗᒋᑦ ᒫᓐᓇᐅᔪᖅ ᐱᓕᕆᔭᐅᕙᓪᓕᐊᔪᓄᑦ 

ᐱᓪᓗᒋᑦ ᐊᐅᓚᑦᑎᓂᖅ ᑕᒪᒃᑯᓂᖓ ᓄᓇᓂᒃ ᐊᒻᒪᓗ ᐱᔾᔪᑎᒃᓴᓂᒃ ᓇᓂᔭᐅᓯᒪᔪᑦ ᐃᓗᐊᓂ, 

ᐅᑯᐊ ᐊᑑᑎᖃᖅᑐᑦ ᑮᓇᐅᔭᖃᕈᑎᒋᓗᒋᑦ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐃᓅᔪᑎᖏᑦ 

ᐃᓅᓪᓗᑎᒃ.  

 

 ᑎᑭᐅᑎᓂᐊᕐᓗᒍ ᖄᖏᐅᑎᓗᒍ ᐱᔭᒃᓴᑎᕐ ᕿᒥᕐᕈᐊᖃᑎᒌᒋᐊᖃᕐᓂᕐᒧᑦ, 

ᑕᑯᑎᑦᑎᔭᕆᐊᖃᖅᑐᑦ ᐅᑯᐊ ᑐᒃᓯᕋᖅᑕᖏᑦ ᒐᕙᒪᒃᑯᑦ ᐱᓕᕆᔪᒪᓪᓗᒋᑦ ᐊᒃᑐᐃᔪᓐᓇᖅᑐᑦ 

ᐃᓄᖕᓂᒃ, ᑕᐃᒪᓐᓇᐅᑎᒋᔪᖅ. ᐅᖃᑦᑎᐊᕈᓐᓇᖅᑕᕋ, ᐃᓚᒌᒍᓯᖃᑦᑎᐊᕆᐋᓕᑦ ᐊᕙᑖᓂ 

ᒐᕙᒪᒃᑯᑦ ᐱᓕᕆᔪᒪᔭᖓᓂ ᐅᒡᕙᓘᓐᓃᑦ ᐃᓱᒪᓕᐊᖓᓂᒃ ᐊᒻᒪᓗ ᐊᒃᑐᐃᔪᓐᓇᕐᓗᓂ 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᖕᖏᖃᑎᒌᒍᑎᖏᓐᓄᑦ 

ᐱᔪᓐᓇᐅᑎᖏᓐᓂᒃ.104 

 

 ᑕᒪᒃᑯᐊ ᐃᓚᒌᑦᑎᐊᕈᓯᖏᑦ ᑕᐃᒪᓐᓇᐅᓕᕋᔭᖅᑐᖅ ᐆᒃᑑᑎᑦᑎᒍᑦ, ᓴᕿᑦᑎᖃᓪᓚᑖᕐᓂᐊᖅᐸᑦ 

ᐱᕙᓪᓕᐊᑎᑦᑎᔪᓂᒃ ᐅᒡᕙᓘᓐᓃᑦ ᐅᔭᕋᒃᑕᕆᐊᕐᓗᑎᒃ ᐃᓗᐊᓂ ᕿᕿᔪᖅ ᐊᕗᖔᓘᖓᔪᖅ 

ᓯᒡᔭᕆᒃᑐᖅ, ᐃᒪᖃᕐᓗᓂ ᐆᒃᑑᑏᑦ ᐊᒻᒪᓗ ᐊᖕᖏᖅᑕᐅᓗᑎᒃ ᐱᕙᓪᓕᐊᑎᑦᑎᔾᔪᑎᒃᓴᓄᑦ 

ᐱᔪᓐᓇᐅᑎᑖᖅᑎᑕᐅᓗᑎᒃ ᒐᕙᒪᒃᑯᓂᑦ ᐊᒻᒪᓗ ᑎᒥᖁᑎᖏᓐᓂᑦ. ᐃᓚᒌᒍᓯᖓᑦ 

ᐋᕿᑦᑎᐊᖅᓯᒪᐃᓐᓇᕐᓗᑎᒃ ᑕᒪᒃᑯᓄᖓ ᐊᓯᖏᓐᓄᑦ ᓄᓇᓄ ᑕᐃᑲᓂ ᑭᓱᓕᕆᕕᒃᓴᑦ 

ᐅᒡᕙᓘᓐᓃᑦ ᐊᑐᐊᒐᑦ ᐊᑐᖅᑕᐅᓕᕐᓗᑎᒃ ᒐᕙᒪᒃᑯᓂᑦ ᐱᓪᓗᒋ ᕿᑭᔪᖅ ᓯᒡᔭᕆᒃᑐᖅ, ᓲᕐᓗ 

ᐅᓇ ᐆᒃᑑᑎᒋᓗᒍ, ᐃᒃᐱᒋᑦᑎᐊᕐᓗᒋᑦ ᐊᐅᓚᑦᑎᓂᖅ ᐊᕙᑎᑦᑎᓂᒃ, ᓄᓇᒥᐅᑕᓂᒃ, 

ᐊᑐᖃᑎᒌᒡᓗᑎᒃ ᐃᑲᔫᓯᐊᒃᓴᓂᒃ, ᐃᓚᐅᑎᓐᖏᑦᑎᐊᕐᓗᒋᑦ ᐃᓄᐃᑦ ᐊᒻᒪᓗ 

ᕿᒥᕐᕈᐊᖃᑎᒋᓐᖏᑦᑎᐊᕐᓗᒋᑦ ᐅᖃᖃᑎᒋᔭᐅᓐᖏᑦᑎᐊᕐᓗᑎᒃ.   

                                                 
104  ᕼᐆᐸᑳᓴᑦ ᐊᓪᓚᐃᑦ ᐃᖃᖅᑐᖅᑕᐅᑎᑦᑎᔪᑦ ᑲᓇᑕ (ᐃᓄᓕᕆᔨᑐᖃᒃᑯᑦ), FCA (2015 FCA 4), ᑎᑎᕋᖅᓯᒪᔪᖅ 

84-ᒥ. ᑕᐃᑲᓂ ᐱᓕᕆᔭᐅᔪᖅ ᒪᓕᒐᓕᕆᓂᕐᒧᑦ ᕿᒥᕐᕈᐊᖅᑕᐅᓪᓗᓂ, ᕼᐆᐸᑳᓴᑦ ᐊᓪᓚᐃᑦ  ᐊᐃᕙᓯᒪᔪᑦ ᑲᓇᑕ 

ᐊᖕᖏᖅᓯᒪᓂᐊᕐᓂᖓᓂ ᐊᑭᐊᓂᕐᒥᐅᓄᑦ ᖃᑭᒐᓱᐊᕈᑎᑦ ᓴᐳᒻᒥᓂᖅ ᐊᖕᖏᖃᑎᒌᒍᑎᑦ ᑖᒃᑯᓄᖓ ᓴᐃᓇ ᓄᓇᖓᓄ 

ᓴᕿᓯᒪᔪᖅ ᐱᔭᒃᓴᖃᕐᓂᖏᓐᓄᑦ ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᖃᖅᓯᒪᓗᑎᒃ ᐊᒻᒪᓗ ᐃᓂᖃᕐᑎᑦᑎᓗᑎᒃ ᐃᒻᒥᖕᓂᒃ. 

ᑕᒪᕐᒥᒃ ᓯᕗᓪᓕᐅᒐᒥᒃ ᑕᐃᒪᓐᓇᐃᓕᖓᓂᖓ ᐊᒻᒪᓗ ᖁᑎᖕᓂᖅᓴᐅᒧᐊᕈᑎᓯᒪᓂᖓ ᓇᓃᓐᓂᖓ, ᐃᖃᖅᑐᐃᔨᑦ 

ᓇᓂᓯᓯᒪᔪᑦ ᐅᑯᐊ ᕼᐆᐸᑳᓴᑦ ᐊᓪᓚᐃᑦ  ᓴᕿᑦᑎᓯᒪᓐᖏᑦᑐᑦ ᐅᓇ ᐊᖕᖏᖃᑎᒌᒍᑎ ᐊᒃᑐᐃᓪᓚᑖᕋᔭᕐᒪᖔᑦ 

ᐱᔪᓐᓇᐅᑎᒥᖕᓂᒃ ᐊᒻᒪᓗ ᑕᐃᒪᐃᒻᒪᑦ ᑎᑭᐅᑎᓚᐅᓐᖏᑦᑐᑦ ᐃᓂᒥᖕᓄᑦ ᐱᔭᒃᓴᕆᓪᓗᒋᑦ ᕿᒥᕐᕈᐊᖃᑎᖃᕐᓗᑎᒃ 

ᐅᖃᖃᑎᖃᕐᓗᑎᒃ ᑕᒪᑐᒥᖓ. ᐱᓗᐊᖅᑐᒥᒃ, ᐃᖃᖅᑐᐃᔩᑦ ᐃᓱᒪᓕᐅᓚᐅᖅᑐᑦ ᐱᑕᖃᓐᖏᑦᑐᖅ ᑕᐃᒪᓐᓇ 

ᐋᕿᒃᓯᔭᕆᐊᒃᓴᖅ ᐊᖕᖏᖃᑎᒌᒍᑎᒃᓴᓂᒃ ᐅᓇᓗ ᐋᕿᒃᓯᓯᒪᑎᑦᑎᒐᔭᖅᑐᖅ ᑲᓇᑕᐅᑉ ᐃᓱᒪᓕᐊᒃᓴᖓᓂᒃ ᐱᓪᓗᒋᑦ 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ.    

2. ᓄᓇᕐᔪᐊᖅ ᐋᕿᒃᑎᑦᑎᓇᓱᐊᕐᓂᖅ ᓱᕋᒻᒪᕆᖕᓂᑯᒥᓂᒃ 

 

 ᑕᒪᓐᓇ ᓄᓇᕐᔪᐊᓯᒍᑦ, ᐃᓄᐃᑦ ᐃᓱᒪᔪᓐᓇᖅᑐᑦ ᓈᒻᒪᒋᓐᖏᓗᒋ ᑲᓇᑕᐅᑉ ᑐᓂᔭᖏᑦ 

ᓵᖓᓄᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᓄᑦ ᑭᓇᒃᑯᓂᑦ ᐱᔭᐅᔪᓐᓇᓐᖏᓂᖏᓂ ᑕᒪᓐᓇ 

ᐊᕗᖔᓘᖓᔪᖅ ᓯᒡᔭᕆᒃᑐᖅ. ᐱᔾᔪᑖ ᑕᐃᒪᓐᓇ ᐱᓕᕆᒍᑎᒃ ᑭᓯᐊᓂ ᐊᕙᑖᓂ ᓄᓇᕐᔪᐊᑉ 

ᓄᓇᓕᖏᑎᒍᑦ ᐅᑯᐊ ᐃᓄᐃᑦ ᐱᖁᓐᖏᖏᑦ ᑲᓇᑕᐅᑉ ᓄᓇᑖᕈᑎᒋᓇᓱᐊᖅᑕᖏᑦ 

ᐅᑭᐅᖅᑕᖅᑐᒧᑦ, ᑕᐃᑲᓂᓗ ᓄᓇᑖᕆᔭᐅᓇᓱᓕᖅᐸᑕ ᐃᓄᐃᑦ ᐃᓚᐅᑎᑕᐅᓐᖏᓪᓗᑎᒃ 

ᐊᒻᒪᓗ ᐃᓄᐃᑦ ᐱᑕᖃᓐᖏᓪᓗᑎᒃ ᐊᒻᒪᓗ ᐱᔪᓐᓇᕐᓂᖏᑦ ᓄᓇᖁᑎᑐᖃᕐᒥᖕᓄᑦ, ᐃᒪᒥᖕᓄᑦ 

ᐊᒻᒪᓗ ᐱᔾᔪᑎᒃᓴᑦ.  

 

 ᑐᑭᓕᐅᕈᑕᐅᕙᓪᓕᐊᔪᑦ ᓵᖓᓂ ᓄᓇᕐᔪᐊᖅ ᑲᑐᔾᔨᖃᑎᒌᖏᑦ ᐊᖓᔪᖅᑳᐅᑎᓂᒃ 

ᐃᓕᔭᐅᑲᓐᓂᖅᑕᖃᑦᑕᕐᓗᓂ ᐃᓄᐃᑦ ᐱᔪᓐᓇᕐᓂᖏᑦ ᓄᓇᕐᔪᐊᑎᒍᑦ ᑕᒪᓐᓇ 

ᓄᓇᑐᖃᕆᓂᖓᓄ ᐃᓄᐃᑦ ᓄᓇᖓᑦ. 

 

 ᑕᐃᒪᓐᓇᐅᒐᓗᐊᕐᑎᓪᓗᒍ, ᐱᔾᔪᑎᒋᓪᓗᒍ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ 

ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ ᐱᖁᔭᕋᓛᖃᕐᑎᑦᑎᔪᖅ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᐊᒻᒪᓗ ᑖᒃᑯᐊᑐᐊᖅ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᑐᓂᓯᔪᓐᓇᖅᑐᑦ ᐊᒻᒪᓗ ᑐᑭᓕᐅᕆᕙᓪᓕᐊᓗᑎᒃ ᓄᓇᑖᕈᑎᑦ ᐊᕗᖔᓘᖓᔪᖅ ᓯᒡᔭᕆᒃᑐᖅ, 

ᓲᕐᓗ ᓄᖃᕐᑎᑦᑎᔪᓐᓇᕋᔭᓐᖏᑦᑐᑦ ᑕᑯᓪᓗᒍ ᒪᓕᒐᖅ ᐊᑑᑎᖃᕐᓂᖓ ᐃᒃᐱᒋᓪᓗᒋᑦ ᐱᓪᓗᒋᑦ 

ᑲᓇᑕᐅᑉ ᐃᓚᖓ ᐊᒻᒪᓗ ᑲᔪᓰᓇᕋᑦᑕᕋᔭᖅᑐᑦ ᑐᓂᔭᖏᑦ. 

 

 ᐅᓇ ᑐᑭᓕᐅᖅᓯᒪᓐᖏᑦᑐᖅ ᑕᐃᒪᓐᓇ, ᑕᐃᒪᓐᓇᐅᒐᓗᐊᕐᑎᓪᓗᒍ, ᐅᑯᐊ ᐱᔪᓐᓇᕐᓂᖏᑦ 

ᐃᓄᐃᑦ ᐅᑭᐅᖅᑕᖅᑐᒥ, ᓄᓇᖅᑲᖅᑳᖅᓯᒪᔫᓪᓗᑎᒃ ᐊᒻᒪᓗ ᑲᓇᑕᒥ 

ᐊᖕᖏᖃᑎᒌᖃᑎᖃᖅᓯᒪᓪᓗᑎᒃ ᐃᒡᓯᓇᖅᑕᐅᓯᒪᓐᖏᑦᑐᓐᓇᖅᑐᖅ 

ᓱᖁᑎᒋᔭᐅᓐᖏᑦᑎᐊᕐᓗᑎᒃ ᐅᒡᕙᓘᓐᓃᑦ ᖄᖏᖅᑕᐅᓗᑎᒃ. ᐅᓇ ᐊᖕᖏᔪᒻᒪᕆᐋᓗᒃ 

ᑎᒥᐅᔪᖅ ᓄᓇᕐᔪᐊᒥ ᒪᓕᒐᐃᑦ ᓴᕿᑕᐅᓯᒪᔪᑦ ᑕᐃᒪᖓᓂ ᐊᕐᕌᒍᑦ ᐅᓕᑦ ᐊᓂᒍᖅᑐᓂ 

ᐊᒻᒪᓗ ᑕᐃᒪᖓᓂᑦ ᐊᑐᖅᑕᐅᔪᖅ ᑖᒃᑯᓇᖓᑦ ᐅᑭᐅᖅᑕᖅᑐᖅ ᐃᒪᕕᖓᑕ ᐊᑖᓃᑦᑐᖅ 

ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖏᑦ ᑕᒪᓐᓇ ᑭᒃᑭᑐᔪᖅ 

ᐱᔪᓐᓇᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᓄᓇᓂᖏᓐᓂᒃ, ᐃᒪᒥᖕᓄᑦ, ᐊᒻᒪᓗ ᐱᔾᔪᑎᒃᓴᓄᑦ, 

ᐃᓚᒋᔭᐅᓪᓗᑎᒃ ᐃᓚᐅᔪᓐᓇᕐᓂᖏᓄᑦ ᐱᔪᓐᓇᐅᑎᖏᑦ, ᐊᒻᒪᓗ ᐋᕿᒃᑕᐅᓯᒪᔪᖅ ᓄᓇᕐᔪᐊᑉ 

ᐅᑭᐅᖅᑕᖅᑐᐊᓂ ᓄᓇᓖᑦ ᓄᓇᕐᔪᐊᒥ ᐊᑐᕆᐊᖃᖅᑕᖏᑦ ᐱᓇᒋᑦ ᑖᒃᑯᐊ 

ᐱᔪᓐᓇᐅᑎᒐᓗᐊᖏᑦ.   

 ᑐᑭᓕᐅᕈᑕᐅᕙᓪᓕᐊᔪᖅ ᓵᖓᓂ ᓄᓇᕐᔪᐊᖅ ᑲᑐᔾᔨᖃᑎᒌᖏᑦ ᐱᔨᑦᑎᕋᕈᓐᓇᖅᑐᑦ 

ᑲᑎᑦᑎᓪᓗᒋᑦ ᓄᓇᕐᔪᐊᒥ ᑐᓴᕐᓗᑎᒃ ᓱᓕᔪᒥᒃ ᖃᓄᐃᓕᖓᓂᖓᓂᒃ, ᐅᓇ ᐅᑭᐅᖅᑕᖅᑐᖅ 

ᐃᒪᕕᖓᑕ ᐊᑖᓃᑦᑐᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂᑦ ᐊᖕᖏᕈᑕᐅᓯᒪᔪᑦ ᑕᕆᐅᑉ ᒪᓕᒐᖅ 

ᐊᑐᖅᑕᐅᔪᖅ ᐊᒻᒪᓗ ᐃᓚᒋᔭᐅᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᓴᓂᖁᒃᑎᔪᓐᓇᖅᑐᑦ ᓄᓇᕐᔪᐊᒧᑦ ᐊᑐᕆᐊᖃᖅᑕᑦ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ 

ᐅᑭᐅᖅᑕᖅᑐᒥ ᐃᓗᐊᒍᑦ ᐅᑯᐊ  ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᓄᓇᑖᕆᔭᐅᓇᓱᒃᑎᓪᓗᒍ.  

 

 

ᐃᓱᓕᑦᑎᔾᔪᑖ 

 

  ᑲᓇᑕ ᓱᕋᒃᑕᐃᓕᒪᔪᓐᓇᖅᑕᖏᑦ ᓄᓇᕐᔪᐊᒥ ᐊᒻᒪᓗ ᓄᓇᒥᖕᓂ ᐊᑐᕆᐊᖃᖅᑕᑎᒃ ᐊᒻᒪᓗ 

ᖃᓄᐃᓕᖓᓕᕐᑎᑦᑎᔪᓐᓇᖅᑐᑦ ᐅᓇ ᓴᓇᓂᖓᒍ ᐱᓇᓱᐊᖃᑎᒌᒡᓗᑎᒃ ᐃᓄᐃᑦ ᐊᒻᒪᓗ 

ᐃᓄᐃᑦ ᑐᑯᒧᐊᒃᑎᑦᑎᔾᔪᑎᖏᑦ ᐋᕿᒃᓯᒪᔪᑦ. ᐅᓇ ᓇᓗᓇᐃᖅᓯᒪᑦᑎᐊᕐᓂᐊᖅᑐᖅ ᐅᑯᐊ 

ᐃᓄᐃᑦ ᓂᐱᖃᕐᓗᑎᒃ ᐊᒻᒪᓗ ᐊᑐᕈᓐᓇᕐᓗᒋᑦ ᐱᔪᓐᓇᕐᓂᑎᒃ ᐅᕿᐅᖅᑕᖅᑐᒥ, 

ᐃᓚᒋᔭᐅᓗᑎᒃ ᓄᓇᑐᖃᕐᒥᖕᓂ ᐅᑯᐊᓗ ᐃᓚᓕᐅᑎᔭᐅᓯᒪᔪᑦ ᓄᓇᖁᑎᖏᓐᓄᑦ ᑲᓇᑕᐅᑉ 

ᐊᕗᖔᓘᖓᔪᖅ ᓯᒡᔭᕆᒃᑐᖏᑦ.  

 

 ᑕᐃᒪᓐᓇ ᐱᔪᓐᓇᓐᖏᐸᑕ, ᑲᓇᑕ ᐃᖃᖅᑐᐃᕕᑰᖅᑎᑕᐅᒋᐊᖃᕋᔭᖅᑐᖅ ᐊᒻᒪᓗ 

ᓱᕋᐃᓂᐊᖅᑐᖅ ᐱᓕᕆᖃᑎᖃᕈᓯᖏᓐᓂᒃ ᐊᖕᖏᖃᑎᒌᒃᓯᒪᔭᒥᖕᓄᑦ ᐱᓇᓱᐊᖃᑎᒥᖕᓄᑦ 

ᓴᓇᖃᑎᒌᒋᐊᒃᓴᖅ ᓴᐃᒻᒪᖃᑎᒌᒃᐸᓪᓕᐊᓂᒃᑯᑦ. ᑲᓇᑕᒥᐅᑦ ᒪᒃᑯᒃᑐᑦ ᐃᑲᔪᖅᑕᖓ ᑲᓇᑕ 

ᓄᓇᖁᑎᒋᖕᒪᒍ ᐱᖁᓇᒋᑦ ᐊᓯᑎᒃ ᓄᓇᕐᔪᐊᑉ ᐅᑭᐅᖅᑕᖅᑐᐊᓂ ᓄᓇᓖᑦ 

ᓄᓇᖁᑎᑖᕆᐊᒃᓴᖅ, ᑖᒃᑯᐊ ᐃᓄᐃᑦ ᓄᓇᖁᑎᑖᕆᔪᒪᑐᐊᖅᐸᒋᑦ. ᐱᒋᐊᕈᑎᖓ 

ᐊᓯᐊᒎᕐᕕᖃᓐᖏᑦᑐᖅ ᑕᒪᐃᓐᓄᑦ ᐃᑲᔫᑎᔪᑦ ᐊᒻᒪᓗ ᐱᕕᖃᕐᑎᑦᑎᔪᑦ ᑕᒪᑐᒧᖓ 

ᐊᕗᖔᓘᖓᔪᖅ ᓯᒡᔭᕆᒃᑐᖅ ᐅᑭᐅᖅᑕᖅᑐᒥ.   

 

 ᑕᒃᑯᐊᓕ ᖃᓪᓗᓈᑦ ᓄᓇᖁᑎᑖᖅᓯᒪᔪᑦ ᓄᓇᑦᑕ ᐊᑭᐊᓂᑦ ᑕᒪᐅᖓᕐᓂᑰᔪᑦ ᐊᑐᓚᐅᓐᖏᑦᑐᑦ 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖏᓐᓂᒃ ᓄᑖᒧᑦ ᓄᓇᕐᔪᐊᒧᑦ 

ᑕᐃᒪᓐᓇᐅᓇᓱᒃᑐᒃᓴᐅᓂᕋᓗᐊᕋᑎᒃ 

105, ᑕᐃᒪᓐᓇᐅᔪᓐᓇᓐᖏᒥᔪᖅ ᑲᓇᑕ ᐊᑐᓐᖏᑉᐸᒋᑦ 

ᐱᔪᓐᓇᕐᓂᖏᑦ ᐃᓄᐃᑦ ᓄᓇᒥᖕᓂ, ᐃᓄᐃᑦ ᓄᓇᖓ, ᐅᓇᓗ ᐃᓄᖃᓐᖏᑦᑐᖅ ᑕᐃᒪᖓᓂ 

ᖃᖓᓕᒫᖅ, ᑕᐅᒪᓐᓇ ᐱᕙᓪᓕᐊᓂᖓᒍᑦ ᓄᓇᖁᑎᑖᕋᓱᒃᑐᑦ ᑕᒪᑐᒥᖓ ᐊᕗᖔᓘᖓᔪᖅ 

ᓯᒡᔭᕆᒃᑐᖅ ᐅᑭᐅᖅᑕᖅᑐᒥ.  

                                                 
105 ᑎᐅᒐᒨᒃ, ᐊᔾᔨᖓ, ᐹᓐ ᑑ, ᐊᔾᔨᖓ. 

